
МОНГОЛ УЛСЫН ИХ ХУРЛЫН 2012 ОНЫ ХАВРЫН ЭЭЛЖИТ ЧУУЛГАНЫ
05 ДУГААР САРЫН 17-НЫ ӨДӨР /ПҮРЭВ ГАРАГ/-ИЙН НЭГДСЭН 
ХУРАЛДААНААР ХЭЛЭЛЦСЭН АСУУДАЛ
 

10.00 цагаас:  
1.     Монгол Улсын 2013 оны төсвийн хүрээний мэдэгдэл, 2014-2015 оны төсвийн төсөөллийн тухай хуулийн төсөл /хэлэлцэх эсэх/;

-       Хууль санаачлагчийн илтгэлийг Улсын Их Хурлын гишүүн, Сангийн сайд Д.ХАЯНХЯРВАА танилцуулна.

 -       Төсвийн байнгын хорооны санал, дүгнэлтийг Улсын Их Хурлын гишүүн Н.БАТБАЯР танилцуулна.

 2.     Стратегийн ач холбогдол бүхий аж ахуйн нэгжид гадаадын хөрөнгө оруулалтыг зохицуулах тухай, Гадаадын хөрөнгө оруулалтын тухай хуульд нэмэлт оруулах тухай, Хуулийн этгээдийн улсын бүртгэлийн тухай хуульд нэмэлт оруулах тухай, Ашигт малтмалын тухай хуульд нэмэлт оруулах тухай, Цөмийн энергийн тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай  хуулийн төслүүд /эцсийн хэлэлцүүлэг/;

-       Аюулгүй байдал, гадаад бодлогын болон Эдийн засгийн байнгын хорооны хамтарсан танилцуулгыг Улсын Их Хурлын гишүүн С.БЯМБАЦОГТ танилцуулна.

 3.    Инновацийн тухай болон дагалдах бусад хуулийн төслүүд /Засгийн газраас болон Улсын Их Хурлын гишүүн Н.Ганбямбаас өргөн мэдүүлсэн, анхны хэлэлцүүлэг/;

-       Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн С.БЯМБАЦОГТ танилцуулна.

 4.     Байгаль орчныг хамгаалах тухай хуульд нэмэлт, өөрчлөлт оруулах тухай, Байгаль орчинд нөлөөлөх байдлын үнэлгээний тухай, Агаарын тухай, Ойн тухай, Усны тухай хуулийн шинэчилсэн найруулгын болон Ус бохирдуулсны төлбөрийн тухай, Байгалийн нөөц ашигласны төлбөрийн тухай, Амьтны тухай, Хөрс хамгаалах, цөлжилтөөс сэргийлэх тухай, Хог хаягдлын тухай, Усны нөөцийг бохирдлоос хамгаалах, усны бохирдлын хяналтын тухай, Усны тухай хуульд нэмэлт, өөрчлөлт оруулах тухай, Татварын ерөнхий хуульд нэмэлт оруулах тухай, Монгол Улсын нэгдсэн төсвийн тухай хуульд нэмэлт оруулах тухай хуулийн төслүүд /эцсийн хэлэлцүүлэг/;

 -        Байгаль орчин, хүнс, хөдөө аж ахуйн байнгын хорооны танилцуулгыг Улсын Их Хурлын гишүүн Л.ГАНСҮХ танилцуулна.

 
5.     Донорын тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/;

-        Хууль санаачлагчийн илтгэлийг Эрүүл мэндийн сайд Н.ХҮРЭЛБААТАР танилцуулна.

-        Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн С.БЯМБАЦОГТ танилцуулна.

 





--------------


Монгол Улсын Их Хурлын  2012 оны хаврын ээлжит чуулганы 05 дугаар сарын 17-ны өдөр /Пүрэв гариг/-ийн хуралдаан 10 цаг 35 минутад Төрийн ордны чуулганы нэгдсэн хуралдааны танхимд эхлэв.
Улсын Их Хурлын дарга Д.Дэмбэрэл ирц, хэлэлцэх асуудлын дарааллыг танилцуулж, хуралдааныг даргалав.

Өглөөний хуралдаанд ирвэл зохих 76 гишүүнээс 46  гишүүн ирж, 60.5 хувийн ирцтэй байв. Үүнд:
Чөлөөтэй: П.Алтангэрэл, Х.Бадамсүрэн, Х.Баделхан, С.Батболд, Ц.Баярсайхан, Ц.Даваасүрэн, Х.Жекей, Ц.Мөнх-Оргил, А.Тлейхан, Ж.Энхбаяр, М.Энхболд.
Өвчтэй: С.Баяр.
Тасалсан: Н.Алтанхуяг, Д.Арвин, Д.Балдан-Очир, Х.Баттулга, Э.Бат-Үүл, Л.Гүндалай, Д.Загджав, Д.Зоригт, Д.Лүндээжанцан, Э.Мөнх-Очир, Д.Одбаяр, С.Оюун, Д.Оюунхорол, Ш.Сайхансамбуу, Д.Тэрбишдагва, Ч.Улаан, Ч.Хүрэлбаатар, Ц.Цэнгэл, Д.Энхбат.
Хоцорсон: З.Алтай-0.20, Р.Амаржаргал-1.30, Б.Батбаяр-0.30, Н.Батбаяр 0.20, Ц.Батбаяр-0.30, Г.Баярсайхан-0.30, С.Баярцогт-1.30, Р.Буд-0.20, Л.Гансүх 0.40, Л.Гантөмөр-1.0, Д.Ганхуяг-0.30, Р.Гончигдорж-0.50, Д.Дамба-Очир-0.40, Г.Занданшатар-1.00, Даш.Зоригт-0.50, Д.Кёкүшюзан Батбаяр-1.00, Х.Наранхүү 0.20, Ц.Нямдорж-0.30, Д.Очирбат-0.50, Р.Раш-0.40, Ж.Сүхбаатар-0.30, Х.Тэмүүжин-0.50, Б.Чойжилсүрэн-0.20, О.Чулуунбат-0.40, З.Энхболд-0.20, С.Эрдэнэ-1.40.
Нэг. 2013 оны төсвийн хүрээний мэдэгдэл, 2014-2015 оны төсвийн төсөөллийн тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан Боловсрол, соёл,  шинжлэх ухааны сайд Ё.Отгонбаяр, Хууль зүй, дотоод хэргийн сайд Ц.Нямдорж, Шадар сайд М.Энхболд, Эрүүл мэндийн сайд Н.Хүрэлбаатар, Байгаль орчин, аялал жуулчлалын сайд Д.Цогтбаатар, Нийгмийн хамгаалал, хөдөлмөрийн дэд сайд Н.Номтойбаяр, Батлан хамгаалахын дэд сайд М.Баасанхүү, Сангийн сайд Д.Хаянхярваа, Монголбанкны Тэргүүн дэд ерөнхийлөгч Б.Жавхлан, Сангийн яамны Хууль, эрх зүйн газрын дарга Ж.Ганбат, Төсвийн бодлогын газрын дарга Б.Батжаргал, Санхүү, эдийн засгийн бодлогын газрын дарга Б.Батбаяр, Орлогын хэлтсийн дарга Б.Ганбат, Төсвийн хөрөнгө оруулалтын хэлтсийн дарга М.Батгэрэл, Өрийн удирдлагын хэлтсийн дарга Ч.Тавинжил, Хүний хөгжил, сангийн ажлын албаны дарга О.Хуягцогт, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, ахлах зөвлөх С.Доржханд, Төсвийн байнгын хорооны зөвлөх Ё.Мөнхбаатар, референт Ё.Энхсайхан, П.Батбаатар нарын бүрэлдэхүүнтэй ажлын хэсэг байлцав.

Хуулийн төслийн талаарх төсөл санаачлагчийн илтгэлийг Сангийн сайд Д.Хаянхярваа, Төсвийн байнгын хорооноос гаргасан санал, дүгнэлтийг Улсын Их Хурлын гишүүн Н.Батбаяр нар танилцуулав.

Төсөл санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Улсын Их Хурлын гишүүн Л.Болд, Р.Раш, С.Ламбаа, О.Чулуунбат, Н.Батбаяр, Д.Дамба-Очир, Ц.Батбаяр, Н.Ганбямба, Д.Ганхуяг, Р.Гончигдорж нарын асуусан асуултад Сангийн сайд Д.Хаянхярваа, Боловсрол, соёл, шинжлэх ухааны сайд Ё.Отгонбаяр, Эрдэс баялаг, эрчим хүчний сайд Даш.Зоригт, Эрүүл мэндийн сайд Н.Хүрэлбаатар, Батлан хамгаалахын дэд сайд Баасанхүү, Нийгмийн хамгаалал, хөдөлмөрийн дэд сайд Н.Номтойбаяр, ажлын хэсгээс Б.Батбаяр, Б.Батжаргал, Б.Жавхлан нар хариулж, тайлбар хийв.

Хуулийн төслийн хэлэлцэх эсэх асуудалтай холбогдуулан Улсын Их Хурлын дарга Д.Дэмбэрэл, Улсын Их Хурлын гишүүн Я.Батсуурь Н.Батбаяр, С.Баярцогт, Д.Ганхуяг, Ж.Батсуурь нар санал хэлэв.

Д.Дэмбэрэл: 2013 оны төсвийн хүрээний мэдэгдэл, 2014-2015 оны төсвийн төсөөллийн тухай хуулийн төслийг хэлэлцэх нь зүйтэй гэсэн саналыг дэмжье.
Зөвшөөрсөн

37

Татгалзсан

13

Бүгд


50

74,0 хувийн саналаар санал дэмжигдлээ.

Хуулийн төслийг анхны хэлэлцүүлэгт бэлтгүүлэхээр Төсвийн байнгын хороонд шилжүүлэв.

Өглөөний хуралдаан 12 цаг 58 минутад завсарлав.

Үдээс хойшхи хуралдаан 15 цаг 25 минутад эхэлж, хуралдаанд ирвэл зохих 76 гишүүдээс 42 гишүүн ирж, 55,2 хувийн ирцтэй байв. Үүнд:

Чөлөөтэй: П.Алтангэрэл, Х.Бадамсүрэн, Х.Баделхан, Ц.Даваасүрэн, Ц.Мөнх-Оргил, А.Тлейхан, Х.Жекей,  Ж.Энхбаяр, М.Энхболд.
Өвчтэй: С.Баяр.
Тасалсан: Н.Алтанхуяг, Д.Арвин, Х.Баттулга, С.Баярцогт, Л.Гантөмөр, Л.Гүндалай, Ц.Дашдорж, Д.Загджав, Д.Кёкүшюзан Батбаяр, Э.Мөнх-Очир, Д.Одбаяр, С.Оюун, Д.Оюунхорол, Ш.Сайхансамбуу, Ж.Сүхбаатар, Д.Тэрбишдагва, Ч.Улаан, Д.Хаянхярваа, Ч.Хүрэлбаатар, Ц.Цэнгэл, О.Чулуунбат, Д.Энхбат, С.Эрдэнэ.
Хоцорсон: Д.Балдан-Очир-0.50, Б.Батбаяр-1.30, Б.Бат-Эрдэнэ-0.40, Л.Гансүх-0.40, Д.Ганхуяг-1.00, Д.Дамба-Очир-1.00, Г.Занданшатар-0.40, Д.Очирбат-1.00, Ц.Сэдванчиг-0.40, Х.Тэмүүжин-1.00, Б.Чойжилсүрэн-1.30.

Үдээс хойшхи хуралдааныг Улсын Их Хурлын дэд дарга Н.Энхболд 16 цаг 30 минут хүртэл даргалав.
Хоёр. Инновацийн тухай хуулийн төсөл болон холбогдох бусад хуулийн төслүүд /Засгийн газраас өргөн мэдүүлсэн, Улсын Их Хурлын гишүүн Н.Ганбямба нарын гишүүдийн өргөн мэдүүлсэн, анхны хэлэлцүүлэг/. 

Хэлэлцэж буй асуудалтай холбогдуулан Боловсрол, соёл, шинжлэх ухааны дэд сайд Б.Ундармаа, Боловсрол, соёл, шинжлэх ухааны яамны Төрийн нарийн бичгийн дарга Д.Далайжаргал, Үндэсний хөгжил, шинэтгэлийн хорооны Шинэтгэлийн бодлогын газрын дарга Б.Ганбат, Хувийн хэвшил, инновацийн бодлогын хэлтсийн дарга Д.Ариунбаяр, Боловсрол, соёл, шинжлэх ухааны яамны Техникийн газрын дарга Ө.Сүхбаатар, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Э.Түвшинжаргал, Нийгмийн бодлого, боловсрол, соёл, шинжлэх ухааны байнгын  хорооны зөвлөх Л.Лхагвасүрэн, референт Р.Болормаа, Төсвийн байнгын хорооны зөвлөх Ё.Мөнхбаатар, референт Ё.Энхсайхан нарын бүрэлдэхүүнтэй ажлын хэсэг байлцав.

Хуулийн төслийг анхны хэлэлцүүлэгт бэлтгэсэн талаарх Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн С.Бямбацогт, Төсвийн байнгын хорооноос гаргасан санал, дүгнэлтийг Улсын Их Хурлын гишүүн  Р.Амаржаргал нар танилцуулав. 

Байнгын хороодын санал, дүгнэлттэй холбогдуулан Улсын Их Хурлын гишүүдээс асуулт гараагүй болно.

Улсын Их Хурлын дэд дарга Н.Энхболд Инновацийн тухай хуулийн төслийн талаарх зарчмын зөрүүтэй саналын томъёоллоор санал хураалт явуулав. 

Нэг.Нийгмийн бодлого, боловсрол, соёл, шинжлэх ухааны байнгын хороо дэмжсэн саналууд:

Н.Энхболд: 1. Улсын Их Хурлын гишүүн С.Бямбацогт, Х.Бадамсүрэн, Н.Ганбямба, А.Тлейхан нарын гаргасан төслүүдийг нэгтгэхдээ Засгийн газрын өргөн мэдүүлсэн Инновацийн тухай хуулийн төслийг суурь болгох саналыг дэмжье.

Зөвшөөрсөн

28


Татгалзсан

11


Бүгд


39


71,8 хувийн саналаар санал дэмжигдлээ.


2.Төслийн 1.1 дэх хэсгийн “эзэмших” гэсний дараа “, ашиглах” гэж нэмэх саналыг дэмжье. 



Зөвшөөрсөн

26



Татгалзсан

14



Бүгд


40

65,0 хувийн саналаар санал дэмжигдлээ.
3.Төслийн 2.1.дэх хэсгийн “Патентын тухай” гэсний дараа “Үйлдвэрлэл, технологийн паркийн эрх зүйн байдлын тухай
, Хөрөнгийн үнэлгээний тухай
 хууль,” гэж нэмэх саналыг дэмжье. 
Зөвшөөрсөн

26

Татгалзсан

13

Бүгд


39

66,7 хувийн саналаар санал дэмжигдлээ.

4.Төсөлд дор дурдсан агуулгатай 3.1.8 дахь заалт нэмэх:
“3.1.8.“гарааны компани” гэж инновацийн бүтээгдэхүүн үйлдвэрлэх зорилгоор үүсгэн байгуулагдсан, зах зээлд бүтээгдэхүүн, үйлчилгээ нийлүүлж эхлээгүй байгаа компанийг;” гэсэн саналыг дэмжье.


Зөвшөөрсөн

26


Татгалзсан

13


Бүгд


39


66,7 хувийн саналаар санал дэмжигдлээ.

5.Төсөлд дор дурдсан агуулгатай 3.1.10 дахь заалт нэмэх:
“3.1.10.“роялти” гэж оюуны өмчийг лицензийн гэрээгээр ашиглан олсон ашгаас лиценз түрээслүүлэгчид ногдох хувь хэмжээг;” гэсэн саналыг дэмжье.


Зөвшөөрсөн

23


Татгалзсан

16


Бүгд


39


59,0 хувийн саналаар санал дэмжигдлээ.

6.Төсөлд дор дурдсан агуулгатай 3.1.11 дэх заалт нэмэх:
“3.1.11.“венч сан” гэж инновацийн үйл ажиллагааг санхүүжүүлэхэд чиглэгдсэн, энэ хуульд заасан үйл ажиллагаа эрхлэх зорилгоор Иргэний хуульд заасны дагуу байгуулагдсан хуулийн этгээдийг;” гэсэн саналыг дэмжье.


Зөвшөөрсөн

26


Татгалзсан

13


Бүгд


39


66,7 хувийн саналаар санал дэмжигдлээ.



7.Төсөлд дор дурдсан агуулгатай 3.1.12 дахь заалт нэмэх:
“3.1.12.“менежментийн гэрээ” гэж энэ хуулиар тогтоосон шаардлагад нийцүүлэн венч сангийн активыг удирдах талаар сангийн удирдлага менежментийн компанитай байгуулсан гэрээг;” гэсэн санал саналыг дэмжье.


Зөвшөөрсөн

26


Татгалзсан

13


Бүгд


39


66,7 хувийн саналаар санал дэмжигдлээ.


8.Төсөлд дор дурдсан агуулгатай 3.1.13 дахь заалт нэмэх:
“3.1.13.“менежментийн компани” гэж венч сантай байгуулсан гэрээний дагуу түүний активын удирдлагыг хэрэгжүүлж байгаа тусгай зөвшөөрөл бүхий компанийг;” гэсэн саналыг дэмжье.


Зөвшөөрсөн

24


Татгалзсан

16


Бүгд


40


60,0 хувийн саналаар санал дэмжигдлээ.


9.Төсөлд дор дурдсан агуулгатай 3.1.14 дэх заалт нэмэх:
“3.1.14.“шинжлэх ухааны парк” /цаашид “парк” гэх/ гэж өндөр технологи, инновацийн бүтээгдэхүүний үйлдвэрлэлийг хөгжүүлэх зорилгоор энэ хуулиар тогтоосон чиг үүргийг хэрэгжүүлэх тусгайлсан газар нутагтай, үйлдвэрлэл, үйлчилгээ, нийгмийн дэд бүтэц бүхий цогцолборыг;” хэлнэ гэсэн саналыг дэмжье. 

Зөвшөөрсөн

25


Татгалзсан

15


Бүгд


40


62,5 хувийн саналаар санал дэмжигдлээ.


10.Төсөлд дор дурдсан агуулгатай 3.1.15 дахь заалт нэмэх:
“3.1.15.“паркийн удирдлага” гэж паркийн үйл ажиллагааг удирдан зохион байгуулах, хэвийн үйл ажиллагаа явуулах орчин, нөхцөлөөр хангах чиг үүрэгтэй хуулийн этгээдийг;” гэсэн саналыг дэмжье.


Зөвшөөрсөн

26


Татгалзсан

13


Бүгд


39


66,7 хувийн саналаар санал дэмжигдлээ.

11.Төсөлд дор дурдсан агуулгатай 3.1.16 дахь заалт нэмэх:
“3.1.16.“паркийн нэгж” паркийн нутаг дэвсгэрт үйл ажиллагаа явуулах аж ахуйн нэгж, эрдэм шинжилгээний байгууллага болон сургууль, эмнэлэг, харилцаа, холбоо, эрчим хүчний зэрэг нийтлэг үйлчилгээ үзүүлдэг байгууллагыг.” гэсэн заалт нэмэх саналыг дэмжье.


Зөвшөөрсөн

22


Татгалзсан

17


Бүгд


39


56,4 хувийн саналаар санал дэмжигдлээ.


12.Төслийн 5.1 дэх хэсгийг дор дурдсанаар өөрчлөн найруулах:
“5.1.Инновацийн үйл ажиллагааны удирдлагын тогтолцоо нь Засгийн газар, Яам, агентлаг, Шинжлэх ухаан, технологийн үндэсний зөвлөл, нутгийн захиргааны байгууллагаас бүрдэнэ.” гэсэн саналыг дэмжье.


Зөвшөөрсөн

26


Татгалзсан

13


Бүгд


39


66,7 хувийн саналаар санал дэмжигдлээ.

13.Төсөлд дор дурдсан агуулгатай 6.1.4 дэх заалт нэмэх:
“6.1.4.инновацийн үйл ажилагааны стратегийн тэргүүлэх чиглэлийг боловсруулж Улсын Их Хуралд өргөн барих, дунд хугацааны тэргүүлэх чиглэлийг батлах;” гэсэн санал саналыг дэмжье.


Зөвшөөрсөн

30


Татгалзсан

10


Бүгд


40


75,0 хувийн саналаар санал дэмжигдлээ.

14.Төсөлд дор дурдсан агуулгатай 6.1.9 дэх заалт нэмэх:
“6.1.9.инновацийн дэд бүтцийг хөгжүүлэхэд шаардагдах санхүүжилтийн эх үүсвэрийг бүрдүүлэх зорилгоор үнэт цаас гаргах, гадаадын хөнгөлөлттэй зээлд хөрөнгийн баталгаа гаргах;” гэсэн саналыг дэмжье.


Зөвшөөрсөн

28


Татгалзсан

12


Бүгд


40


70,0 хувийн саналаар санал дэмжигдлээ.

15.Төсөлд дор дурдсан агуулгатай 6.1.10 дахь заалт нэмэх:
“6.1.10.парк байгуулахдаа Шинжлэх ухаан технологийн үндэсний зөвлөлийн санал, дүгнэлтийг үндэслэх;” гэсэн саналыг дэмжье. 


Зөвшөөрсөн

28


Татгалзсан

12


Бүгд


40


70,0 хувийн саналаар санал дэмжигдлээ.

16.Төсөлд дор дурдсан агуулгатай 6.1.11 дэх заалт нэмэх:
“6.1.11.паркийн байршил, үйл ажиллагааны чиглэлийг тогтоож парк байгуулах тухай шийдвэр гаргах;” гэсэн саналыг дэмжье.


Зөвшөөрсөн

29


Татгалзсан

11


Бүгд


40


72,5 хувийн саналаар санал дэмжигдлээ.

17.Төсөлд дор дурдсан агуулгатай 6.1.12 дахь заалт нэмэх:

“6.1.12.паркийн удирдлагыг томилох, бүтэц, дүрэм, журмыг батлах;” саналыг дэмжье.


Зөвшөөрсөн

27


Татгалзсан

13


Бүгд


40


67,5 хувийн саналаар санал дэмжигдлээ.

18.Төсөлд дор дурдсан агуулгатай 6.1.13 дахь заалт нэмэх:
“6.1.13.паркийн нутаг дэвсгэрт олгосон газар, төрийн өмчийн барилга, байгууламжийн ашиглалт, нутаг дэвсгэрт үйлчлэх хөнгөлөлт, урамшуулалт, тэдгээрийн хэлбэр, хэмжээг тогтоох, холбогдох дүрэм, журам баталж мөрдүүлэх.” гэсэн саналыг дэмжье.


Зөвшөөрсөн

21


Татгалзсан

19


Бүгд


40


52,5 хувийн саналаар санал дэмжигдлээ.

19.Төслийн 7 дугаар зүйлийн “Инновацийн асуудал эрхэлсэн” гэснийг “Үндэсний хөгжил, шинэтгэлийн асуудал эрхэлсэн” гэж өөрчлөх гэсэн саналыг дэмжье.

Зөвшөөрсөн

27


Татгалзсан

13


Бүгд


40


67,5 хувийн саналаар санал дэмжигдлээ.

20.Төсөлд дор дурдсан агуулгатай 7.1.6 дахь заалт нэмэх:
“7.1.6.энэ хуулийн 6.1.10-6.1.15-т заасан Шинжлэх ухааны парктай холбоотой дүрэм, журам, төсөл боловсруулж Шинжлэх ухаан, технологийн үндэсний зөвлөлөөр хэлэлцүүлж, Засгийн газарт өргөн барих.” гэсэн саналыг дэмжье. 


Зөвшөөрсөн

27


Татгалзсан

12


Бүгд


39


69,2 хувийн саналаар санал дэмжигдлээ.

21.Төсөлд дор дурдсан агуулгатай 7.1.16 дахь заалт нэмэх:
“7.1.16.инновацийн бүтээгдэхүүний талаар дүгнэлт гаргах, мэргэжлийн шинжээчдийн ажиллах журмыг баталж, хэрэгжилтийг зохион байгуулах;” гэсэн саналыг дэмжье.


Зөвшөөрсөн

27


Татгалзсан

12


Бүгд


39


69,2 хувийн саналаар санал дэмжигдлээ.

22.Төсөлд дор дурдсан агуулгатай 9 дүгээр зүйл нэмэх:
“9 дүгээр зүйл. Санхүүгийн зохицуулах хорооны бүрэн эрх 

9.1.Санхүүгийн зохицуулах хороо дараах бүрэн эрхийг хэрэгжүүлнэ:

9.1.1.венч сан болон менежментийн компанийг үүсгэн байгуулахад тавигдах нөхцөл, шаардлага, хувь нийлүүлсэн болон өөрийн хөрөнгийн доод хэмжээг тогтоох; 
9.1.2.венч сан болон менежментийн компанийн үйл ажиллагаа эрхлэх тусгай зөвшөөрөл олгох, сунгах, түдгэлзүүлэх, хүчингүй болгох;
9.1.3.венч сан болон менежментийн компанийн үйл ажиллагааг  зохицуулах, хяналт тавихтай холбоотой дүрэм, журмыг боловсруулан батлаж мөрдүүлэх;
9.1.4.венч сангийн удирдлага, үйл ажиллагааг зохицуулах нийтлэг дүрэм, журмыг тогтоох; 

9.1.5.венч сан болон менежментийн компанийн талаар иргэн, аж ахуйн нэгж, байгууллагаас ирүүлсэн өргөдөл, хүсэлтийг хянаж өөрийн эрх хэмжээний хүрээнд шийдвэрлэх, гарсан зөрчлийг арилгах хугацаатай үүрэг даалгавар өгөх;

9.1.6.венч сан болон менежментийн компанийн гаргаж байгаа мэдээлэл дүрэм, журманд нийцэж байгаа болон үнэн зөв эсэхэд хяналт тавих;  

9.1.7.венч санг татан буулгах асуудлаар шүүхэд хандах;
9.1.8.хуульд заасан бусад бүрэн эрх.” гэсэн саналыг дэмжье.


Зөвшөөрсөн

25


Татгалзсан

14


Бүгд


39


64,1 хувийн саналаар санал дэмжигдлээ.

23.Төсөлд дор дурдсан агуулгатай 10 дугаар зүйл нэмэх:
“10 дугаар зүйл. Яам, агентлагийн нийтлэг бүрэн эрх
10.1.1.дангаараа болон Үндэсний хөгжил, шинэтгэлийн асуудал эрхэлсэн төрийн захиргааны байгууллагатай хамтран инновацийн хөтөлбөр, төсөл боловсруулан хэрэгжүүлэх, санхүүжүүлэх, дэмжлэг үзүүлэх;

10.1.2.салбарын инновацийн үйл ажиллагааны тэргүүлэх чиглэлийг тодорхойлох, хэрэгжилтийг хангах;
10.1.3.төрийн захиргааны төв байгууллагууд инновацийн үйл ажиллагааг хэрэгжүүлэхэд шаардагдах төсвийг өөрийн эрхлэх үйл ажиллагааны төсөвт багтаан шийдвэрлэх;
10.1.4.хуульд заасан бусад бүрэн эрх.” гэсэн саналыг дэмжье.


Зөвшөөрсөн

28


Татгалзсан

12


Бүгд


39


71,8 хувийн саналаар санал дэмжигдлээ.
24.Төслийн 11 дүгээр зүйлийг дор дурдсанаар өөрчлөн найруулах:
“11 дүгээр зүйл. Аймаг, нийслэлийн Засаг даргын бүрэн эрх 

11.1.Аймаг, нийслэлийн Засаг дарга инновацийн талаар дараах бүрэн эрхийг хэрэгжүүлнэ:
11.1.1.орон нутагт инновацийг хөгжүүлэхэд хувийн хэвшлийн оролцоог хангах, хамтарсан санхүүжилттэй инновацийн төсөл хэрэгжүүлэх;

11.1.2.аймаг, нийслэлийн нутаг дэвсгэрт байгуулагдсан паркийн хэвийн үйл ажиллагаа явуулахад шаардагдах нийгмийн дэд бүтэц байгуулах, суурь үйлчилгээ үзүүлэх ажлыг улсын болон орон нутгийн төсвийн хөрөнгө, бусад эх үүсвэрээр шийдвэрлэх талаар паркийн захиргаанд дэмжлэг үзүүлэх, хамтран ажиллах;


11.1.3.орон нутгийн тулгамдсан асуудлыг шийдвэрлэхэд чиглэгдсэн инновацийн дэд бүтцийг хөгжүүлэх, инновацийн хөтөлбөр, төсөл боловсруулах; 
11.1.4.орон нутгийн төсөвт тусган хэрэгжүүлэх, шаардагдах санхүүжилтийн эх үүсвэрийг бүрдүүлэх зорилгоор үнэт цаас гаргах, гадаадын хөнгөлөлттэй зээлд хөрөнгийн баталгаа гаргах; 

11.1.5.инновацийн үйл ажиллагааг дагнан эрхлэх үүрэгтэй орон нутгийн өмчит болон орон нутгийн өмчийн оролцоотой хуулийн этгээд байгуулж ажиллуулах;
11.1.6.хуульд заасан бусад бүрэн эрх.” гэсэн саналыг дэмжье.


Зөвшөөрсөн

27


Татгалзсан

13


Бүгд


40


67,5 хувийн саналаар санал дэмжигдлээ.

25.Төсөлд дор дурдсан агуулгатай 13 дугаар зүйл шинээр нэмэх:
“13 дугаар зүйл. Инновацийн тэргүүлэх чиглэл
13.1.Шинжлэх ухаан, технологийн ололтыг эдийн засгийн өсөлтийг эрчимжүүлэх, өндөр технологийн болон өрсөлдөх чадвартай бүтээгдэхүүн үйлдвэрлэх, экспортлох, өндөр үр ашигтай үйлчилгээний төрөл, хэлбэрийг бий болгоход чиглүүлэх, инновацийн чадавхи, нөөцийг оновчтой байршуулах, төрийн дэмжлэгийн үр ашгийг нэмэгдүүлэх зорилгоор инновацийн тэргүүлэх чиглэлийг тогтооно.
13.2.Инновацийн тэргүүлэх чиглэлийг стратегийн болон дунд хугацааных гэж ангилна.

13.3.Стратегийн тэргүүлэх чиглэл 10 жилийн хугацаатай байх бөгөөд Улсын Их Хурлаас батална:

13.3.1.стратегийн тэргүүлэх чиглэлийн төслийг Үндэсний хөгжил, шинэтгэлийн асуудал эрхэлсэн төрийн захиргааны байгууллага боловсруулж өмнөх тэргүүлэх чиглэлийн хугацаа дуусахаас 12 сарын өмнө Засгийн газраар хэлэлцүүлнэ;
13.3.2.Засгийн газар хэлэлцэж дэмжсэн стратегийн тэргүүлэх чиглэлийн төслийг өмнөх тэргүүлэх чиглэлийн хугацаа дуусахаас 10 сарын өмнө Улсын Их Хуралд өргөн барина. 

13.4.Дунд хугацааны тэргүүлэх чиглэл нь стратегийн тэргүүлэх чиглэлийг үндэсний, салбарын, бүс, орон нутгийн түвшинд үе шаттайгаар хэрэгжүүлэх уялдаа бүхий боловсруулагдсан байна.

13.5.Дунд хугацааны тэргүүлэх чиглэл 5 жилийн хугацаатай байх бөгөөд Засгийн газар, аймаг, нийслэлийн иргэдийн Төлөөлөгчдийн Хурлаар батална.
13.6.Дунд хугацааны үндэсний тэргүүлэх чиглэлийн төслийг стратегийн тэргүүлэх чиглэл батлагдсанаас хойш 10 сарын дотор Үндэсний хөгжил, шинэтгэлийн асуудал эрхэлсэн төрийн захиргааны байгууллага холбогдох төрийн захиргааны байгууллагатай хамтран боловсруулж Засгийн газарт оруулж батлуулна:

13.6.1.дунд хугацааны үндэсний тэргүүлэх чиглэл нь урт, дунд хугацааны улсын эдийн засаг, нийгмийн хөгжлийн төлөв, шинжлэх ухаан, технологийн хандлага зэрэгт үндэслэсэн, салбар дундын болон бүс хоорондын шинжтэй инновацийг хөгжүүлэхэд чиглэгдсэн байна;
13.6.2.дунд хугацааны салбарын тэргүүлэх чиглэлийг стратегийн тэргүүлэх чиглэл болон дунд хугацааны үндэсний тэргүүлэх чиглэл, салбарын хөгжлийн төсөөлөлд үндэслэн тухайн салбарыг хариуцсан төрийн захиаргааны төв байгууллага баталж хэрэгжүүлнэ;
13.6.3.дунд хугацааны үндэсний, салбарын тэргүүлэх чиглэлийг Засгийн газар, салбарын хөтөлбөр, төлөвлөгөөнд тусгах болон бие даасан төсөл хэлбэрээр хэрэгжүүлнэ;
13.6.4.бүс, орон нутгийн дунд хугацааны тэргүүлэх чиглэлийг стратегийн, дунд хугацааны үндэсний болон салбарын тэргүүлэх чиглэлтэй уялдуулан тухайн бүс, аймаг, нийслэл боловсруулж Иргэдийн төлөөлөгчдийн хурлаараа батлуулж хэрэгжүүлнэ.
13.7.Тэргүүлэх чиглэл нь шинжлэх ухааны болон эдийн засгийн үндэслэлтэй, энэхүү хуулийн шаардлагад нийцсэн байна.
13.8.Тэргүүлэх чиглэлийг төрийн болон төрийн бус байгууллага, шинжлэх ухаан, аж үйлдвэрийн төлөөллийг оролцуулан Засгийн газрын баталсан журмын дагуу боловсруулна.

13.9.Инновацийн тэргүүлэх чиглэлийн хэрэгжилтэд хяналт, шинжилгээ, үнэлгээ хийх, тайлагнах асуудлыг Засгийн газрын баталсан журмын дагуу Үндэсний хөгжил, шинэтгэлийн асуудал хариуцсан төрийн захиргааны байгууллага хариуцна.” гэсэн саналыг дэмжье.


Зөвшөөрсөн

29


Татгалзсан

11


Бүгд


40


72.5 хувийн саналаар санал дэмжигдлээ.

26.Төсөлд дор дурдсан агуулгатай 14.3 дахь хэсэг нэмэх:
“14.3.Инновацийн төслийг Үндэсний хөгжил, шинэтгэлийн асуудал хариуцсан төрийн захиргааны байгууллага Засгийн газрын баталсан журмын дагуу бүртгэнэ.” гэсэн саналыг дэмжье.


Зөвшөөрсөн

30


Татгалзсан

10


Бүгд


40


75.0 хувийн саналаар санал дэмжигдлээ.

27.Төслийн 15.1.3 дахь заалтын “эзэмшигчтэй ашиглалтын гэрээ байгуулсан” гэснийг “эзэмшигчтэй лицензийн гэрээ байгуулсан байх.” гэж өөрчлөх саналыг дэмжье.

Зөвшөөрсөн

26


Татгалзсан

13


Бүгд


39


66,7 хувийн саналаар санал дэмжигдлээ.

28.Төсөлд дор дурдсан агуулгатай 15.2 дахь хэсэг нэмэх:
“15.2.Инновацийн бүтээгдэхүүн энэхүү хуульд заасан шаардлагад нийцэж байгаа эсэх талаарх дүгнэлтийг Үндэсний хөгжил, шинэтгэлийн асуудал эрхэлсэн төрийн захиргааны байгууллага шинжээчдийн дүгнэлтэд үндэслэн гаргана.” гэсэн саналыг дэмжье.


Зөвшөөрсөн

28


Татгалзсан

11


Бүгд


39


71,8 хувийн саналаар санал дэмжигдлээ.

29.Төсөлд дор дурдсан агуулгатай 16 дугаар зүйл шинээр нэмэх:
“16 дугаар зүйл.Инновацийн дэд бүтэц
16.1.Инновацийн дэд бүтэц нь шинжлэх ухааны парк, үйлдвэрлэл технологийн парк, технополис, технологи дамжуулах төв, технологийн инкубатор, бизнес-инкубатор, Засгийн газрын тусгай сан, венч сангаас бүрдэнэ.
16.2.Үйлдвэрлэл технологийн парктай холбоотой үүсэх харилцааг Үйлдвэрлэл технологийн паркийн эрх зүйн байдлын тухай хуулиар зохицуулна.

16.3.Шинжлэх ухааны парк болон венч сангийн үйл ажиллагааг энэ хууль болон бусад холбогдох хуулиар зохицуулна.” гэсэн саналыг дэмжье.


Зөвшөөрсөн

27


Татгалзсан

12


Бүгд


39


69,2 хувийн саналаар санал дэмжигдлээ.

30.Төсөлд дор дурдсан агуулгатай 17.1.1 дэх заалт нэмэх:
“17.1.1.инновацийн төсөл хэрэгжүүлэхээр авсан зээлийн хүүний тодорхой хувийг инновацийн сангаас санхүүжүүлэх;” гэсэн саналыг дэмжье.


Зөвшөөрсөн

30


Татгалзсан

9


Бүгд


39


73,2 хувийн саналаар санал дэмжигдлээ.

31.Төсөлд “Шинжлэх ухааны парк байгуулах” гэсэн 4 дүгээр бүлэг шинээр нэмж, уг бүлэгт дор дурдсан агуулгатай 18 дугаар зүйл нэмэх:
“18 дугаар зүйл. Шинжлэх ухааны парк байгуулах 
18.1.Паркийг дараах зорилгоор байгуулна:

18.1.1.эрдэм шинжилгээний байгууллага, аж ахуйн нэгжүүд хамтран, инновацийн үйл ажиллагааг үр ашигтай явуулах орчин, дэд бүтцийг бүрдүүлэх; 

18.1.2.импортыг орлох болон экспортод чиглэсэн өндөр технологи, инновацийн бүтээгдэхүүн үйлдвэрлэлд шаардагдах санхүүгийн олон талт эх үүсвэр, өндөр ур чадвартай мэргэшсэн хүний нөөц, дэд бүтцээр хангах, үндэсний үйлдвэрлэлийн өрсөлдөх чадварыг нэмэгдүүлэх; 

18.1.3.инновацийн үйл ажиллагаанд тулгуурлан бүс, орон нутгийн нийгэм, эдийн засгийн хөгжлийг эрчимжүүлэх, эдийн засгийн төрөлжилтийг бий болгох.

18.2.Паркийн оноосон нэрэнд “шинжлэх ухааны парк” гэсэн үгийг заавал хэрэглэх бөгөөд бусад хуулийн этгээдийн нэрэнд энэхүү үгийг хэрэглэхийг хориглоно.” гэсэн саналыг дэмжье.


Зөвшөөрсөн

31


Татгалзсан

11


Бүгд


42


73,8 хувийн саналаар санал дэмжигдлээ.

32.Уг бүлэгт дор дурдсан агуулгатай 19 дүгээр зүйл нэмэх:
“19 дүгээр зүйл. Паркийн үйл ажиллагаанд баримтлах зарчим
19.1.Паркийн үйл ажиллагаанд энэ хуулийн 4.1-т зааснаас гадна дараах зарчмыг баримтална:
19.1.1.парк байгуулах, түүний хэвийн үйл ажиллагааг хангахад шаардагдах хөрөнгө оруулалт нь төсвийн хөрөнгө оруулалт,  төр, хувийн хэвшлийн түншлэлд тулгуурлах;
19.1.2.паркийн нутаг дэвсгэрт энэ хуулийн 14 дүгээр зүйлд заасан тэргүүлэх чиглэлийн үйл ажиллагааг явуулах;
19.1.3.паркийн үйл ажиллагаатай нийцсэн дотоодын болон гадаадын компанийн салбар, нэгжийг паркт хөрөнгө оруулалт хийх, үйл ажиллагаа явуулахыг хөхиүлэн дэмжих;
19.1.4.паркийн нутаг дэвсгэрт сэргээгдэх эрчим хүч, байгаль орчинд ээлтэй технологийг ашиглах, ногоон байгууламж бүхий орчин бүрдүүлэхийг тэргүүн ээлжинд анхаарах.” гэсэн саналыг дэмжье.

Зөвшөөрсөн

26


Татгалзсан

15


Бүгд


41


63,4 хувийн саналаар санал дэмжигдлээ.

33.Уг бүлэгт дор дурдсан агуулгатай 20 дугаар зүйл нэмэх:
“20 дугаар зүйл. Паркийн удирдлагын чиг үүрэг
20.1.Паркийн удирдлага нь төлөөлөн удирдах зөвлөл болон гүйцэтгэх удирдлагаас бүрдэнэ. 
20.2.Төлөөлөн удирдах зөвлөл нь Засгийн газар, орон нутаг, паркийн нэгжийн төлөөллөөс бүрдэх бөгөөд нийт гишүүдийн гуравны нэгээс доошгүй хувийг паркийн нэгжээс сонгоно.
20.3.Төлөөлөн удирдах зөвлөл дараах чиг үүргийг хэрэгжүүлнэ:
20.3.1.паркийн хөгжлийн талаар Үндэсний хөгжил, шинэтгэлийн асуудал эрхэлсэн төрийн захиргааны байгууллагын бүрэн эрхийнхээ хүрээнд хэрэгжүүлж байгаа үйл ажиллагаанд дэмжлэг үзүүлэх;
20.3.2.паркийн хөгжлийн онцлогтой уялдсан гадаад хамтын ажиллагаа, хөрөнгө оруулалтын бодлогын асуудлаар шаардлагатай тохиолдолд Үндэсний хөгжил, шинэтгэлийн асуудал хариуцсан төрийн захиргааны байгууллагад санал оруулж шийдвэрлүүлэх; 
20.3.3.хуулинд заасан бусад бүрэн эрх.

20.4.Гүйцэтгэх удирдлага дараах чиг үүргийг хэрэгжүүлнэ:
20.4.1.паркийг хөгжүүлэх бодлого, хөтөлбөр, төлөвлөгөөний хэрэгжилтийг зохион байгуулах;
20.4.2.хөрөнгө оруулалтын төслийн хэрэгжилтийг зохион байгуулах;
20.4.3.паркийн нэгжтэй техник, эдийн засгийн үндэслэл, технологийн түвшний үнэлгээ, холбогдох байгууллагаар гаргуулсан байгаль орчинд нөлөөлөх байдлын үнэлгээг үндэслэн гэрээ байгуулах;
20.4.4.паркийн нэгжийн хэвийн үйл ажиллагаа явуулах орчин, дэд бүтцийг бүрдүүлэх, холбогдох заавар, удирдамжаар хангах;
20.4.5.энэ хуулийн 20.4.1-20.4.4-д заасан чиг үүргийг хэрэгжүүлэхэд шаардлагатай зөвлөх үйлчилгээг гэрээгээр авч ажиллуулах;
20.4.6.хуульд заасан бусад бүрэн эрх.” 

20.4.6-д хуульд заасан бусад бүрэн эрх гэсэн заалтыг дэмжье. 

Зөвшөөрсөн

29


Татгалзсан

12


Бүгд


41


70,7 хувийн саналаар санал дэмжигдлээ.

34.Уг бүлэгт дор дурдсан агуулгатай 21 дүгээр зүйл нэмэх:
“21 дүгээр зүйл. Паркийн үйл ажиллагаа
21.1.Паркийн нутаг дэвсгэрт дараахь чиглэлийн үйл ажиллагааг явуулна:
21.1.1.эрдэм шинжилгээ, туршилт, зохион бүтээх ажил явуулах, дэвшилтэт техник, технологийг дамжуулах;
21.1.2.инновацийн бүтээгдэхүүний үйлдвэрлэл;

21.1.3.сургалт-судалгаа-үйлдвэрлэлийн сүлжээ бий болгох;

21.1.4.нийгмийн суурь үйлчилгээ, хот төлөвлөлт, газар зохион байгуулалтыг тухайн бүс, орон нутгийн чадавхид түшиглэн цогцолбороор байгуулах;
21.1.5.агуулах, тээвэрлэлт, логистикийн үйлчилгээг үзүүлэх;

21.1.6.паркийн нутаг дэвсгэрт хэвийн үйл ажиллгаа явуулах орчин, нөхцлийг бүрдүүлэх.

21.2.Паркийн үйл ажиллагааг энэхүү хуулийн 12.1-д заасан эх үүсвэрээс гадна паркийн өөрийн үйл ажиллагааны орлогоос санхүүжүүлнэ.
21.3.Паркт Үйлдвэрлэл, технологийн паркийн эрх зүйн байдлын тухай хуулийн 12 дугаар зүйлд заасан үйл ажиллагаа эрхлэхийг хориглоно.” гэсэн саналыг дэмжье.

Зөвшөөрсөн

25


Татгалзсан

16


Бүгд


41


61,0 хувийн саналаар санал дэмжигдлээ.


35.Төсөлд “Венч сан” гэсэн 5 дугаар бүлэг шинээр нэмж, уг бүлэгт дор дурдсан агуулгатай 22 дугаар зүйл нэмэх:
“22 дугаар зүйл. Венч сангийн үйл ажиллагаа
22.1.Венч сан нь сангийн хөрөнгө оруулалтын зорилго, нөхцөл, хэрэгсэл, сангийн активын зарцуулалтын нөхцөл, хязгаарлалт, эрсдэлийг бууруулах арга хэмжээ зэргийг тусгасан хөрөнгө оруулалтын бодлоготой байна.

22.2.Венч сан энэ хуульд заасан инновацийн үйл ажиллагаатай холбоотой дараах үйл ажиллагааг санхүүжүүлнэ:

22.2.1.шинэ болон шинэчлэгдсэн бүтээгдэхүүн, технологи бий болгоход чиглэгдсэн хэрэглээний судалгаа, технологийн туршилт, зүгшрүүлэлт хийх; 

22.2.2.оюуны өмчийн болон зах зээлийн судалгаа хийх; 

22.2.3.үйлдвэрлэлийн технологийн шинэчлэлт, сэлгэлтийг хийх; 

22.2.4.шинэ технологи, аргачлал, бүтээгдэхүүний туршилт хийх; 

22.2.5.инновацийн дэд бүтцийг байгуулах;

22.2.6.оюуны өмчид эрхийн хамгаалалт хийх, түүнийг эзэмших, шилжүүлэх.

22.3.Венч сангаас дараах хуулийн этгээдэд хөрөнгө оруулалт хийх, үйл ажиллагааг нь санхүүжүүлэхийг хориглоно:

22.3.1.цэрэг, батлан хамгаалах салбар; 

22.3.2.уул уурхайн түүхий эдийн олборлолт;

22.3.3.барилга угсралт;

22.3.4.банк, санхүүгийн байгууллага;

22.3.5.хөрөнгийн зах зээлийн мэргэжлийн оролцогч;

22.3.6.аудитын болон үнэлгээний компани;

22.3.7.согтууруулах ундаа, тамхины үйлдвэрлэл;

22.3.8.хонжворт сугалаа, бооцоот тоглоом.” гэсэн саналыг дэмжье.

Зөвшөөрсөн

26


Татгалзсан

15


Бүгд


41


63,4 хувийн саналаар санал дэмжигдлээ.

36.Уг бүлэгт дор дурдсан агуулгатай 23 дугаар зүйл нэмэх:
“23 дугаар зүйл. Венч санг үүсгэн байгуулах, бүртгүүлэх
23.1.Инновацийн үйл ажиллагааг санхүүжүүлэх зорилгоор иргэн, хуулийн этгээд хамтран венч санг үүсгэн байгуулж болно. 
23.2.Сангийн оноосон нэрэнд “Венч сан” гэсэн тэмдэглэгээг заавал хэрэглэнэ.
23.3.Санг үүсгэн байгуулах баримт бичиг нь сангийн хөрөнгө оруулалтын бодлого, сангийн дүрэм, менежментийн гэрээнээс бүрдэнэ. 
23.4.Сангийн дүрэмд дараах зүйлийг тусгана:  
23.4.1.цэвэр активын үнэлгээ хийх, сангийн хувьцаа гаргах, гаргасан хувьцааг эргүүлэн худалдан авах журам;
23.4.2.сангийн цэвэр активын зохистой бүтэц;

23.4.3.нэг удаагийн хэлцлээр хийж болох гэрээний үнийн дүнгийн дээд хэмжээ;
23.4.4.хараат бус үнэлгээчин болон аудиторын үйлчилгээний хөлсийг тогтоох, холбогдон гарах зардлыг олгох;
23.4.5.сангийн үндсэн хөрөнгө болон хөрөнгө оруулсан активын нягтлан бодох бүртгэлийн журам;
23.4.6.ногдол ашгийн бодлого; 

23.4.7.сангийн удирдах зөвлөлийн батлах гэрээний үнийн дүнгийн доод хэмжээ;  
23.4.8.хөрөнгө оруулалтын үндсэн чиглэл. 

23.5.Сан нь хязгаарлагдмал хариуцлагатай компани гэсэн хэлбэртэй байна.  

23.6.Олон нийтэд зориулан суртчилгаа явуулдаггүй, хаалттай хэлбэрээр зохион байгуулагдсан сан байж болно.
23.7.Сангийн үйл ажиллагаа явуулах хугацаа нь гурваас доошгүй, наймаас ихгүй жил байна. 
23.8.Энэ хуульд заасны дагуу бүртгүүлсэний дараа хөрөнгө оруулагчдын нэгдлийг венч санд тооцно. 
23.9.Венч сангийн хувь нийлүүлэгч нь төр, иргэн, хуулийн этгээд байж болно. 
23.10.Санд хөрөнгийн үнэлгээний болон аудиторын үйлчилгээ үзүүлэх этгээд сангийн хувь нийлүүлэгч, түүний нэгдмэл сонирхолтой этгээд байхыг хориглоно.
23.11.Хуулиар хориглосноос бусад тохиолдолд гадаадын иргэн, хуулийн этгээд сангийн хувь нийлүүлэгч байж болно.”  гэсэн саналыг дэмжье.

Зөвшөөрсөн

28


Татгалзсан

14


Бүгд


42


66,7 хувийн саналаар санал дэмжигдлээ.

37.Уг бүлэгт дор дурдсан агуулгатай 24 дүгээр зүйл нэмэх:
“24 дүгээр зүйл. Венч сангийн удирдлага
24.1.Сангийн удирдлагыг сан өөрөө эсхүл менежментийн гэрээ байгуулсан менежментийн компани гүйцэтгэж болно. 
24.2.Менежментийн компанийн үйл ажиллагааг энэ хууль, Үнэт цаасны тухай болон Компанийн тухай хуулиар зохицуулна.

24.3.Сангийн дүрэмд энэ хуулийн 23.4.3, 23.4.6-т зааснаас бусад тохиолдолд менежментийн компани нь сангийн хөрөнгийг сангийн нэрийн өмнөөс удирдаж хөрөнгө оруулалтын шийдвэрийг бие даан гаргаж болно.
24.4.Хөрөнгө оруулалтын шийдвэр гэж сангийн удирдлагыг хэрэгжүүлэх явцад сангийн активаар сангийн хөрөнгө оруулалтын бодлогод нийцүүлэн гаргасан хөрөнгө оруулалтын хэрэгсэл худалдан авах, худалдах шийдвэрийг хэлнэ. 
24.5.Менежментийн компани нь зөвхөн хувийн хөрөнгө оруулалтын үйл ажиллагааг эрхэлнэ. 
24.6.Менежментийн компани нь дараах үйл ажиллагаа эрхлэхийг хориглоно: 
24.6.1.венч хөрөнгө оруулалтаас бусад төрлийн үйл ажиллагаа;

24.6.2.тусгай болон нөөцийн санг үүсгэн байгуулах;

24.6.3.хувьцаа болон өрийн бичгээс өөр төрлийн үнэт цаас гаргах;
24.6.4.сангийн үйл ажиллагаа явуулах хугацаа дуусахаас өмнө ногдол ашиг хувиарлах. 

24.7.Менежментийн компани нь Санхүүгийн зохицуулах хорооноос хүлээн зөвшөөрсөн аудитын компанитай аудитын шалгалт хийлгэх тухай гэрээ байгуулах үүрэгтэй. 

24.8.Аудитор нь сангийн нягтлан бодох бүртгэл, түүний дотор сангийн бүртгэл тайлан нь энэ хууль, бусад хууль тогтоомж болон Санхүүгийн зохицуулах хорооноос батлан гаргасан журамд нийцэж байгаа эсэхийг шалгаж дүгнэлт гаргана.

24.9.Аудитор нь венч сан, менежментийн компани, үнэлгээчинтэй нэгдмэл сонирхолтой этгээд байхыг хориглоно.” гэсэн саналыг дэмжье.

Зөвшөөрсөн

31


Татгалзсан

12


Бүгд


43


72,1 хувийн саналаар санал дэмжигдлээ.

38.Уг бүлэгт дор дурдсан агуулгатай 25 дугаар зүйл нэмэх:
“25 дугаар зүйл. Венч сангийн актив, активын үнэлгээ
25.1.Сангийн өөрийн хөрөнгө нь итгэмжлэн удирдах гэрээний үндсэн дээр сангийн гишүүдээс татан төвлөрүүлсэн мөнгөн хөрөнгөөс бүрдэнэ. 

25.2.Сангийн өөрийн хөрөнгийн доод хэмжээ 1 тэрбум төгрөг байна.

25.3.Сангийн актив гэж сангийн нийт хөрөнгөөс удирдлагын зардалд ногдох хэсгийг хассан дүн буюу хөрөнгө оруулалтад зориулсан хөрөнгийг хэлнэ.

25.4.Сангийн активд дараах зүйлүүдийг оруулж үл болно:
25.4.1.газар, мал, ургамал, дуусаагүй барилга, бараа материал, ашигт малтмалын орд газар эзэмших ашиглах бүх төрлийн гэрчилгээ;
25.4.2.зээлээр авсан болон зээлийн батлан даалтанд байгаа хөрөнгө;
25.4.3.хамтын санхүүжилтийн бусад байгууллагуудын гаргасан үнэт цаас;
25.4.4.гадаадын үнэт цаас гаргагчийн үнэт цаасны эзлэх хувь сангийн нийт хөрөнгийн 20 хувиас дээшгүй байна. 

25.5.Сангийн цэвэр хөрөнгийн өртгийг Санхүүгийн зохицуулах хорооноос баталсан журмын дагуу тооцоолно.

25.6.Сангийн активын бүрэлдэхүүнд байгаа хөрөнгийг холбогдох тусгай зөвшөөрөл бүхий үнэлгээчин үнэлнэ.

25.7.Эдгээр хөрөнгийг санд хүлээн авах, аливаа хэлбэрээр бусдад шилжүүлэх үед үнэлнэ. Бусад үед жилд нэгээс доошгүй удаа дахин үнэлгээ хийж байна.

25.8.Үнэлгээ хийх этгээд нь венч сан, менежментийн компани, аудитын компанийн нэгдмэл сонирхолтой этгээд байхыг хориглоно.” гэсэн саналыг дэмжье.


Зөвшөөрсөн

26


Татгалзсан

17


Бүгд


43


60,5 хувийн саналаар санал дэмжигдлээ.

39.Уг бүлэгт дор дурдсан агуулгатай 26 дугаар зүйл нэмэх:

“26 дугаар зүйл. Венч сангийн үйл ажиллагааг дуусгавар болгох
26.1.Венч санг дараах үндэслэлээр татан буулгаж болно: 

26.1.1.венч сангийн үйл ажиллагаа эрхлэх хугацаа дууссан;

26.1.2.венч сангийн үндсэн хөрөнгийг дүрэмд заасан хугацаанд татан төвлөрүүлж чадаагүй;

26.1.3.венч сангийн үйл ажиллагааг цаашид үргэлжлүүлэх нь оролцогчдын эрх, хууль ёсны ашиг сонирхолд харшлах бол.
26.2.Улсын бүртгэлээс хасагдсанаар венч санг татан буугдсанд тооцно.

26.3.Венч санг татан буулгасан үед уг сангийн хөрөнгийг худалдан борлуулна.

26.4.Венч сангийн хөрөнгийг худалдан борлуулсанаас олсон орлого болон уг сангийн мөнгөн хөрөнгийг дараах хэлбэрээр хуваарилна:

26.4.1.эхний ээлжинд уг сангийн хөрөнгөнөөс барагдуулах ёстой өр төлбөр, татан буулгах үйл ажиллагаатай холбоотой зардал;

26.4.2.хоёрдахь ээлжинд менежментийн компанийн үйлчилгээний хөлс;
26.4.3.дээрх нөхөн төлбөрүүдийг төлж барагдуулсаны дараагаар үлдсэн мөнгөн хөрөнгийг уг сангийн гишүүдэд эзмшиж байгаа нэгж эрхтэй нь хувь тэнцүүлэн хувиарлана.” гэсэн саналыг дэмжье.

Зөвшөөрсөн

22


Татгалзсан

17


Бүгд


40


52,5 хувийн саналаар санал дэмжигдлээ.

40.Төслийн 27.1 дэх хэсгийг дор дурдсанаар өөрчлөн найруулах:
“27.1.Төсвийн санхүүжилтээр гүйцэтгэсэн эрдэм шинжилгээ, туршилт, зохион бүтээх ажлын явцад бий болсон оюуны өмчийг шинжлэх ухаан, технологийн төсөл санхүүжүүлэх гэрээнд өөрөөр заагаагүй бол тухайн ажлыг гүйцэтгэсэн иргэн болон хуулийн этгээд эзэмшиж болох бөгөөд өмчлүүлэх, эзэмшүүлэх журмыг Засгийн газар батлана гэсэн саналыг дэмжье.


Зөвшөөрсөн

26


Татгалзсан

14


Бүгд


40


62,7 хувийн саналаар санал дэмжигдлээ.

41.Төсөлд дор дурдсан агуулгатай 27.2 дахь хэсэг нэмэх:
“27.2.Эрдэм шинжилгээний байгууллага дэргэдээ технологи дамжуулалт хариуцсан нэгж болон гарааны компанийг үүсгэн байгуулж болно.” гэсэн саналыг дэмжье.


Зөвшөөрсөн

24


Татгалзсан

16


Бүгд


40


60,0 хувийн саналаар санал дэмжигдлээ.


42.Төсөлд дор дурдсан агуулгатай 27.3 дахь хэсэг нэмэх:
“27.3.Эрдэм шинжилгээний байгууллага өөрийн эзэмшлийн оюуны өмчийг эрх бүхий байгууллагаар үнэлүүлэн гарааны компанийн дүрмийн санд хувь нийлүүлэн оруулж болно.” гэсэн саналыг дэмжье.


Зөвшөөрсөн

25


Татгалзсан

15


Бүгд


40


62,5 хувийн саналаар санал дэмжигдлээ.

43.Төсөлд дор дурдсан агуулгатай 27.6 дахь хэсэг шинээр нэмэх:
“27.6.Үндэсний хөгжил, шинэтгэлийн асуудал эрхэлсэн төрийн захиргааны байгууллагын зөвшөөрөлгүйгээр төсвийн санхүүжилтээр гүйцэтгэсэн эрдэм шинжилгээний ажлын үр дүнд бий болсон оюуны өмчийг ашиглан гадаад оронд үйлдвэрлэл, үйлчилгээг явуулахыг хориглоно.” гэсэн саналыг дэмжье. 


Зөвшөөрсөн

21


Татгалзсан

19


Бүгд


40


52,5 хувийн саналаар санал дэмжигдлээ.

44.Төсөлд дор дурдсан агуулгатай 27.7 дахь хэсэг шинээр нэмэх:
“27.7.Энэ хуулийн 27.6-д заасан байгууллагын зөвшөөрөлтэйгээр төрийн санхүүжилтээр гүйцэтгэсэн оюуны өмчийг ашиглан гадаад оронд үйлдвэрлэл, үйлчилгээ явуулах тохиолдолд олон улсын гэрээ, конвенцэд заасны дагуу тухайн улсад уг оюуны өмчийн эрхийг баталгаажуулах, хамгаалах арга хэмжээг авна.” гэсэн саналыг дэмжье.


Зөвшөөрсөн

27


Татгалзсан

13


Бүгд


40


67,5 хувийн саналаар санал дэмжигдлээ.

45.Төсөлд дор дурдсан агуулгатай 27.8 дахь хэсэг шинээр нэмэх:
“27.8.Төсвийн санхүүжилтээр гүйцэтгэсэн эрдэм шинжилгээний ажлын үр дүнг эзэмшигч энэхүү хуулийн 29.7 дахь заалтыг зөрчсөн тохиолдолд түүний тухайн оюуны өмчийг эзэмших эрхийг түдгэлзүүлэх, дараагийн эзэмшигчид шилжүүлэх, ашиглуулах харилцааг энэ хуулийн 27.1-т заасан Засгийн газрын баталсан журмаар зохицуулна.” гэсэн саналыг дэмжье.


Зөвшөөрсөн

27


Татгалзсан

13


Бүгд


40


67,5 хувийн саналаар санал дэмжигдлээ.

46.Төсөлд дор дурдсан агуулгатай 27.9 дэх хэсэг шинээр нэмэх:
“27.9.Онц байдал үүсэх үед болон үндэсний эрх ашгийг хангах зорилгоор Засгийн газар төсвийн санхүүжилтээр гүйцэтгэсэн эрдэм шинжилгээний ажлын үр дүнд бий болсон оюуны өмчийг дараах лицензийн нөхцөлөөр ашиглах бүрэн эрхтэй:

27.9.1.онцгой эрхгүй лиценз;

27.9.2.дамжуулах эрхгүй лиценз;

27.9.3.цуцлах эрхгүй лиценз;

27.9.4.төлбөрийг барагдуулсан лиценз.” гэсэн саналыг дэмжье.


Зөвшөөрсөн

22


Татгалзсан

18


Бүгд


40


55,0 хувийн саналаар санал дэмжигдлээ.

47.Төсөлд дор дурдсан агуулга бүхий 30.4 дэх хэсэг шинээр нэмэх:
“30.4.Инновацийн төсөлтэй холбоотой мэдээлийг санаатайгаар гуравдагч этгээдэд хууль бусаар шилжүүлсэн бол уг этгээдийг албан тушаалаас нь чөлөөлж, инновацийн салбарт ажиллахыг нь 2 жилээр хориглоно.” гэсэн саналыг дэмжье.


Зөвшөөрсөн

24


Татгалзсан

16


Бүгд


40


60,0 хувийн саналаар санал дэмжигдлээ.

48.Хоёр хуулийн төслийг нэгтгэх явцад бүлэг, зүйл, хэсэг, заалт, үг өгүүлбэр өөрчлөгдөж, хасагдсантай холбогдуулж нэгтгэсэн төслийг бүхэлд нь дэмжих гэсэн саналыг дэмжье.

Зөвшөөрсөн

25


Татгалзсан

15


Бүгд


40


62,5 хувийн саналаар санал дэмжигдлээ.

ИННОВАЦИЙН ТУХАЙ ХУУЛИЙН ТӨСӨЛТЭЙ ХАМТ ӨРГӨН МЭДҮҮЛСЭН
ХОЛБОГДОХ БУСАД ХУУЛИЙН ТӨСЛИЙН ТАЛААРХ ЗАРЧМЫН 

ЗӨРҮҮТЭЙ САНАЛЫН ТОМЬЁОЛОЛ
Нэг.Нийгмийн бодлого, боловсрол, соёл, шинжлэх ухааны байнгын хороо дэмжсэн саналууд:

1.Дээд боловсролын тухай хуульд нэмэлт, өөрчлөлт оруулах тухай хуулийн 2 дугаар зүйлийн “аж ахуйн” гэснийг “инновацийн үйл ажиллагаа явуулах” гэж өөрчлөх гэсэн саналыг дэмжье.
Зөвшөөрсөн

27


Татгалзсан

14


Бүгд


41


65,9 хувийн саналаар санал дэмжигдлээ.

2.Гадаадын иргэний эрх зүйн байдлын тухай хуульд нэмэлт оруулах тухай хуулийн 1 дүгээр зүйлийн “инновацийн” гэсний дараа “салбарт,” гэж нэмэх саналыг дэмжье.
Зөвшөөрсөн

29


Татгалзсан

12


Бүгд


41


70,7 хувийн саналаар санал дэмжигдлээ.

Улсын Их Хурлын дарга Д.Дэмбэрэл хуралдааныг үргэлжлүүлэн даргалав.

Д.Дэмбэрэл: 3.Захиргааны хариуцлагын тухай хуульд нэмэлт оруулах тухай хуулийн 1 дүгээр зүйлийн “54” гэснийг “371” гэж, “Цахим гарын үсгийн” гэснийг “Инновацийн” гэж тус тус өөрчлөх саналыг дэмжье.

Зөвшөөрсөн

25


Татгалзсан

16


Бүгд


41


61,0 хувийн саналаар санал дэмжигдлээ.

4.Технологи дамжуулах тухай хуулийг хүчингүй болсонд тооцох тухай хуулийн төслийг хууль санаачлагчид нь буцаах нь зүйтэй гэсэн  саналыг дэмжье.
Зөвшөөрсөн

25


Татгалзсан

17


Бүгд


42


59,5 хувийн саналаар санал дэмжигдлээ.

Хоёр.Төсвийн байнгын хороо дэмжсэн санал байна.

1.Улсын Их Хурлын гишүүн Ч.Улааны гаргасан Засгийн газрын тусгай сангийн тухай хуульд нэмэлт оруулах тухай хуулийн төслийн “214.2.Инновацийн санд улсын төсвөөс олгох хөрөнгийн хэмжээ дотоодын нийт бүтээгдэхүүний 0.5 хувиас багагүй байна.” гэсэн төслийн 1 дүгээр зүйлийн 5 дахь заалт буюу хуулийн 214.2  дахь хэсгийг хасах  саналыг дэмжье.
Зөвшөөрсөн

25


Татгалзсан

17


Бүгд


42


59,5 хувийн саналаар санал дэмжигдлээ.

Дээрх заалттай холбогдуулан Улсын Их Хурлын гишүүн О.Чулуунбат цөөнх болов.

 Хуулийн төслийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлэв.

Гурав. Байгаль орчныг хамгаалахтай холбогдсон нэмэлт, өөрчлөлт оруулах тухай хуулийн төсөл /эцсийн хэлэлцүүлэг/.
Хэлэлцэж буй асуудалтай холбогдуулан Байгаль орчин, аялал жуулчлалын сайд Д.Цогтбаатар, сайдын зөвлөх Ц.Шийрэвдамба, мөн яамны Тогтвортой хөгжил, стратегийн төлөвлөлтийн газрын дарга Ц.Банзрагч, Хүрээлэн буй орчин, байгалийн нөөцийн газрын дарга А.Энхбат, Усны газрын дэд дарга З.Батбаяр, хэлтсийн дарга Л.Ням, Хуулийн хэлтсийн дарга А.Сайнбаяр, Химийн хортон болон аюултай бодисын бодлого, зохицуулалтын үндэсний зөвлөлийн нарийн бичгийн дарга Л.Жаргалсайхан, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Б.Балган, Байгаль орчин, хүнс, хөдөө аж ахуйн байнгын хорооны зөвлөх Мөнхцэцэг, референт Б.Баярмаа, Б.Мяхдадаг нарын бүрэлдэхүүнтэй ажлын хэсэг байлцав.

Хуулийн төслийн эцсийн хэлэлцүүлэгтэй холбогдуулан Байгаль орчин, хүнс, хөдөө аж ахуйн байнгын хорооноос гаргасан танилцуулгыг Улсын Их Хурлын гишүүн Л.Гансүх танилцуулав.

Байнгын хорооны танилцуулгатай холбогдуулан Улсын Их Хурлын гишүүдээс асуулт гараагүй болно.

Д.Дэмбэрэл: 1.Төслийн 7.1, 4.1 дэх хэсгийн “энэ хуулийн 14.7-д заасан саналыг аваагүй” гэснийг хасаж, төслийн 10.4 дэх хэсгийн дараах байдлаар өөрчлөн найруулах:

“10.4.Байгаль орчны асуудал эрхэлсэн төрийн захиргааны төв байгууллага нөлөөллийн нарийвчилсан үнэлгээний тайланг, түүнд үнэлгээний шинжилгээ хийсэн шинжээчийн болон мэргэжлийн зөвлөлийн дүгнэлт энэ хуулийн 17.4-т заасан саналыг үндэслэн төслийг хэрэгжүүлэх эсэх асуудлыг шийдвэрлэнэ” гэсэн саналыг дэмжье. 

Зөвшөөрсөн

30

Татгалзсан

14

Бүгд


44

68,2 хувийн саналаар санал дэмжигдлээ.

1.Байгаль орчныг хамгаалах тухай хуульд нэмэл, өөрчлөлт оруулах тухай хуулийн төслийг баталъя. 

Зөвшөөрсөн

31

Татгалзсан

13

Бүгд


44

70,5 хувийн саналаар  хууль батлагдлаа.
2.Байгалийн нөөц ашигласны төлбөрийн тухай хуулийн шинэчилсэн найруулгын хуулийн төслийг баталъя.

Зөвшөөрсөн

32

Татгалзсан

12

Бүгд


44

76,2 хувийн саналаар хууль батлагдлаа.
3. Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн

30

Татгалзсан

12

Бүгд


42

71,4 хувийн саналаар хууль батлагдлаа.
4.Байгалийн ургамал ашигласны төлбөрийн тухай хуулийг хүчингүй болсонд тооцох тухай хуулийн төслийг баталъя.

Зөвшөөрсөн

34

Татгалзсан

8

Бүгд


42

81,0 хувийн саналаар хууль батлагдлаа.
5. Хууль хүчингүй болсонд тооцох тухай “Ойгоос хэрэглээний мод, түлээ бэлтгэж, ашигласны төлбөрийн тухай хуулийн төслийг баталъя.

Зөвшөөрсөн

33

Татгалзсан

8

Бүгд


41

80,5 хувийн саналаар хууль батлагдлаа.
6.Байгалийн нөөц ашигласны төлбөрийн орлогоос байгаль орчныг хамгаалах, байгалийн нөөцийг нөхөн сэргээх арга хэмжээнд зарцуулах хөрөнгийн хувь хэмжээний тухай хууль хүчингүй болсонд тооцох тухай хуулийн төслийг баталъя.

Зөвшөөрсөн

33

Татгалзсан

7

Бүгд


40

82,5 хувийн саналаар батлагдлаа.
7.Ус, рашааны нөөц ашигласны төлбөрийн тухай хууль хүчингүй болсонд тооцох  тухай хуулийн төслийг баталъя.

Зөвшөөрсөн

28

Татгалзсан

12

Бүгд


40

70,0 хувийн саналаар хууль батлагдлаа.
8. Агнуурын нөөц ашигласны төлбөр, Ан амьтны агнах, барих зөвшөөрлийн хураамжийн тухай хууль хүчингүй болсонд тооцох тухай хуулийн төслийг баталъя.

Зөвшөөрсөн

30

Татгалзсан

10

Бүгд


40

75,0 хувийн саналаар хууль батлагдлаа.
9. Байгаль орчинд нөлөөлөх байдлын үнэлгээний тухай хуулийн шинэчилсэн найруулгын төслийг баталъя.

Зөвшөөрсөн

30

Татгалзсан

10

Бүгд


40

75,0 хувийн саналаар хууль батлагдлаа.
10. Ашигт малтмалын тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн

28

Татгалзсан

12

Бүгд


40

70,0 хувийн саналаар хууль батлагдлаа.
11. Газрын тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн

30

Татгалзсан

10

Бүгд


40

82,5 хувийн саналаар хууль батлагдлаа.
12. Хөрс хамгаалалт, цөлжилтөөс сэргийлэх тухай хуулийн төслийг баталъя.

Зөвшөөрсөн

30

Татгалзсан

10

Бүгд


40

85,0 хувийн саналаар хууль батлагдлаа.
13. Хог хаягдлын тухай хуулийн төслийг баталъя.

Зөвшөөрсөн

34

Татгалзсан

6

Бүгд


40

85,0 хувийн саналаар хууль батлагдлаа.
14. Төсвийн тухай хуульд нэмэлт оруулах тухай хуулийн төслийг баталъя.

Зөвшөөрсөн

33

Татгалзсан

7

Бүгд


40

82,5 хувийн саналаар хууль батлагдлаа.
15. Ахуйн болон үйлдвэрлэлийн хог хаягдлын тухай хууль хүчингүй болсонд тооцох тухай хуулийн төслийг баталъя.

Зөвшөөрсөн

31

Татгалзсан

14

Бүгд


45

77,5 хувийн саналаар хууль батлагдлаа.
16. Аюултай хог эдлэлийн импорт хил дамжуулан тээвэрлэлтийг хориглох, экспортлох тухай хууль хүчингүй болсонд тооцох тухай хуулийн төслийг баталъя.

Зөвшөөрсөн

33

Татгалзсан

7

Бүгд


40

82,5 хувийн саналаар хууль батлагдлаа.
17. Зарим нийлэг, хальсан уутны хэрэглээг хориглох тухай хууль хүчингүй болсонд тооцох тухай хуулийн төслийг баталъя.

Зөвшөөрсөн

30

Татгалзсан

10

Бүгд


40

75,0 хувийн саналаар хууль батлагдлаа.
18. Ойн тухай хуулийн шинэчилсэн найруулгын төслийг баталъя.

Зөвшөөрсөн

30

Татгалзсан

10

Бүгд


40

77,5 хувийн саналаар хууль батлагдлаа.
19. Ой, хээрийг түймрээс хамгаалах тухай хууль хүчингүй болсонд тооцох тухай хуулийн төслийг баталъя.

Зөвшөөрсөн

34

Татгалзсан

6

Бүгд


40

60,0 хувийн саналаар хууль батлагдлаа.

20.Ойн тухай хууль хүчингүй болсонд тооцох тухай хуулийн төслийг баталъя.

Зөвшөөрсөн

28

Татгалзсан

12

Бүгд


40

70,0 хувийн саналаар хууль батлагдлаа.

21. Галын аюулгүй байдлын тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн

22

Татгалзсан

18

Бүгд


40

55,0 хувийн саналаар хууль батлагдлаа.

22. Гамшгаас аврах тухай хуульд нэмэлт, өөрчлөлт оруулах тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн

31

Татгалзсан

9

Бүгд


40

77,5 хувийн саналаар хууль батлагдлаа.
23. Агаарын тухай хуулийн шинэчилсэн найруулгын хуулийн төслийг баталъя.

Зөвшөөрсөн

30

Татгалзсан

10

Бүгд


40

75,0 хувийн саналаар хууль батлагдлаа.
24. Агаарын тухай хууль хүчингүй болсон тухай хуулийн төслийг баталъя.

Зөвшөөрсөн

31

Татгалзсан

9

Бүгд


40

77,5 хувийн саналаар хууль батлагдлаа.
25. Нийслэлийн агаарын бохирдлыг бууруулах тухай хууль хүчингүй болсонд тооцох тухай хуулийн төслийг баталъя.

Зөвшөөрсөн

29

Татгалзсан

11

Бүгд


40

72,5 хувийн саналаар хууль батлагдлаа.
26. Агаарын бохирдлын төлбөрийн тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн

31

Татгалзсан

9

Бүгд


40

77,5 хувийн саналаар хууль батлагдлаа.
27.Амьтны тухай хуулийн төслийг баталъя.

Зөвшөөрсөн

30

Татгалзсан

10

Бүгд


40

75,0 хувийн саналаар хууль батлагдлаа.
28.Ан, агнуурын тухай хуулийг хүчингүй болсонд тооцох хуулийн төслийг баталъя.

Зөвшөөрсөн

30

Татгалзсан

10

Бүгд


40

75,0 хувийн саналаар хууль батлагдлаа.
29. Амьтны аймгийн тухай хуулийг хүчингүй болсонд тооцох тухай хуулийн төслийг баталъя.

Зөвшөөрсөн

31

Татгалзсан

9

Бүгд


40

77,5 хувийн саналаар хууль батлагдлаа.
30.Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах хүчингүй болсонд тооцох тухай хуулийн төслийг баталъя.

Зөвшөөрсөн

32

Татгалзсан

8

Бүгд


40

80,0 хувийн саналаар хууль батлагдлаа.
31.Усны тухай шинэчилсэн найруулгын хуулийн төслийг баталъя.

Зөвшөөрсөн

32

Татгалзсан

8

Бүгд


40

80,0 хувийн саналаар хууль батлагдлаа.
32.  Рашааны тухай хуулийг хүчингүй болсонд тооцох тухай хуулийн төслийг баталъя.

Зөвшөөрсөн

29

Татгалзсан

11

Бүгд


40

72,5 хувийн саналаар хууль батлагдлаа.
33. Усны тухай хуулийг хүчингүй болсонд тооцох тухай хуулийн төслийг баталъя.

Зөвшөөрсөн

33

Татгалзсан

7

Бүгд


40

82,5 хувийн саналаар хууль батлагдлаа.
34. Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн

33

Татгалзсан

7

Бүгд


40

82,5 хувийн саналаар хууль батлагдлаа.
35.Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн

33

Татгалзсан

7

Бүгд


40

82,5 хувийн саналаар хууль батлагдлаа.
36. Ус бохирдуулсны төлбөрийн тухай хуулийн төслийг баталъя. 

Зөвшөөрсөн

32

Татгалзсан

8

Бүгд


40

80,0 хувийн саналаар хууль батлагдлаа.
37.Төсвийн тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн

32

Татгалзсан

8

Бүгд


40

80,0 хувийн саналаар хууль батлагдлаа.
38.Татварын ерөнхий хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн

30

Татгалзсан

10

Бүгд


40

75,0 хувийн саналаар хууль батлагдлаа.
Дөрөв. Стратегийн ач холбогдол бүхий аж ахуйн нэгжид гадаадын хөрөнгө оруулалтыг зохицуулах тухай, Гадаадын хөрөнгө оруулалтын тухай хуульд нэмэлт, өөрчлөлт оруулах тухай, Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай, Ашигт малтмалын тухай хуульд нэмэлт, өөрчлөлт оруулах тухай, Цөмийн энергийн тухай хуульд нэмэлт, өөрчлөлт оруулах тухай, Аж ахуйн  үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төсөл /эцсийн хэлэлцүүлэг/.
Хэлэлцэж буй асуудалтай холбогдуулан Үндэсний хөгжил, шинэтгэлийн хорооны дэд дарга Л.Зориг, Төрийн өмчийн хорооны даргын зөвлөх Д.Байлыхүү, Гадаад харилцааны яамны Гадаад худалдаа, эдийн засгийн хамтын ажиллагааны газрын захирал Н.Энхтайван, Гадаадын хөрөнгө оруулалтын газрын орлогч дарга Ё.Мөнхтуяа, Эрдэс баялаг, эрчим хүчний яамны Уул уурхай, хүнд үйлдвэрийн бодлогын газрын орлогч дарга Д.Батболд, Ашигт малтмалын газрын дарга н.Алтансүх, Улсын Их Хурлын Тамгын газрын эрх зүй, хууль тогтоомжийн хэлтсийн дарга Д.Насанжаргал, зөвлөх М.Элбэгдорж, Аюулгүй байдал, гадаад бодлогын байнгын хорооны зөвлөх Э.Эрдэнэсүрэн, референт П.Туяа нарын бүрэлдэхүүнтэй ажлын хэсэг байлцав.

Хуулийн төслийг эцсийн хэлэлцүүлэгт бэлтгэсэн талаарх Аюулгүй байдал, гадаад бодлогын байнгын хорооноос гаргасан танилцуулгыг Улсын Их Хурлын гишүүн С.Бямбацогт танилцуулав.
Байнгын хорооны танилцуулгатай холбогдуулан Улсын Их Хурлын гишүүн Д.Дамба-Очир, Х.Наранхүү, Ц.Сэдванчиг нарын асуусан асуултад Улсын Их Хурлын гишүүн, ажлын хэсгийн ахлагч Н.Энхболд хариулж, тайлбар хийв.

Улсын Их Хурлын дарга Д.Дэмбэрэл Аюулгүй байдал, гадаад бодлогын байнгын хороо болон Эдийн засгийн байнгын хороогоор дэмжигдсэн саналуудаар санал хураалт явуулав. 

Д.Дэмбэрэл: 1.Төслийн 3.1 дэх хэсгийн тохиолдолд гэсний дараа Монгол улсад бүртгэлтэй аж ахуйн нэгжээрээ дамжуулан гэж. Мөн 3.2 дахь хэсгийн байгуулахад, 6.2 дахь хэсгийн “хойш”, 7.1 дэх хэсгийн “хүсэлттэй”, 7.6 дахь хэсгийн “гаргагчид”, 8.2 дахь хэсгийн “этгээд” гэсний дараа “тус тус Монгол улсад бүртгэлтэй стратегийн аж ахуйн нэгжээрээ дамжуулан” гэж нэмэх саналыг дэмжье.
Зөвшөөрсөн

26

Татгалзсан

14

Бүгд


41

63,4 хувийн саналаар санал дэмжигдлээ.

Дээрх заалттай холбогдуулан Улсын Их Хурлын гишүүн Ц.Нямдоржийн асуусан асуултад  Улсын Их Хурлын гишүүн, ажлын хэсгийн ахлагч Н.Энхболд хариулж, тайлбар хийв.

2.Төслийн 6.3 дахь хэсгийн 6.1.1-д гэсний дараа 6.7.1 гэж нэмэх. Мөн шилжүүлсэн төлбөрөөс Монгол улсын Татварын хууль тогтоомжийн дагуу албан татвар суутгаж, Монгол улсын төсөвт шилжүүлнэ гэснийг шилжүүлсэн төлбөрөөсөө Монгол улсын татварын хууль тогтоомжийн дагуу албан татвар төлж, Монгол улсын төсөвт шилжүүлэх бөгөөд, энэ үйл ажиллагааг Монгол улсад бүртгэлтэй стратегийн аж ахуйн нэгж нь хариуцна гэж өөрчлөх саналыг дэмжье. 

Зөвшөөрсөн

21

Татгалзсан

20

Бүгд


41

51,2 хувийн саналаар санал дэмжигдлээ.

3.Төслийн 8.1 дэх хэсгийн хувьцааг олж авсан талаар гэснийг хувьцааг олж авсан талаарх болон 6.1.7-д заасан нөхцөл байдлын талаар Монгол улсад бүртгэлтэй стратегийн аж ахуйн нэгж нь гэж өөрчлөх саналыг дэмжье.
Зөвшөөрсөн

28

Татгалзсан

13

Бүгд


41

68,3 хувийн саналаар санал дэмжигдлээ.

4.Төслийн 3.1 дэх хэсгийн хуулийн этгээд гэсний дараа аж ахуйн нэгж гэснийг хасах. Мөн аж ахуйн нэгж, компани гэснийг аж ахуйн нэгж, түүний гэж өөрчлөх саналыг дэмжье.

Зөвшөөрсөн

30

Татгалзсан

11

Бүгд


41

73,2 хувийн саналаар санал дэмжигдлээ.

5.Төслийн 3.2 дахь хэсгийн “нэгжтэй” гэснийг “нэгж болон компанитай холбоотой” гэж өөрчлөх саналыг дэмжье.
Зөвшөөрсөн

32

Татгалзсан

10

Бүгд


42

76,2 хувийн саналаар санал дэмжигдлээ.

6. Төслийн 3.7 дахь хэсгийг дор дурдсанаар өөрчлөн найруулах. 

3.7.Стратегийн ач холбогдол бүхий салбарт үйл ажиллагаа явуулж байгаа аж ахуйн нэгжийн гадаадын хөрөнгө оруулагчдын хувь 49 хүртэл байж болох бөгөөд үүнээс илүү гарах тохиолдолд хөрөнгө оруулалтын хэмжээ нь 100 тэрбум төгрөгөөс дээш бол Засгийн газрын өргөн мэдүүлснээр Улсын Их Хурал шийдвэрлэнэ гэсэн заалттай холбогдуулан Улсын Их Хурлын гишүүн Ц.Нямдорж, Д.Дамба-Очир, Р.Буд, Р.Гончигдорж нарын асуусан асуултад Улсын Их Хурлын гишүүн, ажлын хэсгийн ахлагч Н.Энхболд, Н.Батбаяр, Г.Занданшатар нар хариулж, тайлбар хийв.
Д.Дэмбэрэл: -100 тэрбум төгрөгөөс бас давчихсан энэ тохиолдолд л Засгийн газрын өргөн мэдүүлснээр Их Хурал авч үзэх юм гэсэн саналыг дэмжье.
Зөвшөөрсөн

28

Татгалзсан

14

Бүгд


42

66,7 хувийн саналаар санал дэмжигдлээ.

7.Төслийн 3.8 дахь хэсгийг дор дурдсанаар өөрчлөн найруулах.

3.8.Стратегийн ач холбогдол бүхий салбарт үйл ажиллагаа явуулж байгаа аж ахуйн нэгж нь аливаа бараа, бүтээгдэхүүн, ажил, үйлчилгээг худалдан авахдаа Монгол Улсын үндэсний аж ахуйн нэгжид давуу эрх олгох бөгөөд ийнхүү давуу эрх олгох журмыг Засгийн газар батална гэсэн саналыг дэмжье.
Зөвшөөрсөн

32

Татгалзсан

10

Бүгд


42

76,2 хувийн саналаар санал дэмжигдлээ.

8.Төслийн 4.1.6 дахь заалтыг дор дурдсанаар өөрчлөн найруулах.

4.1.6.Үндэсний аж ахуйн нэгж гэж Монгол улсын иргэн, хуулийн этгээд үүсгэн байгуулсан Монгол улсын аж ахуйн нэгжийн орлогын албан татвар болон бусад татвар төлөгч, Монгол улсын иргэн, аж ахуйн нэгж хувьцааных нь 50-аас доошгүй хувийг эзэмшдэг аж ахуйн нэгжийг хэлнэ гэж найруулах саналыг дэжье.

Зөвшөөрсөн

21

Татгалзсан

20

Бүгд


41

51,2 хувийн саналаар санал дэмжигдлээ.

Дээрх заалттай холбогдуулан Улсын Их Хурлын гишүүн Н.Батбаяр, Х.Наранхүү, Ц.Нямдорж  нар санал хэлэв.

9. Төслийн 5.2 дахь хэсгийг дор дурдсанаар өөрчлөн найруулах. 

5.2.Үндэсний аюулгүй байдлыг хангахад стратегийн ач холбогдолтой гэж үзсэн салбарыг стратегийн ач холбогдол бүхий салбарт хамааруулах асуудлыг тухай бүр нь Улсын Их Хурал шийдвэрлэнэ гэсэн саналыг дэмжье.
Зөвшөөрсөн

23

Татгалзсан

18

Бүгд


41

56,1 хувийн саналаар санал дэмжигдлээ.

Дээрх заалттай холбогдуулан Улсын Их Хурлын гишүүн Ц.Баярсайхан санал хэлэв.
10. 9 дэх саналыг сая санал хураалтын дүнг хүчингүй болгоё гэсэн Улсын Их Хурлын гишүүн Н.Энхболдын гаргасан горимын саналыг дэмжье.
Зөвшөөрсөн

30

Татгалзсан

11

Бүгд


41

73,2 хувийн саналаар санал дэмжигдлээ.

11.Төслийн 5.2 дахь хэсгийг дор дурдсанаар өөрчлөн найруулах.

5.2.Үндэсний аюулгүй байдлыг хангахад стратегийн ач холбогдолтой гэж үзсэн салбарыг стратегийн ач холбогдол бүхий салбарт хамааруулах асуудлыг тухай бүр нь Улсын Их Хурал шийдвэрлэнэ гэсэн саналыг дэмжье.
Зөвшөөрсөн

35

Татгалзсан

16

Бүгд


41

85,4 хувийн саналаар санал дэмжигдлээ.

12.Дор дурдсан агуулгатай 7.7 дахь хэсгийг нэмэх.

7.7.Засгийн газар энэ хуулийн 7.3-т зааснаас өөр үндэслэлээр зөвшөөрөл өгөхөөс татгалзахыг хориглоно гэсэн саналыг дэмжье.
Зөвшөөрсөн

29

Татгалзсан

12

Бүгд


41

70,7 хувийн саналаар санал дэмжигдлээ.

Дээрх заалттай холбогдуулан Улсын Их Хурлын гишүүн Н.Батбаяр санал хэлэв.

8 дахь саналыг хүчингүй болгоё гэсэн Улсын Их Хурлын гишүүн Д.Ганхуяг, Х.Наранхүү нарын гаргасан горимын саналыг дэмжье. 

Зөвшөөрсөн

23

Татгалзсан

18

Бүгд


41

57,5 хувийн саналаар санал дэмжигдлээ.

4.1.6.Үндэсний аж ахуйн нэгж гэж Монгол улсын иргэн, хуулийн этгээд үүсгэн байгуулсан Монгол улсын аж ахуйн нэгжийн орлогын албан татвар болон бусад татварыг төлөгч Монгол улсын иргэн, аж ахуйн нэгжийн хувьцааных нь 50-аас доошгүй хувийг эзэмшдэг аж ахуйн нэгжийг хэлнэ гэсэн саналыг дэмжье.
Зөвшөөрсөн

28

Татгалзсан

13

Бүгд


41

68,3 хувийн саналаар санал дэмжигдлээ.

Стратегийн ач холбогдол бүхий аж ахуйн нэгжид гадаадын хөрөнгө  оруулалтыг зохицуулах тухай хуулийн төслийг баталъя.

Зөвшөөрсөн

29

Татгалзсан

11

Бүгд


40

72,5 хувийн саналаар батлагдлаа..

Гадаадын хөрөнгө оруулалтын тухай хуульд нэмэлт, өөрчлөлт оруулах тухай хуулийг баталъя.

Зөвшөөрсөн

27

Татгалзсан

13

Бүгд


40

65,0 хувийн саналаар батлагдлаа.
Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн

28

Татгалзсан

12

Бүгд


40

70,0 хувийн саналаар батлагдлаа.
Ашигт малтмалын тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн

26

Татгалзсан

14

Бүгд


40

65,0 хувийн саналаар батлагдлаа.
Цөмийн энергийн тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн

29

Татгалзсан

11

Бүгд


40

70,7 хувийн саналаар батлагдлаа.
Аж ахуйн нэгжийн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төслийг баталъя.

Зөвшөөрсөн

28

Татгалзсан

12

Бүгд


40

70,0 хувийн саналаар батлагдлаа.
Тав. Донорын тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/.
Хэлэлцэж буй асуудалтай холбогдуулан Эрүүл мэндийн сайд Н.Хүрэлбаатар, Улсын Их Хурлын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Н.Тунгалаг, Нийгмийн бодлого, боловсрол, соёл, шинжлэх ухааны байнгын хорооны зөвлөх Л.Лхагвасүрэн, референт Р.Болормаа нарын бүрэлдэхүүнтэй ажлын хэсэг байлцав.

Хуулийн төслийн талаарх төсөл санаачлагчийн илтгэлийг Эрүүл мэндийн сайд Н.Хүрэлбаатар, Эрүүл мэндийн яамны газрын орлогч дарга Д.Гончигсүрэн, Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг Улсын Их Хурлын гишүүн Д.Очирбат нар танилцуулав.

Төсөл санаачлагчийн илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Н.Батбаярын асуусан асуултад Эрүүл мэндийн сайд Н.Хүрэлбаатар хариулж, тайлбар хийв.

Хуулийн төсөлтэй холбогдуулан Улсын Их Хурлын гишүүдээс санал гараагүй болно.

Д.Дэмбэрэл: Донорын тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэсэн саналыг дэмжье.
Зөвшөөрсөн

33

Татгалзсан

10

Бүгд


43

76,7 хувийн саналаар санал дэмжигдлээ.

Хуулийн төслийг анхны хэлэлцүүлэгт бэлтгүүлэхээр  Нийгмийн бодлого, боловсрол, соёл, шинжлэх ухааны байнгын  хороонд шилжүүлэв.

Хуралдаан 18 цаг 30 минутад өндөрлөв.
Бусад. Улсын Их Хурлын гишүүн Л.Болдын урилгаар 11.05-11.10 цагт Багануур дүүргийн иргэд,  Улсын Их Хурлын гишүүн Д.Арвины урилгаар Соёл, урлагийн их сургуулийн Дүрслэх урлагийн сургуулийн уран баримал ангийн оюутнууд, Улсын Их Хурлын гишүүн С.Бямбацогтын урилгаар Ховд аймгийн Эрдэнэбүрэн сумын төлөөлөл, Улсын Их Хурлын гишүүн Д.Зоригтын урилгаар Чингэлтэй дүүргийн иргэдийн төлөөлөл, Улсын Их Хурлын гишүүн Б.Бат-Эрдэнийн урилгаар 15.40-15.45 цагт гадаад хэлний гүнзгийрүүлсэн сургалттай Аварга бүрэн дунд суругулийн багш, оюутны төлөөлөгчид, Улсын Их Хурлын гишүүн Д.Зоригтын урилгаар 16.40-16.45 цагт Шинэ эрины боловсрол удирдлагын академийн сонсогчид, Улсын Их Хурлын гишүүн Л.Болдын урилгаар Хан-Уул дүүргийн Орхон бүрэн дунд сургуулийн сурагчид, Улсын Их Хурлын гишүүн С.Эрдэнийн урилгаар Баянгол дүүргийн иргэд, Улсын Их Хурлын чуулганы үйл ажиллагаатай танилцав.
Тэмдэглэлтэй танилцсан:

ЕРӨНХИЙ НАРИЙН  БИЧГИЙН ДАРГА





Ц.ШАРАВДОРЖ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ ХӨТЛӨГЧ



Б.БАТГЭРЭЛ





МОНГОЛ УЛСЫН ИХ ХУРЛЫН 2012 ОНЫ ХАВРЫН ЭЭЛЖИТ
ЧУУЛГАНЫ 05 ДУГААР САРЫН 17-НЫ ӨДРИЙН ХУРАЛДААНЫ       ДЭЛГЭРЭНГҮЙ ТЭМДЭГЛЭЛ
Д.Дэмбэрэл: -Гишүүд суудлаа эзэлье. Хуралдаанаа эхлүүлье. Цаг ашиглая гэж бие биенээ хэлцгээе. Нээрэн, цагаа ашиглая.
Эрхэм гишүүдийн энэ өдрийн амар, амгаланг айлтгая. 2012 оны 05 дугаар сарын 17-ны өдрийн Улсын Их Хурлын нэгдсэн хуралдаан нээснийг мэдэгдье. Ирц хангагдсан байна. Гишүүд суудлаа эзэлье.
Монгол Улсын 2013 оны төсвийн хүрээний мэдэгдэл, 2014-2015 оны төсвийн төсөөллийн тухай хуулийн төсөл, 
Стратегийн ач холбогдол бүхий аж ахуйн нэгжид гадаадын хөрөнгө оруулалтыг зохицуулах тухай болон холбогдох бусад хуульд нэмэлт, өөрчлөлт оруулах тухай хуулийн төслүүд, 
Инновацийн тухай хуулийн төсөл болон холбогдох бусад хуулийн төсөл, 
Байгаль орчныг хамгаалах тухай хуульд нэмэлт, өөрчлөлт оруулах тухай, Байгалийн нөөц ашигласны төлбөрийн тухай /шинэчилсэн найруулга/, Байгаль орчинд нөлөөлөх байдлын үнэлгээний тухай, Агаарын тухай, Ойн тухай, Усны тухай хуулийн шинэчилсэн найруулгын болон Ус бохирдуулсны төлбөрийн тухай, Амьтны тухай, Хөрс хамгаалах, цөлжилтөөс сэргийлэх тухай, Хог хаягдлын тухай, Усны нөөцийг бохирдлоос хамгаалах, усны бохирдлын хяналтын тухай, Усны тухай хуульд нэмэлт, өөрчлөлт оруулах тухай, Татварын ерөнхий хуульд нэмэлт оруулах тухай, Монгол Улсын нэгдсэн төсвийн тухай хуульд нэмэлт оруулах тухай хуулийн төслүүд, 
Донорын тухай хуульд нэмэлт, өөрчлөлт оруулах тухай хуулийн төсөл, 
Монгол Улсын Их Хурлын тухай хуульд өөрчлөлт оруулах тухай, Монгол Улсын Их Хурлын чуулганы дэгийн тухай хуульд нэмэлт, өөрчлөлт оруулах тухай хуулийн төслүүд, 
Шүүхийн захиргааны тухай хуулийн төсөл /анхны хэлэлцүүлэг/;

     
Шүүхийн иргэдийн төлөөлөгчийн эрх зүйн байдлын тухай хуулийн төсөл /анхны хэлэлцүүлэг/;

      
Эвлэрүүлэн зуучлалын тухай хуулийн төсөл /анхны хэлэлцүүлэг/;

 
 "Авлигатай тэмцэх газрын зохион байгуулалтын бүтэц, орон тоог шинэчлэн батлах тухай" Улсын Их Хурлын тогтоолын төсөл /хэлэлцэх эсэх/;

 
   
Авлигын эсрэг хуульд нэмэлт, өөрчлөлт оруулах тухай, Эрүүгийн байцаан шийтгэх хуульд нэмэлт оруулах тухай хуулийн төслүүд /анхны хэлэлцүүлэг/;

 
Нийтийн албанд нийтийн болон хувийн ашиг сонирхлыг зохицуулах, хувийн ашиг сонирхлын зөрчлөөс урьдчилан сэргийлэх тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/;

 
Монгол Улсын иргэнд газар өмчлүүлэх тухай хуульд өөрчлөлт оруулах тухай, Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төслүүд /анхны хэлэлцүүлэг/;

 
"Монгол Улсын төрөөс баримтлах соёлын бодлогыг шинэчлэн батлах тухай" Улсын Их Хурлын тогтоолын төсөл /анхны хэлэлцүүлэг/;

"Зарим байгалийн цогцолборт газрын хилийн заагт өөрчлөлт оруулах тухай" Улсын Их Хурлын тогтоолын төсөл /анхны хэлэлцүүлэг/;

Монгол Улсын Засгийн газрын тухай хуульд өөрчлөлт оруулах тухай, Улсын Их Хурлын тухай хуульд өөрчлөлт оруулах тухай хуулийн төслүүд /Монгол Улсын Ерөнхийлөгчөөс өргөн мэдүүлсэн, хэлэлцэх эсэх/;

 
Монгол Улсын Засгийн газрын тухай хуульд нэмэлт оруулах тухай хуулийн төсөл /Улсын Их Хурлын гишүүн Ж.Сүхбаатар нараас өргөн мэдүүлсэн, хэлэлцэх эсэх/;

 
Эрүүгийн хуульд нэмэлт, өөрчлөлт оруулах тухай, Эрүүгийн байцаан шийтгэх хуульд өөрчлөлт оруулах тухай, Шүүхийн тухай хуульд өөрчлөлт оруулах тухай, Шүүхийн шийдвэр гүйцэтгэх тухай хуулийн зарим зүйлийг хүчингүй болсонд тооцох тухай, Иргэний бүртгэлийн тухай хуульд өөрчлөлт оруулах тухай, Онц байдлын тухай хуулийн зарим зүйлийг хүчингүй болсонд тооцох тухай хуулийн төслүүд /Монгол Улсын Ерөнхийлөгчөөс өргөн мэдүүлсэн, хэлэлцэх эсэх/;

 
Үнэт цаасны зах зээлийн тухай хуулийн шинэчилсэн найруулгын төсөл, Хууль хүчингүй болсонд тооцох тухай, Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай, Хувь хүний орлогын албан татварын тухай хуульд өөрчлөлт оруулах тухай, Хөдөө аж ахуйн гаралтай бараа, түүхий эдийн биржийн тухай хуульд өөрчлөлт оруулах тухай, Зар сурталчилгааны тухай хуульд нэмэлт, өөрчлөлт оруулах тухай, Даатгалын тухай хуульд өөрчлөлт оруулах тухай, Санхүүгийн зохицуулах хорооны эрх зүйн байдлын тухай хуульд өөрчлөлт оруулах тухай, Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах тухай, Эрүүгийн хуульд нэмэлт, өөрчлөлт оруулах тухай хуулийн төслүүд /хэлэлцэх эсэх/;

 
Монгол Улсын Эрүүгийн (Төрөлжсөн) хуулийн төсөл, Монгол Улсын Эрүүгийн (Төрөлжсөн) хуулийг дагаж мөрдөх журмын тухай, Хууль хүчингүй болсонд тооцох тухай хуулийн төслүүд /хэлэлцэх эсэх/;

 
Олон хүүхэд төрүүлж өсгөсөн эхийг урамшуулах тухай хуульд нэмэлт, өөрчлөлт оруулах тухай хуулийн төсөл /Улсын Их Хурлын гишүүн С.Бямбацогт нараас өргөн мэдүүлсэн, хэлэлцэх эсэх/;

 
"Төрийн өмчийг 2010-2012 онд хувьчлах, өөрчлөн байгуулах үндсэн чиглэл батлах тухай Улсын Их Хурлын 2010 оны 11 дүгээр тогтоолын хавсралтад нэмэлт, өөрчлөлт оруулах тухай" Улсын Их Хурлын тогтоолын төсөл /Улсын Их Хурлын гишүүн Я.Батсуурь нараас өргөн мэдүүлсэн, хэлэлцэх эсэх/;

 
"Зарим тусгай хамгаалалттай газрын хилийн заагт өөрчлөлт оруулах тухай" Улсын Их Хурлын тогтоолын төсөл /хэлэлцэх эсэх/;

 
Эхэд урамшуулал олгох тухай хуулийн төсөл /Улсын Их Хурлын гишүүн Ц.Цэнгэл нараас өргөн мэдүүлсэн, хэлэлцэх эсэх/;

 
“Санхүүгийн хамтын ажиллагааны тухай Монгол Улсын Засгийн газар, ХБНГУ-ын Засгийн газар хоорондын хэлэлцээр", Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан "Эрчим хүчний үр ашиг II төсөл"-ийн Зээлийн болон төслийн хэлэлцээр, Монгол Улсын Засгийн газар, ХБНГУ-ын Сэргээн босголт, зээлийн банк хооронд байгуулсан "Улаанбаатар хотын хүнсний хангамжийг сайжруулах зорилгоор бүс нутгийн тээврийн дэд бүтцийг хөгжүүлэх төсөл"-ийн Нэмэлт зээлийн хэлэлцээрийг соёрхон батлах тухай хуулийн төсөл;
 
Монгол Улсын Засгийн газар, Олон улсын хөгжлийн ассоциаци хооронд байгуулсан "Улаанбаатар хотын цэвэр агаар төсөл"-ийн Санхүүжилтийн хэлэлцээр соёрхон батлах тухай хуулийн төсөл;
 
Монгол Улсын Засгийн газар, Японы Олон улсын хамтын ажиллагааны байгууллага хооронд байгуулсан "Нийгмийн салбарыг дэмжих хөтөлбөрийн хоёр дахь шатны зээлийн хэлэлцээр"-ийг соёрхон батлах тухай хуулийн төсөл,
Монгол Улсын Засгийн газар, Бүгд Найрамдах Австри Улсын Засгийн газар хооронд байгуулсан Санхүүгийн хамтын ажиллагааны хэлэлцээрийг соёрхон батлах тухай хуулийн төсөл;
Монгол Улсын Засгийн газар, Бүгд Найрамдах Франц Улсын Засгийн газар хооронд байгуулсан Санхүүгийн хэлэлцээр соёрхон батлах тухай хуулийн төсөл;
 
Монгол Улсын Засгийн газар, Бүгд Найрамдах Энэтхэг Улсын Экспорт-Импорт банк хоорондын хэлэлцээрийг соёрхон батлах тухай хуулийн төсөл;
 
Монгол Улсаас гадаадын зарим улстай дипломат харилцаа тогтоох тухай Улсын Их Хурлын тогтоолын төслүүдийг хэлэлцэнэ.
Өнөөдрийн чуулганы хуралдаанд хэлэлцэх асуудал олон байна. Улсын Их Хурлын гишүүдийг ар талынхаа ажлыг сайн зохицуулж, хуралдаандаа идэвхтэй оролцохыг та бүгдээс хүсэж байна.

Эхний хэлэлцэх асуудалдаа оръё. Засгийн газрын сайдууд болон холбогдох хүмүүсийг оруулъя. 

Өчигдөр бид нар 2013 оны үндсэн чиглэлийн тухай ярьсан. Өнөөдөр үргэлжлүүлээд 2013 оны төсвийн хүрээний мэдэгдэл, 2014-2015 оны төсвийн төсөөллийн тухай асуудлыг хэлэлцье.

Та бидний дөрвөн жилийн хийсэн ажлын үр дүн төсвийн төсөөллийг гаргахад тус болсон байх. Мөн төсвийн хүрээний мэдэгдэл бол /2013 оны/ бидний энэ дөрвөн жилийн хийсэн ажил дээр суурилж байгаа. Глобал томоохон асуудлууд дээр ярих нь зүйтэй байх аа. Танин мэдэхүйн шинжтэй юмаар бид нар дөрвөн жил суучихлаа. Одоо яриад байх цаг биш.

Ингээд мэдээлэл сонсъё. Хууль санаачлагчийн илтгэлийг Сангийн сайд Д.Хаянхярваа танилцуулна. Сайдууд ч гэсэн гол, гол асуудлаа танилцуул. Улс орон 2013 онд яах юм, дараа нь төсөөлөл ямар байна вэ гэдэг дээр л ярья.
Д.Хаянхярваа сайдыг индэрт урьж байна.

Д.Хаянхярваа: -Улсын Их Хурлын дарга, эрхэм гишүүд ээ. Дунд хугацааны төсвийн хүрээний мэдэгдлийн баримт бичгийг өмнөх хоёр жил, тухайн жил, дараагийн гурван жилийн макро эдийн засгийн үндсэн үзүүлэлтүүдийн төсөөлөл болон эдгээр үзүүлэлтүүдэд суурилан төсвийн орлого, зарлага, эх үүсвэр, улсын өрийн үзүүлэлтүүдийг тооцон Монгол улсын төсөв, санхүүгийн нөөц боломжтой уялдуулах байдлаар холбогдох хуульд заасан төсвийн удирдлагын зарчмыг баримтлан боловсрууллаа.

Төсвийн тогтвортой байдлын тухай хуульд заасан тусгай шаардлагуудыг баримтлан төсвийн урсгал зардлыг зохистой төвшинд хязгаарлан хөрөнгө оруулалтын үр өгөөжийг дээшлүүлэх, төсвийн алдагдлыг үе шаттайгаар бууруулах бодлогыг хэрэгжүүлэхээр дунд хугацааны төсвийн хүрээний мэдэгдлийн баримт бичигт тусгалаа.
Төсвийн орлогын талаар: Дунд хугацаанд төсвийн орлогын төсөөллийг боловсруулахдаа төсвийн орлогын боломжит эх үүсвэрүүдийг дайчилж, өнөөгийн мөрдөж буй хууль, эрх зүйн орчин, Улсын Их Хурал, Засгийн газраас гарсан тогтоол, шийдвэрүүдийн хүрээнд эдийн засгийн өсөлт, гадаад, дотоод орчны нөлөөлөл зэргийг тооцож, Монгол Улсын нэгдсэн төсвийн орлогыг 2013 онд 7 их наяд 473 тэрбум төгрөг буюу дотоодын нийт бүтээгдэхүүн /ДНБ/-ий 39,2 хувь, 2014 онд 8 их наяд 884,6 тэрбум төгрөг буюу ДНБ-ий 36,7 хувь, 2015 онд 10 их наяд 219,7 тэрбум төгрөг буюу ДНБ-ий 35 хувь байхаар тооцлоо.

Төсвийн тогтвортой байдлын тухай хуулийн дагуу Тогтворжуулалтын санд 2013 онд нийт 333,9 тэрбум төгрөг, 2014 онд нийт 254,8 тэрбум төгрөг, 2015 онд 271,3 тэрбум төгрөг төвлөрүүлэхээр тус тус тооцлоо. Тогтворжуулалтын сангийн  санхүүгийн хуримтлалын нийт хэмжээ 2013 онд 897,4 тэрбум төгрөг буюу ДНБ-ий 4,7 хувь, 2014 онд 1 их наяд 152,2 тэрбум төгрөг буюу ДНБ-ий 4,8 хувь, 2015 онд 1 их наяд 423,5 тэрбум төгрөг буюу ДНБ-ий 4,9 хувьд тус тус хүрэхээр байна.

Дэлхийн зах зээл дээрх ашигт малтмалын бүтээгдэхүүний үнийн таамаглалыг дэвшүүлэгч олон улсын банк, санхүүгийн байгууллагуудын үнийн таамаглалд үндэслэн манай улсын экспортын гол нэр төрлийн ашигт малтмалын бүтээгдэхүүн болох зэсийн үнэ 1 тонн нь 2013 онд 8 мянга 609 ам.доллар, 2014 онд 8 мянга 048 ам.доллар, 2015 онд 7 мянга 830 ам.доллар. Боловсруулсан нүүрсний үнэ 2013-2015 онуудад 176 ам.доллар байх хандлагатай байна.

Төсвийн зарлага: Монгол Улсын нэгдсэн төсвийн 2013 оны урсгал зардлын төвшинг тооцохдоо 2012 оны тодотгосон төсвийн урсгал зардлаас 2012 оны хэрэгжиж дуусгах хөтөлбөр, арга хэмжээний зардлыг бууруулж, шинээр нэмэгдэх арга хэмжээний зардлуудыг нэмж, бараа, үйлчилгээний үнийн өсөлтийг тусгахад тооцсон болно. Монгол Улсын макро эдийн засгийн 2013 оноос 2015 оны таамаглалаас үзэхэд ирэх онд инфляци 9,8 хувьтай байхаар таамаглаж байна. 

Иймд дээрх үзүүлэлттэй уялдан мөн Улсын Их Хурал, Засгийн газраас  баримталж буй бодлогыг үе шаттайгаар хэрэгжүүлэх арга хэмжээний хүрээнд бараа, үйлчилгээний бусад зардлыг 2013 онд өмнөх оныхоос 4,9 хувиар нэмэгдэнэ гэж тооцож, нийт 35 тэрбум төгрөгийг тусгасан.

Хөрөнгө оруулалт: Төсвийн хөрөнгө оруулалтын 2013-2015 оны төсөөллийг боловсруулахдаа дараах бодлого, чиглэлийг баримталлаа.

Мянганы хөгжлийн зорилтод суурилсан Үндэсний хөгжлийн цогц бодлогыг хэрэгжүүлэх. Улсын Их Хурлын 2010 оны 36 дугаар тогтоолоор батлагдсан Шинэ бүтээн байгуулалт, дунд хугацааны зорилтот хөтөлбөрийг хэрэгжүүлэх, урд оноос шилжин баригдаж буй барилга, байгууламжийг дуусгах, Улсын Их Хурал, Засгийн газрын тогтоол, шийдвэртэй төсөл арга хэмжээг хэрэгжүүлэх гэсэн чиглэлүүдийг баримталсан болно.

Нэгдсэн төсвийн хөрөнгийн зардлыг ирэх 2013 онд ДНБ-ий 17,3 хувь буюу 3 их наяд 297,8 тэрбум төгрөг байхаар төлөвлөснөөс 2 их наяд 554,6 тэрбум төгрөгийг улсын болон орон нутгийн төсөв, нийгмийн даатгалын сангийн эх үүсвэрээр санхүүжих хөрөнгө оруулалт, их засвар, тоног төхөөрөмжийн зардал, 671,5 тэрбум төгрөгийг гадаадын зээлээс санхүүжих хөрөнгийн зардал, 71,7 тэрбум төгрөгийг хөрөнгийн бус зардалд тус тус зарцуулахаар тооцож байна.
Монгол Улсын 2013 оны нэгдсэн төсвийн нийт тэнцэл Монгол Улсын нэгдсэн төсвийн 2013 оны төсвийн хүрээний мэдэгдэл, 2014-2015 оны төсвийн төсөөллийг тооцон гаргахад нэгдсэн төсвийн нийт тэнцвэржүүлсэн орлого 7 их наяд 473 тэрбум төгрөг. Нэгдсэн төсвийн нийт зарлага 7 их наяд 860,4 тэрбум төгрөг, нэгдсэн төсвийн тэнцвэржүүлсэн орлогоор тооцсон нийт тэнцэл 387,4 тэрбум төгрөгийн алдагдалтай буюу ДНБ-ий 2 хувьтай тэнцэхээр байгаа юм. Анхаарал тавьсанд баярлалаа. Хэлэлцэн шийдвэрлэж өгөхийг хүсье.
Д.Дэмбэрэл: -Д.Хаянхярваа сайдад баярлалаа.
Төсвийн байнгын хорооны санал, дүгнэлтийг Улсын Их Хурлын гишүүн Нямжавын Батбаяр танилцуулна. Н.Батбаяр гишүүнийг индэрт урьж байна.
Н.Батбаяр: -Улсын Их Хурлын  дарга, эрхэм гишүүд ээ,

 

            Монгол Улсын Засгийн газраас Монгол Улсын 2013 оны төсвийн хүрээний мэдэгдэл, 2014-2015 оны төсвийн төсөөллийн тухай хуулийн төслийг 2012 оны 4 дүгээр сарын 30-ны өдөр Улсын Их Хуралд өргөн мэдүүлсэн билээ.

 
Дээрх хуулийн төслийн хэлэлцэх эсэх тухай асуудлыг Төсвийн байнгын хороо 2012 оны 5 дугаар сарын 15-ны өдрийн хуралдаанаараа хэлэлцлээ.

           Засгийн газраас одоо мөрдөгдөж байгаа хуулийн хүрээнд 2013 оны өмнөх 2 жил болон дараагийн 3 жилийн макро эдийн засгийн үндсэн үзүүлэлтүүдийн төсөөлөл болон эдгээр үзүүлэлтэд суурилсан төсвийн орлого, зарлага, эх үүсвэр, улсын өрийн үзүүлэлтийг Монгол Улсын төсөв, санхүүгийн нөөцтэй уялдуулж боловсруулсан байна.  
          Төслийг хэлэлцэх үед Улсын Их Хурлын гишүүн Н.Батбаяр төсвийн хүрээний мэдэгдлийн төсөлд тусгагдсан тоон үзүүлэлтүүдийг нягталж ярилцах хэрэгтэй, эдийн засгийн өсөлт өндөр байгаа хэдий ч ард түмний амьдралд тусгалаа олохгүй байна, төсвийн зардлыг багасгах хэрэгтэй, улсын нийт өрийн  талаарх бодитой, дэлгэрэнгүй судалгааг авч байж ярилцах нь зүйтэй.  Иймд төслийг хэлэлцэх эсэхийг нэгдсэн чуулганаар хэлэлцэхээс өмнө Улсын Их Хурлын гишүүдэд уг мэдээллийг өгөх хэрэгтэй байна.

Улсын Их Хурлын гишүүн С.Баярцогт  төслийг хэлэлцэх нь зүйтэй. Ингэхдээ төсвийн хүрээний мэдэгдлийг тодорхойлон гаргадаг макро эдийн засгийн үзүүлэлтүүдийн хэмжээг өөрчлөх шаардлагагүй, харин бодлогын өөрчлөлтийг Улсын Их Хурлаас хийх шаардлагатай. Дотооддоо эх үүсвэргүй байгаа өнөөгийн нөхцөлд гадны хөрөнгө оруулалтаар орж ирж байгаа мөнгийг зүй зохистойгоор хэрэглэх нь зөв. Харин хаана, хэнд олгогдсон талаарх мэдээлэл нь тодорхой байх ёстой. Төсвийн зардлыг огцом бууруулах боломжгүй, харин 2013 оноос хязгаарлах боломж нээлттэй байгаа. 
Улсын Их Хурлын гишүүн Р.Амаржаргал төслийг хэлэлцэх нь зүйтэй, харин Төсвийн тогтвортой байдлын тухай болон бусад хуульд заасан шаардлагуудыг хангасан эсэхийг л хянаж үзэх нь зүйтэй. Ер нь төсөл дэх эдийн засгийн үзүүлэлтүүдийн талаар бодитой судалж үзэхийн тулд Улсын Их Хурлын гишүүдийг бодит мэдээлэл, баримт материалаар хангах шаардлагатай байна. 
Улсын Их Хурлын гишүүн Д.Ганхуяг хувийн хэвшлийнхний авсан өрийг нийтэд мэдээлэх, төсвийн зарлагыг инфляцитай уялдуулж тооцох, дотоодын нийт бүтээгдэхүүний өсөлтийг багасгаж батлах хэрэгтэй байна гэсэн саналуудыг гаргасан болно. 
           Монгол Улсын 2013 оны төсвийн хүрээний мэдэгдэл, 2014-2015 оны төсвийн төсөөллийн тухай хуулийн төслийг чуулганы нэгдсэн хуралдаанд оруулан хэлэлцүүлэх нь зүйтэй гэж Төсвийн байнгын хорооны хуралдаанд оролцсон гишүүдийн олонхи үзсэн болно.

 

            Монгол Улсын 2013 оны төсвийн хүрээний мэдэгдэл, 2014-2015 оны төсвийн төсөөллийн тухай хуулийн төслийн хэлэлцэх эсэх тухай асуудлаар тус Байнгын хорооноос гаргасан санал дүгнэлтийг хэлэлцэн шийдвэрлэж өгнө үү. Анхаарал тавьсанд баярлалаа.

Д.Дэмбэрэл: -Н.Батбаяр гишүүнд баярлалаа.

Гишүүд хууль санаачлагчийн илтгэл, Байнгын хорооны танилцуулгаас асуух асуулт байна уу? Глобал гол, гол асуудал дээрээ ярилцъя гэсэн шүү дээ. Ялангуяа нэг томоохон хуудас гарчихсан байгаа эхний нэг. Тэр дээр л ярих нь зүйтэй юм.

Л.Болд гишүүн асуултаа тавья. Асуулт ямар байдлаар явах нь вэ. Р.Гончигдорж, Р.Раш, С.Ламбаа гишүүдийг оруулчих.
Л.Болд: -Хоёр асуулт байна. 2013 он өөрөө Улсын Их Хурлын бүрэн эрх эхлэх чухал он, гарааны он байгаа. Томоохон төслүүдийн эдийн засгийн эргэлтэд орох том цаг үе эхэлж байгаа ийм чухал үе байгаа. 2013 оны төсөв төрийн бодлогын томоохон, томоохон чиглэлүүдийг тусгаж чадсан уу гэдгийг төсөл санаачлагчаас асуумаар байна.

Хоёрт нь, тодорхой зүйлүүд бас асуух юм байна. Боловсролын сайдаас, Засгийн газраас гаргасан шийдвэрүүд, анхаарал татсан гол шийдвэрүүд, тухайлбал, Багануурт Оюутны хотхон байгуулах томоохон шийдвэр байгаа. Өнөөдрийг хүртэл энэ шийдвэрийг хэрэгжүүлэх асуудал маш удаашралтай, санаачилга багатай явж байгаа. Үүнийг үнэхээр хөдөлгөе. Нийслэлийн алслагдсан дүүргүүдийг хөгжүүлье гэвэл ийм том зарчмын шинж чанартай төсөл, санаачилгууд ирэх жил хэрэгжлээ олж эхлэх ёстой. Боловсролын сайд энэ дээр ирэх жил ямархуу, ямархуу тодорхой зүйлүүд тусгагдаж байгаа, тодорхой ахиц өөрчлөлт гарах вэ гэдгийг тодорхой хэлээд өгмөөр байна.
Гуравт нь, хамтарсан Засгийн газрын үед батлан хамгаалах салбарын төсөв, хөрөнгө оруулалтад томоохон шинэчлэл гарсан. Зөвхөн гурван жилийн хугацаанд батлан хамгаалахын төсөв гурав дахин нэмэгдсэн. Хөрөнгө оруулалт 14 дахин нэмэгдсэн. Өөр энэ хэмжээнд энэ чухал салбарыг анхаарч үзсэн, харьцуулж үзвэл бараг байхгүй байх. Энэ томоохон бодлого цаашдаа үргэлжлэх юмуу, үгүй юу? Энэ талаар ирэх жилийн 2013 оны төсөвт төсвийн бодлогоор туссан асуудалд юу байна вэ гэдгийг хариуцах хүмүүсээс нь асуумаар байна.

Ер нь Засгийн газрын гишүүд, бид байхдаа дуудуулаад хуралдаа суудаг байсан шүү. Одоо сонгууль боллоо гээд Засгийн газрын гишүүд нь ажлаа хаячихаад, гишүүд бид энд ингээд өмнөөс нь ажлыг нь хийгээд сууж байдаг ийм шинэчлэл хийгдэж байгаа юмуу, үгүй юу? Үүнийгээ анхаарч ажиллах ёстой шүү. Нэгэнт л Засгийн газрын гишүүн, сайд хийнэ гэдэг бол үнэхээр Их Хурлынхаа өмнө ирж ажлаа хариуцдаг ийм л хариуцлага байдаг. Бидэнд л лав тийм хариуцлага тавьж байсан шүү. Одоо больчихсон юмуу? Хэнд нь яаж ханддаг ийм хоёрдмол байдлаар, хоёр үзүүлэлтээр асуудалд хандаж болохгүй ээ. Үнэхээр ирэх оны засаг, төрийнхөө хамгийн гол төсвийн асуудлуудыг ярьж байна. Ингэхэд тэртэй тэргүй сонгууль болно, яах ч билээ гэсэн шинжтэй, эсвэл миний сонгууль чухал байна гээд. Энд сонгуульгүй юм шиг гишүүд ажлаа хийгээд сууж байдаг. Сайд нар нь хоёр, гурваас бусад нь, Сангийн сайд дээр асуудлаа овоолчихоод сууж байдаг. Ийм байж таарахгүй шүү.
Өнөөдрийн энэ хэлэлцүүлэгт энэ олон гишүүд үгээ хэлнэ, асуултаа тавина. Сайд нараа сайн оролцуулаарай гэдгийг л хэлмээр байна. Баярлалаа.

Д.Дэмбэрэл: -Л.Болд гишүүний урилгаар Багануур дүүргийн иргэд Улсын Их Хурлын чуулганы үйл ажиллагаатай танилцаж байна. Иргэдэд сайн сайхныг хүсье, ажлын амжилт хүсье /алга ташив/. Л.Болд гишүүний асуултаас та нар энэ гишүүн ямар чансаатай гишүүн болохыг харсан байх. Ингээд сайдууд товчхон хариулчихъя. Ё.Отгонбаяр сайд хариулъя.
Ё.Отгонбаяр: -Л.Болд гишүүний асуултад хариулъя. Багануур дүүргийн Хүрмэнтийн хөндийд Оюутны хотхон барих талаар Засгийн газрын шийдвэр гарсан. Монгол Улсын Ерөнхий сайдын БНХАУ-д хийсэн айлчлалын үеэр үүнтэй холбоотой санхүүжилтийн асуудал шийдэгдсэн байгаа. 10 мянган га газарт геодези, зураг зүй, шинжилгээ, судалгаа маш олон зүйл хийгдэж байгаа. Энэ зун дэд бүтцийнх нь барилгын ажлыг эхлэх гэж байна.
Д.Дэмбэрэл: -Сайдуудыг дуудъя. Сая Л.Болд гишүүн сайдууд оролцмоор байна гэсэн. Зөв л дөө. Төсвийн хүрээний мэдэгдэл бол Засгийн газар болон Улсын Их Хурлын хоорондын 2013 он болон ирэх гурван жилийн төсөөллийг бид нар зөв төсөөлж байна уу, үгүй юу гэдэг л хамгийн чухал байгаа юм. Сайдуудаас өөр хариулах хүн байна уу? Сангийн сайд Д.Хаянхярваа.

Д.Хаянхярваа: -Л.Болд гишүүний асуултад хариулъя. Томоохон төсөл, арга хэмжээнүүдийн хувьд яаж төлөвлөгдсөн бэ гэж асууж байна. Ер нь төсвийн хөрөнгө оруулалтыг 2013-2015 оны хооронд төсөөллийг боловсруулахдаа бид нар дараах дөрвөн үндсэн зарчмыг баримталсан гэж түрүүн хэлсэн. Тэр нь Мянганы хөгжлийн зорилтод суурилсан үндэсний цогц бодлогыг хэрэгжүүлнэ. 2010 оны 36 дугаар тогтоолоор батлагдсан Шинэ бүтээн байгуулалт, дунд хугацааны зорилтот хөтөлбөрийг хэрэгжүүлэх. Урд оноос шилжин ирж баригдаж буй барилга, байгууламжийг дуусгах. Улсын Их Хурал, Засгийн газрын тогтоол, шийдвэрийн төсөлтэй арга хэмжээнүүдийг хэрэгжүүлэх гээд. Энэ бол тэндээ бичигдсэн байгаа.
Үүнээс гадна томоохон төслүүдийг яаж санхүүжүүлэх вэ гэхээр Монгол Улсын Хөгжлийн банкны санхүүжилтээр хэрэгжүүлэх төсөл арга хэмжээнүүд гээд тусдаа бүлэг байгаа. Тэр дээр Л.Болд дарга харвал 19, 20 дугаар хуудас дээр Авто зам, барилгын төслүүд, Замын зураг төсөл боловсруулах, Шинэ төмөр зам төсөл, Орон сууцны 6 хувийн хөнгөлөлттэй төсөл, дулаан хангамж, цахилгаан хангамж, бохир усны гээд бүх томоохон, бидний дэвшүүлж тавьсан зорилтуудыг хэрхэн яаж санхүүжүүлэх вэ гэдэг тэр бүх зүйлүүд нэг бүрчлэн тусгагдсан байгаа гэдгийг хэлье.

Д.Дэмбэрэл: -Баярлалаа. О.Чулуунбат гишүүн асуултаа тавья.

О.Чулуунбат: -Баярлалаа. Нэгдсэн төсвийн, ер нь төсвийн хүрээний мэдэгдэл, мөн дараах жилүүдийн төсвийн төсөөллийн тухай, энэ хууль бол ялангуяа манайх шиг хөгжиж байгаа орны бизнес, санхүү, хөрөнгө оруулагчдын хүрээнийх нь баримжаа мэдээлэл өгдөг чухал баримт. Ийм баримт бичгүүдийг бусад орнууд хэрэглээд, практик болгоод олон жил явж байгаа.
Гадаадынхан манайхантай уулзахдаа ер нь манай хөрөнгө  оруулалтын орчин, бизнесийн орчныг үнэлж ярихдаа, танайх ч гэсэн бас төсвийн хүрээний мэдээлэл, эдийн засгийн баримжаа, сигналаа Засгийн газар, эрх баригчид нь зарлаад явдаг нь сайн. Гэхдээ энэ дээр ганцхан макро эдийн засгийн үзүүлэлтүүдээс гадна та нар хууль, эрх зүйн ямар, ямар өөрчлөлтүүд дараа жил хийхээр төлөвлөж байгаа гэдгээ бас дурдаж байвал сайн байгаа юм. Бусад оронд тэрийгээ бас хийгээд явдаг юм байна. Энд манайхан зөвхөн макро эдийн засгийн 9 үзүүлэлтийг л хийгээд яваад байгаа. Бусад орны, өндөр соёлтой, бизнесийн соёл хөгжсөн орнуудыг харахаар бид ирэх жил татвар дээр өөрчлөлт оруулж магадгүй, ирэх жил бид нар уул уурхайн хуульдаа өөрчлөлт оруулж магадгүй гэдэг юмуу, иймэрхүү сигналаа одооноос өгч эхэлж байдаг ёстой байдаг юм байна. Соёлтой орнуудад. 

Хууль зүйн сайд хариулах юмуу, эсвэл Сангийн сайд хариулах юмуу? Манайх төсвийн хүрээний мэдэгдэл, энэ төсөөлөлдөө бизнест хөрөнгө оруулдаг хөндсөн хууль, эрх зүйн орчноо дараа жилд нь ямар, ямар салбарууд дээр хөндөхөөр төлөвлөж байгаа, яригдаж байгаа. Эсвэл нийгэм тийм юмыг шаардаж байгаа зэргээ дурдаж байх хэрэгтэй юм шиг байна. Ингэж байж бид нар зөв сигнал өгнө. Тэгэхгүй бол зарим хуулиуд маань долоохон хоногийн дотор боловсрогдоод, долоохон хоногийн дотор Байнгын хороод дээр ороод л батлагдаж байна шүү дээ. Зарим тийм хуудуутай хуулиуд нь дараа нь эдийн засгийн хөгжилд дэм өгөхгүй, бүр саад болох жишээтэй ийм хуулийн төслүүд гарч байсан удаа байгаа шүү дээ. Ийм асуулт байна.
Хоёр дахь нь, би дахиад бондын асуудал хөндмөөр байна. Одоо сонгууль дөхөж байна. Төсөв дээр мөнгө маш хомс байгаа. Би мэдэж байна. Зарим төлбөрүүдийг өнөө, маргаашгүй төлөх хэрэгтэй байгаа. Хөгжлийн бэрхшээлтэй хүмүүст төлбөр төлөх ёстой, ахмадууддаа төлбөр төлөх ёстой. Гэтэл Засгийн газар маань Их Хурлаар оруулж ирээд  Зоос банкийг аварна гэсэн ийм нэртэйгээр Их Хурлаар батлуулчихаад, цаанаа санхүүжилтээ хувийн компанид хийгээд яваад байгаа шүү дээ. Үүнийгээ буцааж авах талаар. Ер нь Төсвийн тухай хуулийг эргэж харсан л даа. Төсвийн бүх төлбөрүүд хамгийн түрүүнд хийгдэж байх ёстой. Компани байна уу, хувь хүн байна уу, цаана нь аж ахуйн ямар байгууллага байна, хамаагүй, төсөвт өртэй л бол хамгийн түрүүнд төлбөрөө хийж байх ёстой. Төсвийн ард түмний, татвар төлөгчдийн мөнгө нэг хувийн компанид гэрээгээр удаан хугацаагаар хэрхэвч ашиглагдаж байх ёсгүй.
Хэрэв тийм нөхцөлд ядаж сонгон шалгаруулалт хийсэн байх ёстой. Засаг маань ил тодоор, бид төлбөрийг нь авч чадахгүй болохоор хувийн компани цаашид удаан хугацаагаар энэ мөнгийг эргүүлж төлөхөөс өөр аргагүй боллоо гэдгээ ил тодоор сонгон шалгаруулалт явуулсан байх ёстой. Бидний ярьдгаар тендер ч юмуу. Өөр компаниуд авах сонирхолгүй бол тэгээд тэр компани нь авна л биз. Ингэж засаг муухай нэрээсээ салах ёстой. Энэ арга хэмжээгээ хэзээ хийх юм бэ? Баярлалаа.
Д.Дэмбэрэл: -Чуулганы хуралдаанд Монголбанкны Тэргүүн дэд ерөнхийлөгч Жавхлан, Сангийн яамны Хууль, эрх зүйн газрын дарга Ганбат, Сангийн яамны Төсвийн бодлогын газрын дарга Батжаргал, Сангийн яамны Санхүү, эдийн засгийн бодлогын газрын дарга Батбаяр, Сангийн яамны Орлогын хэлтсийн дарга Ганбат, Сангийн яамны Төсвийн хөрөнгө оруулалтын хэлтсийн дарга М.Батгэрэл, Сангийн яамны Өрийн удирдлагын хэлтсийн дарга Тавинжил, Хүний хөгжил, сангийн ажлын албаны дарга Хуягцогт ирсэн байна. Сайдууд байна. Шадар сайд М.Энхболд, сайд Ц.Нямдорж, сайд Ё.Отгонбаяр, сайд Ц.Дашдорж байна.
Л.Болд гишүүний асуултад түрүүн Батлан хамгаалахын яамнаас хүн алга. Сайд  нь ажлаар явж байгаа байх. Дэд сайд юмуу, төрийн нарийн бичгийн даргыг дуудъя. Гишүүд чимээгээ аядъя. 

Ховд аймгийн Эрдэнэбүрэн сумын иргэдээс Улсын Их Хурлын гишүүн С.Бямбацогт, Д.Дэмбэрэл нарын урилгаар чуулганы үйл ажиллагаатай танилцаж байна.  Манай Эрдэнэбүрэнийхэнд та бүхэн ажлын амжилт хүсээд, алга ташаад, баяр хүргээрэй /алга ташив/.

Асуултад хариулъя. Сангийн сайд Д.Хаянхярваа хариулна.

Д.Хаянхярваа: -О.Чулуунбат гишүүний асуултад хариулъя.

Нэгдүгээр асуулт бол О.Чулуунбат гишүүний хувьд эхний нь санал гэж би үндсэндээ хүлээж авлаа. Үнэхээр бид нар ялангуяа татвар, янз бүрийн чиглэлийн хуулиудад өөрчлөлт оруулах ёстой бол үндсэн чиглэл, бусад төсвийн төсөөллийг хэлэлцэж байх үед гарцаа байхгүй нийгэмд тийм мессэжээ өгч байх ёстой гэдэгтэй санал нэг байна.
Ер нь ирэх жилд бид энэ дээр яг татварын хуулиудад тийм өөрчлөлт оруулна гэдэг чиглэлээр бас хандаагүй. Өнөөдрийн Их Хурлын гишүүдээс тавиад байгаа, аж ахуйн нэгж, бизнес эрхлэгч хүмүүстэй хийгээд байгаа уулзалт, энэ бусад юмнуудаас харахад ямар ч байсан жижиг, дунд үйлдвэрлэл эрхлэгчдийн хүрээнд татварын тодорхой өөрчлөлт, НӨТ-ын босгыг өөрчлөх юмуу, аж ахуйн нэгжийн орлогын албан татварт нь өөрчлөлт оруулах ч юмуу, ийм чиглэлийн өөрчлөлт гарахаар байгаа. Энэ чиглэлийн хуулийн төслүүдийг Засгийн газраас өргөн бариад, өнөөдөр Их Хурлын Байнгын хороод дээр бас хэлэлцүүлэх шатандаа явж байгаа.
Мөн хоёр дахь зүйл нь юу вэ гэхээр экспортын татварын чиглэлээр бас нэлээн зүйл яригддаг. Нүүрс, бусад ашигт малтмалын тухай асуудлаар. Энэ асуудлууд мэдээж, ирэх жилийн шинэ парламент дээр хөндөгдөөд ороод ирвэл мөн хөндөгдөх асуудал болох байх гэсэн ийм зүйл байна.

Хоёр дахь асуултын хувьд олон овоотын лицензтэй холбоотой 60 тэрбум төгрөгийн бондын асуудал байдаг. Энд Жаст компанитай эрх хүлээн авагчид нь, тэгээд банкны зээл өгсөн банкууд нь хамтран ажиллах гэрээ байгуулаад ажиллаж байгаа юм билээ. Тэгэхээр олон овоотын Зоос банкны эрх хүлээн авагч нь Монголбанкинд тайлангаа тавьдаг. Тийм учраас яг энэ асуудлаар Монголбанк ямар шатандаа байгаа вэ гэдэг чиглэлээр тодорхой хариулт өгчихгүй юу гэж хүсэж байна.
Д.Дэмбэрэл: -Монголбанк.

Б.Жавхлан: -Зоос банкны тэр бонд бол нийтдээ 100 тэрбум төгрөгийн бонд байгаа. Эргэн төлөлтийн хувьд бол хоёр жилийн хугацаанд 20 гаруй тэрбум төгрөг төлөгдсөн. Одоо 75 орчим тэрбум төгрөгийн үлдэгдэлтэй байгаа.

Лицензийн хувьд ийм юм. Анх Зоос банк татан буугдаж байхад лиценз барьцаанд байгаагүй. Энэ хоёр жилийн хугацаанд ямар ч гэсэн барьцаанд оруулж ирсэн байгаа. Барьцаатай болсон. Тэрний эцсийн  өмчлөгч нь одоо Засгийн газар байгаа. Тэгэхээр Засгийн газар руу энэ өр төлбөр, лиценз, барьцаа хөрөнгийг шилжүүлэх процесс эхэлсэн байгаа. Бид хүсэлт, саналаа Засгийн газар, Сангийн яаманд тавьчихсан байгаа. Энэ процесс эхэлж байгаа. Үүнийг шилжүүлж авсны дараа энэ байдлаар үргэлжлүүлэх үү, тэр лицензийг нь олон нийтэд зарж, борлуулах уу, яах вэ гэдгийг Засгийн газар өмчлөгч нь шийдэх асуудал байгаа.

Д.Дэмбэрэл: -Баярлалаа. Н.Батбаяр гишүүн асуултаа тавья.

Н.Батбаяр: -2013 оны төсвийн хүрээний мэдэгдлийг хэлэлцэж байна. Их Хурлын дарга аа, өчигдөр 2013 оны үндсэн чиглэл хэлэлцсэн. Өнөөдөр төсвийн хүрээний мэдэгдэл хэлэлцэж байна. Манай Ерөнхий сайд бас байдаггүй ээ. Энэ хүн ер нь Монголд байна уу? Цагдаагийн эрэн сурвалжлахынханд хэлээд энэ хүнийг хайлгавал яасан юм бэ? Монголдоо байгаа бол Монголдоо байна гээд, гадаадад гарсан бол интерполоор хайлгах юмуу?
Монгол улсынхаа 2013 оны хувь заяаг шийдэх гээд ярьж байхад энэ хүн байхгүй байх юм? 2013 онд тэртэй тэргүй би Ерөнхий сайдаа больчих юм чинь, надад хамаагүй гэж бодоод алга болчихсон юм болов уу?
Уг нь Монгол төрийн ёс жаягаар хэн энэ албыг хашиж байна, тэр нь эндээ суугаад оролцоод юмаа ярьж байх ёстой юм. Тийм учраас Ерөнхий сайдыг уримаар байна. Би Ерөнхий сайдаас юм асуумаар байна. Та урьж өгөөч. Ерөнхий сайдыг ирсэн хойно нь өөрөөс нь асуух асуултаа асууя.

Одоо бусад асуудал руу оръё.

2013 оны төсвийн хүрээний мэдэгдлийг авахад ДНБ-ий өсөлтийг нэлээн өндрөөр авсан байна. 20 шахам хувиар авсан байна. Би Байнгын хороон дээр хэлж байсан. Ийм өндрөөр авах нь хэр зэрэг оновчтой байгаа вэ? Яагаад гэвэл дэлхий дахинд ерөнхийдөө байдал нэлээн хүнд байна. Та бүхэн мэдэж байгаа. 05 дугаар сарын 06-нд болсон Грекийн сонгууль, Францад болсон сонгуулийн үр дүнгүүд үндсэндээ өнөөдрийн дэлхийн эдийн засагт явуулж байгаа бодлогыг Европын холбооны ард иргэд эсэргүүцэж байна гэсэн нотолгоо болсон. Тэгээд ер нь өгч байгаа мессэж гэвэл 2008 оны хямрал давтагдаж болзошгүй байна гэж хэлж байгаа.

Саяхан J.P Morgan гэж дэлхийн хамгийн том банк, санхүүгийн байгууллага 2 тэрбум долларын алдагдал богино хугацаанд орж, тэр нь бас олны анхаарлын төвд байж, ер нь цаашдаа санхүүгийн байгууллага ингэж байж чадах уу, үгүй юу гэдэг асуудал гарч ирж байгаа. Одоо Грекийн араас Испани, Ирланд, Итали, Португали улсууд өрийн дарамтад орчихоод байж байгаа. Энэ үед бид бас өөрсдийнхөө төсвийн төсөөллийг авч үзэхдээ үүнтэй нь уялдуулж нэлээн бодитой авахгүй бол зардлаа эрс өсгөчихсөн байгаа юм. Зардлаа эрс өсгөчихөөд байдал хүндэрчихвэл яах вэ гэдгийг хэрхэн яаж бодож үзсэн бэ? Байнгын хороон дээр тайлбар хэлэхдээ цалин нэмэгдсэн учраас зардал өссөн юм гэж. Зардлаа өсгөөд байдаг. Дэлхийн дахины эдийн засаг хүндрэхэд бидэнд бас нөлөөлнө шүү дээ. Үүнийгээ яаж тооцсон бэ гэсэн нэг асуудал байна.
Хоёрдугаарт, Монгол улсын өр, зээлийн асуудал. Дэлхийн хямрал хаанаас явж байна вэ гэвэл дэлхийн улсууд өр, зээлэндээ баригдаад болохоо байж байгаа юм. Тэгвэл Монгол улсын өр, зээл болохоо байчихсан юм байна, та минь ээ. Байнгын хороон дээр өр, зээлийн тухай мэдээлэл асуухад Монголбанкны мэдээлэл, Сангийн яамны мэдээлэл хоёр зөрж байсан. Одоо хоёулаа сууж байна. Тэгвэл хоёулаа өнөөдөр хэлээдэхээч. Өнөөдрийн байдлаар шүү, 2011 оны байдлаар биш. Өнөөдрийн байдлаар Монгол улсын нийт өр хичнээн хэмжээтэй байгаа юм бэ? Үүнээс Засгийн газрын өр хичнээн хэмжээтэй байгаа юм бэ? Хувийн хэвшлийн өр нь ямар, ямар компаниуд дээр байгаа юм бэ гэдгийг албан ёсоор хэлж өгөөч ээ гэдгийг хүсэж байна.

Яагаад үүнийг хэлж байна вэ гэхээр урьд нь Байнгын хороон дээр ярихдаа энэ өрийн асуудлыг задаргааг нь Сангийн сайд Их Хурлын чуулган дээр хэлэлцэхээс өмнө задаргааг нь Их Хурлын гишүүдэд өгнө гэж амлаад энэ асуудлыг өнөөдөр оруулж ирсэн. Харамсалтай нь бидний гар дээр ямар ч тоо алга байна. Тайлбарлахдаа Монголбанк үүнийгээ нууц гээд өгөхгүй байна гэж хэлж байгаа юм.
Монгол улсын эдийн засгийн хамгийн гол үзүүлэлт болсон Монгол улсын өрийн хэмжээний асуудал, түүний задаргааны асуудал Монгол төрийн харааны гадуур байж болохгүй ээ. Тийм учраас тэр задаргаагаа хэлээч ээ. Өнөөдөр өрийн чинь хэмжээ 2013 оны төсвийн хэмжээнээс илүү гарчихсан байж байхад яагаад тэрийг нууцлаад байгаа юм бэ? Энэ нууцлаад байгаа зүйл чинь бид нар та нарыг хардахад хүргээд байна. Үүнийгээ тодорхой тайлбарлаад өгөөч. Баярлалаа.
Д.Дэмбэрэл: -Сангийн сайд Д.Хаянхярваа хариулъя.
Д.Хаянхярваа: -Н.Батбаяр гишүүний асуултад хариулъя. Би зарим зүйлийг нь манай ажлын хэсгээс хариулж өгөөрэй гэж хүсэж байна.
Ер нь ДНБ-ий өсөлтийг өндөр гарч байна гэсэн ийм асуултыг Н.Батбаяр гишүүн тавиад байгаа. Ер нь ДНБ-ий эдийн засгийн өсөлт гарах нь юутай холбогдож гарч байна вэ гэхээр Оюутолгойн үйлдвэрлэл ирэх жил ашиглалтад орохтой холбогдуулан ДНБ-ий өсөлт эдийн засгийн өсөлт жаахан өндөр гараад байгаа.

Энэ оны хүлээгдэж байгаа гүйцэтгэлээр өсөлт бол төлөвлөгөөнөөс арай жаахан доогуур гарах ийм тооцоо бий. Зардал талаа өссөн байна гэж та хэлж байгаа. Бид нар 2013 оны төсвийн хүрээний мэдэгдэл, 2014-2015 оны төсвийн төсөөллийг боловсруулахдаа Төсвийн тогтвортой байдлын хуулинд заасан шалгуур үзүүлэлтэд нийцүүлж энэ юугаа боловсруулсан. Тэр өсөлт дотор зарим нэг ямар, ямар зүйлийн зардлууд өсөв гэдгийг би Батжаргалыг Н.Батбаяр гишүүн зүйл, заалтаар нь хэлээд өгөөч ээ гэж хүсэж байна.

Хоёрдугаарт, өр, зээлийн тухай асуудлыг бид нэлээн ярьж байгаа. Өнөөдөр Улсын Их Хурлын гишүүдэд Монгол Улсын Засгийн газрын гадаад зээлийн үлдэгдэл гээд 2011 оны 04 дүгээр улирлаар гаргасан /яг өнөөдрийн байдлаар гаргаагүй байна/ 2,6 их наяд төгрөгийн өрийн жагсаалтыг танд өгсөн байгаа байх гэж бодож байна. Их Хурлын нийт гишүүдэд тараасан.
Монгол Улсын Засгийн газрын зүгээс Төсвийн тогтвортой байдлын тухай хуулинд улсын өр гээд энд заачихсан заалтууд нь байдаг. Үүнийг би уншаад яахав. Төсвийн тогтвортой байдлын тухай хуулийн 4.1.8-д “улсын өр гэж” гээд тодорхой тодорхойлолтуудыг заачихсан. Тийм учраас ер нь Засгийн газрын хувьд, бид нар ямар нэгэн өр, зээлийг нуух шаардлага байхгүй. Тэгэх ч ёсгүй. Тийм учраас бид нарын мэдээлсэн 2,6 их наяд өр гэдэг бол Засгийн газар үүрэг хүлээж, энэ өрийг барагдуулах ёстой өр нь 2,6 их наяд төгрөг гээд. Үүнийг танд жагсаалтаар нь дэлгэрэнгүй өгсөн.
9,6 гэдэгтэй холбогдуулан хувийн хэвшлийнхний өр энэ дээр нэмэгдэж гарч, энэ жилээс статистик мэдээллээ ингэж мэдээлж байхаар боллоо гэж Монголбанк өөрөө мэдээллээ гаргасан. Тэгэхээр Монголбанктай холбогдсон тэр асуудлыг би Б.Жавхлан дэд ерөнхийлөгчийг дэлгэрэнгүй хэлж өгөөч гэж хүсэж байна.
Б.Жавхлан: -Баярлалаа. Хугацааны хувьд өнөөдрийн байдлаар нэгтгэсэн гадаад өрийн мэдээ гаргах боломжгүй. Гадаад өрийн нэгтгэлийг бид улирлаар  гаргадаг. Улирлаар гаргаснаар өнгөрсөн жилийн эцсээр нэгтгэсэн байдлаар байгаа. Энэ оны нэгдүгээр улирлын байдлаар хараахан нэгтгэж амжаагүй байгаа. Бид нар энэ хоёрдугаар улиралдаа багтаан нэгдүгээр улирлын нэгдсэн өрийн мэдээллийг гаргаж, олон нийтэд нэгтгэлийн байдлаар мэдээлдэг ийм үүрэгтэй. Тэр үүргийнхээ дагуу мэдээлэх болно.
Нууцлалын хувьд хэлж байна. Энэ нууцлал гэхээсээ илүү Төв банк зөвхөн нэгтгэлийг мэдээлэх үүрэгтэй. Тэрнээс биш аж ахуйн нэгж бүрээр нь мэдээлэх үүрэг бидэнд байхгүй бөгөөд эрх байхгүй. Ийм л институци.
Түрүүн Н.Батбаяр гишүүн ярилаа. Монгол төрийн хувьд нууц зүйл байхгүй ёсгүй гэж. Би санал нэг байна. Төв банк бас Монгол төрийн нэг бүтцэд орж явдаг институци гэж бодож байна. Энэ үүргийнхээ дагуу Төв банкиндаа энэ бүх мэдээлэл өнгөрсөн оноос бид авч эхэлсэн байгаа. Тэр үүргийнхээ дагуу бүх нэгтгэлийг олон нийтэд ил тод, улирал бүр мэдээлж байгаа. Ийм байдалтай байна.
Д.Дэмбэрэл: -Батжаргал.

Н.Батбаяр: -Тоо хэлэх?

Б.Жавхлан: -Тоог оны эцсээр л хэлнэ шүү дээ. Олон дахин мэдээлсэн дээ. Шаардлагатай бол мэдээлье дээ.

Д.Дэмбэрэл: -Батжаргал.

Б.Жавхлан: -Би гуравхан тоо хэлээдэхье. Өнгөрсөн оны жилийн эцсийн байдлаар нийт гадаад өр 9,6. Засгийн газрын өр 1,9. Төв банкны өр 267 сая доллар. Банкуудынх 684 сая доллар. Бусад сектор нийлээд 6,6 тэрбум доллар байгаа.

Н.Батбаяр: -9,6 нь юу вэ?

Б.Жавхлан: -9,6 тэрбум доллар. Нийт гадаад өр.

Д.Дэмбэрэл: -Тэр тоогоо гишүүдэд өгчихөөрэй.

Батжаргал: -Н.Батбаяр гишүүний асуултад тодруулж хариулъя. Ер нь Төсвийн хүрээний мэдэгдэл дээр сая Сангийн сайд бас хэлсэн. ДНБ-ий өсөлтийг өөдрөгөөр авсан байгаа. Яагаад гэвэл манай эдийн засгийн өсөлтийн хандлага өөрөө ингэж гарч байгаа. Гэсэн хэдий ч эрсдэлүүд байгаа. Эрсдэлүүдийн талаар сая Н.Батбаяр гишүүн хэллээ. Үнэхээр Европын холбоотой холбогдуулж аж үйлдвэрлэлийн индекс буурах, түүнийгээ дагаад Хятад улсын аж үйлдвэрлэлийн хэмжээ буурах ийм эрсдэл байгаа. Үүнийг бид тооцсон. Шаардлагатай тохиолдолд дараа оны төсөв хүртэл төсвийн хүрээний мэдэгдэлд өөрчлөлт оруулах ийм цаг хугацаан боломж бий. Эрсдэлүүдийг сайн тооцож, төлөвлөсөн.
Зарлага их өндөр болоод байна гээд байгаа. Төсвийн зарлага, түүний хязгаарлалтыг Төсвийн тогтвортой байдлын хуульд багтааж хийсэн. Энэ хууль бол анх удаа дөрвөн зүйл, ангиараа, иж бүрнээрээ төсөв бол энэ хуулийн шаардлагыг хангаж байгаагаар дараа жилийн төсөв их онцлогтой. Тэгэхээр бид бүх шаардлагаа хангасан ийм төсвийн хүрээний мэдэгдэл өргөн барьсан.
Өрийн задаргаан дээр Засгийн газар бас анхаарлаа хандуулж байгаа. Өөрөөр хэлбэл, хэдийгээр чиг үүргийнхээ дагуу  Засгийн газар өр хамаарах боловч Монгол улсын хэмжээд ДНБ-ээс давсан өр байна гэдэг бол аль, аль талдаа анхаарах ийм тоо хэмжээ. Тэгэхээр Засгийн газар энэ тал дээр цаашид Засгийн газрын биш, Монгол улсын хувьд ямар өрийн тогтвортой хэмжээ байх ёстой вэ гэдэг тал дээр анхаарахгүй бол энэ чиглэлээр зохицуулалтгүйгээс болж алдсан алдаанууд, ялангуяа Европын холбоон дээр их гарч байгаа.

Д.Дэмбэрэл: -Н.Батбаяр товчхон тодруулчих.

Н.Батбаяр: -Сангийн сайд нь хариуллаа, Монголбанкны дэд ерөнхийлөгч ч хариуллаа. Хоёулаа өнөөдрийн байдлаар Монгол улс ямар хэмжээний өртэй байгаагаа мэдэхгүй юм байна. Эд нарын байгаа тоо бол 2011 оны жилийн эцсийн дүнгээр байгаа юм байна. Аль ч компанийн захирал, аль ч байгууллагын захирал өөрийнхөө тоог өнөөдрийнхөөр мэддэг юм. Монгол төрийг авч явж байгаа хүмүүс мэддэггүй юм байна. Үүнийгээ анхаараарай гэдгийг хэлчихье.

Хоёрдугаарт, сая хэллээ. Монголбанкны ерөнхийлөгч бол Монгол улсын нийт өр 9,6 тэрбум доллар. Сангийн сайдын хэлж байгаагаар үүний дотор Засгийн газрын зээл бол 1,9 тэрбум доллар. Үүний зөрүү 7,7 тэрбум доллар бол хувийн хэвшлийн өр байх нь ээ. Тэгвэл хувийн хэвшлийн өр нь сүүлийн хоёр жилийн дотор ийм хэмжээнд хүртлээ өсчихжээ. Урьд нь энэ тоо маш бага байсан. Одоо хувийн хэвшлийн өр нь Засгийн газрын өрөөсөө даруй 4 дахин илүү байна. Нийт манай өрийн хэмжээ 9,6 тэрбум доллар гэдэг чинь.

Д.Дэмбэрэл: -Б.Жавхлан.

Б.Жавхлан: -Н.Батбаяр гишүүн ээ. Би дахин, дахин хэлсэн шүү дээ. Энд нууцлах юм байхгүй ээ. Бидэнд дэлгэрэнгүй аж ахуйн нэгж бүрээр нь бид олон нийтэд мэдээлэх эрх байхгүй. Нэгтгэлийг олон нийтэд ил тод бид мэдээлж байгаа. Энэ үүргийнхээ дагуу л байгаа.
Н.Батбаяр: -Монгол улсад энэ нууц байхгүй шүү. Энэ чинь.

Б.Жавхлан: -Монгол улс нууцлаагүй ээ. Монгол төрийн бүтцэд байдаг энэ  Төв банкин дээр бүх мэдээлэл байгаа. Энэ дээр манайх зөвхөн нэгтгэлийн хувьд л олон нийтэд мэдээлж байгаа. Таныг Улсын Их Хурлын гишүүний хувьд энэ мэдээллүүдийг үзэж болно гэж хэлсэн шүү дээ. Өнөөдрийг хүртэл танаас албан ёсоор бидэнд хандсан юм байхгүй байгаа. О.Чулуунбат гишүүнээс бидэнд албан бичиг ирсэн. Тэрнийх нь хариуг явуулсан байгаа. Хүлээж авсан байх гэж бодож байна. Надад явуулсан бичиг нь ч одоо энд байж байна.

Д.Дэмбэрэл: -Баярлалаа. Д.Дамба-Очир гишүүн асуултаа тавья.

Н.Батбаяр: -Одоо авъя.

Д.Дэмбэрэл: -Би эхлээд Улсын Их Хурлын даргаас нэг юм асуух гэсэн юм. Өнөөдөр 31 хууль хэлэлцэхээр оруулж ирж байгаа юм байна. Ирэх 7 хоногт Улсын Их Хурал хаах төлөвтэй байна. Би бүлэг дээр хүртэл танаас асууж байсан. Засаг захиргааны шинэчлэлийн асуудлыг яах юм бэ? Улсын зэрэглэлтэй хот болгох асуудлуудыг оруулаад ирээч ээ гэж. Хэлэлцэх эсэхийг нь шийдээд, Байнгын хороогоор оруулаад хэлэлцээд, Улсын Их Хурлын нэгдсэн чуулганд  оруулж ирэхээр болчихсон бэлэн байж байгаа шүү дээ. Ж.Сүхбаатар дарга бэлэн гэж хэлбэл оруулаад ирье гэсэн. Тэгээд Ж.Сүхбаатар дарга нь бэлэн л гэж хэлсэн. Оруулж ирсэн юм байхгүй байгаад байна.
Өнөөдрийн хэрэгжиж байгаа Хот, тосгоны хуулийн хүрээнд л  Дархан, Эрдэнэт гэх мэтчилэн хэд хэдэн хотуудыг 50 мянгаас дээш хүн амтай хотуудыг улсын зэрэглэлтэй хот болгоод урагш нь жаахан явуулаадахъя гэж үүнийг ярьсан юм. Үүнийг оруулаад шийдчихэж болдоггүй юм байх даа.  Одоо энэ дотор баахан хууль явж байна. Энэ дотроос тэр асуудлыг шийдэж болохгүй байсан юм болов уу даа. Тэгэхээр Улсын Их Хурлын даргаас би энэ асуудлыг хэзээ шийдэж өгөх вэ гэдгийг нэгдүгээрт асуух гэсэн юм.

Хоёрдугаарт, сүүлийн дөрвөн жил хөөцөлдөж байгаад Зэс хайлуулах үйлдвэрийн асуудал Улсын Их Хурлын тогтоол, Засгийн газрын тогтоолоор бүгдээрээ гараад явсан. Өнөөдөр ахисан юм ердөө алга байна. Улсын төсөвт нь хөрөнгө мөнгө суулгаж өгөхгүй болохоор Уулын баяжуулах үйлдвэр өөрсдөө хийнэ, Эрдэнэт үйлдвэр хийнэ гээд хаячихаар ямар ч юм явж байгаа юм байхгүй байна. Явахгүй байгаад байна.
Цэвэрлэх байгууламж гээд ярьсан. Эрдэнэт үйлдвэр мөнгийг нь гаргах юм гээд сүүлийн 6, 7 жил ярьж байгаа. Тоног төхөөрөмжүүд нь Францаас ороод ирчихсэн контейнертэйгээ хэвтэж байдаг. Барилгын ажил нь эхэлж өгдөггүй ийм байдалтай л байж байгаа юм. Энэ хэд хэдэн томоохон бүтээн байгуулалтуудыг бас орон нутагт нь хийх боломжийг 2013 оны төсөвт нь энийгээ суулгаж оруулж ирэх талаас нь яамдууд хариуцсан байгууллагууд нь эндээ анхаараад өгөөч ээ гэж би нэгдүгээрт гуйх гэж байна. Ямар боломж байна гэдгийг бас асуух гэж байна.
Хоёрдугаарт, түрүүн Н.Батбаяр гишүүн асуусан. Эдийн засаг өсөж байгаа нь үнэн. Тэр хэмжээгээр урсгал зардлуудыг нь нэмээд ороод ирж байгааг би жаахан царцааж болдоггүй юм болов уу гэж асуугаад байгаа юм. Зарим нэг Улсын Их Хурлаас хууль тогтоомжийн  гарсан шийдвэрүүдийн дагуу зарим зардлууд нэмэгдэж байгаа байх. Жишээлбэл, Д.Оюунхорол, С.Эрдэнэ гишүүдийн тэтгэврийн зөрүү зэрэг нэлээн нэмэгдэж байгаа байх. Гэхдээ бусад яамдуудын, төрийн энэ олон урсгал зардлуудыг багасгаж болдоггүй юмуу? Эдийн засаг тэр хэмжээгээр өснө гэж хэлээд зардлуудаа бариад ороод ирж байна. Тэгэхээр энэ зардал дээр нь жаахан анхаараад яваач ээ. Тэгэхгүй бол бид нар цаашдаа бусад орнуудын зүг рүү орох гээд байна гэдгийг би хэлэх гэж байна.
Тийм учраас би түрүүн ярилаа. Манай орон нутагт хийгдэж байгаа Зэс хайлуулах үйлдвэр, цэвэрлэх байгууламжийн ажлууд огт явахгүй байна. Улсын төсөв дээр суулгаж өгөөч ээ гэдгийг би харьяа яамдуудынх нь хүмүүс надад хариу өгөөдөхөөч ээ гэж хэлэх гэсэн юм. 

Их Хурлын даргаас ч гэсэн би асуултандаа хариулт авчихмаар байна. Баярлалаа.

Д.Дэмбэрэл: -Д.Зоригт сайд байна уу? Сангийн сайд хариулж болно.
Эхний асуудал ойлгомжтой шүү дээ. Өнөөдрийн хэлэлцэх асуудлын төлөвлөгөөнд орж байгаа зүйлүүдийг та нар хар. Бүхэл бүтэн жагсаалт байж байна. Цаг хугацааны хувьд таны хэлээд байгаа хотын статустай холбогдсон хуулиудын асуудал энэ удаагийн чуулганд хэлэлцэгдэх боломжгүй гэдгийг бэлхнээ эндээс харж болно. Ойлгомжтой асуудал.
Монголын парламент биднээр дуусчих гээд байгаа юм биш шүү дээ. Нэг, хоёр сарын дараа дахиад л Монголын төрийн үйл ажиллагаа үргэлжлээд, парламент, чуулган хуралддагаараа хуралдаад явна. Тэр үед таны асуудал ороод явах бололцоотой. Зэсийн асуудлыг Сангийн сайд хариулчих. Зэс хайлуулах үйлдвэр Улсын Их Хурлын тогтоол гаргасан байгаа. Эхэлсэн үү?

Д.Хаянхярваа: -Д.Дамба-Очир гишүүний асуултад хариулъя. Зэс хайлуулах үйлдвэрийг улсын төсөвт суулгаж хэрэгжүүлж болохгүй юу гэсэн утгатай асуулт асуулаа гэж би ойлгож байна. Энэ бол улсын төсөвт сууж хэрэгжихгүй байх. Үүнийг хувийн хэвшлийн шугамаар, бусад зээл туслалцааны шугамаар энэ ажил явагдах ёстой байх гэж ингэж бодож байна.
Ер нь 2013 оны төсвийн хүрээний мэдэгдэл, төсвийн төсөөлөлд бид нар дахиад хэлье. Ер нь Төсвийн тогтвортой байдлын хуулийн хүрээн дотор хийгдсэн учраас үндсэн чиглэл, бусад юмтайгаа нийцүүлээд бид нар нийтдээ хөрөнгө оруулалтын чиглэлээр гарах зардлаа л тийм хэмжээнд байна гэж тооцож байгаа.
Мэдээж, цаашдаа 2013 оны төсөв, төлөвлөгөө хэлэлцээд явах үед цэвэрлэх байгууламжтай холбоотой ямар асуудал нь аль яамнаас яаж орж ирэх, яаж тусах вэ гэдгийг бас тухайн үеийн парламент нь шийдэх ёстой асуудал гэж ингэж үзэж байна.
Д.Дэмбэрэл: -Зэс хайлуулах үйлдвэрийн хувьд Улсын Их Хурал тогтоол гаргахдаа тодорхой хугацаа зааж гаргасан. Эхлүүлэх хугацаа. Тэгээд хугацаанд нь Засгийн газар эхлүүлээгүй байна шүү. Ер нь орлого олж болох томоохон салбаруудыг та нар анхаарал тавихгүй, хажуугаараа өнгөрөөчихөөд байх юм даа.
Д.Хаянхярваа хариулъя. Яагаад хугацаанд нь эхлээгүй вэ?

Д.Дамба-Очир: -Би бас цэвэрлэх байгууламжийг асуусан. Сангийн яамныхан цэвэрлэх байгууламж дээр 2013 онд хэдэн төгрөг тавья гэдгийг яриад, үндсэндээ зарчмын хувьд тохирсон юм. Тэрийг энэ төсвийн хүрээний мэдэгдлийн үеэр нь анхааруулж би хэлэх гээд байгаа юм.

Хоёрдугаарт, түрүүн би ярилаа. Хотын статусын асуудлыг Их Хурлын даргыг би сайн ойлгож байна. Гэхдээ Байнгын хороогоор хэлэлцээд дөрөв, таван сар болсны дараа Улсын Их Хурлын нэгдсэн чуулганаар оруулж ирээд хэлэлцүүлэх боломж нь байгаагүй юм болов уу гэж би яриад байгаа юм. Дараагийнх дээр нь хэлэлцээд явах юм байлгүй дээ. Явах байх.

Ер нь хайлуулах үйлдвэр гээд томоохон бүтээн байгуулалтын ажлууд нь явахгүй байна гэдгийг. Би төсөв дээр мөнгө тавиадах гэж хэлээгүй. Хөгжлийн банк гээд гадна, дотнын хөрөнгө зээл гээд олон байгаа.
Д.Дэмбэрэл: -Орхоны цэвэрлэх байгууламж билүү, бид нар маргаж байгаад хувьчилна, хувьчлахгүй гэж байгаад юу болголоо. Нэг тогтоол? Тэр эхэлсэн юмуу, үгүй юу? Тэрийг хариулъя.

Д.Хаянхярваа: -Орхоны цэвэрлэх байгууламжтай холбогдсон асуудал бол Эрдэнэтийн уулын баяжуулах үйлдвэрээс хүлээх ёстой үүргээ биелүүлээгүй гэдэг утгаар Сангийн яаман дээр бичгүүд ирсэн байдаг. Д.Дамба-Очир гишүүн бол 2013 оны төсөвт л энийг анхаарч өгөөрэй гэсэн санааг хэлж байна. Манай ажлын хэсэгт сууж байгаа манай яамныхан энэ дээр нь анхаарлаа хандуулаарай гэдгийг хэлье.

Зэс хайлуулах үйлдвэрийн хувьд Д.Дэмбэрэл дарга сая хариулчихлаа. Үнэхээр эхлүүлээгүй. Засгийн газрын мөрийн хөтөлбөрт туссан зүйл нь хэрэгжээгүй байна л гэсэн үг.

Д.Дэмбэрэл: -2013 оны төсвөөр тэр асуудлаа шийдээрэй. Улсын Их Хурлын шийдвэр гаргачихсан зүйлүүдийг Засгийн газар анхаарахгүй өнгөрөөчихөөд байна гэдэг чинь л асуудлын гол нь тэндээ л байгаад байна.

Я.Батсуурь, Д.Балдан-Очир гишүүд алга байна, Ц.Батбаяр гишүүн алга байна.

Ц.Батбаяр гишүүн.

Ц.Батбаяр: -Их Хурлын даргын нүдний хараа муудчихсан юм биш биз дээ. Бүхэл бүтэн хүн сууж байхад харахгүй байгаад байх юм.

Д.Дэмбэрэл: -Миний хараа чамаас арай дээр байх аа.

Ц.Батбаяр: -Тэгээд бүхэл бүтэн хүн сууж байхад харахгүй байна гэдэг харамсалтай л байна.

Төсвийн хүрээний мэдэгдэл дээр хэд хэдэн юм тодруулж асуумаар байна.
Нэгдүгээрт, Улаанбаатар хотын гэр хорооллуудын инженерийн шугам сүлжээг хүргэх асуудал дээр ямархуу бодлого, энэ хүрээний мэдэгдэлд юу оруулсан бэ?

Хоёрдугаарт, Орон сууц хөтөлбөр гээд хэрэгжинэ гээд Засгийн газар ч яриад, хүн болгон ярьдаг. Орон сууцны хэрэгцээ гэдэг бол хүн болгоны амьдралын хамгийн том баталгаа болж өгдөг. Энэ тал дээр төрийн бодлогын зүгээс яаж дэмжвэл иргэдийг хямд өртөгтэй орон сууцаар хангах нөхцөл бололцоо байгаа вэ гэдэг тал дээр.
Германы бас холбогдох хүмүүс яваад байгаа юм. Амины орон сууц барьдаг маш хурдан технологи байдаг. Германд, европын орнуудад бүгдэд нь хэрэглэгддэг. Энэ төсөл дээр ер нь Хөгжлийн банкныхан баталгаа гаргаж өгөх боломж, нөхцөлүүд нь юу байгаа вэ? Энэ тал дээр тодруулж хэлж өгөөч.
Дөрөвдүгээрт, Улаанбаатар хотын 2013 оны төсөв, төлөвлөгөөнд Сангийн яам олсон орлогыг нь авахгүй гэдэг зарчим байгаа юу? 2012 оных шиг гурилдаад тал еэвэн өгчихөөд талыг нь аваад зугатаадаг шиг ийм юм хийх гээд байгаа байдал байна уу, үгүй юу? Энэ дээр тодорхой хариулж өгөөч. Энэ бүгд бүгдээрээ Монгол улсын нийслэлийн хүн амын ажил, амьдралтай холбоотой л доо. Би ганцхан л үг хэлээд байдаг шүү дээ. Хэрвээ Монгол улсын хөгжүүлье гэвэл нийслэл Улаанбаатар хотыг хөгжүүлж байж хөгжих ёстой юм. Хүн амын 50 орчим хувь нь нийслэл Улаанбаатар хотод ирээд суурьшчихаад байна гэдэг тал дээр.
Дараагийн дугаарт, 5 дугаар цахилгаан станцын асуудал хаана, хэзээ яваад, ямархуу төвшинд яваад байна вэ? Энэ хүрээнд улсын төсөвт хэдэн төгрөг суулгана гээд түрүүний төсвийн хүрээний үндсэн чиглэлд оруулчихсан явж байсан. Энэ үнэхээр хэр бодитой юм бэ? Энэ тал дээр. Дээр нь Эрчим хүчний сайд байна уу, үгүй юу? Энэ хэдэн сайдуудаа оруулаач дээ.
Гэр хороололд гэрэлгүй байгаа айлуудыг яаж шийдэх гээд байгаа юм бэ? Улаанбаатар хотын хэмжээнд 17, 18 мянган айл гэрэлгүй байна. Би үндсэндээ хоёр жил энэ сайдтай яриад барсангүй. Их Хурлаар, сонгуулиар барах болов уу гэж би ойлгоод байгаа юм. Харанхуй айлууд өнөөдөр нийгмийн бүх л юмнаас тасарч байна шүү дээ. Хүүхэд нь орой, үдэш хичээлээ хийж чадахгүй байна, харанхуйд зурагт, телевизээс мэдээлэл авч чадахгүй байна, харанхуй газар хүн амьдрахад хүнд байна. Энэ чиглэлийн юмнуудыг 2013 оны төсөвт суулгах асуудал.

Дээр нь Улаанбаатар хот чинь сургууль, цэцэрлэггүй хороодууд зөндөө байна. Үүнийг ямар хэмжээнд, би өчигдөр үндсэн чиглэл дээр Ё.Отгонбаяр сайдаас асуусан. Концессын гэрээгээр үүнийгээ хийлгэж өгөөд, үндсэн чиглэлийнхээ төсвийн хүрээний мэдэгдэлдээ ч гэсэн эхний эх үүсвэрүүдийг нь суулгаад явуулбал болох боломж байхгүй юу?

Хөдөө, суманд болохоор сургууль нь байдаг, цэцэрлэг нь байдаг. 3, 4 мянган хүнтэй. Тэгэхэд 15-17 мянган хүнтэй хороонд сургууль, цэцэрлэг байхгүй. 7, 8 км явж хүүхдүүд сургуульд явж байна. Ялангуяа өвөл хүнд байна. Одоо 6 настай хүүхдүүд өөрөө сургуульд сурч байгаа. Эд нарын явах нөхцөл нь үнэхээр хол газар аав, ээж нь хүүхдүүдээ сургуульд сургахын тулд ажлаа хийхгүй явах ийм олон юмнууд байгаад байна шүү дээ. Цэцэрлэг байдаггүй. Цэцэрлэг нь тоо хязгаартай. Тэгэхээр энэ талаас 2013 оны төсвийн хүрээний мэдэгдэл дотор хөрөнгө мөнгө суулгасан юм байна уу? Өчигдрийн үндсэн чиглэлд 15 сургууль, цэцэрлэг гээд Монгол улсын хэмжээнд ярьж байсан. 

Дарга аа, би нэг минутаа авъя.

Д.Дэмбэрэл: -Ц.Батбаяр нэмээд асууя.

Ц.Батбаяр: -15 сургууль, цэцэрлэг улсын хэмжээнд байна гэхээр нэг аймагт нэг барина гэж бодоход Улаанбаатар хотын 9 дүүрэгт нэг ч байхгүй байна. Тэгэхээр энэ чиглэл рүүгээ нэлээн түлхүү анхаарсан бодлого хийх боломж, нөхцөл байна уу? Үндсэндээ 2013 оны хамгийн гол асуудал бол бид хүн рүүгээ чиглэсэн бодлого дээр л анхаарлаа хандуулах ёстой гэдэг ийм л зарчим яриад байгаа юм. Саяын миний асуугаад байгаа юм бүгд хүн рүүгээ чиглэсэн ийм л юм байгаад байгаа юм. Би дөрвөн жил ярьсаар байгаад дахиад л дөрвөн жил ярих нь л дээ. Тийм учраас энэ дээр ямархуу зүйлүүд байна вэ гэдгийг тодорхой хэлээд өгөөч.
Д.Дэмбэрэл: -Хариулъя. Сангийн сайд хариулах уу? Дараа нь Ё.Отггонбаяр сайд.
Д.Хаянхярваа: -Нэлээн детальчилсан зүйлүүдийг Ц.Батбаяр гишүүн асуугаад байна. Улаанбаатар хотод юу төлөвлөсөн бэ, гэр хорооллын инженерийн шугам сүлжээ, Орон сууц хөтөлбөр, 5 дугаар цахилгаан станц гээд. Зарим зүйлүүдийг нь Д.Зоригт гишүүн хариулах байх.
Бид нар төсвийн хүрээний мэдэгдэл гэдэг бол боломжит хөрөнгийн эх үүсвэрүүдийг багцалж гаргаж байгаа асуудал. Өөрөөр хэлбэл, Төсвийн тогтвортой байдлын хуулийн үзүүлэлт дотор тулгуурлаад бид нар засвар, үйлчилгээнд ийм хэмжээний мөнгө, дуусаагүй барилгууддаа ийм хэмжээний мөнгө, ер нь хөрөнгийн зардалд ийм хэмжээний хөрөнгө гаргана гэсэн ийм ерөнхий зүйлээ энэ удаа ярьж байгаа гэж ингэж ойлгож байгаа.
Ер нь бид нарын тараасан төсвийн төсөөллийн  баримт бичгүүд дотор 19 дүгээр хуудас дээр Монгол улсын Хөгжлийн банкны санхүүжилтээр хэрэгжүүлэх төсөл, арга хэмжээнүүд гээд. Энэ дотор нэлээн дэлгэрэнгүй орон сууцны 6 хувьтай хөнгөлөлтийн зээлийг 2012 онд жишээлбэл, хичнээн тэрбум төгрөгийн эх үүсвэр өгөх юм, яаж шийдэх вэ гээд гол, гол санаанууд нь энэ дотор байж байгаа. Зарим дэлгэрэнгүй хариулах зүйлүүд байвал бусад сайдууд нь, манайхан бас нэмэх хүмүүс байвал нэмээрэй.
Д.Дэмбэрэл: -Улсын Их Хурлын чуулганы үйл ажиллагаатай Соёл, урлагийн их сургуулийн Дүрслэх урлагийн сургуулийн уран баримал ангийн оюутнууд Д.Арвин гишүүний урилгаар танилцаж байна. Оюутнуудад сурлагын өндөр амжилт хүсье /алга ташив/.

Мөн спорт, гадаад хэлний гүнзгийрүүлсэн сургалттай Аварга бүрэн дунд сургуулийн багш, оюутны төлөөлөгчид Б.Бат-Эрдэнэ гишүүний урилгаар Улсын Их Хурлын чуулганы үйл ажиллагаатай танилцаж байна. Мөн сурлагын өндөр амжилт хүсье /алга ташив/.

Ё.Отгонбаяр сайд хариулъя.

Ё.Отгонбаяр: -Ц.Батбаяр гишүүний асуултад хариулъя.

Ирэх оны үндсэн чиглэлдээ бид нар тооцож хийхдээ шинээр барих цэцэрлэгүүд, стандартын шаардлага хангахгүй болсон сургууль, цэцэрлэгүүд гээд нийтдээ 15 сургууль, 40 цэцэрлэг, 10 дотуур байр улсын төсвийн хөрөнгө оруулалтаар хийе гэсэн урьдчилсан тооцоо хийсэн. Таны санал болгоод байгаа концессын гэрээний дагуу хийх асуудлыг Улаанбаатар хотын удирдлагуудтай, захиргаатай ярьж байгаа.

Нийгмийн бодлогын байнгын хороон дээр бид нар нэг тогтоолын төсөл  боловсруулаад өгчихсөн. Хэлэлцэгдэж арай амжаагүй байна. Яагаад гэвэл улсын төсвөөс хийе гэхээр концессын жагсаалтад сургууль, цэцэрлэг ороогүй байгаа юм. Тийм болохоор Улсын Их Хурлын жагсаалтад сургууль, цэцэрлэгийг оруулъя гэсэн ийм байдлаар тогтоолын төсөл Нийгмийн бодлогын байнгын хороон дээр өгчихсөн байгаа.

Д.Дэмбэрэл: -Д.Зоригт сайд хариулах уу.

Даш.Зоригт: -ТЭЦ 5-ын хувьд би урьд нь мэдээлж байсан. Төрийн өмчийн хороон дээр сонгон шалгаруулалт явагдаж байгаа. Нийт 11 компани анхны сонгон шалгаруулалтад  оролцсон. Тэрнээс 4 компани үлдсэн байгаа. Одоо 2 компани үлдэж эцсийн шатны сонгон шалгаруулалт Төрийн өмчийн хороон дээр хийгдэж байна. Бидэнд мэдээлж байгаагаар бол 06 дугаар сардаа багтаагаад ТЭЦ 5-ын гэрээнд гарын үсэг зурж, ажлыг эхлүүлэх ийм төлөвлөгөөтэй байна гэж хэлж байгаа. Яриа, хэлэлцээр бас хэр удаан үргэлжлэхээс энэ нөхцөл байдал шалтгаална. Гэхдээ энэ ондоо ажил эхэлнэ.

Өнөөдрийн байдлаар бол ялангуяа гэр хорооллын айлын цахилгаан хангамжийн асуудлыг нийслэл дээр хөрөнгө мөнгийг нь тусгасан байгаа. Улсын Их Хурал дээр Эрдэс баялаг, эрчим хүчний яамнаас гаргаад нийслэл рүү хөрөнгө мөнгийг нь тусгасан байгаа. Дүүрэг болгон дээр мөнгөнүүд хуваарилагдсан байсан. Та энэ асуудлыг нийслэлийн Засаг даргаас асуу даа. Нийслэлийн Хурал хуваарилсан байгаа учраас нийслэлийн Засаг даргаас илүү мэдээлэл авах нь зүйтэй. Дүүрэг болгон дээр миний авсан мэдээллээр бол наанадаж 3-аас 500 сая төгрөг хуваарилагдсан юм билээ.

Д.Дэмбэрэл: -Баярлалаа. Н.Ганбямба гишүүн асуултаа тавья.

Н.Ганбямба: -Баярлалаа. Өчигдөр эдийн засаг, нийгмийг хөгжүүлэх үндсэн чиглэлээ ярьсан. Би тэр дээр гол нь ДНБ-ээ тооцож байгаа аргачлалыг анхааруулж шүүмжилсэн. Ерөнхийдөө манайх шиг эдийн засгийнх нь үзүүлэлт 10, 20 хувиар савлаж гардаг ийм байж болохгүй. Ядуурлын төвшин ч гэсэн гэнэтхэн 10 хувиар дээш, доошоо. Энэ бол их ажил хийсний үр дүнд хийгддэг ажил. Тэгэхээр одоо бид нар төсвийн хүрээний мэдэгдлээ ДНБ-тэй харьцуулахаар өнөөдөр хэлэлцэж байна. Орлогын  дээд хэмжээ нь ДНБ-ий 39,2 хувьтай, зарлага 41,2 хувьтай. Хөрөнгө оруулалт 17,3 хувь ДНБ-тэй харьцуулсан дүн өнөөдөр батлах нь. 

Яг ний нуугүй хэлэхэд энэ тоонууд зүгээр хийсвэр тоон үзүүлэлтүүд яваад байх вий гэж эмзэглээд байгаа юм. Тухайлбал, бүтээн байгуулсан, ДНБ өнөөдөр 10,8 триллион төгрөг гээд өнгөрсөн оны дүн гарсан байсан. Манай Монгол улсын эдийн засгийн маань хэмжээ. 8 гаруй тэрбум доллар юмуу даа. Тэгэхээр манай Монголын эдийн засгийн хэмжээ. Үүнийг 20-иод хувиар нэмэх юм байна. Тэгээд ДНБ-ээ 20 хувиар өсгөх юм байна. Гэтэл ямар бүтээгдэхүүн, ямар баялаг бүтээж бий болгож байж өсгөх вэ гэдэг л асуудал чухал байгаа юм. Тэрнээс, Оюутолгойн орж, гарч байгаа, үйлчилгээнд нь орж, гарч ирж байгаа цаас, янз, янзын юмнууд тоон үзүүлэлтээр явбал том тоонууд л яригдах байх. Яг бодитой юман дээрээ л тогтож яримаар байдаг.

Хоёрдугаарт, бид зарлагаа ДНБ-ээ ийм хийсвэр тооны, бүр 40 гаруй хувийг зарлагадаад тавиад байвал энэ орон чинь сүйрэх нь байна шүү. Энэ том зантгар том толгойтой, доошоо шувтан. Өөрөөр хэлбэл, энэ олон яам, Тамгын газрууд, энэ олон форм өмссөн. Салбар болгон төсвийн мөнгөөр форм өмсдөг болчихсон. Тэр олон хэрэггүй үрэлгэн зардлуудыг бүгдийг тайраад хаячихвал ДНБ-ээ 20, 30 хувьд хүргэх боломж бий шүү дээ. Энэ их хэрэггүй үрэлгэн зардал ерөөсөө орж ирдэггүй юм. 

Тийм учраас одоо төсвийн хүрээний мэдэгдэл дотор зарлагыг жаахан хэмнэх хэрэгтэй. Хэмнэхдээ үрэлгэн зардал, үр ашиггүй зардлыг хэмнэхэд л чиглүүлэх хэрэгтэй. Тэгвэл ДНБ-ээ 30-аас доош хувь ч болгох боломж байгаа шүү дээ. ДНБ чинь айхтар өсөх гээд байна. Гэхдээ өсөхдөө бид бодитойгоор баялаг бүтээж өгсөхгүйгээр, зүгээр тоогоор. Хоёр толгойн тоон үзүүлэлтүүд ч их нөлөө үзүүлэх юм шиг байна. Энэ тоогоор явсаар байгаад 2008 оны санхүүгийн хямрал гээд Америкт курс бий болчихсон. Бодит үйлдвэрлэлээсээ санхүүгийнх нь орлого салаад явчихсан учраас дэлхийг хамарсан том хямрал болсон шүү дээ. Тэрэн шиг манайд ийм хийсвэр тоо яваад байх вий дээ. Тийм учраас бодитой орлого маань ямар хэмжээнд байх бол.
Ер нь дэлхий нийт чинь хөгжлийнхөө загварыг тодорхойлсон, хүмүүсийн оролцоотой хөгжлийн загвар гээд жил гаруйн өмнө Монгол улсын эдийн засаг 19 хувиар өслөө гэхэд хөдөө, орон нутагт ТҮЦ ажиллуулдаг нэг айл, нээрэн миний орлого 19 хувиар өслөө шүү гэж мэдрэгддэг болохыг хэлж байгаа юм. Манайд тийм юм мэдрэгдэхгүй байгаа юм.

Өөрөөр хэлбэл, хүн төвтэй бодлого гээд бид нар хэлээд эхэлчихсэн. Одоо хүн төвтэй бодлого руугаа энэ хөгжлийнхөө загварыг нийцүүлэх хэрэгтэй байна шүү дээ. Нэг том ДНБ 10, 20 триллион төгрөгт хүрлээ гэсэн чинь айл, өрхийн амьжиргаа яг хэвээрээ. Өнөөдөр 6,1 триллион төгрөгийн орлоготой, 6,4 триллион төгрөгийн зарлагатай явж байгаа шүү дээ. Манай өнөөдрийн маань төсөв. Ирэх оны төсөв энийгээ 19 хувиар өсгөх нь ээ. ДНБ-ий өсөлттэй харьцуулах гэж байгаа учраас ДНБ-ийг 19,9 хувиар өсгөнө гэж орж ирээд байж байна. Энэ тоонууд явж, явж алах вий. Тэгээд баахан зардлууд чинь инфляцийг хөөрөгдсөн, инфляцийг гал  гэвэл дээр нь бензин хийсэн зардлууд орж ирээд. Ингээд бүр баллаж өгдөг шүү дээ. Тэгэхэд хүн амын амьжиргаа доошлохоос биш, дээшлэхгүй.

Д.Дэмбэрэл: -Д.Хаянхярваа сайд хариулъя.
Д.Хаянхярваа: -Н.Ганбямба гишүүний асуултад хариулъя. Би нэлээд хэсгийг нь санал байна гэж үзэж байна. ДНБ-д тооцож байгаа аргачлалыг Н.Ганбямба гишүүн бас нэлээн шүүмжлээд байдаг л даа. Энэ чиглэлээр манайхан ДНБ-ийг тооцсон талаараа би Батжаргалыг хариулаад өгөөч гэж хүсэж байна. 

ДНБ-ийг бид нар манай ирэх онд өсөөд байгаа хамгийн гол үндсэн юм нь Оюутолгой ирэх онд ашиглалтад орно гэж, энэ оны төгсгөл, ирэх онд ашиглалтад орно. Үүнтэй уялдуулан бид нарын үйлдвэрлэлийн хэмжээ нэлээд хэмжээгээр нэмэгдэж байгаа учраас ДНБ-ий өсөлтөд тодорхой нөлөө үзүүлж байгаа гэж ингэж ойлгож байгаа.
Зарлагыг бид хэлсэн шүү дээ. Ерөөсөө л хуулийн хүрээн дотроо хийсэн. Гэхдээ бид нарын баталсан хуулийн гол, гол эффектүүд 2013 онд сууж очих учраас ямар, ямар хуулийн үндэслэлээр ямар хэмжээний зардлууд нэмэгдэж байгаа вэ гэдгийг манай Батбаяр, Батжаргал хоёрын нэг нь хэлээд өгөөч гэж хүсэж байна.
Д.Дэмбэрэл: -Батжаргал.

М.Батжаргал: -ДНБ-ий өсөлтийн тооцоог манай Үндэсний хөгжил, шинэтгэлийн хороо хийдэг. Эдийн засгийн бодлоготой уялдуулж, аж үйлдвэрийн өсөлттэй уялдуулж хийдэг. Үндсэн төсөөллүүд нь өчигдөр Улсын Их Хурал дээр танилцуулагдсан эдийн засаг, нийгмийг хөгжүүлэх үндсэн чиглэл дээр маш тодорхой туссан байгаа. Агуулгын хувьд Н.Ганбямба гишүүний хэлж байгаа саналтай санал нэг байна. Үнэхээр ДНБ нэмэгдэл үнэ цэнэ бий болгохгүйгээр газар дээр байгаа баялгийг ухаж гаргаад худалдаж байгаагаа ДНБ-ээ өсгөж байгаа юм шиг ойлгож байна гэдэг энэ саналтай нь санал нэгдэж байна. Энэ утгаараа ч 2013 оноос аж үйлдвэрийн чиглэлд томоохон хөрөнгө оруулалтуудыг хийхээр өчигдөр хэлэлцсэн үндсэн чиглэлд туссан явж байгаа. Түүнтэй уялдуулан гарч байгаа төсвийн хүрээний мэдэгдэлд ч гэсэн Хөгжлийн банкаар дамжуулж хийх төслүүдийн талаар тусгасан байгаа.

Түрүүн бас Сангийн сайд хэлсэн. Төсвийн хүрээний мэдэгдэл маань 2013, 2014, 2015 онд Монгол улсын төсвөөс зарцуулах хөрөнгийн дээд хязгаарыг зааж өгч байгаа. Түүнээс, дотроо яг тэр объектод, эсвэл энэ арга хэмжээнд гэдгийг зааж өгөхгүй. Харин энэхүү бодлогын арга хэмжээнүүдийг нь яг хамтатгаж хэлэлцэж байгаа үндсэн чиглэл дотор маш тодорхой тусгах ёстой. Ийм хуулийн зохицуулалттай. Тэр асуудлаа өчигдөр танилцуулж, хэлэлцүүлсэн байгаа.
Д.Дэмбэрэл: -Баярлалаа. Батбаяр нэмэх гэж байна уу?
Д.Ганхуяг гишүүн асуултаа тавья. Батлан хамгаалах сайдын асуултыг дараа нь дэд сайд хариулаг. Асуултаа өгчих.

Д.Ганхуяг: -Баярлалаа. Яг өнөөдөр 2013 онд Монгол улсын төсөв, төсвийн макро эдийн засгийн 9 үзүүлэлт ямар байх вэ, 2013 оны төсвийг яг энэ 9 үзүүлэлтийн хүрээнд батална гэсэн ийм хуулийг батлах гэж байна.

Би гол нь Сангийн сайдаас өмнө нь асууж байсан. Тодруулах хэдэн зүйл байна.

Нэгдүгээрт, Монголбанкнаас 2013 оны төсвийн үзүүлэлтийн талаар мөнгөний бодлого, инфляци ямар байх вэ, болж байна уу, үгүй юу гэж асуусан зүйл байна уу гэж нэгдүгээрт асуумаар байна.

Хоёрт нь, 2013 онд Засгийн газар төсвийн төслийг Улсын Их Хуралд өргөн барих ёстой. Яг энэ төсвийн хүрээний үзүүлэлтийн хүрээнд төсвийн төслөө өргөн барих ёстой. Гэтэл өнгөрсөн жилүүдэд, өдийд ийм юм баталчихаад, яг төсвийн төслөө 2012 оны 10 дугаар сарын 01-ний дотор Улсын Их Хуралд өргөн барихдаа шал өөр юм өргөн барьдаг ийм л болчихоод байгаа л даа. Энэ дээр ямар бодолтой байна вэ гэж асуух гэсэн юм.

Яг эдийн засгийн өсөлтийн тухайд бол хөөсөн өсөлт гэж хэлэхээс өөр аргагүй л байгаа. Хоёрхон төрлийн асуудал байгаа. Юмны үнийн өсөлт. Одоо хялбархан хэлэхэд 2011 оны өнөө үеэс 2012 оны өнөө үеийг харьцуулбал инфляци 17,6 хувьтай байгаа. Мах энэ жил гурав дахин нэмэгдсэн. Цемент жишээлбэл, өнгөрсөн жил 25 хувь. Энэ жил дахиад тийм хэмжээгээр нэмэгдэх ийм байдалтай байгаа. Эдийн засгийн өсөлтийг юмны үнийн өсөлт, нөгөө талаас гадны хөрөнгө оруулагчдын том төслүүд оруулж байгаа том хөрөнгө оруулалт. Энэ хөрөнгө оруулалт бол Монголд үлдэх нь үлдэнэ. Гэхдээ анхны хөрөнгө оруулалт учраас мөнгөөрөө эргээд гараад явчих ийм л асуудал байгаа юм.

Энэ тохиолдолд эдийн засгийг, ДНБ-ийг 19, 20 хувьтай өсгөнө гэж тавьдаг. Төсвийн тогтвортой байдлын тухай хуульд заасны дагуу өрийн хэмжээ, зардлын хэмжээ гээд хэдэн үзүүлэлт байдаг. Гэтэл тэр нь дагаад бүгдээрээ өсчихсөн байдаг. Эндээс юу болж байна вэ гэвэл 2012 оны төсвийн үзүүлэлтээ 2013 оны төсвийн үзүүлэлтийг харьцуулаад судалгаа хийж үзлээ. Тэгэхэд хөрөнгийн зардлын хэмжээ /яг энэ данхар төртэй холбоотой/ 39,3 хувиар өсөж байна. Эдийн засгийн өсөлт нь 19 хувьтай байгаа. Гэтэл зардлын хэмжээ 39,3 хувиар. Халамжийн хэмжээ 28 хувиар өсөж байгаа. Одоо ингэж болж байгаа юмуу? 

Эдийн засгийн өсөлтийг тооцоод үзэхэд 15 хувиас хэтрүүлэх ямар ч шаардлагагүй байна. Хоёрдугаар хэлэлцүүлгийн үед ингэж батлахгүй бол болохгүй нь ээ. Зардлын тухайд бол 2012 оноороо царцаая. Царцаахаас өөр аргагүй. Хэрэв энийг мөрдөнө гэж үзвэл. 

Хөгжлийн банкин дээр явагдах томоохон төслүүд бол төсвийн үзүүлэлтэд агуулагдахгүй байж болохоор байгаа. Ашигт малтмалаа түүхийгээр зөөгөөд хямдхан гаргадаг, бага татвартай гаргадаг энэ юмаа янзлахын тулд төмөрлөгийн үйлдвэрээ, зэс хайлуулах үйлдвэрээ, нефть боловсруулах үйлдвэрлэл рүүгээ Хөгжлийн банкаараа дамжуулаад хөрөнгө оруулалт хиймээр байна.
Д.Дэмбэрэл: -Хариулъя. Сангийн сайд эхлээд хариулъя.
Д.Хаянхярваа: -Д.Ганхуяг гишүүний асуултад хариулъя.

Монголбанкнаас инфляци ямар байх талаар асуусан зүйл байна уу гэсэн. Бид нар Засгийн газартай Төв банктай мэдээллээ харилцан солилцсон байгаа. Яг өнөөдрийн байдлаар мөнгөний бодлогын асуудлаар энд ярилцаагүй. Мөнгөний бодлогыг энд хэлэлцээгүй учраас инфляци тийм байх уу гэдэг тийм чиглэлээр асуугаагүй. Монголбанкны зүгээс өнөөдөр бид нартай бүх мэдээллийг өгсөн. Бидэнд ямар нэгэн хариулт ирүүлээгүй. Тийм учраас бид нар ойлгохдоо төсвийн төсөөлөл дотор тавьсан. Инфляцийн төвшин ирэх оных 9,8 хувьд байхаар тэр төсөөлөлтэй Монголбанкийг санал нийлж байгаа байх гэж ингэж ойлгож байгаа.
Хоёрдугаарт, өргөн барьсан төсөл, бид төсвийн хүрээний мэдэгдэл, төсвийн төсөөлөл баталдаг. Тэгээд орж ирсэн төслөө Их Хуралд орж ирэхдээ тэс өөр байдлаар орж ирдэг гэж ингэж асууж байна.
Би энд нэг зүйлийг хэлмээр байна. Ер нь энэ жилийн төсөв онцлог гэдгийг би дахин, дахин хэлээд байгаа. Өөрөөр хэлбэл, тогтвортой байдлын тухай хууль, Төсвийн шинэ хууль 2013 оноос эхэлнэ. Бид нар нэгэнт энэ баталчихсан хуулиа дагаж мөрдөх ёстой учраас энэ жилийн төсвийн хүрээний мэдэгдлийн бид нарын оруулж ирж байгаа макро эдийн засгийн үзүүлэлтүүдтэй тохирсон тийм төсөв 2013 оны төсөв хэлэлцэх үед орж ирнэ гэж ингэж бодож байгаа. Сангийн яам яг энэ чиглэлээ хатуу барина. Харин ер нь Сангийн яам, Засгийн газраас барьж орж ирсэн төсөв дээр Их Хурал дээр орж ирээд нэлээд хэмжээгээр задарч, өөрчлөгддөг ийм зүйлүүд байдаг. Тийм учраас энийг бас Их Хурлын гишүүд анхаарч байх ёстой байх гэж ингэж бодож байна.
Эдийн засгийн өсөлттэй холбогдсон хийсвэр тоо, эдийн засгийн өсөлт хөөсөрч байна гэдэг ийм зүйлүүдийг манай гишүүд нэлээдгүй шүүмжилдэг. Манай эдийн засгийн өсөлт бол  магадгүй, 2011, 2012 онуудын эдийн засгийн өсөлт бол гаднаас тоног төхөөрөмж их хэмжээгээр орж ирж байгаа, гадна талаас орж ирж байгаа зүйлтэйгээ уялдсан талын юм, бусад түүхийгээр нь их хэмжээгээр нь нүүрс гэдэг юмуу, бусад зүйлүүд гарч байгаа гэсэн ийм шүүмжлэлүүд байдаг. Үүнтэй санал нэг байна. Гэхдээ гаднаас орж ирж байгаа хөрөнгийн хэмжээ нэмэгдэнэ гэдэг бол, би тийм муу зүйл биш гэж ойлгож байна.  Өөрөөр хэлбэл, Монгол улсад орж ирж байгаа хөрөнгө оруулалтын хэмжээ бол нэлээд хэмжээгээр нэмэгдэж байна. Тийм учраас энэ орж ирсэн хөрөнгө оруулалт бол тодорхой хугацааны дараа буюу өөрөөр хэлбэл, 2013 оноос эхэлж Монгол улсын эдийн  засагт зохих үр дүнгээ өгнө гэж ингэж үзэж байгаа.
Ер нь Хөгжлийн банкаар дамжуулж хэрэгжүүлэх ёстой төсөл, арга хэмжээний тухай манайхан нэлээн ярьж байна. Хөгжлийн банкин дээр хөрөнгө босгоод орж ирсэн. Гэтэл нэг зүйл манайд юу ажиглагдаж байна вэ гэвэл яг үнэнээ хэлэхэд Хөгжлийн банкаар ч бай, ямар нэгэн гадны санхүүжилтээр бид нарт шууд санхүүжүүлээд хийгээд явах бэлэн төслүүд өнөөдөр үндсэндээ Монгол улсад алга байна. Тийм учраас бид нар харин зураг, төсвийн зардлуудыг нэлээд хэмжээгээр нэмэгдүүлье гэдэг чиглэлийг ирэх оны төсвийн хүрээний мэдэгдэл рүү оруулж байгаа. Цаашдаа бид нар бэлэн төсөлтэй байх. Тэгээд хөрөнгөө орж ирсэн  тохиолдолд цаг алдалгүй санхүүжүүлж байх гээд энэ зүйлүүд дээр анхаарч байх ёстой байх гэж бодож байна.

Зарим нэг дутуу хариулсан зүйл байвал манай ажлын хэсгийнхнээс хариулаад өгөөч ээ гэж хүсэж байна.
Д.Дэмбэрэл: -Монголбанк, Б.Жавхлан.

Б.Жавхлан: -Д.Хаянхярваа сайд аа, уучлаарай. Өнөөдрийн байдлаар Төв банкны гурван ерөнхийлөгчийн гар дээр энэ удаагийн төсвийн хүрээний мэдэгдэл албан ёсоор ирээгүй байгаа. Тийм учраас бид ямар нэгэн албан саналд хариу өгөх боломжгүй байгаа шүү.

Д.Дэмбэрэл: -Оролцож байгаа нөхдөөс сая сайдын асуулт дээр нэмж хариулах хүн байна уу?
Батжаргал.

Батжаргал: -Төсвийн хүрээний мэдэгдэл боловсруулж байх явцад бүх яамдаас санал авсан. Түүн дотроо Төв банкны газрын захирал Болдбаатар ажлын шугамаар бүх мэдээллийг авсан байгаа. Энэ мэдээллийг Сангийн сайдад өгсний улмаас Сангийн сайд сая тийм мэдээлэл хийсэн. Төв банк төсвийн хүрээний мэдэгдлийн тоог авснаараа түүн дотор туссан арга хэмжээнүүдтэй холбоотой асуудлуудыг тодруулж асуусан байгаа. Бид тэр дээр холбогдох мэдээллүүдийг мөн өгсөн байгаа.
Үнэхээр томоохон төслүүдийн ТЭЗҮ, зураг төсөл алга байна гэж байгаа. Энэ дээр Сангийн сайдаас бусад сайдуудтай зөвлөлдөөд өгсөн чиглэлийн дагуу 2013 оноос энэ төрлийн, зураг төсөл дээр тусгаж ирж байсан хөрөнгийг даруй 10 дахин нэмэгдүүлэх ийм бодлогын шинэчлэл хийх гэж байгаа. Энэ бодлогоо бид төсвийн хүрээн дээрээ өгүүлбэрээр оруулсан. Өөрөөр хэлбэл, одоо бол Улсын Их Хурал Монгол улсын хэмжээний нийт зардлыг баталж байна. Үүнийхээ дараа Засгийн газар Их Хурлаас баталсан нэг том тоог бүх төсвийн ерөнхийлөн захирагчдаар хуваах үед аль салбарт нь хичнээн хэмжээний хөрөнгө тусгах вэ гэдэг энэ асуудал тодорхой болно. Энэ дээр зураг төсөв дээр онцгойлон анхаарч байгаа.
Д.Дэмбэрэл: -Д.Ганхуяг гишүүн тодруулъя.
Д.Ганхуяг: -Монголбанкнаас яагаад асуух вэ гэдэг асуудал. Төсөв санхүү, сангийн бодлого хоорондоо уялдаатай явагддаг. Нөгөө л зах зээл рүү нийлүүлэгдэх зардлын чинь хэмжээ 2012 онтойгоо харьцуулахад 2013 онд 39,3 хувиар нэмэгдээд байна. Халамжийн хэмжээ 28 хувиар нэмэгдээд байна. Тэгээд Монголбанк нэгэнт төсвөөр дамжиж мөнгөний нийлүүлэлт нэмэгдэж байгаа учраас бодлогын хүүгээ тодорхой төвшиндөө байлгах уу, эсвэл нэмэх болдог. Бодлогын хүүгээр дамжаад банкны хүү буурдаггүй, иргэдийн амьжиргаа дээшилдэггүй, хувийн хэвшлийн аж ахуйн нэгж, энэ сектор чинь босч ирдэггүй ийм л юм руу яваад байгаа шүү дээ. Тийм учраас төсвийн хүрээний мэдэгдлийг баримталбал энэ асуудлаа Монголбанкнаас мөнгөний нийлүүлэлтийн байдал, инфляцийн асуудлаар зөвшилцөх ёстой гэсэн энэ асуудлыг хэлээд байна. Дараагийн хэлэлцүүлгийн үед ингэж ярья. 
Д.Дэмбэрэл: -Д.Ганхуяг гишүүний яриад байгаа асуудал яг энэ  төсвийн хүрээний мэдэгдэл, төсөөлөлтэй холбогдсон бодлогын асуудлууд байгаа юм. Анхны хэлэлцүүлгийг хийхдээ энэ бодлогын юмнуудын асуултуудыг их сайн хариулж, өөрчлөлт орох уу, үгүй юу гэдгийг сайн бодож орж ирье. Ялангуяа өсөлт ирэх онд 19 хувь  хүрээд байгаа байдлыг тайлбарлах ёстой. Нийгмийн асуудлуудын, ер нь Монголын дотоодын орлогын хуваарилалт маань зөв хийгдэж байна уу, үгүй юу гэдгийг сайн хараад, өр, зээл бүх юмнаасаа харъя. Анхны хэлэлцүүлгийн үед Д.Ганхуяг гишүүний тавиад байгаа асуудал. Энэ бол жинхэнэ энэ хэлэлцэж байгаа асуудалтайгаа яг холбогдсон асуудлууд байгаа юм.

Одоо Л.Болд гишүүний асуултыг Батлан хамгаалахын нөхдүүд сонссон байх. Дэд сайд Баасанхүү хариулъя.
Баасанхүү: -Дэд сайд. Л.Болд гишүүн Батлан хамгаалах төсвийн талаар асуусан. 2013 оны төсвийн хүрээний мэдэгдлийг аваад, манай яамнаас тавьж байгаа зорилтуудыг судалж, өмнөх оны төсвөөс нийтдээ 38,5 тэрбум төгрөгөөр нэмэгдэх ийм тооцоог хийж өгсөн. Үүний 17,5 тэрбум нь урсгал төсвийн хөрөнгийг нэмэгдүүлэх, 21,1 тэрбум нь хөрөнгө оруулалтыг санхүүжүүлэх ийм тооцоо гарсан юм. Үүнийг Л.Болд гишүүн сайн мэдэж байгаа. Манайх бол зэвсэгт хүчний байгуулалтыг 2015 он хүртэл хөгжүүлэх хөтөлбөр гээд ийм хөтөлбөртэй. Үүнийг хоёр үе шаттайгаар хэрэгжүүлээд, үндсэндээ нэгдүгээр шатны зорилт дуусаад, одоо хоёрдугаар шатны зорилтоо хэрэгжүүлж байгаа.
Энд орсон нэмэгдсэн зүйлүүдийг би товчхон хэлбэл, нормын хувцас хэрэглэлийн зардал гэхэд 3,5 тэрбум. Энэ нь Ерөнхийлөгчийн зарлигаар хувцасны загвар юмнууд шинэчлэгдсэн, хүндэт харуулын хувцас шинэчлэгдсэн, шинээр ёслол албаны хувцас орсон гэх мэтчилэн ийм юмнуудыг тооцохоор 3,5 тэрбум өнгөрсөн жилээс нэмэгдэх, хоолны зардал гэхэд 1,1 тэрбум. Энэ нь үнэ хөлстэй холбоотой. Мөн эмийн зардал гэхэд 19,8 гээд ингээд энэ нэмэгдсэн зүйлүүд бүгд цаанаа, тэтгэмж гэхэд 2,7 тэрбум төгрөгөөр байна. Нийлээд дээр миний хэлсэн 13,7 тэрбум нэмэгдэх болж байгаа юм.
Хөрөнгө оруулалтыг 21 гэж би хэлсэн. Энэ нь мөн 2015 он хүртэл хөгжүүлэх хөтөлбөрийн хоёрдугаар шатны зорилт болох 16 төсөл, арга хэмжээг хэрэгжүүлэх ёстой юм. Үүнийгээ бид энэ жилийн төсөвт суулгасан. Яг одоо над дээр энд та бүхэнд тарсан материал байхгүй учраас энэ бол манай яамнаас тооцоог нь хийгээд хүргүүлсэн ийм тоог би хэллээ. Үүнийг нэмэгдүүлж, энэ хуулиндаа тусгаж өгөөч гэсэн энэ хүсэлтийг Батлан хамгаалах яам тавьж байгаа юм. Баярлалаа.

Д.Дэмбэрэл: -Баярлалаа. Байнгын хороон дээр анхны хэлэлцүүлгийн үед ярих зүйлүүд байвал тэнд сайн ярья. Р.Гончигдорж гишүүн асуултаа тавья.
Р.Гончигдорж: -Баярлалаа. Би нэгдүгээрт, аргачлал талаас нь.

Би түрүүн Батжаргалын хариулснаас үндсэн чиглэлтэйгээ үүдэлтэйгээр төсвийн хүрээний мэдэгдлээ хийсэн юмуу, төсвийн хүрээний мэдэгдлээсээ тохируулж үндсэн чиглэлийнхээ төслийг хийсэн юмуу? Энэ дарааллыг миний ойлголтоор буруу л хэлэх шиг болох юм. Үндсэн чиглэлдээ тохируулж төсвийн хүрээний мэдэгдэл хийж байгаа мэтээр.
Ер нь төсвийн хүрээний мэдэгдэл нь Төсвийн тогтвортой байдлын тухай хууль бол төсвийн сахилгын асуудал шүү дээ. Тэр үүднээс нь энэ төсвийн хүрээний мэдэгдлийн 9 үзүүлэлтийн анхдагч үзүүлэлтүүдийг нь аль гэж үздэг юм бэ? Яг бодлогын үзүүлэлтийг аль гэж үздэг юм бэ? Ингээд бодлогын үзүүлэлт, анхдагч үзүүлэлт хоёроосоо тэгшитгэл маягаар бодоод гардаг ургагч хоёрдогч уламжлагдах үзүүлэлтүүдийг нь аль гэж үздэг юм бэ? Энийгээ нэг хэлэх нь чухал юм. Яагаад гэвэл энэ бол төсвийн сахилгатай холбоотой асуудал. 

Үүнийг мэдэж байж Улсын Их Хурал үндсэн чиглэлийг батлахдаа, Улсын Их Хурал төсөв батлахдаа, төсвийн төлөвлөлтийг Засгийн газар хийхдээ энийг л барих ёстой гэж ингэж ойлгодог юм даа. Энийг аргачлалынх нь хувьд хэлж өгөх нь зүйтэй байх гэж бодож байна.
Хоёрдугаар асуудал нь, энд улсын өрийн нийт хэмжээ бол энэ 9 үзүүлэлтийн 8 л байгаа юм. 6,4 их наяд. Энэ тоо нь зөрөөд байгаа юм. Улсын өрийн нийт хэмжээ гэдэг дотор Засгийн газрынхаа өрийг үү, хувийн хэвшлийн өр, энэ болгоныг энд яриад байгаа юмуу? Түрүүний банкныхны яриад байгаа нь?
Өөр нэг зүйл намайг их эмзэглүүлж байна. Монголбанк гэдэг бол Монгол улсын, энэ төсвийн харилцаанд хамгийн гол оролцогч. Энд жишээлбэл, 9,8 хувийн инфляцийн тухай асуудал, өрийн тухай асуудал. Үүнийг ярьж байхад Монголбанкны оролцоогүйгээр энэ асуудал хийгдсэн байх тухай ойлголт байхгүй. Гэтэл сая намайг юу гомдоож байна вэ гэвэл төсвийн хүрээний мэдэгдлийн албан ёсны мэдээлэл бидэнд байхгүй гэж байна. Биш, бид үүнийг хамтарч хийсэн юм гээд сууж байх ёстой.
Ер нь Улсын Бага Хурал хоёр шатлалтай банкийг бий болгох үед үнэхээр зайлшгүй шаардлага байсан. Монгол хөрөнгөгүй байлаа. Хөрөнгөгүй байсан  учраас Засгийн газар жижигхэн юм олдвол тэрийгээ зарчих гээд байдаг байлаа. Валютын чухал нөөцийн хэрэгцээ их байлаа. Энэ үед чухал байсан. Одоо нийтдээ ил тод байдал,  эдийн засгийн ил тод байдал, төсвийн харилцааны ил тод байдал, бүх харилцааны ил тод байдал нэгэнт бий болчихлоо. Бас тодорхой хэмжээнд Монголбанкны саяын Засгийн газрын гадна байж, Засгийн газрыг жаахан хянаж, ямар нэгэн юмаар боож байх. Боох гэдгийг нь хашилтанд хэлж байна шүү. Энэ өнөөдөр ач холбогдолгүй болж. Та нар ингэж хоёр талд нь гарчихаад, ингээд дунд нь Монгол улсын эдийн засаг, банк, санхүүгийн салбар, хөрөнгө оруулалтын, зээлийн энэ юмны чинь уялдаа алдагдаад байгаа үед магадгүй, өнөөдөр ер нь дараагийн Улсын Их Хурал Монголбанкийг Засгийн газартай хамтатгах, Засгийн газар руу оруулах, бусад улсуудад байгаа тэр хэмжээнд аваачиж байж ийм салангид явдаг бодлогыг нэгтгэж байж бид нар юм хийх юм шиг байна гэсэн сэтгэгдэл төрж байна шүү.

Энэ дээр ер нь Сангийн сайд аа, та ажиллах энэ хугацаанд ямар мэдрэмж төрөв? Болдогсон бол Сангийн сайдаар ажиллаж байсан С.Баярцогтод ямар мэдрэмж төрдөг байсан бэ гэдгийг асуумаар байгаа юм. Энэ бол бидний хийх дараагийн банк, санхүүгийн салбарт хийх нэг шинэтгэл шүү. Бид анх 1990 онд хоёр шатлалтай болгож байх үеийн тэр болгоомжлол, харилцаа өнөөдөр алга болсон төдийгүй, улам үүнийг интеграцид оруулах шаардлага байна гэж ингэж үзэж байгаа юм.

Өөр нэг асуудал, гадаадын зээлийн хүү, зээлийн төлбөрийн ирэх онд төсвөөс төлөгдөх хэмжээ яг хэд вэ? Үүнийг тодруулж өгөөч. Хариултаас нь харж байгаад би нэмж асуулт асууж магадгүй.
Д.Дэмбэрэл: -Сангийн сайд хариулъя. Дараа нь Монголбанкнаас хариулъя.

Д.Хаянхярваа: -Нэгдүгээр асуултыг би Батжаргалыг хариулж өгөөч гэж хэлмээр байна.

Хоёрт нь, өртэй холбоотой асуудлыг Р.Гончигдорж гишүүн асуулаа. Энэ өр дотор 6,4 их наяд гэж энэ өр дотор Засгийн газрын гадаад өр, Засгийн газрын бонд, төрийн өмчит болон төрийн өмчийн оролцоотой газруудын авсан өр, тэгээд Хөгжлийн банкинд гаргасан батлан даалттай холбоотой зүйлүүд орсон нэгдсэн ийм үзүүлэлт байгаа гэдгийг хэлмээр байна.

Монголбанктай хамтарч ажиллаж ирж байгаа тал дээр ямар бодолтой байна вэ гэж ингэж асууж байна. Монголбанктай зарчмын хувьд санал зөрөлдөөд чи, би гээд байдаг юм байхгүй. Ер нь харилцан мэдээллээ солилцож авдаг, өгдөг, бидний гаргаж байгаа мэдээ, мэдээллүүд хоорондоо нэг шаблоноор. Өөрөөр хэлбэл, статистик мэдээлэл маань сая гаргасан гадаад өрийн мэдээлэл гэхэд Монголбанк тусдаа гадаад өрийг хувийн хэвшлийнхэнтэй хамтатгаж нэг гаргаад, Сангийн яам тусдаа нэг гаргаад. Үүнээсээ үүдээд жишээлбэл, баахан маргаан үүсээд байна шүү дээ. Монгол улсын өр ийм болчихлоо, тийм болчихлоо гээд. Гэх мэтчилэнгээр бас хоорондоо тохирч, энэ үзүүлэлтүүд янз бүрийн юман дээр санал, онолоо нэгтгэх зүйлийн юмнууд нэлээдгүй бий гэдгийг хэлмээр байна.
Д.Дэмбэрэл: -Б.Жавхлан.

Б.Жавхлан: -Р.Гончигдорж гишүүнтэй би санал 100 хувь нийлж байна. Төв банкнаас мөнгөний бодлогын чиглэлийг оруулахдаа бид Сангийн яам руугаа төсвөө явуулж саналаа авдаг. Сангийн яам маань төсвөө оруулахдаа бидэн рүү бас  төслөөр саналаа авдаг. Энэ удаа яасныг би сайн хэлж мэдэхгүй юм байна. Төв банкийг гурван ерөнхийлөгч төлөөлнө. Сангийн яамыг ч сайдууд нь төлөөлдөг байх. Шийдвэр гаргах төвшинд ямар нэгэн байдлаар албан ёсоор санал авъя гэсэн зүйл ирээгүй. Бид нар санал энэ удаа өгөх боломж байсангүй.

Д.Дэмбэрэл: -Батжаргал.
Батжаргал: -Р.Гончигдорж гишүүний асуусан асуултад хариулъя. Үндсэн чиглэл, төсвийн хүрээний мэдэгдэл хоёр баримт бичгийн аль нь анхдагч вэ гэхээр Монгол улсын нийгэм, эдийн засгийг хөгжүүлэх үндсэн чиглэл нь Монгол улсын Үндсэн хуульд заасан ийм бодлогын баримт бичиг. Жил болгон баталж байх ёстой. Өөрөөр хэлбэл, үндсэн чиглэл дотор Засгийн газраас ирэх жилд хэрэгжүүлэх урсгал болон хөрөнгө оруулалтын чиглэлээр хэрэгжүүлэх бүхий л төрлийн арга хэмжээг багтаасан ийм бодлогын баримт бичиг байх ёстой. Энэ хоёр баримт бичиг хоёулаа зэрэг хийгддэг. Нэг нь, үндсэн чиглэл нь Хөгжил, шинэтгэлийн хороон дээр. Төсвийн хорооны мэдэгдэл нь Сангийн яаман дээр. Хоёулаа хуулиар тогтоосон үүрэгтэй. Зэрэг хийгддэг. Харин тооныхоо хувьд хоорондоо мэдээллээ солилцож, төсвийн зарцуулалтын хувьд ижил тоон мэдээлэлтэй Их Хурал руу орж ирж байгаа. Үндсэн чиглэлийн гол ялгаа нь зөвхөн төсвийнхөөс гадна хувийн хөрөнгө оруулалт болон бусад санхүүгийн үүсвэрийг бүгдийг нь багтааж явдгаараа нэг онцлогтой.

Төсвийн хүрээн дээр аваад үзвэл энэ 9 үзүүлэлтүүдийн аль нь чухал вэ гэхээр бүгд анхдагчийн хувьд, бодлогын хувьд анхдагч нь яах аргагүй ДНБ-ий бодит өсөлтийн таамаглал байгаа. Энэ дээр бүх зүйл үндэслэж байгаа юм. Өөрөөр хэлбэл, манай эдийн засаг дараа жил хэдэн хувь бодитоор өсөх вэ, үүн дотроосоо үнийн өсөлтийн төвшин нь ямар байх вэ гэдэг энэ хоёр анхдагч нь байгаа юм. Үүн дээрээс уламжлаад төсөв хязгаарлах бүх заалтууд нь Төсвийн тогтвортой байдлын хуульд байгаа учраас бусад нь саяын анхдагч үзүүлэлтүүд болон Төсвийн  тогтвортой байдлын хуульд заасан хязгаарлалтууд дотор багтаад гарч ирж байгаа үзүүлэлтүүд.
Д.Дэмбэрэл: -Р.Гончигдорж гишүүн тодруулъя.
Р.Гончигдорж: -Баярлалаа. Өчигдөр үндсэн чиглэл ярьсан. Ер нь бид нар төсвийн хүрээний мэдэгдлээ хавар нь баталчихаад намар нь үндсэн чиглэл, төсөв хоёроо баталдаг байсан. Энэ агуулга бол ямар нэгэн агуулгаараа, түрүүн юу асуугаад байгаа вэ гэхээр ДНБ-ий бодит өсөлт, нэгдсэн төсвийн тэнцвэржүүлсэн орлогын хэмжээ, үнийн инфляциа ямар төвшинд барих юм, дараа нь төсвийн алдагдлаа ямар хэмжээнд барих юм бэ. Тэгээд гарцаагүй хууль тогтоомжоор хийгдсэн нийгмийн халамжийн багцууд нь ямар байх юм бэ. Үүнээсээ бусад нь уламжлагдаж гарна. Би анхны өгөгдөл нь, бодлогын өгөгдөл нь, тэднээс гарсан уламжилсан өгөгдөл гэж гурван ангиллаар гэсэн шүү дээ. Ингэж гаргачихаад, энэ боломж дотор үндсэн чиглэл хийгдээд. Үндсэн чиглэлээ өчигдөр ч бид нар шүүмжилсэн. 
Д.Дэмбэрэл: -Үг хэлэхдээ хэлье. С.Баярцогт сайд үг хэлж болно. Одоо асуултаа товчхон хариулъя. Ер нь таныхыг үг хэлэхдээ хэлчихье. Одоо хариултаар яах вэ.

Р.Раш гишүүн.

Р.Раш: -Манай эдийн засгийн төв байгууллагуудын хоорондын уялдаа бас иймэрхүү байж таарахгүй л дээ. Нэг нь Засгийн газрын байгууллага, нөгөө нь Их Хурлынх ч гэдэг юмуу. Тэгээд бие биендээ  томрох ийм байдлаар явбал энэ чинь эцсийн эцэст Монгол улсынхаа хөгжлийг ирэх 3 жилд яах тухай л ярьж байна шүү дээ. Ирэх энэ 3, 4 жилд ДНБ-д хуримтлалын эзлэх хувийн жин 4 гаруй орчим л байгаад байх юм шиг байна. Жаахан өсөлттэй л харагдаж байна. Энэ сайн хэрэг. Чамлахаар чанга атга. Хөгжиж байгаа орнуудтай жишиж үзэхэд бидний тавьж байгаа үзүүлэлт, тоо ямар янзтайгаар харагдаж байгаа вэ? Үүндээ бид нар болж байна гэж үзэж байна уу, ер нь нэлээн ахиулах чиглэлээ барих уу гэдэг асуудал.
Үүнтэй холбогдуулаад Төсвийн тогтвортой байдлын тухай хуультайгаа бидний ярьж байгаа зүйл хэр нийцэж байна вэ? Хуулинд бол /хууль бүрэн төгс байна гэхэд хэцүү л дээ/ орлогоо тун дутуу анхаарсан ийм тал хуулийг уншаад байхад өнөөдөр харагдаж байгаа юм. Цааш нь зээлийн үр ашгийг тооцох энэ байдал ямар байна? Бид авсан зээлээ л шүүмжилж байна.

Ер нь үр ашгийг тооцох энэ байдлыг хэр гаргаж, тавьж чадаж байна вэ гэдэг ийм зүйл. Өчигдрийн асуудлыг ярьж байхад би хэт төвлөрлийг сааруулах энэ чиглэлийг нэлээн байр сууриа илэрхийлж байгаа. Ингэх шаардлагатай юм шиг байгаа юм. Тэгээд ер нь энэ салбарууд дотроос дэд бүтцийг түрүүлүүлж хөгжүүлэх. Аливаа хөгжил гэдэг чинь дэд бүтцийг дагаж юмуу үзүүр дээр л бий болдог тийм л зарчимтай шүү дээ. Энэ чиглэлээр бодож, санаж байгаа зүйл хэр байна вэ? Авто замыг ер нь шууд өртгөө нөхдөг юм биш гэж эртээд ярьж байсан. Тойруу замаар нөхдөг зүйл, дагаж буюу үзүүр дээр нь хөгжил бий болдог зүйл.
Д.Дэмбэрэл: -Д.Хаянхярваа сайд.
Д.Хаянхярваа: -Р.Раш гишүүний асуултад хариулъя. Р.Раш гишүүн гурван зүйл дээр төвлөрч асуулаа гэж ойлгож байна.
Эдийн засгийн төв байгууллагуудын хоорондын уялдаа, холбооны талаар ярьж байна. Эдийн засгийн төв байгууллагууд гэхээр Сангийн яам, Монголбанк хоёрыг л яриад байх шиг байна. Ер нь бид нар хөгжил, шинэтгэлийн тухай хуулийг Засгийн газар бас хэлэлцээд Их Хуралд өргөн барьсан байгаа. Цаашдаа манайх бас эдийн засгийн төв байгууллага гэдэг дээрээ бид төлөвлөлт, бусад эдийн засгийнхаа хөгжлийг хариуцсан тодорхой төв байгууллагатай байх ёстой байх гэсэн ийм бодолтой байдаг. Одоогийн төвшинд бол бид нарын харилцаа холбоог муу гэж хэлээд яахав. Ер нь ажил хэргийн төвшиндөө анхаарах ёстой юмнууд бий.
Зээлийн үр ашгийн талаар ярьж байна. Би үүнийг санал гэж ойлголоо. Өөрөөр хэлбэл, Монгол улс зээл аваад байдаг, зээл аваад байдаг. Зээлийн үр ашиг нь ямар байна вэ гэж. Үндсэндээ зээл ашиглалтын талаар цаашдаа Засгийн газрын зүгээс, ер нь бусад байгууллагуудын зүгээс үнэхээр хяналт тавьж байх ёстой. Зээлийн ашиглалтын үр ашиг нь юунд гарав, яг зээлийн зориулалт, чиглэл нь зөв байна уу, үгүй юу гээд. Ялангуяа Их Хурал дээр хэлэлцэгдэж байгаа гадаад, дотоодоос авч байгаа энэ зээлүүд дээр нэлээн нухацтай ярилцаж байх ёстой шаардлага байдаг байх гэж ингэж бодож байна.
Түрүүн Р.Гончигдорж гишүүн нэг асуулт  асуусан. Ирэх онд манайх ямар гадаадын өр зээл төлөх вэ гэж. Үндсэндээ бид нар  123 тэрбум төгрөгийн зээлийг төлөх юм билээ. Үндсэн зээл 97,9 тэрбум төгрөг, хүүд нь 25 орчим тэрбум төгрөгийг 2013 оны төсвийн төсөөлөл дотор суулгаж өгсөн гэж ингэж хэлмээр байна.

Хэт төвлөрлийг сааруулах чиглэлээр асуулаа. Бид Төсвийн тухай хууль батлагдаад 2013 онд хэрэгжиж эхэлнэ. Үндсэндээ манай Төсвийн энэ шинэ хуулиар орон нутгуудад өгөх эрх мэдлийг нэлээн нэмэгдүүлсэн. Ер нь орон нутгийн эрх мэдэл энэ хуулиар маш их хэмжээгээр тэлсэн байгаа. Харин орон нутгийн төвшинд энэ хуулийг хэрэгжүүлж ажиллах, төсвийн сахилга баттай сахиж мөрдөх гээд олон зүйл дээр анхаарах зүйл бий гэдгийг хэлмээр байна.

Дэд бүтцийн хөгжлийн асуудлаар үнэхээр Монгол улсад сүүлийн үед гол юмаа л энэ дээр ярьж байна. Дэд бүтцийн зам харилцаа, инженерийн шугам сүлжээ, тэгээд бусад бүх зүйл дээр хамгийн гол хөрөнгүүд энэ чиглэл рүү л зарцуулагдаж байгаа. Харин төслийн үр ашиг гэдэгтэй адилхан дэд бүтцийн салбарт оруулж байгаа хөрөнгийн үр ашгийг сайжруулах тал дээр үнэндээ анхаарах ёстой гэсэн ийм зүйл байна.                       

Д.Дэмбэрэл: -Гаднахтай харьцуулсныг хариулъя. Батжаргал. Гадаад байдалтай манай өр, юмнуудыг харьцуулаад хэлээд орхи.
Батжаргал: -Р.Раш гишүүний асуултад хариулъя. Төсвийн тогтвортой байдлын тухай хуулийн дагуу төсвийн тогтворжуулалтын сан гэж бүрдэж байгаа. Тэр сан 4 хувьтай байхаар гэж Сангийн сайд танилцуулсан.

ОХУ, БНХАУ-ын хувьд яг ийм тогтворжуулалтын сан байхгүй байгаа. Ийм тогтворжуулалтын сантай улсуудын хувьд дунджаар 5 хувь орчим байгаа. Ялангуяа европын хямралтай холбоотойгоор ийм төрлийн сангууд шавхагдаж байгаа. Манай улсын хувьд энэ хуримтлалыг төсвийн санхүүгийн хуримтлалыг 10 хувьд хүргэх зорилт тавьсан байгаа. Ойрын 3-4 жилд энэ 10 хувьдаа хүрэх төлөвлөгөөтэй ажиллаж байгаа.
Д.Дэмбэрэл: -Баярлалаа. С.Ламбаа гишүүн асуултаа тавья.
С.Ламбаа: -Би Сангийн сайдаас асууя. Нийгмийн хамгаалал хөдөлмөрийн сайд Т.Ганди бас байхгүй байх шиг байна. Би иргэний эрүүл мэндийн даатгалтай холбоотой асуудлыг асуух гэж байгаа юм. Төсвийн хүрээний мэдэгдэлд, одоо өнөөдөр эрүүл мэндийн даатгалыг төр хариуцдаг даатгалын хэмжээ 10 тэрбум болно. Ерөөсөө л 2015 онд хоёрхон тэрбумаар нэмэгдэх юм байна. 12,4 тэрбум гэж бичсэн байна. Тэгсэн мөртлөө энэ 12,4 болж өсөж байгаа нь оюутны эрүүл мэндийн даатгал төр хариуцдагтай холбоотой гэж бичсэн байна. Яагаад энэ дээр бодлогын юм хийхгүй байна вэ? Өнөөдөр хэвтэн эмчлүүлэгчдийн 70 хувь нь ахмад настан, хүүхэд л байгаа шүү дээ. Гэтэл эрүүл мэндийн даатгалд төр хариуцдаг мөнгө сард 670-хан төгрөг байгаа. Энэ 670 төгрөгийг дунджаар 3 мянган төгрөг болгосон тохиолдолд эрүүл мэндийн даатгалын сангийн тогтвортой хуримтлал бий болох нөхцөл бүрдэх гээд байгаа юм. Гэтэл энийг ерөөсөө хийдэггүй. 2015 оныг дуустал бас хийхгүй юм байна шүү дээ.

Эрүүл мэндийн даатгалын сангаа арвижуулах үндэс чинь төр хариуцаж, хуураад байгаа юмаа болих хэрэгтэй байна шүү дээ, бид нар. Надаас болохоор, энд сууж байгаа бүх хүнээс болохоор цалингийнх нь 4 хувийг авна. Хувиар нь 2 хувийг төлүүлнэ, байгууллага нь 2 хувийг төлнө. Нийт 30, 40 мянган төгрөг сард төлнө /ажил хийж байгаа хүн/. Гэтэл ахмад настан, төр хариуцаж байгаа хүндээ болохоор төр нь сард 670-хан мянган төгрөг өгнө. Яаж энэ эрүүл мэндийн даатгалын сан бүрдэх юм бэ? Арвижих юм бэ? Энэ бодлого яагаад энд ороогүй байна вэ? 2,4 тэрбум төгрөгөөр 2015 он хүртэл нэмэгдүүлнэ гэсэн мөртлөө нэмэгдэж байгаа гол шалтгаан нь оюутныг төр хариуцдаг болсонтой холбоотой гээд биччихсэн байна шүү дээ. Оюутнуудыг төр хариуцаж байгаа гээд бас 670-ыг өгөх юмуу?
Ийм юмыг хийж болохгүй. Эмнэлгүүдийн болохгүй байгаагийн гол шалтгаан энэ шүү дээ. Өндөр татвар төлж байгаа хүмүүс нь болохоор эмнэлэгт  нийт жилийн хэвтэж байгаа хүний 30-хан хувийг эзэлдэг. Төр дааж байгаа 670 төгрөг төлж байгаа хүн нь болохоор 70 хувь нь эмнэлэгт хэвтэж байгаа шүү дээ. Энэ харьцааг яаж өөрчлөх юм бэ? Энэ дээр манай Сангийн яам ямар бодлого бариад байна вэ гэдгийг.
Хоёрдугаар асуудал, энд ер огт тусгагдаагүй нэг юм байх юм. 1999 онд батлагдсан тэтгэврийн даатгалын сангийн хууль 2014, 2015 оноос эхэлж хэрэгжинэ. 1960 онд төрсөн хүмүүсийн эхний ээлж, өөрөөр хэлбэл, олон хүүхэдтэй болон эмэгтэйчүүд бол 2014, 2015 оноос эхэлж тэтгэвэрт гарч эхэлнэ. Гэтэл тэтгэврийн сан дотор энэ хэмжээгээ огт тооцоогүй байх юм. Үүнийгээ тооцож байгаа юу? Өөрөөр хэлбэл, нэрийн дансанд мөнгөө хуримтлуулсан иргэдийн эрүүл мэндийн даатгалыг 2015 оноос эхэлж өгнө гэдэг тооцоо энд байна уу? Үнэн хэрэг дээрээ мөнгө нь огт байхгүй байгаа шүү дээ. Цаасан дээр л явж байгаа. Хэрэглэчихэж байгаа шүү дээ. Бүгдийг нь хэрэглэж байгаа. Нэрийн дансанд мөнгөө хуримтлуулсан иргэний даатгалын мөнгө нэг ширхэг ч байхгүй байгаа. Одоо бүгдийг нь хэрэглэчихсэн байгаа. Гэтэл 2014 оноос эхлэх гэж байна шүү дээ. Үүнийг энд яагаад юм оруулаагүй байна вэ гэдэг ийм хоёр асуултыг асуух гэсэн юм.
Д.Дэмбэрэл: -Сангийн сайд хариулъя. Н.Номтойбаяр хөдөлмөр, нийгмийн асуудлаар хариулна. Эрүүл мэндийн сайд бас хариулж болно. Эрүүл мэндийн даатгалтай холбогдуулаад.
Н.Номтойбаяр хариулъя.

Н.Номтойбаяр: -С.Ламбаа гишүүний асуултад хариулъя. Дэд сайд Номтойбаяр.

Эрүүл мэндийн даатгалын сангийн эдийн засгийн талаарх тооцоо судалгаа, мөн үүнтэй холбогдох хууль, дагалдах журмуудын тал дээр тодотгол хийх ажлын хэсэг хоёр 7 хоногийн өмнө байгуулагдаад анхныхаа хурлыг өнгөрсөн 7 хоногт хийсэн. Энэ дээр ажлын хэсэг гараад ажиллаж байгаа. Яг таны асуусан асуултын хариултыг эрэлхийлэх чиг зорилго бүхий ажлын хэсэг.

Нийгмийн даатгалын сангийн эдийн засгийн талаар мөн ажлын хэсэг гараад ажиллаж байгаа. 05 дугаар сарын 31-нд нийгмийн даатгалын үндэсний зөвлөл хуралдаж өнөөдрийн ажиллаж байгаа ажлын хэсгийн боловсруулсан аргачлал болон 2015 оноос нэрийн дансны эхний төлөлтүүд төлөгдөж эхэлнэ. Энэ тал дээр бас ажлын хэсэг гараад ажиллаж байгаа. Яг өнөөдрийн байдлаар ингэнэ, тэгнэ гэсэн тодорхой шат дараалалтай авах арга хэмжээнүүд тодорхой болоогүй байгаа. Ойрын хугацаанд тодорхой болно, энэ сардаа багтаад.

Д.Дэмбэрэл: -Эрүүл мэндийн сайд хариулъя.

Н.Хүрэлбаатар: -С.Ламбаа сайдын асуултад хариулъя. Ер нь төр даадаг нэг иргэний шимтгэлийн хэмжээ 680 төгрөг байгаа. Энэ шимтгэлийн хэмжээг нэмэгдүүлэхгүй бол одоо иргэний эрүүл мэндийн даатгалын тухай хууль батлагдаад бодит өртгөөр эмнэлгийн тусламж, үйлчилгээг худалдан авна гэдэг үйл ажиллагаа гацах юм. Тэгэхээр энэ дээр төр даадаг нэг иргэний шимтгэлийн хэмжээг тодорхой хувиар нэмэх шаардлагатай гэж үзэж байна.

Д.Дэмбэрэл: -С.Ламбаа тодруулъя.

С.Ламбаа: -Төсвийн хүрээний мэдэгдэл хэлэлцэж байх юм. Уг нь 2013 оны төсвийн хүрээний мэдэгдэл хэлэлцэж байгаа биз дээ? Төсвийн  хүрээний мэдэгдлийг өнөөдөр энэ Их Хурал баталчихсан тохиолдолд энэ төсвийн хүрээний мэдэгдлийг 2013 онд хэн гуай нь ч өөрчлөхгүй. Тэгээд Н.Номтойбаяр ажлын хэсэг өнгөрсөн 7 хоногт байгуулагдсан ажиллаж байна. Нэг чиглэл гарах байх гэж яриад байх юм. Ямар сонин юм бэ? Батлуулах гэж орж ирсэн юмаа тэгвэл Засгийн газар одоо татаж авах хэрэгтэй шүү дээ. Тийм юм байхгүй. Энэ дотор ямар нэгэн хэмжээгээр суусан тохиолдолд л юм  ярьдаг болохоос, одоо байгуулагдсан ажлын хэсэг хэзээ дуусах юм бэ? Та нар хойтон ярих гэж байгаа юмуу?

Би төсвийн хүрээний мэдэгдлийн тухай юм ярьж байна. Энэ төсвийн хүрээний мэдэгдэл дээр 2013 оны төсөв суурилдаг. Тэгэхээр ажлын хэсэг өнгөрсөн 7 хоногт байгуулагдсан юм бол та нар ямар юмаа хийж, энэ дотор юу оруулах гэж байгаа юм бэ?  
Д.Дэмбэрэл: -Сангийн сайд /гишүүдийг дуудъя/.

Д.Хаянхярваа: -С.Ламбаа гишүүний асуугаад санаа зовоод байгаа зүйл бол гарцаа байхгүй, Монгол улсын хувьд нэг бодох ёстой асуудал мөн. Үнэхээр нийгмийн даатгалын сан бол өөрөө ер нь хүндэрнэ. Ялангуяа 2013, 2014 оноос эхлээд нэлээн хүндэрнэ. Энэ байдлаас гарахын тулд Сангийн яаман дээр бид нар төсвийн төсөөллийг боловсруулахдаа нэг хуулийн төслийг боловсруулсан. Засгийн газар дээр бид нар үүнийг дахиж маш сайн нягталж үзэж байж, дахиад энэ хуулийн төслийг хэлэлцэж, хэрэгжүүлэх ёстой эсэх талаар сайн ярилцъя гээд буцаасан байгаа санал юу байгаа вэ гэвэл Хүний хөгжил сангийн сан байгаа. Хүний хөгжил санд орж байгаа мөнгө бол бид нар 07 дугаар сарын 01-нээр тасалбар болоод 21 мянган төгрөгийг Хүний хөгжил санд өгдөг мөнгө одоо дуусна. Иргэн бүхэнд өгдөг мөнгө. Тэгэхээр  бид нар Хүний хөгжил сангийнхаа энэ санг нийгмийн даатгалын сан болгож хувиргах чиглэл дээр чиглэсэн ийм хуулийн төслийг боловсруулж оруулсан юм. Энэ бол цаашдаа бид нар.

Д.Дэмбэрэл: -Баярлалаа. Гишүүд асуулт асууж хариултаа авлаа.

Үг хэлэх гишүүн байна уу?

Н.Батбаярыг оруулчихъя. С.Баярцогт, Д.Ганхуяг, Ж.Батсуурь гишүүнийг оруулчих. Би сүүлд нь үг хэлье. 6 хүний дотор дэмжинэ, дэмжихгүй гэдгээ хэлдэг шүү дээ. Тэрнээс илүү юм байхгүй. Энэ таван хүнээр үг хэлүүлчихье. Д.Ганхуяг гишүүн түрүүн бодлогын юмаа анхны хэлэлцүүлэг дээр ярья гэж амлачихаагүй билүү?
Я.Батсуурь.

Я.Батсуурь: -Сүүлийн жилүүдэд манай улсын төсөв их хэмжээгээр тэлж байна. Энэ хэмжээгээр эдийн засаг дахь төрийн оролцоо нэмэгдээд байна. Өнөөдөр төсвийн орлогын нэмэлттэй холбогдуулан олон сөрөг үр дагаврууд гарч байна шүү дээ.

Нэгдүгээрт, төр хамаг юмыг төсвийн хөрөнгөөр шийддэг болж байна. Хувийн хэвшлийнхний хийчих бололцоотой бизнес, эмнэлэг, сургууль, цэцэрлэг барьчих юмыг бүх юмыг урдуур нь дайрч булааж авч төр хийдэг иймэрхүү байдал руу орох нь л дээ. 

Нөгөөтэйгүүр эдийн засгийн бүтцийг өөрчлөхөд төр, засгаас төсвийн бодлогоор зарцуулалтаар нь, мөн төсвийн орлого, татвараар нь бодлого явуулж эдийн засгийн бүтцийг өөрчлөх ёстой. Ийм өөрчлөлт ерөөсөө огт хийгдэхгүй байна. Өнөөдөр татварын тэгшитгэсэн бодлогоос болоод хэдхэн салбар л хөгжөөд байдаг. Уул уурхай, гар утас, архи, спирт гэсэн. Яагаад гэвэл татвар нь ижилхэн учраас энэ аж ахуйн нэгж, байгууллага, бизнес эрхлэгчид ерөөсөө ганцхан энэ хэдхэн салбарт хөрөнгөө оруулаад  бусад жинхэнэ ажлын байр бий болгодог үйлдвэрлэл, бусад салбар нь ерөөсөө хөгжиж өгдөггүй. Энэ дээр төсвийнхөө орлого талаас нь, татвар талаас нь томоохон өөрчлөлт хийхгүй бол энэ чинь эдийн засаг хэтэрхий цөөхөн салбараас хамааралтай, ганц, хоёрхон тулгууртай иймэрхүү болох хандлага улам газар аваад байна шүү дээ. 

Төсвийн зарлага тал дээр ч гэсэн эдийн засгийн бүтцийн өөрчлөлтийг шинэчлэх талаар бас тодорхой ажлуудыг хиймээр байна. Жижиг, дунд үйлдвэрлэлийг дэмжинэ гэж л хэдэн төгрөг хуваарилж байгаагаас бусад хөгжүүлэх ёстой Монгол мал хөтөлбөр мал аж ахуйд орж байгаа юм ер алга, шалихгүй байна. Бидний бий болгоно гээд яриад байдаг мэдлэгт суурилсан эдийн засаг хөгжүүлнэ гэдэг. Тэрэнд орж байгаа мөнгө ерөөсөө байдаггүй. Хуулийг нь ч баталдаггүй, хөтөлбөрийг нь ч баталдаггүй. Ингээд байхаар яаж бид төрийн бодлогоор, төсвийн бодлогоор орлого, зарлагаар нь улс, орныхоо эдийн засгийг жинхэнэ шинэчилж, бүтцийг нь өөрчилж, зөв голдирол, замд нь оруулах юм бэ?

Нөгөөтэйгүүр, манай төсвийн бодлого ерөөсөө төрийн бодлого төсөв тал дээр ядуу, мөнгө анх үзэж байгаа тийм ухаан муутай хүний араншин, байдлаар ажиллах юм. Таван төгрөг олонгуутаа шууд үрдэг. Шууд л зараад хаячихдаг. Өнөөдөр Хүний хөгжлийн  санд хэдэн төгрөг хуримтлуулж байгаад тэрийгээ гадаад, дотоодын зах зээл дээр эргүүлж өсгөж байгаад тэрийгээ олсон хоёр дахь орлогоос нь иргэддээ хувь хишиг хүртээнэ гэсэн зорилго тавиад хуулийг нь баталсан. Гэтэл тэрийг байхгүй, шууд бүгдийг нь үрээд сэгсрээд хаячихдаг. Ерөөсөө байдаггүй. Хуримтлал ер бий болгодоггүй. Уг нь арай ухаантай хүн, ухаантай бизнесмен бол олсон мөнгөө дахиж эргэлтэд оруулаад өсгөж, үржүүлээд, тэрнээсээ үрж, зардаг баймаар юм. Төрийн бодлого ийм муу ухаантай, мулгуй хүний байдлаар яваад байх юм. Энийгээ яаж засаж, залруулах юм бэ?

Д.Дэмбэрэл: -Я.Батсуурь гишүүн сөрөг талаас нь ярилаа. Р.Гончигдорж.

Уг нь дэмжсэн, дэмжээгүй гэдэг утгаар л ярих ёстой шүү  дээ. Би дараа нь ярья.

Р.Гончигдорж: -Нэгэнт цаг хугацааны хувьд хуулиа биелүүлэхийн тулд үүнийг хэлэлцэхээс өөр аргагүй л дээ. Түрүүний хэлсэн зүйл дээр би зарим нэг санаа зөрөөд байгаа юм. Аргачлалынх нь хувьд. Хуучин бид төсвийн хүрээний мэдэгдлийг хавар баталчихаад үндсэн чиглэл, улсын төсөв хоёрыг намар баталдаг үе байлаа шүү дээ. Хэрэв бид нар үндсэн чиглэлдээ баригдаж төсвийн хүрээний мэдэгдлээ хийвэл энэ ерөөсөө ямар ч ялгаа байхгүй. Үндсэн чиглэл гээд баахан зарлага шаардсан юм оруулж ирэхээр нь тэрэнд нь захирагдаж зарлагаа төсвийн хүрээний мэдэгдлийн зарлагыг тодорхойлох юмуу? Тэр боломжгүй шүү дээ.

Энэ дээр үнэхээр бодитойгоор тооцсон ДНБ нэгдсэн төсвийн тэнцвэржүүлсэн орлого хоёрыг хамгийн бодитойгоор тооцох ямар аргачлал байдгийг боломжоороо тооцчихоод инфляциа бодлогын хувьд аваад, төсвийн алдагдлаа ямар хэмжээнд байлгах вэ гэсэн ийм зүйлээ гаргаж. Эндээсээ уламжлагдаад зарлага ийм л байна гэдэг хатуу тоо гаргаж, энэ зарлагад тохируулсан хэмжээгээр үндсэн чиглэл, үндсэн чиглэлийн үндсэн дээр улсын төсөв намар батлагддаг ийм сахилгыг бий болгох тухай асуудал. Ингэвэл гишүүдийн яриад байгаа асуудал ч гэсэн, ерөөсөө Улсын Их Хурлын бодлого тодорхойлогчдын хийх зүйл бол энэ бодлогуудыг л гаргалаа. Та нар энэ дээр гүйцэтгэж төсвөө гаргаж ирнэ. Үүнээс нэмэгдвэл, үүнээс хазайлгах юм байхгүй. 
Бид өнөөдөр төсвөө танах тухай асуудал, төсвийн зарлага танах тухай асуудал гэж ярьж байх үед бид үүнийгээ анхдагч эх үүсвэрийг нь ингэж тодорхойлж өгөөд. Үүний дараа үндсэн чиглэлийг нь энэ хүрээнээс хэтрээгүй байна гэж. 

Сая намын сонгуулийн хөтөлбөрийг аудит хийдэгтэй адилхан яг төсвийн хүрээний мэдэгдэлд энэ үндсэн чиглэл хэр нийцэж байна вэ гэсэн аудит хийсэн аудитын үндсэн дээр бид үндсэн чиглэлээ ерөнхийд нь бодлого, арга хэмжээнийх нь хувьд гаргаж ирж, ингээд явдаг ийм аргачлал нь илүү, бид бодож хийсэн төсвийн сахилгын тухай асуудал дээр илүү нийцэмжтэй, аргачлалын хувьд энэ чухал байх юм. Угаасаа Улсын Их Хурал бодлого тодорхойлогчийн хувьд баталж байгаа утга агуулга нь ч гэсэн өөрөө үүгээрээ илэрхийлэгдэнэ гэж ингэж боддог юм.
Хоёрдугаарт, Монголбанк, Сангийн яам, Засгийн газар бол харилцан мэдээлэл солилцогчид биш ээ. Хамтарч энд бодлого тодорхойлох, бодлого боловсруулдаг байх ёстой. Ингэж байж Улсын Их Хурлаар тодорхойлогддог бодлого дотор харилцан бие биендээ мэдээлэл солилцсон хоёр байгууллагын байр суурийг биш, харилцан нэгдмэл, нэг мэдээлэл дээр боловсруулж гаргаж ирсэн нэг баримт бичиг дээр нь Улсын Их Хурал өөрийнхөө бодлогыг  тодорхойлж батлах хэрэгтэй. Ийм харилцан ажиллагаа зайлшгүй байхгүй бол дараа нь бид нар ерөөсөө бие бие рүүгээ түлхэлцсэн, бие биенээсээ хариуцлагаа чулуудсан, инфляци боллоо, юунаас болов гэхээр Монголбанк бид нар ерөнхийдөө суурь инфляциа барьчихсан. Үүний төлөө бид нар бодлогын хүүгээ ингэж, ингэж өөрчилсөн. Энэ засгаас болоод инфляци чинь яваад байна гэдэг. Засаг нь болохоор Монголбанк өөрийнхөө нийлүүлэлтийн бусад бодлогуудаар үүнийг бас барихгүй байна гэдэг ийм юм ярьдаг. Ийм биш. Дундаас нь нэг л хариуцлага ярина. Энэ 9,8-ыг барих бүх механизмаа засаг талаасаа хийдэг, банк талаасаа хийдэг нэгдмэл бодлогоо та нар сууж байгаад гаргаж ирээд тохиролцоод үүнийгээ дагуу хийдэг гэх. Яагаад? Наад зах нь та хэдийн дээр.

-1 минутаа авчихъя.

Д.Дэмбэрэл: -Одоо болноо.

Р.Гончигдорж: -Түрүүн та хасаад, энэ рүүгээ оруулаад яриарай гэсэн. 1 минутаа авчихъя.

Д.Дэмбэрэл: -Цагтаа багтаагаад товчхон, товчхон хэлчихье л дээ. 
Р.Гончигдорж 1 минут. Та их удаан ярилаа л даа.

Р.Гончигдорж: -Энэ маань хэрэгтэй байгаасай гэж бодсон учраас мунгинаж удаан яриад байгаа юм шүү.

Ийм байдлыг бий болгохгүй бол өнөөдөр үнэндээ болохгүй болчихоод байна. Өр, зээлийн асуудал дээр ч гэсэн засгийн, хувийн хэвшлийн, тэрний ерөнхий мониторинг. Өнөөдөр зээл нэмэгдэж байгаа нь нэг талаасаа ойлгогдож байгаа юм. Яагаад гэвэл идэвхжил явагдаж байна. Манай зээлжүүлэлтийн байдал гайгүй болоод, хувийн компаниуд улсынхаа тэр нэр хүндийн дор гаднаас зээл авах чадамжууд нэмэгдэж байна. Бид нар юуг зорих юм бэ? Зээл нь биш, хөрөнгө оруулалт нь энэ хэмжээнд нэмэгдсэн байх тухай асуудал.
Зээл биш, хөрөнгө оруулалт болгож чаддаг тийм хэмжээнд хувийн хэвшилдээ тусалмаар байна. Хувийн хэвшил зээл биш, хөрөнгө оруулалтыг өөр дээрээ татдаг. Ингэхгүйгээр, яг энэ дээр Засгийн газар, банк хоёрын хамтын ажиллагаа зайлшгүй шаардлагатай харагдаж байгаа юм. Миний бодож байгаагаар бол. Баярлалаа.

Д.Дэмбэрэл: -Баярлалаа. Н.Батбаяр.

Н.Батбаяр: -Энэ асуудлыг хэлэлцэхэд би Байнгын хороон дээр өрийн асуудлыг гаргаж тавьсан. Байнгын хороон дээр манай Сангийн сайд амлахдаа чуулганд орохоосоо өмнө таны гар дээр, гишүүдийн гар дээр Монгол улсын өрийн дэлгэрэнгүй жагсаалтыг гаргаж өгье гэж амлаад оруулж ирсэн. Одоо энд болохоор байдаггүй. Монголбанкны дэд ерөнхийлөгч Б.Жавхлан гэдэг хүн нь болохоор “энэ бол нууц” гэж хэлж байх юм. Монгол улсын ямар ч хуулиар  энэ өр нууц биш ээ.  Улсын Их Хурал дээр орж ирчихээд, төрийн албан хаагч хүн хууль зөрчөөд ийм юм яриад сууж болохгүй ээ. Хэнийг хамгаалаад байгаа юм бэ? 

Өнөөдөр Монгол улсын өрийн хэмжээ 9,6 тэрбум доллар болчихлоо гэж хэллээ. Энэ чинь юу гэсэн үг юм бэ? Өнөөдөр Монгол улсын нийт өрийн хэмжээ Монгол улсын ДНБ-ий нэг жилийн хэмжээнээс нь давчихсан байна, 100 гаруй хувьтай болчихсон байна. Европ одоо юу болоод байгаа билээ? Өрийн хэмжээ нь 100-гаас дээш болчихоод хямрал болоод улс нь дампуураад яваад байгаа. Үүний араас бид нар орох гээд байгаа юм уу? Тэр чинь хаанахын ямар өр юм бэ? Задаргааг нь аваад ир, сайн, муугаар нь ангилж үзье гэхээр Их Хуралд үзүүлэхгүй, та нарын мэддэг асуудал биш ээ гэж хэлчихээд сууж байгаа нь Монгол төрийн албан хаагч уу, гадаадын компанийн бие төлөөлөгч үү? Алийн болгон бид нар ингэж өөрсдийгөө доромжилж суух вэ дээ.

Бид нарт гадаадын хөрөнгө оруулалт хэрэгтэй. Тэрнээс Монгол улсыг өрөнд оруулдаг улсууд хэрэггүй. Хувийн хэвшлийн гэж хэлж байгаа 7,7 тэрбум долларын цаана Оюутолгойн өр байгаа. Оюутолгойн гэрээг байгуулахдаа гадныхан “та нарт мөнгө байхгүй байна, бид нарт мөнгө байна, бид нар хөрөнгө оруулаад бариад өгье” гээд 66-г авсан. Одоо Оюутолгойн хөрөнгө оруулалт хийхдээ 100 хувь хөрөнгө оруулалт биш, зээл гээд явж байна. Үүнийг би удаа дараа хэлж байсан. Оюутолгой дээр нэг ч төгрөгийн хөрөнгө оруулалт хийгээгүй, 100 хувь зээлийн гэрээ хийж байна. Тэгвэл бид нар хөрөнгө оруулалтын гэрээ байгуул гэж хууль гаргасан болохоос биш, зээлийн гэрээ байгуул гэж хууль гаргаагүй. Тэгээд зээлийн гэрээ байгуулчихаад тэр зээл нь өндөр хүүтэй. Дээр нь хүүнээсээ хүү тооцоод явж байгаа. Манжийн амбаны өрийн бичгийг ард Аюуш шатааж байсан гэдэгтэй адилхан ийм байдлаар очих ёстой болох гээд байгаа юм шүү дээ. Гадаадынхан манайд зээл өгөөд, өндөр хүү тооцоод, хүүн дээрээ хүү тооцоод, ингээд өдрөөс өдөрт эрс хурдан Монгол улсын өр нэмэгдэж байгаа чинь үүнтэй холбоотой юм. Хүүнээс чинь хүү тооцоод яваад байна. Үүнийгээ хэзээ зогсоох юм бэ? 
Тийм учраас Оюутолгойн гэрээг Монгол Улсын Их Хурлаас баталж өгсөн 57 дугаар тогтоолын дагуу хөрөнгө оруулалтын гэрээ болгож хувиргах ёстой. Энэ зээлийн гэрээг хүчингүй болгох ёстой. Тэгж байж Монголчуудыг өрийн дарамтаас гаргана. Үүнийгээ энэ Засгийн газар хийхгүй юм байна. Хийхгүй гэдгээ илэрхийлээд С.Батболд Ерөнхий сайд нь энэ хуралд оролцохгүй байгаа юм байна. Сангийн сайд нь мэдэхгүй гэж хэлж байгаа юм байна. Монголбанкны ерөнхийлөгч нь өөрөө ирж чадахгүй, орондоо Б.Жавхлангаа явуулаад, тэр нь түгдчээд сууж байгаа юм. Алийн болгон ингэж бид бие биенээрээ тоглох юм бэ?

Монголын хувь заяаг монголчууд л өөд нь татна. Бид нар л өөд нь татна. Бид нар өөд нь татахын тулд бид нар бүгдээрээ нэгэн үзүүрт сэтгэлээр Монголынхоо төлөө гэх сэтгэлээр хамтарч ажиллах хэрэгтэй байна. Тэрнээс бие биенээсээ тоогоо нуугаад, далд хэлцлээ нуугаад, гадныхантай хамтарч ажилладгаа зогсоох хэрэгтэй байна. Гадаадынхныг бид нар хөөнө гэж хэлэхгүй. Гэхдээ Монгол улсын эрх ашгийн төлөө тэдний үйл ажиллагаа чиглэсэн байх ёстой. Тэрнээс Монголын ард түмнийг өрийн дарамтад оруулж, Манжийн амбантай адилхан хүүнээс нь хүү тооцдог энэ тогтолцоог оруулах гэж бид нар гадныхантай хөрөнгө оруулалтын гэрээ хийж байгаа биш шүү гэдгийг хэлчихье гэж бодож байна.
Одоо энэ тоогоо ил болгож зарла гэдэг чиглэлийг Д.Дэмбэрэл дарга албан ёсоор өгөх ёстой гэж үзэж байна. Их Хурлын гишүүний хувьд шаардаж байна. Хэрвээ энэ шаардлагыг биелүүлэхгүй бол та бүхэн хуйвалдсан гэж үзэхээс өөр арга байхгүй.
Д.Дэмбэрэл: -С.Баярцогт.
Гишүүд ээ, зааланд орж ирье. Одоо санал хураалтууд явагдана. Намын бүлгийн ахлагч нар ирье. Гишүүдээ цуглуулъя.

С.Баярцогт: -Өнөөдөр Монгол улсын нэгдсэн төсвийн 2013 оны төсвийн хүрээний мэдэгдэл, 2014-2015 оны төсвийн төсөөлөл хэлэлцэж байна. Энэ баримт бичгийг хэлэлцэж байгаа явц маань нийгэм, эдийн засгийн үндсэн чиглэлийг хавар хэлэлцэж байгаа. Дээр нь сонгуулийн өмнөх нийгэм, эдийн засгийн байдлын талаарх мэдээлэл гээд ийм гурван баримт бичиг нэг зэрэг орж ирж байгаа ийм үед болж байгаа юм /сонгуулийн жил учраас/.
Би энд хэд хэдэн зүйлийг бодлогын чанартай анхаарах ёстой гэж хэлэх гээд байгаа юм. 

Нэгдүгээрт, Засгийн газар бол кабинетын зарчмаар ажиллах ёстой шүү. Энд орж ирсэн дэд сайд нар төсвийн хүрээний мэдэгдлээс өөр, өөр юмнууд юмуу, эсвэл нэмэгдүүлэх гэж байгаа гэсэн ийм маягийн зүйлүүд, эсвэл шинээр юм боловсруулж байгаа гэж ярьж болохгүй ээ. Засгийн газар сонгуулийн өмнө ч бай, хойно ч бай нэгдсэн зарчмаар ажиллах ёстой. Энэ орж ирсэн тоог л хамгаалж ярих ёстой. Тэрнээс салбарынхаа яамыг Засгийн газар дээр ярь, Улсын Их Хурал дээр орж ирээд Засгийн газрынхаа энэ мөрийн хөтөлбөрийг төсвийн хүрээний мэдэгдлээ л хамгаалж ярь. Ингээд байвал энэ Засгийн газар чинь кабинетын зарчмаар ажиллаж чадахгүй. Нэгдүгээр асуудал.

Хоёрдугаар асуудал, эдийн засгийн төв байгууллагуудын хувьд энэ асуудлыг хэлэлцэхэд Үндэсний хөгжил, шинэтгэлийн хороо энд сууж байгаад дотоодын нийт бүтээгдэхүүний өсөлтөө тайлбарлах ёстой шүү дээ. Бүхэл бүтэн агентлаг яамны хэмжээнд байгуулчихаад тэгээд Сангийн яамнаас асуугаад суугаад байж болохгүй ээ.
Дээр нь Монголбанк, Сангийн яам, Үндэсний хөгжил, шинэтгэлийн хороо хэдэн макро тоогоо нэгтгэж гарга. Тэгэхгүй болохоор Сангийн яам өрийн талаар гаргаж байгаа тоо, Монголбанкны өрийн талаар гаргаж байгаа тоо зөрж байна гэдэг ойлголт нийгэмд өгөөд, тэрийгээ дагаад улс төр болж байна шүү дээ. Монголбанкны гаргасан тоогоор 9,6 гэдэг бол улсын өр, дээр нь хувийн хэвшлийн авсан зээл бүгдээрээ байгаа. Энэ нь өр биш юм. Зээл. Хугацаа хэтэрсэн нөхцөлд л энэ чинь өр болно шүү дээ. Манайд өр, зээл хоёроо нийлүүлж яриад, буруу ойлгоод. Зээл бол өөрөө эдийн засгийн эргэлтэд оруулж цус болж байгаа юм. Яг энэ хэлбэрээр нь хандах юмыг нэгдүгээрт ойлголцох хэрэгтэй.

Хоёрдугаарт, Сангийн яамнаас оруулж ирж байгаа өрийн хэмжээ бол Төсвийн тогтвортой байдлын хуулиар тодорхойлсон өр юм. Тийм учраас Монголбанк өрийн тоогоо гаргахдаа задалж гаргаач ээ гэж хэлэх гээд байгаа юм. Төсвийн тогтвортой байдлын хуулиар гаргасан, тогтоосон улсын өр гэдэгт 9,6-аас 6,4 их наяд нь хамаарч байна. Бусад нь хувийн хэвшлийн өр байна гээд. Ингэж гаргахгүй бол яг улсын өр гэсэн тоогоо шууд хараад, яаж задалж ангилагдаж байгаа  вэ гэдгийг нь тодорхойлж чадахгүй байгаа учраас маргаанууд үүсээд байгаа юм. 
Б.Жавхлан ерөнхийлөгч толгойгоо сэгсрээд байна. Өөрөө Төсвийн тогтвортой байдлын хуулийг уншаагүй юм шиг байна. Төсвийн тогтвортой байдлын хуулиар улсын өр гэдэгт юу, юуг хамруулах вэ гэдгийг заачихсан. Монголбанкны статистикаар гаргаж байгаагаар бол 9,6 гээд том тоогоор гаргачихаад байгаа юм. Том тоогоо та нар задлахдаа Сангийн яамны яг энэ хуулин дээр байгаа тоотой задлаад 9,6-гийн төд нь 6,4-д хамаарч байгаа, төд нь ингэж хамаарч байгаа юм гэвэл энэ ойлголт байхгүй болно. Тэгэхгүй, хэдхэн тоотой. Тэгчихээд хоёр байгууллага нь хоёр өөр тоо гаргаад байгаа юм шиг ийм ойлголтыг нийгэмд гаргаж болохгүй.
Та толгой сэгсрээд суугаад байна. Сүүлийн үед гарсан бүх сонин, сэтгүүлүүдийг хар. Энэ хоёр тооноос болоод тоглоом тоглоод байгаа юм. Дээр нь Оюутолгойн гэрээтэй холбогдолтой 34.

-1 минутаа авъя.

Д.Дэмбэрэл: -С.Баярцогт.

С.Баярцогт: -Сонгууль болдгоороо болно. Амьдрал цаашаа үргэлжлэх юм. Институт болгон өөрөө өөрийгөө хамгаалж болно. Гэхдээ ийм жаахан эдийн засагтай, тоонууд нь маш ойлгомжтой. Үүнийгээ нэгдсэн маягаар тайлбарлаж сурах хэрэгтэй шүү дээ. Тийм л юм бид нарт дутагдаад байна шүү дээ. 

Одоо энэ тоо зөрөнгүүт зарим нэг улс төрчид нь тоглож байгаа юм. Оюутолгойн 34 бол манай улсын өрд орохгүй, дарамт учруулдаггүй. Нэг ч төгрөгийн дарамт учруулдаггүй шүү. Ийм зүйл байгаа гэдгийг бид нар хаана, хаанаа ярих хэрэгтэй. Ийм зүйл байгаа гэдгийг хэлэх гэсэн юм. Өөрсдөө нэг ч төгрөг гаргахгүйгээр тэр том бүтээн байгуулалтыг хийж байгаа юм. Тэгэхээр ийм бизнесийн сэтгэлгээгээр энэ юманд хандахгүй, бид нар байгаа юмыг нь зүгээр авна гэдэг ийм ойлголтоор ярьж болохгүй гэдгийг хэлэх гэсэн юм. Баярлалаа.
Д.Дэмбэрэл: -Д.Ганхуяг гишүүн.

Д.Ганхуяг: -Баярлалаа. Бид 2013 оны төсвийн хүрээний мэдэгдэл, төсвийн төсөөллөө маш чухал үед ярьж байна. Өнөөдөр намууд мөрийн хөтөлбөрөө шийдээд, Сонгуулийн ерөнхий хороонд өгчихсөн, дотроо нэгийг бодоод л байж байгаа шүү дээ. Эдийн засгийн өсөлт гэдэг юман дээр үнэхээр хөөсөн өсөлт байгаа нь ойлгомжтой байгаа. Жишээлбэл, ганцхан цемент дээр хэлье л дээ. Цемент дээр тоон хэмжээний өсөлт байхгүй. Дотооддоо үйлдвэрлэж байгаа. Үнийг өсөлт нь хоёрхон жилд гэхэд 40 хувиар өсчихөж байгаа юм. Үүнийгээ өсөлт гээд байвал буруу. 

Төсөл эхэлж байгаа, хөрөнгө оруулалт орж ирж байгааг буруушаагаагүй. Гэхдээ Оюутолгойн анхны хөрөнгө оруулалт 5 тэрбум доллар байх ёстой. Гэтэл өнөөдөр 6 болж байгаа юмуу, 7 болж байгаа юмуу, 8 болж байгаа юмуу. Тэр нь жишээлбэл, 1 сая долларын үнэтэй машин нь 1 сая 500-гаар бичиж байгаа юмуу, 2 саяар бичиж байгаа юмуу энэ нь мэдэгдэхгүй байгаа шүү дээ.

Хэрэв хөрөнгө оруулалт хийхгүй, зээл өгөх байсан бол 10-аас дээш хувийн хүүтэй зээл өгөх байсан бол бид 34 хувиа барьцаалаад, зүгээр labor гэрээгээр 4-5 хувийн хүүтэй зээл авч болох л байсан шүү дээ. Тийм учраас эдийн засгийн өсөлт хөөс байгаа тохиолдолд Төсвийн тогтвортой байдлын тухай хууль хэдийгээр сайн хууль ч гэсэн хөөсөн эдийн засгийн, өөрөөр хэлбэл, ДНБ-тэй харьцуулж байгаа бүх үзүүлэлтүүд хөөс болно. Тэндээс хоёр асуудал нь бүр анхаарал татсан асуудал. 
Урсгал зардлыг тэлсэн тэр зардал бол урсаад өнгөрнө. Гэхдээ тэр зардлыг гаргахгүй бол болохгүй болно. Өрийн асуудал. Хөөстэй харьцуулсан юм чинь өр бол өрөөрөө төлөхөөс өөр аргагүй болно. Ийм л асуудал байгаа юм. Үүнийг л яриад байгаа юм. Дараагийн хэлэлцүүлэг дээр Монголбанкны байр суурийг авъя. Аливаа орон тэтгэвэрт гарсан хүмүүсийнхээ тэтгэврийг төлж чадахгүйгээс болоод төсөв нь хямарсан маш олон орон байгаа. Тийм учраас улсын төсвөөс нийгмийн даатгалын сангаас шийдэх тэр тэтгэврийн сан, тэтгэврийн зардлыг өр хэлбэрээр тусгах юмуу, эсвэл улсаас яаж хариуцахыг нь ойлгомжтой болгохгүй бол бас энэ төсвийн үзэгдлүүд хуурамч болж байна. Зардлыг царцаах шаардлагатай. Сая хэлсэн. Урсгал зардлыг царцаах шаардлагатай. Энэ хөөсөн өсөлтөө, 19 хувиа багасгах шаардлагатай байна.

Дараагийн нэг асуудал нь, бид нар бодит эдийн засгийн салбараа дэмжихгүй бол болохгүй нь ээ. Дэмжих боломжгүй болчихоод байна. Бид нар урсгал зардлаа тэлсээр байтал Монголбанк бодлогын хүүгээ өсгөдөг, арилжааны банкууд зээлийн хүүгээ өсгөдөг. Энэ нь яг бодитой инфляци байгаа юм. Компанийн ажилд, хүн болгоны амьдралд зээлийн хүү жишээлбэл, 20 хувь гэдэг бол тэр чигээрээ зардал шүү дээ. Энэ жил бодлогын хүү нь өссөнөөс болоод арилжааны банкууд ямар ч байсан 0,2-оос 3 функтээр зээлийн хүүгээ өсгөчихлөө.

Энэ бол төсвийн бодлого асуудалтай явж ирснээс болж байгаа асуудал. Мөнгө байдаг юм бол Хөгжлийн банкин дээрээ тавиад, жишээлбэл, орон сууцгүй, гэр хороололд амьдарч байгаа энэ хүмүүсээ дэд бүтэцтэй болгох асуудлыг шийдье. Яахаараа заавал газрыг худалдаж авсан үнэ, тэр компанийн ашиг, тэгээд зээлийн хүү орж байх шаардлагатай юм бэ? Өөрсдөө зээлээ аваад, өөрсдөө амины орон сууцтай амьдраг л дээ. Энэ асуудлыг нэг мөсөн шийдэх тэр төсвийг л суулгамаар байна гэж ингэж хэлэх байна.
Тийм учраас энэ төсвийн хүрээний мэдэгдлийн энэ асуудал дээр зардлыг царцаах, эдийн засгийн өсөлтийг бодитойгоор авах. Яг боловсруулах үйлдвэр /одоо зургаа, долоон жил ярилаа шүү дээ/ рүү хөрөнгө оруулалт хийх. Нефть боловсруулах үйлдвэр гэж байна. 34 хувь эзэмшиж байна гэж байна. Тэр хөрөнгө хаана байна? Тийм учраас бодит салбар руугаа анхааръя. Мөн баялаг бүтээж байгааг нь.
Д.Дэмбэрэл: -Ж.Батсуурь.

Ж.Батсуурь: -Баярлалаа. 2013 оныхоо зорилтыг тодорхойлох алхмуудаа хийж байна. Ингэхийн тулд бидэнд бодож үзэх, анхаарлаа хандуулах олон асуудлууд байна. 

Хамгийн нэгдүгээрт, 2013 оны бидний тодорхойлж байгаа зорилт маань бүрэн, дүүрэн хэрэгжих нөхцөл, бололцоо бүрдэж үү, үүний урьдчилсан нөхцөлийг бид яаж хангах юм бэ гэдэг дээр Засгийн газар маань онцгой анхаарлаа хандуулаач ээ. Яагаад гэвэл бид 2012 оны зорилтыг тодорхойлоод хэрэгжүүлэх ажилдаа ороод явж байна. Гэтэл өнөөдөр цаг агаарын тааламжтай нөхцөл, бүтээн байгуулалт хийх цаг хугацаа маань бараг дундаа ороод явж байхад энэ ажлын эхлэл тун тааруухан байна. Тийм учраас наадмын маргааш намар гэдэг. 2012 онд бүтээн байгуулах ёстой, хийх ёстой үйлдвэрлэл чинь ямар шатандаа явж байгаа юм бэ? Гадуур бол улс төрийн нөхцөл байдал, сонгуулийн жил гэдэгтэй холбогдуулан гадаадын хөрөнгө оруулалт, тэгээд бидний хэлэлцэж байгаа хуультай холбогдолтойгоор ажиглалтын байдалд шилжсэн. Үнэхээр манай бизнесийн салбарынхан ажил явахгүй байна гэж байна.
Салбарын яамд хийх ёстой тендерээ зарлаж амжаагүй. Бүтээн байгуулалт энэ онд дуусгах ёстой үйлдвэрлэлээ дуусгах нөхцөл бололцоо /ажлаа ч эхлээгүй байгаа юм чинь яаж дуусгах вэ дээ/. Тийм учраас 2013 оны зорилтыг тодорхойлохын тулд бид 2012 онд юу төлөвлөсөн билээ. Үүнийгээ онд нь багтаагаад энэ үйлдвэрлэлээ дуусгая гэдэг дээр Сангийн яам, бусад яамдын удирдлагууд бодож үзээд онцгой анхаарвал яасан юм бэ. Өнөөдөр яг 2012 онд нь бүтээж хийнэ гэсэн олон сургууль, цэцэрлэг, эмнэлгүүд ажлаа ч эхлээгүй зогсож байна. Энэ чинь 2013 оны зорилтод хичнээн их хөрөнгө оруулалт  төлөвлөөд ч бид үүнийгээ хийж чадахгүй шүү дээ.

Хоёрдугаарт, 2008, 2009 оны санхүүгийн хямралын үеэр бид нар Хадгаламжийн даатгалын хууль ч гэж дээ, амь тариа хийгээд түр хууль гаргаад. Тэр хууль маань өнөөдөр үйлчлэлээ алдаж байгаа байх /цаг хугацаа болоод/. Тэгэхээр Хадгаламжийн даатгалын хуулийг Сангийн яам, Монголбанк уг нь анхаараад хөөцөлдөөд хэлэлцүүлгийн шатандаа явж байх шиг байсан. Тэгэхээр Их Хурлын удирдлага ч гэсэн анхаараад энэ Хадгаламжийн даатгалын хуулийг арилжааны банкууд дахь дансны үлдэгдэл зэргийг даатгасан байнгын шинж чанартай энэ хуулийг одоо энэ хаврын чуулганаар авч үзээд баталчихвал яасан юм бэ? Тэгэхгүй бол банк, санхүүгийн салбар чинь дараа, дараагийн үе шаттай давтамжтай санхүү, эдийн засгийн хямрал ирэх үед дахиад амь тариа хийгээд эргэж сэхэхгүй шүү. Тийм учраас итгэлцлийн гол хөшүүрэг, тэгээд хамгийн гол урьдчилсан арга хэмжээ бол даатгалын асуудал шүү дээ. 
Энэ Хадгаламжийн даатгалын хуулийг гаргаад, энэ хуулийг хэрэгжүүлэхэд олон учир, асуудал байгаа. Хэлэлцүүлгийн шатанд байгаа хуулийг яагаад хэлэлцэж, баталж болохгүй байгаа юм бэ? Энэ бол үнэхээр дараа, дараагийн төсвийн орлого, санхүү, эдийн засгийн нөхцөл байдалд, үүнийг салбарын удирдлага, Их Хурлын удирдлага, Байнгын хороо зэрэг нь үүнийг яагаад анхаарахгүй байгаа юм бэ? Энэ дээр гарз гарчихмааргүй санагдах юм. Энэ хууль хэрэгжихэд бэлтгэл ажил их хэрэгтэй. Дараагийн эдийн засгийн хямрал эхэлчихвэл бид амь тариа хийгээд нэмэргүй болчихно шүү. Татаж босгож ирж чадахгүй шүү. Энэ дээр онцгой анхаараад. 

Би хамгийн гол нь 2012 оныхоо бодлогын хэрэгжилтийг хэрэгжүүлэх ажлаа зохион байгуулахад анхаарахгүй байж, 2013 оны зорилтыг дахин, дахин тодорхойлоод амжилтанд хүрэхгүй шүү. Энэ дээр бүх  яамдууд онцгой анхаараач ээ гэдгийг дахин давтаж хэлмээр байна. Хадгаламжийн даатгалын хуулийг Их Хурлын.
Д.Дэмбэрэл: -Гишүүдэд баярлалаа. Санал хураалтуудыг явуулна. Би хоёр, гурван юм хэлье.

Нэгдүгээрт, төсвийн хүрээний, ер нь төсөвт түүний хүрээ, төсвийн цаашдын төсөөллийн гэсэн хоёр том ангилал явж байгаа. Нөгөө талаар үндсэн чиглэл гээд эдийн засгийн маш чухал баримт бичгийг бид баталдаг. Дээр нь дөрөв дэх нь мөнгөний бодлого. Энэ дөрвөн баримт бичиг бол цаашдаа Монголын төрд улс орныхоо эдийн засгийг удирдаж авч явахад нэн чухал  механизм байх болно. Өнгөрч байгаа дөрвөн жилийн хугацаанд бид энэ механизмыг их зөв хэрэглэсэн гэж би бодож байна.
Сая Сангийн сайд байсан хүн ярьж байна. Гэхдээ бидний дөрвөн жилийн хийсэн ажлын үр дүнгийн суурь дээр энэ төсөөлөл, энэ төсвийн хүрээ гарч ирээд байгаа юм. Улсын Их Хурлын гишүүд, манай энд ирчихсэн бүх сайдууд ард түмний өмнө дөрвөн жилийнхээ ажлыг тайлагная гэж байгаа бол энэ механизм, бодлогуудыг бид зөв хэрэгжүүлснийхээ үр дүнд ийм хэмжээний ажлыг хийчихээд, ийм хэмжээний ажил хийх боломжийг та нарт тавиад өглөө шүү гэдгээ /харуулах гэж байгаа юм/ харуулж байгаа юм. Улсын Их Хурал юу хийсэн бэ гээд асуу. Тэгээд хариул. Яахав, бүтээн байгуулалтын жижиг тойрог дээр хийсэн юмаа бид нар хэлнэ. Яаж бид нар санхүү, эдийн засгийн хямралыг гэтэлж давсан юм, бид хэрхэн Голланд өвчинд нэрвэгдэхгүй гарсан юм бэ, хэрхэн урьд хожид бидний түүхэнд байгаагүй том, том шинэ тоонуудыг хэлж байгаа юм бэ? 7 их наядын нэгдсэн төсвийн орлогод бид хүрсэн гэдэг бол үнэхээр Монголд байгаагүй л тоонууд шүү дээ. Цаашдаа эдийн засгийн өсөлт Монголд байгаагүй л эдийн засгийн өсөлтийн үр дүнгийн тоонууд бид тавьж байна. Дээр нь бидний инфляци, үнийн өсөлтийн асуудлыг бид нар зөв авч явуулсан.
Ер нь төсвийн хүрээний мэдэгдэл болон үндсэн чиглэл, төсөв, мөнгөний бодлогыг энэ дөрвөн жилд бид маш зөв явууллаа гэж би үзэж байна. Энэ бол хамтарсан Засгийн газрын үр дүн, энэ бол энэ Засгийн газар болон Улсын Их Хурлын гишүүд бидний макро төвшингийн том төвшинд хүрсэн үр дүн шүү дээ. Сонгуульд оролцох гэж байгаа бол үүнийгээ ярихгүй, бие биен рүүгээ үг хаясан байдлаар үүнийг өнгөрөөгөөд байх нь ач холбогдолгүй ээ. Бид үүнийг сайн ойлгож авъя.
Ер нь санхүү, мөнгөний бодлогын асуудал дээр бид алдаа гаргаагүй гэж бодож байна. Цаашдаа энэ дээр Улсын Их Хурал болон Монголын төр алдаа гаргах ёсгүй. Хэрэв тэгж явж чадвар том хүрээгээрээ улс орноо бид нар дэлхийн улс орнуудын эдийн засгийн хөгжлийн төвшинд аваачиж чадна. Ямар ч эдийн засагчид бидэнтэй гурав, дөрвөн жил маргасан л даа. Энэ оруулж байгаа хөрөнгө оруулалт, төсөв, инфляцийн бодлого, мөнгөний бодлогоор манай маргаад байсан эдийн засагчид одоо аядчихсан байгаа биз дээ? Улс орны макро төвшний бодлогыг зөв аваад явуулсан нь бидний хамгийн том үр дүн хэн ч маргахгүй ийм төвшинд хүрсэн гэдгийг нийт гишүүд анхааралдаа аваарай. Манай сайдууд анхааралдаа аваарай. Дутагдалтай зүйлүүд байгаа байх. Тэрнийг үгүйсгэхгүй.

Ингээд төсвийн хүрээний мэдэгдэл болон төсвийн төсөөллийн тухай асуудлыг гишүүд хэлэлцэж, үгээ хэллээ.

Санал хураалт явуулъя. Ер нь нэлээн санал хураалтууд байна. Цагаа сунгаж байгаад санал хураалтууд явуулчихвал яасан юм бэ. Бид асуудалд их удаан яваад байх шиг байна.

2013 оны төсвийн хүрээний мэдэгдэл, 2014-2015 оны төсвийн төсөөллийн тухай хуулийн төслийг хэлэлцэх нь зүйтэй. Үүнийг анхны хэлэлцүүлгээр нь их зөв гаргаад өгчих ёстой юм шүү. Энэ бол бидний үлдээж байгаа бодлогын том баримт бичиг.
Санал хураалтад 50 гишүүн оролцож, 37 гишүүн зөвшөөрч, 74 хувийн саналаар хэлэлцэх нь зүйтэй гэж үзлээ. 
Төсвийн байнгын хороонд шилжүүлж байна. Төсвийн байнгын хороо энэ асуудлыг өнөө, маргаашгүй хуралдаад дахин хэлэлцэж оруулж ирнэ.
Дараагийн асуудал.

3 цагт цуглаад санал хураалт явуулъя. 5 цагаас танай бүлэг бас ажилтай гээд байна уу, үгүй юу. Үдээс хойш энэ саналуудыг бүгдийг нь хураая. 

Гишүүд ээ, өглөө орж ирээд телевизийн өмнө хоёр, гурван юм хэлчихээд тэгсгээд гараад, дараа нь алга болчихоод байж болохгүй. Яг 3 цагтаа цуглана шүү. Одоо жаахан дэгтэй байя.

-Чингэлтэй дүүргийн иргэд Улсын Их Хурлын гишүүн Д.Зоригтын урилгаар чуулганы үйл ажиллагаатай танилцаж байна. Иргэдэд ажлын амжилт хүсье. Та бүхэн үдийн завсарлагаар орж ирлээ.
Завсарлага.
Н.Энхболд: Б.Батбаяр, Э.Бат-Үүл, Х.Баттулга, Г.Баярсайхан, Ц.Баярсайхан, С.Баярцогт, Л.Болд, Р.Буд, Л.Гансүх, Л.Гантөмөр, Д.Ганхуяг, Р.Гончигдорж, Л.Гүндалай, Д.Дамба-Очир, Ц.Дашдорж, Д.Загджав, Г.Занданшатар, Д.Зоригт, Даш.Зоригт, С.Ламбаа, Ц.Мөнх-Оргил, Э.Мөнх-Очир, Ц.Нямдорж, Д.Одбаяр, Д.Одхүү, Д.Очирбат, Д.Оюунхорол, С.Оюун, Р.Раш, Ч.Сайханбилэг, Ш.Сайхансамбуу, Ж.Сүхбаатар, Ц.Сэдванчиг, Х.Тэмүүжин, Д.Тэрбишдагва, Ч.Улаан, Д.Хаянхярваа, Ч.Хүрэлбаатар, Ц.Цэнгэл, Б.Чойжилсүрэн, О.Чулуунбат, Ц.Шинэбаяр, Д.Энхбат, З.Энхболд, М.Энхболд, Ө.Энхтүвшин, С.Эрдэнэ гишүүд танхимдаа ирье. Хурлаа эхэлье.

Нэгдсэн хуралдаан 5 цаг хүртэл үргэлжилнэ. Тийм учраас гишүүд эртхэн ирж, хурлаа эхлүүлж, асуудлаа ахиулж баймаар байна. Гишүүдийг танхимд урьж байна. Өглөөний ирцээр явна. Инновацийн ажлын хэсгийг урьчих. Би Стратегийн  ач холбогдол бүхий аж ахуйн нэгжид гадаадын хөрөнгө оруулалтыг зохицуулах хуулийн ажлын хэсэг өөрөө хариулах болохоор /дарга ингэсгээд хүрээд ирнэ гэсэн/ эхлээд инновациа ярьчихаад, тэгж байтал дарга ирэх байх. Тэгээд явчихъя.
Сая би хэлсэн. Стратегийн ач холбогдол бүхий аж ахуйн нэгжийн хууль дээр би өөрөө ажлын хэсэг учраас хариулах хэрэг гарна. Тийм учраас даргыг иртэл тэрийгээ түр хойшлуулаад дараагийнхаа асуудалд ороод явж байя.
Инновацийн тухай хуулийн төсөл болон холбогдох бусад хуулийн төслүүдийн анхны хэлэлцүүлгийг явуулъя. Энд Засгийн газраас өргөн мэдүүлсэн  төсөл буюу Н.Ганбямба нарын гишүүдийн өргөн мэдүүлсэн төсөл байгаа. Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг С.Бямбацогт гишүүн танилцуулъя. Гишүүд танхимдаа ирээрэй. Хурлаа эхэлье. Хурал эхэлж байна.
С.Бямбацогт гишүүнийг урьж байна.

С.Бямбацогт: -Улсын Их Хурлын дэд дарга, эрхэм гишүүд ээ. Улсын Их Хурлын гишүүн Н.Ганбямба нарын нэр бүхий гишүүдээс 2011 оны 08 дугаар сарын 26-ны өдөр Улсын Их Хуралд өргөн мэдүүлсэн технологийн инновацийн үйл ажиллагааг дэмжих тухай болон дагалдах бусад хуульд нэмэлт, өөрчлөлт оруулах тухай хуулийн төслүүд, Монгол Улсын Засгийн газраас 2011 оны 10 дугаар сарын 21-ний өдрийн Улсын Их Хуралд өргөн мэдүүлсэн Инновацийн тухай хуулийн төсөл болон дагалдах бусад хуульд нэмэлт, өөрчлөлт оруулах тухай хуулийн төслүүдийн хэлэлцэх эсэх асуудлыг Улсын Их Хурлын 2011 оны 12 дугаар сарын 22-ны өдрийн чуулганы нэгдсэн хуралдаанаар хэлэлцэн шийдвэрлэж, анхны хэлэлцүүлэгт бэлтгэхээр Нийгмийн бодлого, боловсрол, соёл, шинжлэх ухааны байнгын хороонд шилжүүлсэн билээ.
Дээрх хуулийн төслүүдийн нэгдсэн төслийн анхны хэлэлцүүлгийг тус Байнгын хороо 2012 оны 02 дугаар сарын 10-ны өдрүүдийн хуралдаанаар тус тус хийж гаргасан санал, дүгнэлтийг та бүхэнд танилцуулж байна.
Ажлын хэсгээс төслүүдийг нэгтгэхдээ Засгийн газраас өргөн мэдүүлсэн Инновацийн тухай хуулийн төслийг суурь болгох, Венч сангийн тухай, Санхүүгийн зохицуулах хорооны эрх үүргийн тухай, Инновацийн тэргүүлэх чиглэлийн талаар, мөн Шинжлэх ухааны парк байгуулахдаа Шинжлэх ухаан, технологийн үндэсний зөвлөлийн санал, дүгнэлтийг үндэслэн Засгийн газар шийдвэр гаргах, удирдлагыг томилох, бүтэц, дүрэм, журмыг батлах асуудлаар гаргасан зарчмын зөрүүтэй саналын томъёоллуудыг Байнгын хорооны хуралдаанд оролцсон гишүүдийн олонхи нь дэмжлээ.

Мөн Улсын Их Хурлын гишүүн Н.Ганбямба нарын нэр бүхий гишүүдээс өргөн мэдүүлсэн Технологи дамжуулах тухай хуулийг хүчингүй болсонд тооцох тухай хуулийн төслийг хууль санаачлагчид нь буцаах саналыг хуралдаанд оролцсон гишүүд дэмжлээ.

Хуулийн төслүүдийг дагалдан өргөн мэдүүлэгдсэн Нэмэгдсэн өртгийн албан татварын тухай хуульд нэмэлт, өөрчлөлт оруулах тухай, Засгийн газрын тусгай сангийн тухай хуульд нэмэлт оруулах тухай, Засгийн газрын тусгай сангийн тухай хуульд нэмэлт, өөрчлөлт оруулах тухай, Гаалийн тариф, гаалийн татварын тухай хуульд нэмэлт, өөрчлөлт оруулах тухай, Нэмэгдсэн өртгийн албан татварын тухай хуульд нэмэлт, өөрчлөлт оруулах тухай, Аж ахуйн нэгжийн орлогын албан татвараас чөлөөлөх тухай, Газрын төлбөрийн тухай хуульд нэмэлт, өөрчлөлт оруулах тухай хуулийн төслүүдийг Төсвийн байнгын хорооны эрхлэх асуудал тул тус Байнгын хороо хэлэлцүүллээ.
Улсын Их Хурлын эрхэм гишүүд ээ. Инновацийн тухай, Шинжлэх ухаан, технологийн тухай хуульд өөрчлөлт оруулах тухай, Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд өөрчлөлт оруулах тухай, Захиргааны хариуцлагын тухай хуульд нэмэлт оруулах тухай, Монгол Улсын Засгийн газрын тухай хуульд өөрчлөлт оруулах тухай, Дээд боловсролын тухай хуульд нэмэлт, өөрчлөлт оруулах тухай, Гадаадын хөрөнгө оруулалтын тухай хуульд нэмэлт оруулах тухай, Гадаадын иргэний эрх зүйн байдлын тухай хуульд нэмэлт, өөрчлөлт оруулах тухай, Шинжлэх ухаан, технологийн тухай хуульд нэмэлт оруулах тухай, Төрийн болон орон нутгийн өмчийн тухай хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлэг хийсэн талаарх Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.
Н.Энхболд: -С.Бямбацогт гишүүнд баярлалаа.

Байнгын хорооны санал, дүгнэлттэй холбогдуулан асуух гишүүн байна уу?

Төсвийн байнгын хорооны дүгнэлт гарсан байх ёстой. Төсвийн байнгын хорооны санал, дүгнэлтийг хэн танилцуулах юм бэ? Төсвөөр орсон, татвартай холбоотой олон асуудлууд байгаа учраас Төсвийн байнгын хороогоор бас ярилцсан. Сая Байнгын хорооны дүгнэлтийн талаар дурдсан байгаа.
Төсвийн байнгын хорооны дүгнэлтийг Р.Амаржаргал гишүүн танилцуулъя. Индэрт урьж байна.
Р.Амаржаргал: -Улсын Их Хурлын дарга, эрхэм гишүүд ээ. Улсын Их Хурлын гишүүн Н.Ганбямбаас өргөн мэдүүлсэн Технологийн инновацийн үйл ажиллагаа дэмжих тухай хуулийн төсөл болон дагалдах хуулиудыг Улсын Их Хурлын чуулганы 2011 оны 11 дүгээр сарын 22-ны өдрийн нэгдсэн хуралдаанаар хэлэлцээд анхны хэлэлцүүлэгт бэлтгүүлэхээр Төсвийн байнгын  хороонд шилжүүлсэн билээ.
Дээрх хуулийн төслүүдийг анхны хэлэлцүүлэгт Төсвийн байнгын хороо 2012 оны 01 дүгээр сарын 26-ны өдрийн хуралдаанаар хэлэлцэж дараах санал, дүгнэлтийг гаргасныг та бүхэнд танилцуулж байна.
Төсвийн байнгын хорооны хуралдаанаар Улсын Их Хурлын гишүүд хуулийн төслүүдийн талаар асуулт асууж, хариулт авсан. Улсын Их Хурлын гишүүн О.Чулуунбат энэхүү хуулийн төсөл батлагдсан тохиолдолд маш олон зүйл хөнгөлөлт, чөлөөлөлтөд хамрагдах, хэмжээ, хязгааргүй зээл авах боломж нэлээн үүсч байгаад дүгнэлт хийх, Засгийн газрын тусгай сангуудын үйл ажиллагааг ил тод нээлттэй болгох, Төсвийн байнгын хорооноос тусгай сангуудын тайлагналт, санхүүжилт, гүйцэтгэлд нь хяналт тавих хэрэгтэй.

Улсын Их  Хурлын гишүүн Ш.Сайхансамбуу энэ хуулийн төсөл нь мэдлэгийг баялаг болгоход үр нөлөө үзүүлэхгүй, захиалгат хууль болж, тодорхой нэг хэсэг хүрээнд үйлчлэх учраас хуулийн төслүүдийг хэлэлцэн батлах шаардлага байгаа эсэхийг судлах, хуулийн агуулга, нэр томъёо, иргэд, олон нийтэд төдийлөн ойлгогдохгүй байна гэсэн.
Мөн Улсын Их Хурлын гишүүн Ч.Улаан Монгол улсад Засгийн газрын тусгай сан 32 байдаг. Одоо энэ хууль батлагдвал 33 болохоор байна, хөрөнгө оруулалтын сан, шинжлэх ухаан, технологийн сангийн зориулалт, агуулгыг өргөжүүлэх замаар инновацид чиглэсэн үйл ажиллагааны санхүүжилтийн асуудлыг хамтад нь шийдвэрлээд нэмж тусгай сан байгуулахгүйгээр явах бүрэн боломжтой байгааг судлан үзэх нь зүйтэй. Саяхан Төсвийн тухай хуулийг батлах үед Засгийн газрын тусгай сангуудын зориулалтыг тодорхой болгож, цэгцлэх талаар бид ярьж байсныг анхаарах шаардлагатай талаар гэсэн санал гаргаж байсан.

Хуулийн төслүүдийн талаар гаргасан зарчмын зөрүүтэй саналын томъёоллыг та бүхэнд тараасан болно. 

Улсын Их Хурлын гишүүн О.Чулуунбат энэхүү хуулийн төслүүд цаг үеэ олоогүй асуудал тул хэлэлцэх шаардлагагүй гэж үзэж цөөнх болсон болно.

Улсын Их Хурлын эрхэм гишүүд ээ.

Засгийн газрын тусгай сангийн тухай хуульд нэмэлт, өөрчлөлт оруулах тухай болон дагалдах хуулийн төслүүдийг анхны хэлэлцүүлэгт хийсэн талаарх Төсвийн байнгын хорооны санал, дүгнэлтийг хэлэлцэн шийдвэрлэж өгнө үү. Анхаарал тавьсанд баярлалаа.

Н.Энхболд: -Р.Амаржаргал гишүүнд баярлалаа. Байнгын хорооны санал, дүгнэлттэй холбогдуулан асуух асуулттай гишүүд байна уу?
-Алга байна.

Тэгвэл зарчмын зөрүүтэй саналуудаар санал хураалтаа явуулж эхэлье.

Инновацийн тухай хуулийн төслийн талаарх зарчмын зөрүүтэй саналуудын томъёолол. Нийгмийн бодлого, боловсрол, соёл, шинжлэх ухааны байнгын хороод дэмжсэн саналууд эхлээд явж байна.
ИННОВАЦИЙН ТУХАЙ ХУУЛИЙН ТӨСЛИЙН ТАЛААРХ ЗАРЧМЫН 

ЗӨРҮҮТЭЙ САНАЛЫН ТОМЬЁОЛОЛ

Нэг.Нийгмийн бодлого, боловсрол, соёл, шинжлэх ухааны байнгын хороо дэмжсэн саналууд:

1.Төслүүдийг нэгтгэхдээ Засгийн газрын өргөн мэдүүлсэн Инновацийн тухай хуулийн төслийг суурь болгох саналыг Улсын Их Хурлын гишүүн С.Бямбацогт, Х.Бадамсүрэн, Н.Ганбямба, А.Тлейхан нар гаргасан. Байнгын хороо дэмжсэн байна. Энэ саналыг дэмжье гэсэн санал хураалт явуулъя. Ирцээ бүрдүүлье. Санал хураалт явууллаа, гишүүд ээ. Ирц санал хураах хэмжээнд байна уу, үгүй юу /байхгүй зарим гишүүдийн картыг авчих/. Санал хураалт явуулъя.

Энэ саналыг дэмжье.


Санал хураалтад 39 гишүүн оролцож, 28 гишүүн зөвшөөрч, 71,8 хувиар санал дэмжигдлээ.
2.Төслийн 1.1 дэх хэсгийн “эзэмших” гэсний дараа “, ашиглах” гэж нэмэх. Мөн дээрх гишүүд санал гаргасан. Байнгын хороо дэмжсэн. Дэмжье.
Санал хураалтад 40 гишүүн оролцож, 26 гишүүн зөвшөөрч, 65,0 хувийн саналаар санал дэмжигдлээ.

3.Төслийн 2.1.дэх хэсгийн “Патентын тухай” гэсний дараа “Үйлдвэрлэл, технологийн паркийн эрх зүйн байдлын тухай
, Хөрөнгийн үнэлгээний тухай
 хууль,” гэж нэмэх гэсэн санал байна. Байнгын хороо дэмжсэн. Энэ саналыг дэмжье. Санал хураалт явж байна.
Санал хураалтад 39 гишүүн оролцож, 26 гишүүн зөвшөөрч, 66,7 хувийн саналаар санал дэмжигдлээ.

4.Төсөлд дор дурдсан агуулгатай 3.1.8 дахь заалт нэмэх:
“3.1.8.“гарааны компани” гэж инновацийн бүтээгдэхүүн үйлдвэрлэх зорилгоор үүсгэн байгуулагдсан, зах зээлд бүтээгдэхүүн, үйлчилгээ нийлүүлж эхлээгүй байгаа компанийг;” гэсэн томъёолол Байнгын хороо дэмжсэн.Саналыг дэмжье гэсэн санал хураалт явуулъя.

Санал хураалтад 39 гишүүн оролцож, 26 гишүүн зөвшөөрч, 66,7 хувийн саналаар санал дэмжигдлээ.
5.Төсөлд дор дурдсан агуулгатай 3.1.10 дахь заалт нэмэх:
“3.1.10.“роялти” гэж оюуны өмчийг лицензийн гэрээгээр ашиглан олсон ашгаас лиценз түрээслүүлэгчид ногдох хувь хэмжээг;” гэсэн санал байна. Байнгын хороо дэмжсэн. Энэ саналыг дэмжье гэсэн санал хураалт явуулъя.

Санал хураалтад 39 гишүүн оролцож, 23 гишүүн зөвшөөрч, 59,0 хувиар санал дэмжигдлээ.

6.Төсөлд дор дурдсан агуулгатай 3.1.11 дэх заалт нэмэх:
“3.1.11.“венч сан” гэж инновацийн үйл ажиллагааг санхүүжүүлэхэд чиглэгдсэн, энэ хуульд заасан үйл ажиллагаа эрхлэх зорилгоор Иргэний хуульд заасны дагуу байгуулагдсан хуулийн этгээдийг;” гэсэн саналыг Байнгын хороо дэмжсэн байна. Дэмжье.

Санал хураалтад 39 гишүүн оролцож, 26 гишүүн зөвшөөрч, 66,7 хувийн саналаар санал дэмжигдлээ.

7.Төсөлд дор дурдсан агуулгатай 3.1.12 дахь заалт нэмэх:
“3.1.12.“менежментийн гэрээ” гэж энэ хуулиар тогтоосон шаардлагад нийцүүлэн венч сангийн активыг удирдах талаар сангийн удирдлага менежментийн компанитай байгуулсан гэрээг;” гэсэн санал байна. Байнгын хороо дэмжсэн саналыг дэмжье гэсэн санал хураалт явуулж байна.

Санал хураалтад 39 гишүүн оролцож, 26 гишүүн зөвшөөрч, 66,7 хувийн саналаар санал дэмжигдлээ.
8.Төсөлд дор дурдсан агуулгатай 3.1.13 дахь заалт нэмэх:
“3.1.13.“менежментийн компани” гэж венч сантай байгуулсан гэрээний дагуу түүний активын удирдлагыг хэрэгжүүлж байгаа тусгай зөвшөөрөл бүхий компанийг;” гэсэн санал байна. Байнгын хороо дэмжсэн энэ саналыг дэмжих санал хураалт явуулж байна.

Санал хураалтад 40 гишүүн оролцож, 24 гишүүн зөвшөөрч, 60,0 хувийн саналаар санал дэмжигдлээ.
9.Төсөлд дор дурдсан агуулгатай 3.1.14 дэх заалт нэмэх:
“3.1.14.“шинжлэх ухааны парк” /цаашид “парк” гэх/ гэж өндөр технологи, инновацийн бүтээгдэхүүний үйлдвэрлэлийг хөгжүүлэх зорилгоор энэ хуулиар тогтоосон чиг үүргийг хэрэгжүүлэх тусгайлсан газар нутагтай, үйлдвэрлэл, үйлчилгээ, нийгмийн дэд бүтэц бүхий цогцолборыг;” хэлнэ гэсэн Байнгын хорооны дэмжсэн санал байна. Энэ саналыг дэмжье. Санал хураалт явж байна.

Санал хураалтад 40 гишүүн оролцож, 25 гишүүн зөвшөөрч, 62,5 хувиар энэ санал дэмжигдлээ.


Өнөөдрийн чуулганы нэгдсэн хуралдааны явц, Төрийн ордонтой танилцахаар Д.Зоригт гишүүний урилгаар ирсэн иргэд, мөн С.Оюун гишүүний урилгаар ирсэн Мишээл группийн ажилтан, албан хаагчид Хан-Уул дүүргийн 2 дугаар хорооны нутаг дэвсгэрт олон улсын болон олон улсын хэмжээний үзэсгэлэн худалдаа зохион байгуулдаг байгууллагын ажилтнууд ирсэн байна. Та бүхэнд Улсын Их Хурлын гишүүдийн нэрийн өмнөөс аз жаргал, хамгийн сайн сайхныг хүсэн ерөөе /алга ташив/.
10.Төсөлд дор дурдсан агуулгатай 3.1.15 дахь заалт нэмэх:
“3.1.15.“паркийн удирдлага” гэж паркийн үйл ажиллагааг удирдан зохион байгуулах, хэвийн үйл ажиллагаа явуулах орчин, нөхцөлөөр хангах чиг үүрэгтэй хуулийн этгээдийг;” гэсэн Байнгын хороо дэмжсэн энэ саналыг дэмжье гэсэн санал хураалт явуулъя.

Санал хураалтад 39 гишүүн оролцож, 26 гишүүн зөвшөөрч, 66,7 хувийн саналаар санал дэмжигдлээ.

11.Төсөлд дор дурдсан агуулгатай 3.1.16 дахь заалт нэмэх:
“3.1.16.“паркийн нэгж” паркийн нутаг дэвсгэрт үйл ажиллагаа явуулах аж ахуйн нэгж, эрдэм шинжилгээний байгууллага болон сургууль, эмнэлэг, харилцаа, холбоо, эрчим хүчний зэрэг нийтлэг үйлчилгээ үзүүлдэг байгууллагыг.” гэсэн заалт нэмэхээр санал хураалт явж байна. Байнгын хороо дэмжсэн энэ саналыг дэмжье.

Санал хураалтад 39 гишүүн оролцож, 22 гишүүн зөвшөөрч, 56,4 хувийн саналаар санал дэмжигдлээ.
12.Төслийн 5.1 дэх хэсгийг дор дурдсанаар өөрчлөн найруулах:
“5.1.Инновацийн үйл ажиллагааны удирдлагын тогтолцоо нь Засгийн газар, Яам, агентлаг, Шинжлэх ухаан, технологийн үндэсний зөвлөл, нутгийн захиргааны байгууллагаас бүрдэнэ.” гэсэн санал байна. Байнгын хороо дэмжсэн байна. Саналыг дэмжье гэсэн санал хураалт явуулъя.

Санал хураалтад 39 гишүүн оролцож, 26 гишүүн зөвшөөрч, 66,7 хувийн саналаар санал дэмжигдлээ.

13.Төсөлд дор дурдсан агуулгатай 6.1.4 дэх заалт нэмэх:
“6.1.4.инновацийн үйл ажилагааны стратегийн тэргүүлэх чиглэлийг боловсруулж Улсын Их Хуралд өргөн барих, дунд хугацааны тэргүүлэх чиглэлийг батлах;” гэсэн санал байна. Байнгын хороо дэмжсэн саналыг дэмжье гэсэн санал хураалт явуулъя.

Санал хураалтад 40 гишүүн оролцож, 30 гишүүн зөвшөөрч, 75,0 хувийн саналаар санал дэмжигдлээ.                         

14.Төсөлд дор дурдсан агуулгатай 6.1.9 дэх заалт нэмэх:
“6.1.9.инновацийн дэд бүтцийг хөгжүүлэхэд шаардагдах санхүүжилтийн эх үүсвэрийг бүрдүүлэх зорилгоор үнэт цаас гаргах, гадаадын хөнгөлөлттэй зээлд хөрөнгийн баталгаа гаргах;” гэсэн санал байна. Байнгын хороо дэмжсэн. Дэмжье гэсэн санал хураалт явуулъя.

Санал хураалтад 40 гишүүн оролцож, 28 гишүүн зөвшөөрч, 70,0 хувийн саналаар санал дэмжигдлээ.
15.Төсөлд дор дурдсан агуулгатай 6.1.10 дахь заалт нэмэх:
“6.1.10.парк байгуулахдаа Шинжлэх ухаан технологийн үндэсний зөвлөлийн санал, дүгнэлтийг үндэслэх;” гэсэн томъёолол байна. Үүнийг дэмжье гэсэн санал хураалт явуулъя.

Санал хураалтад 40 гишүүн оролцож, 28 гишүүн зөвшөөрч, 70,0 хувийн саналаар санал дэмжигдлээ.

16.Төсөлд дор дурдсан агуулгатай 6.1.11 дэх заалт нэмэх:
“6.1.11.паркийн байршил, үйл ажиллагааны чиглэлийг тогтоож парк байгуулах тухай шийдвэр гаргах;” гэсэн санал байна. Дэмжье гэсэн томъёоллоор санал хураалт явуулж байна.

Санал хураалтад 40 гишүүн оролцож, 29 гишүүн зөвшөөрч, 72,5 хувийн саналаар санал дэмжигдлээ.

17.Төсөлд дор дурдсан агуулгатай 6.1.12 дахь заалт нэмэх:

“6.1.12.паркийн удирдлагыг томилох, бүтэц, дүрэм, журмыг батлах;”


Санал хураалтад 40 гишүүн оролцож, 27 гишүүн зөвшөөрч, 67,5 хувийн саналаар санал дэмжигдлээ.

18.Төсөлд дор дурдсан агуулгатай 6.1.13 дахь заалт нэмэх:
“6.1.13.паркийн нутаг дэвсгэрт олгосон газар, төрийн өмчийн барилга, байгууламжийн ашиглалт, нутаг дэвсгэрт үйлчлэх хөнгөлөлт, урамшуулалт, тэдгээрийн хэлбэр, хэмжээг тогтоох, холбогдох дүрэм, журам баталж мөрдүүлэх.” гэсэн саналыг дэмжье гэсэн санал хураалт явуулъя.

Санал хураалтад 40 гишүүн оролцож, 21 гишүүн зөвшөөрч, 52,5 хувийн саналаар санал дэмжигдлээ.
19.Төслийн 7 дугаар зүйлийн “Инновацийн асуудал эрхэлсэн” гэснийг “Үндэсний хөгжил, шинэтгэлийн асуудал эрхэлсэн” гэж өөрчлөх гэсэн санал байна. Дэмжье гэсэн санал хураалт явуулж байна.
Санал хураалтад 40 гишүүн оролцож, 27 гишүүн зөвшөөрч, 67,5 хувийн саналаар санал дэмжигдлээ.
20.Төсөлд дор дурдсан агуулгатай 7.1.6 дахь заалт нэмэх:
“7.1.6.энэ хуулийн 6.1.10-6.1.15-т заасан Шинжлэх ухааны парктай холбоотой дүрэм, журам, төсөл боловсруулж Шинжлэх ухаан, технологийн үндэсний зөвлөлөөр хэлэлцүүлж, Засгийн газарт өргөн барих.” гэсэн санал байна. Дэмжье гэсэн санал хураалт явуулъя.

Санал хураалтад 39 гишүүн оролцож, 27 гишүүн зөвшөөрч, 69,2 хувийн саналаар санал дэмжигдлээ.
21.Төсөлд дор дурдсан агуулгатай 7.1.16 дахь заалт нэмэх:
“7.1.16.инновацийн бүтээгдэхүүний талаар дүгнэлт гаргах, мэргэжлийн шинжээчдийн ажиллах журмыг баталж, хэрэгжилтийг зохион байгуулах;” гэсэн санал байна. Энэ саналыг дэмжье гэсэн санал хураалт явуулж байна.

Санал хураалтад 39 гишүүн оролцож, 27 гишүүн зөвшөөрч, 69,2 хувийн саналаар санал дэмжигдлээ.

22.Төсөлд дор дурдсан агуулгатай 9 дүгээр зүйл нэмэх:
“9 дүгээр зүйл. Санхүүгийн зохицуулах хорооны бүрэн эрх 

9.1.Санхүүгийн зохицуулах хороо дараах бүрэн эрхийг хэрэгжүүлнэ:

9.1.1.венч сан болон менежментийн компанийг үүсгэн байгуулахад тавигдах нөхцөл, шаардлага, хувь нийлүүлсэн болон өөрийн хөрөнгийн доод хэмжээг тогтоох; 
9.1.2.венч сан болон менежментийн компанийн үйл ажиллагаа эрхлэх тусгай зөвшөөрөл олгох, сунгах, түдгэлзүүлэх, хүчингүй болгох;
9.1.3.венч сан болон менежментийн компанийн үйл ажиллагааг  зохицуулах, хяналт тавихтай холбоотой дүрэм, журмыг боловсруулан баталж мөрдүүлэх;
9.1.4.венч сангийн удирдлага, үйл ажиллагааг зохицуулах нийтлэг дүрэм, журмыг тогтоох; 

9.1.5.венч сан болон менежментийн компанийн талаар иргэн, аж ахуйн нэгж, байгууллагаас ирүүлсэн өргөдөл, хүсэлтийг хянаж өөрийн эрх хэмжээний хүрээнд шийдвэрлэх, гарсан зөрчлийг арилгах хугацаатай үүрэг даалгавар өгөх;
9.1.6.венч сан болон менежментийн компанийн гаргаж байгаа мэдээлэл дүрэм, журамд нийцэж байгаа болон үнэн зөв эсэхэд хяналт тавих; 

9.1.7.венч санг татан буулгах асуудлаар шүүхэд хандах;
9.1.8.хуульд заасан бусад бүрэн эрх.” гэсэн санал байна. Дэмжье гэсэн санал хураалт явуулъя.

Санал хураалтад 39 гишүүн оролцож, 25 гишүүн зөвшөөрч, 64,1 хувийн саналаар санал дэмжигдлээ.

23.Төсөлд дор дурдсан агуулгатай 10 дугаар зүйл нэмэх:
“10 дугаар зүйл. Яам, агентлагийн нийтлэг бүрэн эрх
10.1.1.дангаараа болон Үндэсний хөгжил, шинэтгэлийн асуудал эрхэлсэн төрийн захиргааны байгууллагатай хамтран инновацийн хөтөлбөр, төсөл боловсруулан хэрэгжүүлэх, санхүүжүүлэх, дэмжлэг үзүүлэх;

10.1.2.салбарын инновацийн үйл ажиллагааны тэргүүлэх чиглэлийг тодорхойлох, хэрэгжилтийг хангах;

10.1.3.төрийн захиргааны төв байгууллагууд инновацийн үйл ажиллагааг хэрэгжүүлэхэд шаардагдах төсвийг өөрийн эрхлэх үйл ажиллагааны төсөвт багтаан шийдвэрлэх;
10.1.4.хуульд заасан бусад бүрэн эрх.” гэсэн санал байна. Саналыг дэмжье гэсэн санал хураалт явуулъя.

Санал хураалтад 39 гишүүн оролцож, 28 гишүүн зөвшөөрч, 71,8 хувийн саналаар санал дэмжигдлээ.
24.Төслийн 11 дүгээр зүйлийг дор дурдсанаар өөрчлөн найруулах:
“11 дүгээр зүйл. Аймаг, нийслэлийн Засаг даргын бүрэн эрх 

11.1.Аймаг, нийслэлийн Засаг дарга инновацийн талаар дараах бүрэн эрхийг хэрэгжүүлнэ:
11.1.1.орон нутагт инновацийг хөгжүүлэхэд хувийн хэвшлийн оролцоог хангах, хамтарсан санхүүжилттэй инновацийн төсөл хэрэгжүүлэх;

11.1.2.аймаг, нийслэлийн нутаг дэвсгэрт байгуулагдсан паркийн хэвийн үйл ажиллагаа явуулахад шаардагдах нийгмийн дэд бүтэц байгуулах, суурь үйлчилгээ үзүүлэх ажлыг улсын болон орон нутгийн төсвийн хөрөнгө, бусад эх үүсвэрээр шийдвэрлэх талаар паркийн захиргаанд дэмжлэг үзүүлэх, хамтран ажиллах;
11.1.3.орон нутгийн тулгамдсан асуудлыг шийдвэрлэхэд чиглэгдсэн инновацийн дэд бүтцийг хөгжүүлэх, инновацийн хөтөлбөр, төсөл боловсруулах; 
11.1.4.орон нутгийн төсөвт тусган хэрэгжүүлэх, шаардагдах санхүүжилтийн эх үүсвэрийг бүрдүүлэх зорилгоор үнэт цаас гаргах, гадаадын хөнгөлөлттэй зээлд хөрөнгийн баталгаа гаргах; 

11.1.5.инновацийн үйл ажиллагааг дагнан эрхлэх үүрэгтэй орон нутгийн өмчит болон орон нутгийн өмчийн оролцоотой хуулийн этгээд байгуулж ажиллуулах;
11.1.6.хуульд заасан бусад бүрэн эрх.” гэсэн санал байна. Энэ саналыг дэмжье гэсэн санал хураалт явуулж байна.

Санал хураалтад 40 гишүүн оролцож, 27 гишүүн зөвшөөрч, 67,5 хувийн саналаар санал дэмжигдлээ.

25.Төсөлд дор дурдсан агуулгатай 13 дугаар зүйл шинээр нэмэх:
“13 дугаар зүйл. Инновацийн тэргүүлэх чиглэл
13.1.Шинжлэх ухаан, технологийн ололтыг эдийн засгийн өсөлтийг эрчимжүүлэх, өндөр технологийн болон өрсөлдөх чадвартай бүтээгдэхүүн үйлдвэрлэх, экспортлох, өндөр үр ашигтай үйлчилгээний төрөл, хэлбэрийг бий болгоход чиглүүлэх, инновацийн чадавхи, нөөцийг оновчтой байршуулах, төрийн дэмжлэгийн үр ашгийг нэмэгдүүлэх зорилгоор инновацийн тэргүүлэх чиглэлийг тогтооно.
13.2.Инновацийн тэргүүлэх чиглэлийг стратегийн болон дунд хугацааных гэж ангилна.

13.3.Стратегийн тэргүүлэх чиглэл 10 жилийн хугацаатай байх бөгөөд Улсын Их Хурлаас батална:
13.3.1.стратегийн тэргүүлэх чиглэлийн төслийг Үндэсний хөгжил, шинэтгэлийн асуудал эрхэлсэн төрийн захиргааны байгууллага боловсруулж өмнөх тэргүүлэх чиглэлийн хугацаа дуусахаас 12 сарын өмнө Засгийн газраар хэлэлцүүлнэ;
13.3.2.Засгийн газар хэлэлцэж дэмжсэн стратегийн тэргүүлэх чиглэлийн төслийг өмнөх тэргүүлэх чиглэлийн хугацаа дуусахаас 10 сарын өмнө Улсын Их Хуралд өргөн барина. 

13.4.Дунд хугацааны тэргүүлэх чиглэл нь стратегийн тэргүүлэх чиглэлийг үндэсний, салбарын, бүс, орон нутгийн түвшинд үе шаттайгаар хэрэгжүүлэх уялдаа бүхий боловсруулагдсан байна.

13.5.Дунд хугацааны тэргүүлэх чиглэл 5 жилийн хугацаатай байх бөгөөд Засгийн газар, аймаг, нийслэлийн иргэдийн Төлөөлөгчдийн Хурлаар батална.
13.6.Дунд хугацааны үндэсний тэргүүлэх чиглэлийн төслийг стратегийн тэргүүлэх чиглэл батлагдсанаас хойш 10 сарын дотор Үндэсний хөгжил, шинэтгэлийн асуудал эрхэлсэн төрийн захиргааны байгууллага холбогдох төрийн захиргааны байгууллагатай хамтран боловсруулж Засгийн газарт оруулж батлуулна:

13.6.1.дунд хугацааны үндэсний тэргүүлэх чиглэл нь урт, дунд хугацааны улсын эдийн засаг, нийгмийн хөгжлийн төлөв, шинжлэх ухаан, технологийн хандлага зэрэгт үндэслэсэн, салбар дундын болон бүс хоорондын шинжтэй инновацийг хөгжүүлэхэд чиглэгдсэн байна;
13.6.2.дунд хугацааны салбарын тэргүүлэх чиглэлийг стратегийн тэргүүлэх чиглэл болон дунд хугацааны үндэсний тэргүүлэх чиглэл, салбарын хөгжлийн төсөөлөлд үндэслэн тухайн салбарыг хариуцсан төрийн захиргааны төв байгууллага баталж хэрэгжүүлнэ;
13.6.3.дунд хугацааны үндэсний, салбарын тэргүүлэх чиглэлийг Засгийн газар, салбарын хөтөлбөр, төлөвлөгөөнд тусгах болон бие даасан төсөл хэлбэрээр хэрэгжүүлнэ;
13.6.4.бүс, орон нутгийн дунд хугацааны тэргүүлэх чиглэлийг стратегийн, дунд хугацааны үндэсний болон салбарын тэргүүлэх чиглэлтэй уялдуулан тухайн бүс, аймаг, нийслэл боловсруулж Иргэдийн төлөөлөгчдийн хурлаараа батлуулж хэрэгжүүлнэ.
13.7.Тэргүүлэх чиглэл нь шинжлэх ухааны болон эдийн засгийн үндэслэлтэй, энэхүү хуулийн шаардлагад нийцсэн байна.
13.8.Тэргүүлэх чиглэлийг төрийн болон төрийн бус байгууллага, шинжлэх ухаан, аж үйлдвэрийн төлөөллийг оролцуулан Засгийн газрын баталсан журмын дагуу боловсруулна.

13.9.Инновацийн тэргүүлэх чиглэлийн хэрэгжилтэд хяналт, шинжилгээ, үнэлгээ хийх, тайлагнах асуудлыг Засгийн газрын баталсан журмын дагуу Үндэсний хөгжил, шинэтгэлийн асуудал хариуцсан төрийн захиргааны байгууллага хариуцна.” гэсэн санал байна. Энэ саналыг дэмжих санал хураалт явуулъя.

Санал хураалтад 40 гишүүн оролцож, 29 гишүүн зөвшөөрч, 72,5 хувийн саналаар энэ санал дэмжигдлээ.

26.Төсөлд дор дурдсан агуулгатай 14.3 дахь хэсэг нэмэх:
“14.3.Инновацийн төслийг Үндэсний хөгжил, шинэтгэлийн асуудал хариуцсан төрийн захиргааны байгууллага Засгийн газрын баталсан журмын дагуу бүртгэнэ.” гэсэн санал байна. Саналыг дэмжье гэсэн санал хураалт явуулъя.
Санал хураалтад 40 гишүүн оролцож, 30 гишүүн зөвшөөрч, 75,0 хувийн саналаар санал дэмжигдлээ.

27.Төслийн 15.1.3 дахь заалтын “эзэмшигчтэй ашиглалтын гэрээ байгуулсан” гэснийг “эзэмшигчтэй лицензийн гэрээ байгуулсан байх.” гэж өөрчлөх санал гарсан байна. Энэ саналыг дэмжье.

Санал хураалтад 39 гишүүн оролцож, 26 гишүүн зөвшөөрч, 66,7 хувийн саналаар санал дэмжигдлээ.
28.Төсөлд дор дурдсан агуулгатай 15.2 дахь хэсэг нэмэх:
“15.2.Инновацийн бүтээгдэхүүн энэхүү хуульд заасан шаардлагад нийцэж байгаа эсэх талаарх дүгнэлтийг Үндэсний хөгжил, шинэтгэлийн асуудал эрхэлсэн төрийн захиргааны байгууллага шинжээчдийн дүгнэлтэд үндэслэн гаргана.” гэсэн санал байна. Саналыг дэмжье гэсэн санал хураалт.
Санал хураалтад 39 гишүүн оролцож, 28 гишүүн зөвшөөрч, 71,8 хувийн саналаар санал дэмжигдлээ.
29.Төсөлд дор дурдсан агуулгатай 16 дугаар зүйл шинээр нэмэх:
“16 дугаар зүйл.Инновацийн дэд бүтэц
16.1.Инновацийн дэд бүтэц нь шинжлэх ухааны парк, үйлдвэрлэл технологийн парк, технополис, технологи дамжуулах төв, технологийн инкубатор, бизнес-инкубатор, Засгийн газрын тусгай сан, венч сангаас бүрдэнэ.
16.2.Үйлдвэрлэл технологийн парктай холбоотой үүсэх харилцааг Үйлдвэрлэл технологийн паркийн эрх зүйн байдлын тухай хуулиар зохицуулна.

16.3.Шинжлэх ухааны парк болон венч сангийн үйл ажиллагааг энэ хууль болон бусад холбогдох хуулиар зохицуулна.” гэсэн санал байна. Саналыг дэмжье гэсэн санал хураалт явуулъя.

Санал хураалтад 39 гишүүн зөвшөөрч, 27 гишүүн оролцож, 69,2 хувийн саналаар санал дэмжигдлээ.
30.Төсөлд дор дурдсан агуулгатай 17.1.1 дэх заалт нэмэх:
“17.1.1.инновацийн төсөл хэрэгжүүлэхээр авсан зээлийн хүүний тодорхой хувийг инновацийн сангаас санхүүжүүлэх;” гэсэн санал байна. Саналыг дэмжье.


Санал хураалтад 39 гишүүн оролцож, 30 гишүүн зөвшөөрч, 73,2 хувийн саналаар санал дэмжигдлээ.

31.Төсөлд “Шинжлэх ухааны парк байгуулах” гэсэн 4 дүгээр бүлэг шинээр нэмж, уг бүлэгт дор дурдсан агуулгатай 18 дугаар зүйл нэмэх:
“18 дугаар зүйл. Шинжлэх ухааны парк байгуулах 
18.1.Паркийг дараах зорилгоор байгуулна:

18.1.1.эрдэм шинжилгээний байгууллага, аж ахуйн нэгжүүд хамтран, инновацийн үйл ажиллагааг үр ашигтай явуулах орчин, дэд бүтцийг бүрдүүлэх; 

18.1.2.импортыг орлох болон экспортод чиглэсэн өндөр технологи, инновацийн бүтээгдэхүүн үйлдвэрлэлд шаардагдах санхүүгийн олон талт эх үүсвэр, өндөр ур чадвартай мэргэшсэн хүний нөөц, дэд бүтцээр хангах, үндэсний үйлдвэрлэлийн өрсөлдөх чадварыг нэмэгдүүлэх; 

18.1.3.инновацийн үйл ажиллагаанд тулгуурлан бүс, орон нутгийн нийгэм, эдийн засгийн хөгжлийг эрчимжүүлэх, эдийн засгийн төрөлжилтийг бий болгох.

18.2.Паркийн оноосон нэрэнд “шинжлэх ухааны парк” гэсэн үгийг заавал хэрэглэх бөгөөд бусад хуулийн этгээдийн нэрэнд энэхүү үгийг хэрэглэхийг хориглоно.” гэсэн санал байна. Саналыг дэмжье гэсэн санал хураалт явуулъя.


Санал хураалтад 42 гишүүн оролцож, 31 гишүүн зөвшөөрч, 73,8 хувийн саналаар санал дэмжигдлээ.

32.Уг бүлэгт дор дурдсан агуулгатай 19 дүгээр зүйл нэмэх:
“19 дүгээр зүйл. Паркийн үйл ажиллагаанд баримтлах зарчим
19.1.Паркийн үйл ажиллагаанд энэ хуулийн 4.1-т зааснаас гадна дараах зарчмыг баримтална:
19.1.1.парк байгуулах, түүний хэвийн үйл ажиллагааг хангахад шаардагдах хөрөнгө оруулалт нь төсвийн хөрөнгө оруулалт,  төр, хувийн хэвшлийн түншлэлд тулгуурлах;

19.1.2.паркийн нутаг дэвсгэрт энэ хуулийн 14 дүгээр зүйлд заасан тэргүүлэх чиглэлийн үйл ажиллагааг явуулах;

19.1.3.паркийн үйл ажиллагаатай нийцсэн дотоодын болон гадаадын компанийн салбар, нэгжийг паркт хөрөнгө оруулалт хийх, үйл ажиллагаа явуулахыг хөхиүлэн дэмжих;

19.1.4.паркийн нутаг дэвсгэрт сэргээгдэх эрчим хүч, байгаль орчинд ээлтэй технологийг ашиглах, ногоон байгууламж бүхий орчин бүрдүүлэхийг тэргүүн ээлжинд анхаарах.” гэсэн санал байна. Энэ саналыг дэмжье.

Санал хураалтад 41 гишүүн оролцож, 26 гишүүн зөвшөөрч, 63,4 хувийн саналаар санал дэмжигдлээ.

33.Уг бүлэгт дор дурдсан агуулгатай 20 дугаар зүйл нэмэх:
“20 дугаар зүйл. Паркийн удирдлагын чиг үүрэг
20.1.Паркийн удирдлага нь төлөөлөн удирдах зөвлөл болон гүйцэтгэх удирдлагаас бүрдэнэ. 
20.2.Төлөөлөн удирдах зөвлөл нь Засгийн газар, орон нутаг, паркийн нэгжийн төлөөллөөс бүрдэх бөгөөд нийт гишүүдийн гуравны нэгээс доошгүй хувийг паркийн нэгжээс сонгоно.
20.3.Төлөөлөн удирдах зөвлөл дараах чиг үүргийг хэрэгжүүлнэ:
20.3.1.паркийн хөгжлийн талаар Үндэсний хөгжил, шинэтгэлийн асуудал эрхэлсэн төрийн захиргааны байгууллагын бүрэн эрхийнхээ хүрээнд хэрэгжүүлж байгаа үйл ажиллагаанд дэмжлэг үзүүлэх;
20.3.2.паркийн хөгжлийн онцлогтой уялдсан гадаад хамтын ажиллагаа, хөрөнгө оруулалтын бодлогын асуудлаар шаардлагатай тохиолдолд Үндэсний хөгжил, шинэтгэлийн асуудал хариуцсан төрийн захиргааны байгууллагад санал оруулж шийдвэрлүүлэх; 
20.3.3.хуулинд заасан бусад бүрэн эрх.

20.4.Гүйцэтгэх удирдлага дараах чиг үүргийг хэрэгжүүлнэ:
20.4.1.паркийг хөгжүүлэх бодлого, хөтөлбөр, төлөвлөгөөний хэрэгжилтийг зохион байгуулах;
20.4.2.хөрөнгө оруулалтын төслийн хэрэгжилтийг зохион байгуулах;
20.4.3.паркийн нэгжтэй техник, эдийн засгийн үндэслэл, технологийн түвшний үнэлгээ, холбогдох байгууллагаар гаргуулсан байгаль орчинд нөлөөлөх байдлын үнэлгээг үндэслэн гэрээ байгуулах;
20.4.4.паркийн нэгжийн хэвийн үйл ажиллагаа явуулах орчин, дэд бүтцийг бүрдүүлэх, холбогдох заавар, удирдамжаар хангах;
20.4.5.энэ хуулийн 20.4.1-20.4.4-д заасан чиг үүргийг хэрэгжүүлэхэд шаардлагатай зөвлөх үйлчилгээг гэрээгээр авч ажиллуулах;
20.4.6.хуульд заасан бусад бүрэн эрх.” гэсэн санал байна. Саналыг дэмжье гэсэн санал хураалт явуулъя.

Ирцгүй байна. Саяын саналыг хүчингүйд тооцлоо. Ирцээ бүрдүүлье. 33 дугаар саналыг дахиж хураана. 20.4.6-д хуульд заасан бусад бүрэн эрх гэсэн заалт байгаа. Үүнтэй хамт саяын саналыг явуулъя. 
Санал хураалтад 41 гишүүн оролцож, 29 гишүүн зөвшөөрч, 70,7 хувийн саналаар санал дэмжигдлээ.

34.Уг бүлэгт дор дурдсан агуулгатай 21 дүгээр зүйл нэмэх:
“21 дүгээр зүйл. Паркийн үйл ажиллагаа
21.1.Паркийн нутаг дэвсгэрт дараах чиглэлийн үйл ажиллагааг явуулна:
21.1.1.эрдэм шинжилгээ, туршилт, зохион бүтээх ажил явуулах, дэвшилтэт техник, технологийг дамжуулах;
21.1.2.инновацийн бүтээгдэхүүний үйлдвэрлэл;

21.1.3.сургалт-судалгаа-үйлдвэрлэлийн сүлжээ бий болгох;

21.1.4.нийгмийн суурь үйлчилгээ, хот төлөвлөлт, газар зохион байгуулалтыг тухайн бүс, орон нутгийн чадавхид түшиглэн цогцолбороор байгуулах;
21.1.5.агуулах, тээвэрлэлт, логистикийн үйлчилгээг үзүүлэх;

21.1.6.паркийн нутаг дэвсгэрт хэвийн үйл ажиллагаа явуулах орчин, нөхцөлийг бүрдүүлэх.

21.2.Паркийн үйл ажиллагааг энэхүү хуулийн 12.1-д заасан эх үүсвэрээс гадна паркийн өөрийн үйл ажиллагааны орлогоос санхүүжүүлнэ.
21.3.Паркт Үйлдвэрлэл, технологийн паркийн эрх зүйн байдлын тухай хуулийн 12 дугаар зүйлд заасан үйл ажиллагаа эрхлэхийг хориглоно.” гэсэн санал байна. Саналыг дэмжье гэсэн санал хураалт явуулъя.

Санал хураалтад 41 гишүүн оролцож, 25 гишүүн зөвшөөрч, 61,0 хувийн саналаар санал дэмжигдлээ.

35.Төсөлд “Венч сан” гэсэн 5 дугаар бүлэг шинээр нэмж, уг бүлэгт дор дурдсан агуулгатай 22 дугаар зүйл нэмэх:
“22 дугаар зүйл. Венч сангийн үйл ажиллагаа
22.1.Венч сан нь сангийн хөрөнгө оруулалтын зорилго, нөхцөл, хэрэгсэл, сангийн активын зарцуулалтын нөхцөл, хязгаарлалт, эрсдэлийг бууруулах арга хэмжээ зэргийг тусгасан хөрөнгө оруулалтын бодлоготой байна.

22.2.Венч сан энэ хуульд заасан инновацийн үйл ажиллагаатай холбоотой дараах үйл ажиллагааг санхүүжүүлнэ:

22.2.1.шинэ болон шинэчлэгдсэн бүтээгдэхүүн, технологи бий болгоход чиглэгдсэн хэрэглээний судалгаа, технологийн туршилт, зүгшрүүлэлт хийх; 

22.2.2.оюуны өмчийн болон зах зээлийн судалгаа хийх; 

22.2.3.үйлдвэрлэлийн технологийн шинэчлэлт, сэлгэлтийг хийх; 

22.2.4.шинэ технологи, аргачлал, бүтээгдэхүүний туршилт хийх; 

22.2.5.инновацийн дэд бүтцийг байгуулах;

22.2.6.оюуны өмчид эрхийн хамгаалалт хийх, түүнийг эзэмших, шилжүүлэх.

22.3.Венч сангаас дараах хуулийн этгээдэд хөрөнгө оруулалт хийх, үйл ажиллагааг нь санхүүжүүлэхийг хориглоно:

22.3.1.цэрэг, батлан хамгаалах салбар; 

22.3.2.уул уурхайн түүхий эдийн олборлолт;

22.3.3.барилга угсралт;

22.3.4.банк, санхүүгийн байгууллага;

22.3.5.хөрөнгийн зах зээлийн мэргэжлийн оролцогч;

22.3.6.аудитын болон үнэлгээний компани;

22.3.7.согтууруулах ундаа, тамхины үйлдвэрлэл;

22.3.8.хонжворт сугалаа, бооцоот тоглоом.” гэсэн санал байна. Саналыг дэмжье гэсэн санал хураалт явуулъя.

Санал хураалтад 41 гишүүн оролцож, 26 гишүүн зөвшөөрч, 63,4 хувийн саналаар санал дэмжигдлээ.

36.Уг бүлэгт дор дурдсан агуулгатай 23 дугаар зүйл нэмэх:
“23 дугаар зүйл. Венч санг үүсгэн байгуулах, бүртгүүлэх
23.1.Инновацийн үйл ажиллагааг санхүүжүүлэх зорилгоор иргэн, хуулийн этгээд хамтран венч санг үүсгэн байгуулж болно. 
23.2.Сангийн оноосон нэрэнд “Венч сан” гэсэн тэмдэглэгээг заавал хэрэглэнэ.
23.3.Санг үүсгэн байгуулах баримт бичиг нь сангийн хөрөнгө оруулалтын бодлого, сангийн дүрэм, менежментийн гэрээнээс бүрдэнэ. 
23.4.Сангийн дүрэмд дараах зүйлийг тусгана:  
23.4.1.цэвэр активын үнэлгээ хийх, сангийн хувьцаа гаргах, гаргасан хувьцааг эргүүлэн худалдан авах журам;
23.4.2.сангийн цэвэр активын зохистой бүтэц;

23.4.3.нэг удаагийн хэлцлээр хийж болох гэрээний үнийн дүнгийн дээд хэмжээ;
23.4.4.хараат бус үнэлгээчин болон аудиторын үйлчилгээний хөлсийг тогтоох, холбогдон гарах зардлыг олгох;
23.4.5.сангийн үндсэн хөрөнгө болон хөрөнгө оруулсан активын нягтлан бодох бүртгэлийн журам;
23.4.6.ногдол ашгийн бодлого; 

23.4.7.сангийн удирдах зөвлөлийн батлах гэрээний үнийн дүнгийн доод хэмжээ;  
23.4.8.хөрөнгө оруулалтын үндсэн чиглэл. 

23.5.Сан нь хязгаарлагдмал хариуцлагатай компани гэсэн хэлбэртэй байна.  

23.6.Олон нийтэд зориулан сурталчилгаа явуулдаггүй, хаалттай хэлбэрээр зохион байгуулагдсан сан байж болно.
23.7.Сангийн үйл ажиллагаа явуулах хугацаа нь гурваас доошгүй, наймаас ихгүй жил байна. 
23.8.Энэ хуульд заасны дагуу бүртгүүлсэний дараа хөрөнгө оруулагчдын нэгдлийг венч санд тооцно. 
23.9.Венч сангийн хувь нийлүүлэгч нь төр, иргэн, хуулийн этгээд байж болно. 
23.10.Санд хөрөнгийн үнэлгээний болон аудиторын үйлчилгээ үзүүлэх этгээд сангийн хувь нийлүүлэгч, түүний нэгдмэл сонирхолтой этгээд байхыг хориглоно.
23.11.Хуулиар хориглосноос бусад тохиолдолд гадаадын иргэн, хуулийн этгээд сангийн хувь нийлүүлэгч байж болно.”  гэсэн саналыг Байнгын хороо дэмжсэн байна. Санал хураалт явуулъя.

Санал хураалтад 42 гишүүн оролцож, 28 гишүүн зөвшөөрч, 66,7 хувийн саналаар санал дэмжигдлээ.

37.Уг бүлэгт дор дурдсан агуулгатай 24 дүгээр зүйл нэмэх:
“24 дүгээр зүйл. Венч сангийн удирдлага

24.1.Сангийн удирдлагыг сан өөрөө эсхүл менежментийн гэрээ байгуулсан менежментийн компани гүйцэтгэж болно. 
24.2.Менежментийн компанийн үйл ажиллагааг энэ хууль, Үнэт цаасны тухай болон Компанийн тухай хуулиар зохицуулна.

24.3.Сангийн дүрэмд энэ хуулийн 23.4.3, 23.4.6-т зааснаас бусад тохиолдолд менежментийн компани нь сангийн хөрөнгийг сангийн нэрийн өмнөөс удирдаж хөрөнгө оруулалтын шийдвэрийг бие даан гаргаж болно.
24.4.Хөрөнгө оруулалтын шийдвэр гэж сангийн удирдлагыг хэрэгжүүлэх явцад сангийн активаар сангийн хөрөнгө оруулалтын бодлогод нийцүүлэн гаргасан хөрөнгө оруулалтын хэрэгсэл худалдан авах, худалдах шийдвэрийг хэлнэ. 
24.5.Менежментийн компани нь зөвхөн хувийн хөрөнгө оруулалтын үйл ажиллагааг эрхэлнэ. 
24.6.Менежментийн компани нь дараах үйл ажиллагаа эрхлэхийг хориглоно: 
24.6.1.венч хөрөнгө оруулалтаас бусад төрлийн үйл ажиллагаа;

24.6.2.тусгай болон нөөцийн санг үүсгэн байгуулах;

24.6.3.хувьцаа болон өрийн бичгээс өөр төрлийн үнэт цаас гаргах;
24.6.4.сангийн үйл ажиллагаа явуулах хугацаа дуусахаас өмнө ногдол ашиг хуваарилах. 

24.7.Менежментийн компани нь Санхүүгийн зохицуулах хорооноос хүлээн зөвшөөрсөн аудитын компанитай аудитын шалгалт хийлгэх тухай гэрээ байгуулах үүрэгтэй. 

24.8.Аудитор нь сангийн нягтлан бодох бүртгэл, түүний дотор сангийн бүртгэл тайлан нь энэ хууль, бусад хууль тогтоомж болон Санхүүгийн зохицуулах хорооноос батлан гаргасан журамд нийцэж байгаа эсэхийг шалгаж дүгнэлт гаргана.

24.9.Аудитор нь венч сан, менежментийн компани, үнэлгээчинтэй нэгдмэл сонирхолтой этгээд байхыг хориглоно.” гэсэн санал байна. Саналыг дэмжье гэсэн санал хураалт явуулъя.

Санал хураалтад 43 гишүүн оролцож, 31 гишүүн зөвшөөрч, 72,1 хувийн саналаар санал дэмжигдлээ.

38.Уг бүлэгт дор дурдсан агуулгатай 25 дугаар зүйл нэмэх:
“25 дугаар зүйл. Венч сангийн актив, активын үнэлгээ
25.1.Сангийн өөрийн хөрөнгө нь итгэмжлэн удирдах гэрээний үндсэн дээр сангийн гишүүдээс татан төвлөрүүлсэн мөнгөн хөрөнгөөс бүрдэнэ. 

25.2.Сангийн өөрийн хөрөнгийн доод хэмжээ 1 тэрбум төгрөг байна.

25.3.Сангийн актив гэж сангийн нийт хөрөнгөөс удирдлагын зардалд ногдох хэсгийг хассан дүн буюу хөрөнгө оруулалтад зориулсан хөрөнгийг хэлнэ.

25.4.Сангийн активд дараах зүйлүүдийг оруулж үл болно:
25.4.1.газар, мал, ургамал, дуусаагүй барилга, бараа материал, ашигт малтмалын орд газар эзэмших ашиглах бүх төрлийн гэрчилгээ;
25.4.2.зээлээр авсан болон зээлийн батлан даалтанд байгаа хөрөнгө;
25.4.3.хамтын санхүүжилтийн бусад байгууллагуудын гаргасан үнэт цаас;
25.4.4.гадаадын үнэт цаас гаргагчийн үнэт цаасны эзлэх хувь сангийн нийт хөрөнгийн 20 хувиас дээшгүй байна. 

25.5.Сангийн цэвэр хөрөнгийн өртгийг Санхүүгийн зохицуулах хорооноос баталсан журмын дагуу тооцоолно.

25.6.Сангийн активын бүрэлдэхүүнд байгаа хөрөнгийг холбогдох тусгай зөвшөөрөл бүхий үнэлгээчин үнэлнэ.

25.7.Эдгээр хөрөнгийг санд хүлээн авах, аливаа хэлбэрээр бусдад шилжүүлэх үед үнэлнэ. Бусад үед жилд нэгээс доошгүй удаа дахин үнэлгээ хийж байна.

25.8.Үнэлгээ хийх этгээд нь венч сан, менежментийн компани, аудитын компанийн нэгдмэл сонирхолтой этгээд байхыг хориглоно.” гэсэн санал байна. Саналыг дэмжье гэсэн санал хураалт явуулъя.


Санал хураалтад 43 гишүүн оролцож, 26 гишүүн зөвшөөрч, 60,5 хувийн саналаар санал дэмжигдлээ.
39.Уг бүлэгт дор дурдсан агуулгатай 26 дугаар зүйл нэмэх:

“26 дугаар зүйл. Венч сангийн үйл ажиллагааг дуусгавар болгох
26.1.Венч санг дараах үндэслэлээр татан буулгаж болно: 

26.1.1.венч сангийн үйл ажиллагаа эрхлэх хугацаа дууссан;

26.1.2.венч сангийн үндсэн хөрөнгийг дүрэмд заасан хугацаанд татан төвлөрүүлж чадаагүй;

26.1.3.венч сангийн үйл ажиллагааг цаашид үргэлжлүүлэх нь оролцогчдын эрх, хууль ёсны ашиг сонирхолд харшлах бол.
26.2.Улсын бүртгэлээс хасагдсанаар венч санг татан буугдсанд тооцно.

26.3.Венч санг татан буулгасан үед уг сангийн хөрөнгийг худалдан борлуулна.

26.4.Венч сангийн хөрөнгийг худалдан борлуулсанаас олсон орлого болон уг сангийн мөнгөн хөрөнгийг дараах хэлбэрээр хуваарилна:

26.4.1.эхний ээлжинд уг сангийн хөрөнгөнөөс барагдуулах ёстой өр төлбөр, татан буулгах үйл ажиллагаатай холбоотой зардал;

26.4.2.хоёр дахь ээлжинд менежментийн компанийн үйлчилгээний хөлс;
26.4.3.дээрх нөхөн төлбөрүүдийг төлж барагдуулсаны дараагаар үлдсэн мөнгөн хөрөнгийг уг сангийн гишүүдэд эзэмшиж байгаа нэгж эрхтэй нь хувь тэнцүүлэн хуваарилна.” гэсэн санал байна. Саналыг дэмжье гэсэн санал хураалт явуулъя.


Санал хураалтад 40 гишүүн оролцож, 21 гишүүн зөвшөөрч, 52,5 хувийн саналаар санал дэмжигдлээ. Гишүүд ээ, анхааралтай байгаарай. Санал хураалт явж байна.
40.Төслийн 27.1 дэх хэсгийг дор дурдсанаар өөрчлөн найруулах:
“27.1.Төсвийн санхүүжилтээр гүйцэтгэсэн эрдэм шинжилгээ, туршилт, зохион бүтээх ажлын явцад бий болсон оюуны өмчийг шинжлэх ухаан, технологийн төсөл санхүүжүүлэх гэрээнд өөрөөр заагаагүй бол тухайн ажлыг гүйцэтгэсэн иргэн болон хуулийн этгээд эзэмшиж болох бөгөөд өмчлүүлэх, эзэмшүүлэх журмыг Засгийн газар батална гэсэн санал байна. Саналыг дэмжье гэсэн санал хураалт явуулъя.


Санал хураалтад 40 гишүүн оролцож, 26 гишүүн оролцож, 62,7 хувийн саналаар санал дэмжигдлээ.

41.Төсөлд дор дурдсан агуулгатай 27.2 дахь хэсэг нэмэх:
“27.2.Эрдэм шинжилгээний байгууллага дэргэдээ технологи дамжуулалт хариуцсан нэгж болон гарааны компанийг үүсгэн байгуулж болно.” гэсэн санал байна. Саналыг дэмжье гэсэн санал хураалт явуулъя.


Санал хураалтад 40 гишүүн оролцож, 24 гишүүн зөвшөөрч, 60,0 хувийн саналаар санал дэмжигдлээ.

42.Төсөлд дор дурдсан агуулгатай 27.3 дахь хэсэг нэмэх:
“27.3.Эрдэм шинжилгээний байгууллага өөрийн эзэмшлийн оюуны өмчийг эрх бүхий байгууллагаар үнэлүүлэн гарааны компанийн дүрмийн санд хувь нийлүүлэн оруулж болно.” гэсэн санал байна. Саналыг дэмжье гэсэн санал хураалт явуулъя.


Санал хураалтад 40 гишүүн оролцож, 25 гишүүн зөвшөөрч, 62,5 хувийн саналаар санал дэмжигдлээ.
43.Төсөлд дор дурдсан агуулгатай 27.6 дахь хэсэг шинээр нэмэх:
“27.6.Үндэсний хөгжил, шинэтгэлийн асуудал эрхэлсэн төрийн захиргааны байгууллагын зөвшөөрөлгүйгээр төсвийн санхүүжилтээр гүйцэтгэсэн эрдэм шинжилгээний ажлын үр дүнд бий болсон оюуны өмчийг ашиглан гадаад оронд үйлдвэрлэл, үйлчилгээг явуулахыг хориглоно.” гэсэн санал байна. Дэмжье. Байнгын  хороо дэмжсэн санал байна.

Санал хураалтад 40 гишүүн оролцож, 21 гишүүн зөвшөөрч, 52,5 хувийн саналаар санал дэмжигдлээ /санал арайхийн дэмжигдэж байна, гишүүд ээ. Анхааралтай байгаарай/.
44.Төсөлд дор дурдсан агуулгатай 27.7 дахь хэсэг шинээр нэмэх:
“27.7.Энэ хуулийн 27.6-д заасан байгууллагын зөвшөөрөлтэйгээр төрийн санхүүжилтээр гүйцэтгэсэн оюуны өмчийг ашиглан гадаад оронд үйлдвэрлэл, үйлчилгээ явуулах тохиолдолд олон улсын гэрээ, конвенцэд заасны дагуу тухайн улсад уг оюуны өмчийн эрхийг баталгаажуулах, хамгаалах арга хэмжээг авна.” гэсэн санал байна. Саналыг дэмжье гэсэн санал хураалт явуулъя.


Санал хураалтад 40 гишүүн оролцож, 27 гишүүн зөвшөөрч, 67,5 хувийн саналаар санал дэмжигдлээ.
45.Төсөлд дор дурдсан агуулгатай 27.8 дахь хэсэг шинээр нэмэх:
“27.8.Төсвийн санхүүжилтээр гүйцэтгэсэн эрдэм шинжилгээний ажлын үр дүнг эзэмшигч энэхүү хуулийн 29.7 дахь заалтыг зөрчсөн тохиолдолд түүний тухайн оюуны өмчийг эзэмших эрхийг түдгэлзүүлэх, дараагийн эзэмшигчид шилжүүлэх, ашиглуулах харилцааг энэ хуулийн 27.1-т заасан Засгийн газрын баталсан журмаар зохицуулна.” гэсэн санал байна. Саналыг дэмжье гэсэн санал хураалт явуулъя.


Санал хураалтад 40 гишүүн оролцож, 27 гишүүн зөвшөөрч, 67,5 хувийн саналаар санал дэмжигдлээ.

46.Төсөлд дор дурдсан агуулгатай 27.9 дэх хэсэг шинээр нэмэх:
“27.9.Онц байдал үүсэх үед болон үндэсний эрх ашгийг хангах зорилгоор Засгийн газар төсвийн санхүүжилтээр гүйцэтгэсэн эрдэм шинжилгээний ажлын үр дүнд бий болсон оюуны өмчийг дараах лицензийн нөхцөлөөр ашиглах бүрэн эрхтэй:

27.9.1.онцгой эрхгүй лиценз;

27.9.2.дамжуулах эрхгүй лиценз;

27.9.3.цуцлах эрхгүй лиценз;

27.9.4.төлбөрийг барагдуулсан лиценз.” гэсэн санал байна. Саналыг дэмжье гэсэн санал хураалт явуулъя.


Санал хураалтад 40 гишүүн оролцож, 22 гишүүн зөвшөөрч, 55,0 хувийн саналаар санал дэмжигдлээ.
47.Төсөлд дор дурдсан агуулга бүхий 30.4 дэх хэсэг шинээр нэмэх:
“30.4.Инновацийн төсөлтэй холбоотой мэдээллийг санаатайгаар гуравдагч этгээдэд хууль бусаар шилжүүлсэн бол уг этгээдийг албан тушаалаас нь чөлөөлж, инновацийн салбарт ажиллахыг нь 2 жилээр хориглоно.” гэсэн санал байна. Саналыг дэмжье гэсэн санал хураалт явуулъя.


Санал хураалтад 40 гишүүн оролцож, 24 гишүүн зөвшөөрч, 60,0 хувиар санал дэмжигдлээ.
48.Хоёр хуулийн төслийг нэгтгэх явцад бүлэг, зүйл, хэсэг, заалт, үг өгүүлбэр өөрчлөгдөж, хасагдсантай холбогдуулж нэгтгэсэн төслийг бүхэлд нь дэмжих гэсэн санал гарсан байна. Энэ саналаар санал хураалт явуулъя.
Санал хураалтад 40 гишүүн оролцож, 25 гишүүн зөвшөөрч, 62,5 хувиар санал дэмжигдлээ.
Ингээд Байнгын хорооноос хуулийн төсөлтэй холбогдож гаргасан зарчмын зөрүүтэй саналуудыг хураалгаж дууслаа.  Одоо Инновацийн тухай хуулийн төсөлтэй хамт өргөж мэдүүлсэн холбогдох бусад хуулийн төслийн талаарх зарчмын зөрүүтэй саналын томъёоллуудыг хураана.
Ажлын хэсэгт өнөөдөр Үндэсний хөгжил, шинэтгэл хорооны Шинэтгэлийн бодлогын газрын дарга Ганбат, Боловсрол, соёл, шинжлэх ухааны техникийн газрын дарга Сүхбаатар, Үндэсний хөгжил, шинэтгэлийн хорооны Хувийн хэвшил, инновацийн бодлогын хэлтсийн Ариунбаяр зэрэг хүмүүс оролцож байна.

Дагалдаж өргөн мэдүүлсэн хуулиудтай холбоотой  зарчмын зөрүүтэй саналууд байна. Байнгын хороо дэмжсэн саналууд нь:

ИННОВАЦИЙН ТУХАЙ ХУУЛИЙН ТӨСӨЛТЭЙ ХАМТ ӨРГӨН МЭДҮҮЛСЭН
ХОЛБОГДОХ БУСАД ХУУЛИЙН ТӨСЛИЙН ТАЛААРХ ЗАРЧМЫН 

ЗӨРҮҮТЭЙ САНАЛЫН ТОМЬЁОЛОЛ
Нэг.Нийгмийн бодлого, боловсрол, соёл, шинжлэх ухааны байнгын хороо дэмжсэн саналууд:

1.Дээд боловсролын тухай хуульд нэмэлт, өөрчлөлт оруулах тухай хуулийн 2 дугаар зүйлийн “аж ахуйн” гэснийг “инновацийн үйл ажиллагаа явуулах” гэж өөрчлөх гэсэн санал гарч, Байнгын хороо дэмжсэн байна. Энэ саналыг хураая.
Санал хураалтад 41 гишүүн оролцож, 27 гишүүн зөвшөөрч, 65,9 хувийн саналаар санал дэмжигдлээ.
2.Гадаадын иргэний эрх зүйн байдлын тухай хуульд нэмэлт оруулах тухай хуулийн 1 дүгээр зүйлийн “инновацийн” гэсний дараа “салбарт,” гэж нэмэх санал байна. Байнгын хороо дэмжсэн саналыг дэмжье.
Санал хураалтад 41 гишүүн оролцож, 29 гишүүн зөвшөөрч, 70,7 хувийн саналаар санал дэмжигдлээ.
Д.Дэмбэрэл: 3.Захиргааны хариуцлагын тухай хуульд нэмэлт оруулах тухай хуулийн 1 дүгээр зүйлийн “54” гэснийг “371” гэж, “Цахим гарын үсгийн” гэснийг “Инновацийн” гэж тус тус өөрчлөх саналыг дээрх гишүүд гаргасан байна. Дэмжье.
Санал хураалтад 41 гишүүн оролцож, 25 гишүүн зөвшөөрч, 61,0 хувийн саналаар санал дэмжигдлээ.

4.Технологи дамжуулах тухай хуулийг хүчингүй болсонд тооцох тухай хуулийн төслийг хууль санаачлагчид нь буцаах нь зүйтэй гэж дээрх гишүүд санал гаргасан байна. Байнгын хороо дэмжжээ. Дэмжье.
Санал хураалтад 42 гишүүн оролцож, 25 гишүүн зөвшөөрч, 59,5 хувийн саналаар санал дэмжигдлээ.

Хоёр.Төсвийн байнгын хороо дэмжсэн санал байна.
1.Засгийн газрын тусгай сангийн тухай хуульд нэмэлт оруулах тухай хуулийн төслийн “214.2.Инновацийн санд улсын төсвөөс олгох хөрөнгийн хэмжээ дотоодын нийт бүтээгдэхүүний 0.5 хувиас багагүй байна.” гэсэн төслийн 1 дүгээр зүйлийн 5 дахь заалт буюу хуулийн 214.2  дахь хэсгийг хасах  саналыг Ч.Улаан гишүүн гаргасан байна. О.Чулуунбат гишүүн цөөнх болж байсан юм байна. Хасах нь зүйтэй гэсэн санал хураалт явуулъя.
Санал хураалтад 42 гишүүн оролцож, 25 гишүүн зөвшөөрч, 59,5 хувийн саналаар санал дэмжигдлээ.
Зарчмын зөрүүтэй саналуудаар санал хураалт явуулж дуусаад байна. Хаягдсан, гээгдсэн юм байхгүй биз?

Инновацийн тухай хуулийн төсөл болон холбогдох бусад хуулийн төслүүдийг эцсийн хэлэлцүүлэгт бэлтгүүлэхээр Нийгмийн бодлого, боловсрол, соёл, шинжлэх ухааны байнгын хороонд шилжүүллээ.

Дараагийн асуудал.

Байгаль орчныг хамгаалахтай холбогдсон нэмэлт, өөрчлөлт оруулах тухай. Стратегийн хуулийг дараа нь хэлэлцье. Энэ ганцхан санал хураалттай юм байна. Дараа нь Стратегийн хууль 10-аад санал хураалттай юм билээ. Стратегийнхыг хэлэлцье.
Байгаль  орчныг хамгаалах тухай хуульд нэмэлт, өөрчлөлт оруулах тухай, Байгалийн нөөц ашигласны төлбөрийн тухай шинэчилсэн найруулга, Байгаль орчинд нөлөөлөх байдлын үнэлгээний тухай шинэчилсэн найруулга, Хөрс хамгаалах, цөлжилтөөс сэргийлэх тухай, Хог хаягдлын тухай, Ойн тухай, Агаарын тухай, Амьтны тухай, Усны тухай, Усны бохирдлын төлбөрийн тухай болон  холбогдох бусад хуульд нэмэлт, өөрчлөлт оруулах тухай хуулийн төслийн эцсийн хэлэлцүүлгийг сонсъё.
Байгаль орчин, хүнс, хөдөө аж ахуйн байнгын хорооны танилцуулгыг Улсын Их Хурлын гишүүн Л.Гансүх хийнэ. Л.Гансүх гишүүнийг индэрт урьж байна.

Л.Гансүх: -Улсын Их Хурлын дарга, эрхэм гишүүд ээ. Улсын Их Хурлын 2010 оны 05 дугаар сарын 11-ний өдрийн чуулганы нэгдсэн хуралдаанаар Байгаль орчны талаарх багц хуулийн төслүүд болон холбогдох хуулиудын нэмэлт, өөрчлөлт оруулах тухай хуулийн төслүүдийн анхны хэлэлцүүлгийг хийж, эцсийн хэлэлцүүлэгт бэлтгүүлэхээр Байгаль орчин, хүнс, хөдөө аж ахуйн байнгын хороонд шилжүүлсэн.

Тус Байнгын хороо 2012 оны 05 дугаар сарын 16-ны өдрийн хуралдаанаараа Байгаль орчны талаарх багц хуулиудын төслүүд болон холбогдох бусад хуульд нэмэлт, өөрчлөлт оруулах тухай хуулийн төслүүдийг эцсийн хэлэлцүүлэгт бэлтгэж, Монгол Улсын чуулганы хуралдааны дэгийн дагуу 23.1.1-д заасны дагуу анхны хэлэлцүүлгээр дэмжсэн саналуудыг төсөлд нэмж тусгасан, эцсийн хувилбарын төсөл болон дараах танилцуулгыг чуулганы нэгдсэн хуралдаанд оруулж байна.

1.Байгаль орчныг хамгаалах тухай хуульд нэмэлт, өөрчлөлт оруулах тухай хуулийн төсөл.
2.Байгаль орчинд нөлөөлөх байдлын үнэлгээний тухай хуулийн шинэчилсэн найруулгын төсөл.

3.Байгалийн нөөц ашигласны төлбөрийн тухай хуулийн шинэчилсэн найруулгын төсөл.

4.Амьтны тухай хуулийн төсөл.

5.Агаарын тухай хуулийн төсөл.

6.Хөрс хамгаалах, цөлжилтөөс сэргийлэх тухай хуулийн төсөл.

7.Хог хаягдлын тухай хуулийн төсөл.

8.Усны тухай хуулийн төсөл.

9.Ус бохирдуулсны төлбөрийн тухай хуулийн төсөл.

10.Ойн тухай хуулийн төслийн шинэчилсэн найруулгын төслүүдийг хэлэлцээд энэ багц хуулийн төсөл батлагдсанаар байгаль  орчныг хамгаалах ажлын үр өгөөж, чанар эрс дээшилж, төр, орон нутгийн захиргааны болон өөрөө удирдах байгууллагуудын ажлын зааг ялгаа, эрх, үүрэг тодорхой болж, хууль хоорондын давхардал, зөрчил арилж, уялдаа холбоо сайжрах болон төр, хувийн хэвшлийн байгууллага, иргэдийн хариуцлага дээшилж, хууль тогтоомж зөрчигчдөд хүлээлгэх хариуцлагын шинэ тогтолцоо бий болох ийм эрх зүйн зохицуулалтыг шийдсэн байна.

Эцсийн хэлэлцүүлэгт бэлтгэсэн тухай танилцуулга, Байгаль орчны талаарх багц хуулийн төслүүд болон холбогдох хуульд нэмэлт, өөрчлөлт оруулах тухай хуулийн төслүүдийн эцсийн хувилбарыг та бүхэнд тараасан болно.

Улсын Их Хурлын дарга, эрхэм гишүүд ээ.

Байгаль орчныг хамгаалах тухай хуульд нэмэлт, өөрчлөлт оруулах тухай, Байгалийн нөөц ашигласны төлбөрийн тухай хуулийн шинэчилсэн найруулгын төсөл, Байгалийн ургамал ашигласны төлбөрийн тухай хуулийг хүчингүй болгосонд тооцох тухай, Ойгоос хэрэглээний мод, түлээ бэлтгэж, ашигласны төлбөрийн тухай хууль хүчингүй болсонд тооцох тухай, Байгалийн нөөц ашигласны төлбөрийн орлогоос байгаль орчныг хамгаалах, байгалийн нөөцийг нөхөн сэргээх арга хэмжээнд зарцуулах хөрөнгийн хувь хэмжээний тухай хууль хүчингүй болсонд тооцох тухай, Ус, рашааны нөөц ашигласны төлбөрийн тухай хууль хүчингүй болсныг тооцох  тухай, Агнуурын нөөц ашигласны төлбөр, Ан амьтны агнах, барих зөвшөөрлийн хураамжийн тухай хууль хүчингүй болсонд тооцох тухай, Улсын тэмдэгтийн хураамжийн тухай хуульд нэмэлт, өөрчлөлт оруулах тухай, Татварын ерөнхий хуульд нэмэлт, өөрчлөлт оруулах тухай, Байгаль орчинд нөлөөлөх байдлын үнэлгээний тухай хуулийн шинэчилсэн найруулгын төсөл, Ашигт малтмалын тухай хуульд нэмэлт, өөрчлөлт оруулах тухай, Газрын тухай хуульд нэмэлт, өөрчлөлт оруулах тухай, Хөрс хамгаалалт, цөлжилтөөс сэргийлэх тухай, Хог хаягдлын тухай, Ахуйн болон үйлдвэрлэлийн хог хаягдлын тухай хууль хүчингүй болсонд тооцох тухай, Аюултай хог эдлэлийн импорт хил дамжуулан тээвэрлэлтийг хориглох, экспортлох тухай хууль хүчингүй болсонд тооцох тухай, Зарим нийлэг, хальсан уутны хэрэглээг хориглох тухай хууль хүчингүй болсонд тооцох тухай, Төсвийн тухай хуульд нэмэлт оруулах тухай, Татварын ерөнхий хуульд нэмэлт оруулах, өөрчлөлт оруулах тухай, Ойн тухай хуулийн шинэчилсэн найруулгын төсөл, Ой, хээрийг түймрээс хамгаалах тухай хууль хүчингүй болсонд тооцох тухай, Ойн тухай хуульд өөрчлөлт оруулах тухай, Гамшгаас аврах тухай хуульд нэмэлт, өөрчлөлт оруулах тухай, Агаарын тухай хуулийн шинэчилсэн найруулгын төсөл, Агаарын тухай хууль хүчингүй болсон тухай, Нийслэлийн агаарын бохирдлыг бууруулах тухай хууль хүчингүй болсонд тооцох тухай, Агаарын бохирдлын төлбөрийн тухай хуульд нэмэлт, өөрчлөлт оруулах тухай, Амьтны тухай хуулийн төсөл, Ан, агнуурын тухай хуулийг хүчингүй болсонд тооцох, Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах хүчингүй болсонд тооцох тухай, Рашааны тухай хуулийг хүчингүй болсонд тооцох тухай, Монгол улсын Төсвийн тухай хуульд нэмэлт, өөрчлөлт оруулах тухай, Ус бохирдуулсны төлбөрийн тухай, Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай, Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслүүдийн эцсийн хэлэлцүүлгийг хийж баталж өгөхийг та бүхнээс хүсье. Анхаарал тавьсанд баярлалаа.

Д.Дэмбэрэл: -Л.Гансүх гишүүнд баярлалаа. Байнгын хорооны санал, дүгнэлтээс асуух асуулт байна уу?
-Алга байна.

Чуулганы хуралдаанд Биеийн тамирын сургуулийн төгсөх ангийн оюутнууд, мөн Монгол Улсын Их сургуулийн харьяа Нийгмийн шинжлэх ухааны сургуулийн 2 дугаар ангийн а, б группийн оюутнууд ирж чуулганы ажиллагаатай танилцаж байна. Оюутнуудад сурлагын их өндөр амжилт хүсэн ерөөе /алга ташив/.

Чуулганы хуралдаанд Байгаль орчин, аялал жуулчлалын сайд Цогтбаатар, сайдын зөвлөх Шийрэвдамба, мөн яамны Тогтвортой хөгжил, стратегийн төлөвлөлтийн газрын дарга Банзрагч, мөн яамны Хүрээлэн буй орчин, байгалийн нөөцийн газрын дарга Энхбат, Усны газрын дэд дарга Батбаяр, хэлтсийн дарга Ням, мөн яамны Хуулийн хэлтсийн дарга Сайнбаяр, Химийн хортон болон аюултай бодисын бодлого, зохицуулалтын үндэсний зөвлөлийн нарийн бичгийн дарга Жаргалсайхан нар оролцож байна.
Байнгын хороо зарчмын зөрүүтэй санал гаргасан байна.

Зарчмын зөрүүтэй саналаар санал хураалт явуулъя.

1.Төслийн 7.1, 4.1 дэх хэсгийн “энэ хуулийн 14.7-д заасан саналыг аваагүй” гэснийг хасаж, төслийн 10.4 дэх хэсгийн дараах байдлаар өөрчлөн найруулах:

“10.4.Байгаль орчны асуудал эрхэлсэн төрийн захиргааны төв байгууллага нөлөөллийн нарийвчилсан үнэлгээний тайланг, түүнд үнэлгээний шинжилгээ хийсэн шинжээчийн болон мэргэжлийн зөвлөлийн дүгнэлт энэ хуулийн 17.4-т заасан саналыг үндэслэн төслийг хэрэгжүүлэх эсэх асуудлыг шийдвэрлэнэ” гэж санал оруулж байна.

Байгаль орчин, хүнс, хөдөө аж ахуйн байнгын хорооны саналыг дэмжье гэсэн санал хураалт явуулж байна.

Санал хураалтад 44 гишүүн санал хураалтад оролцож, 30 гишүүн зөвшөөрч, 68,2 хувийн саналаар санал дэмжигдлээ.
Зарчмын зөрүүтэй санал хураалт явуулж дууслаа.

Хуулийн төслүүдийг батлах санал хураалт явуулъя. Гишүүдийг оруулъя.

1.Байгаль орчныг хамгаалах тухай хуульд нэмэлт, өөрчлөлт оруулах тухай хуулийн төслийг баталъя. Гишүүд суудлаа эзэлье. Хууль баталж байна.

Санал хураалтад 44 гишүүн оролцож, 31 гишүүн зөвшөөрч, 70,5 хувийн саналаар хууль батлагдлаа.
 2.Байгалийн нөөц ашигласны төлбөрийн тухай хуулийн шинэчилсэн найруулгын хуулийн төслийг баталъя гэсэн санал хураалт явуулъя.

Санал хураалтад 42 гишүүн оролцож, 32 гишүүн зөвшөөрч, 76,2 хувийн саналаар хууль батлагдаж байна.
3. Улсын тэмдэгтийн хураамжийн тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.

Санал хураалтад 42 гишүүн оролцож, 30 гишүүн зөвшөөрч, 71,4 хувийн саналаар хууль батлагдлаа.
4.Байгалийн ургамал ашигласны төлбөрийн тухай хуулийг хүчингүй болсонд тооцох тухай хуулийн төслийг баталъя гэсэн санал хураалт явуулъя.
Санал хураалтад 42 гишүүн оролцож, 34 гишүүн зөвшөөрч, 81,0 хувийн саналаар санал хууль батлагдлаа.

5. Хууль хүчингүй болсонд тооцох тухай “Ойгоос хэрэглээний мод, түлээ бэлтгэж, ашигласны төлбөрийн тухай хуулийн төслийг баталъя гэсэн санал хураалт явуулъя.

Санал хураалтад 41 гишүүн оролцож, 33 гишүүн зөвшөөрч, 80,5 хувийн саналаар хууль батлагдлаа. 
6.Байгалийн нөөц ашигласны төлбөрийн орлогоос байгаль орчныг хамгаалах, байгалийн нөөцийг нөхөн сэргээх арга хэмжээнд зарцуулах хөрөнгийн хувь хэмжээний тухай хууль хүчингүй болсонд тооцох тухай хуулийн төслийг баталъя.

Санал хураалтад 40 гишүүн оролцож, 33 гишүүн зөвшөөрч, 82,5 хувиар хууль батлагдаж байна.

7.Ус, рашааны нөөц ашигласны төлбөрийн тухай хууль хүчингүй болсонд тооцох  тухай хуулийн төслийг баталъя гэсэн санал хураалт явуулъя.

Санал хураалтад 40 гишүүн оролцож, 28 гишүүн зөвшөөрч, 70,0 хувийн саналаар энэ хууль батлагдаж байна.
8. Агнуурын нөөц ашигласны төлбөр, Ан амьтны агнах, барих зөвшөөрлийн хураамжийн тухай хууль хүчингүй болсонд тооцох тухай хуулийн төслийг баталъя.

Санал хураалтад 40 гишүүн оролцож, 30 гишүүн зөвшөөрч, 75,0 хувийн саналаар хууль батлагдлаа.
9. Байгаль орчинд нөлөөлөх байдлын үнэлгээний тухай хуулийн шинэчилсэн найруулгын төслийг баталъя гэсэн санал хураалт явуулъя.

Санал хураалтад 40 гишүүн оролцож, 30 гишүүн зөвшөөрч, 75,0 хувийн саналаар санал дэмжигдэж, хууль батлагдлаа.

10. Ашигт малтмалын тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулж байна.

Санал хураалтад 40 гишүүн оролцож, 28 гишүүн зөвшөөрч, 70,0 хувийн саналаар хууль батлагдаж байна.
11. Газрын тухай хуульд нэмэлт, өөрчлөлт оруулах тухай хуулийн төслийг баталъя.

Санал хураалтад 40 гишүүн оролцож, 33 гишүүн зөвшөөрч, 82,5 хувийн саналаар хууль батлагдлаа.

12. Хөрс хамгаалалт, цөлжилтөөс сэргийлэх тухай хуулийн төслийг баталъя.

Санал хураалтад 40 гишүүн оролцож, 34 гишүүн зөвшөөрч, 85,0 хувийн саналаар хууль батлагдлаа.

13. Хог хаягдлын тухай хуулийн төслийг баталъя.
Санал хураалтад 40 гишүүн оролцож, 34 гишүүн зөвшөөрч, 85,0 хувийн саналаар хууль батлагдлаа.
14. Төсвийн тухай хуульд нэмэлт оруулах тухай хуулийн төслийг баталъя.
Санал хураалтад 40 гишүүн оролцож, 33 гишүүн зөвшөөрч, 82,5 хувийн саналаар хууль батлагдаж байна.

Монгол Улсын Боловсролын их сургуулийн Биеийн тамирын сургуулийн оюутнууд Улсын Их Хурлын чуулганы үйл ажиллагаатай танилцаж байна. Мөн Баянгол дүүргийн иргэд Улсын Их Хурлын чуулганы үйл ажиллагаатай С.Эрдэнэ гишүүний урилгаар танилцаж байна. Иргэдэд ажлын амжилт, сайн сайхныг хүсэж байна /алга ташив/.
15. Ахуйн болон үйлдвэрлэлийн хог хаягдлын тухай хууль хүчингүй болсонд тооцох тухай хуулийн төслийг баталъя.

Санал хураалтад 45 гишүүн оролцож, 31 гишүүн зөвшөөрч, 77,5 хувийн саналаар хууль батлагдлаа.
16. Аюултай хог эдлэлийн импорт хил дамжуулан тээвэрлэлтийг хориглох, экспортлох тухай хууль хүчингүй болсонд тооцох тухай хуулийн төслийг баталъя.

Санал хураалтад 40 гишүүн оролцож, 33 гишүүн зөвшөөрч, 82,5 хувийн саналаар хууль батлагдлаа. Гишүүдийг оруулаарай.
17. Зарим нийлэг, хальсан уутны хэрэглээг хориглох тухай хууль хүчингүй болсонд тооцох тухай хуулийн төслийг баталъя.

Санал хураалтад 40 гишүүн оролцож, 30 гишүүн зөвшөөрч, 75,0 хувийн саналаар хууль батлагдаж байна.
18. Ойн тухай хуулийн шинэчилсэн найруулгын төслийг баталъя гэсэн санал хураалт явуулъя.

Санал хураалтад 40 гишүүн оролцож, 31 гишүүн зөвшөөрч, 77,5 хувийн саналаар хууль батлагдлаа.

19. Ой, хээрийг түймрээс хамгаалах тухай хууль хүчингүй болсонд тооцох тухай хуулийн төслийг баталъя.

Санал хураалтад 40 гишүүн оролцож, 34 гишүүн зөвшөөрч, 60,0 хувийн саналаар энэ хууль батлагдлаа.

20.Ойн тухай хууль хүчингүй болсонд тооцох тухай хуулийн төслийг баталъя.


Санал хураалтад 40 гишүүн оролцож, 28 гишүүн зөвшөөрч, 70,0 хувийн саналаар хууль батлагдлаа.


21. Галын аюулгүй байдлын тухай хуульд нэмэлт, өөрчлөлт оруулах тухай хуулийн төслийг баталъя гэсэн санал хураалт явуулъя.


Санал хураалтад 40 гишүүн оролцож, 22 гишүүн зөвшөөрч, 55 хувийн саналаар хууль батлагдлаа.
22. Гамшгаас аврах тухай хуульд нэмэлт, өөрчлөлт оруулах тухай хуульд нэмэлт, өөрчлөлт оруулах тухай хуулийн төслийг баталъя.

Санал хураалтад 40 гишүүн оролцож, 31 гишүүн зөвшөөрч, 77,5 хувийн саналаар хууль батлагдлаа.
23. Агаарын тухай хуулийн шинэчилсэн найруулгын хуулийн төслийг баталъя.

Санал  хураалтад 40 гишүүн оролцож, 30 гишүүн зөвшөөрч, 75,0 хувийн саналаар хууль батлагдлаа.
24. Агаарын тухай хууль хүчингүй болсон тухай хуулийн төслийг баталъя.

Санал хураалтад 40 гишүүн оролцож, 31 гишүүн зөвшөөрч, 77,5 хувийн саналаар хууль батлагдаж байна.
25. Нийслэлийн агаарын бохирдлыг бууруулах тухай хууль хүчингүй болсонд тооцох тухай хуулийн төслийг баталъя.

Санал хураалтад 40 гишүүн оролцож, 29 гишүүн зөвшөөрч, 72,5 хувийн саналаар хууль батлагдлаа.

26. Агаарын бохирдлын төлбөрийн тухай хуульд нэмэлт, өөрчлөлт оруулах тухай хуулийн төслийг баталъя.

Санал хураалтад 40 гишүүн оролцож, 31 гишүүн зөвшөөрч, 77,5 хувийн саналаар хууль батлагдлаа.
27.Амьтны тухай хуулийн төслийг баталъя.

Санал хураалтад 40 гишүүн оролцож, 30 гишүүн зөвшөөрч, 75,0 хувийн саналаар хууль батлагдлаа.
28.Ан, агнуурын тухай хуулийг хүчингүй болсонд тооцох хуулийн төслийг баталъя.

Санал хураалтад 40 гишүүн оролцож, 30 гишүүн зөвшөөрч, 75,0 хувийн саналаар энэ хууль батлагдлаа.
29. Амьтны аймгийн тухай хуулийг хүчингүй болсонд тооцох тухай хуулийн төслийг баталъя.

Санал хураалтад 40 гишүүн оролцож, 31 гишүүн зөвшөөрч, 77,5 хувийн саналаар хууль батлагдлаа.
30.Аж ахуйн үйл ажиллагааны тусгай зөвшөөрлийн тухай хуульд өөрчлөлт оруулах хүчингүй болсонд тооцох тухай хуулийн төслийг баталъя.

Санал хураалтад 40 гишүүн оролцож, 32 гишүүн зөвшөөрч, 80,0 хувийн саналаар хууль батлагдлаа.
31.Усны тухай шинэчилсэн найруулгын хуулийн төслийг баталъя.

Санал хураалтад 40 гишүүн оролцож, 32 гишүүн зөвшөөрч, 80,0 хувийн саналаар хууль батлагдлаа.

32.  Рашааны тухай хуулийг хүчингүй болсонд тооцох тухай хуулийн төслийг баталъя.

Санал хураалтад 40 гишүүн оролцож, 29 гишүүн зөвшөөрч, 72,5 хувийн саналаар хууль батлагдлаа.
33. Усны тухай хуулийг хүчингүй болсонд тооцох тухай хуулийн төслийг баталъя.

Санал хураалтад 40 гишүүн оролцож, 33 гишүүн зөвшөөрч, 82,5 хувийн саналаар хууль батлагдлаа.

34. Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийн төслийг баталъя.

Санал хураалтад 40 гишүүн оролцож, 33 гишүүн зөвшөөрч, 82,5 хувийн саналаар хууль батлагдлаа.

35.Засгийн газрын тусгай сангийн тухай хуульд нэмэлт, өөрчлөлт оруулах тухай хуулийн төслийг баталъя.
Санал хураалтад 40 гишүүн оролцож, 33 гишүүн зөвшөөрч, 82,5 хувийн саналаар хууль батлагдлаа.
36. Ус бохирдуулсны төлбөрийн тухай хуулийн төслийг баталъя. Төлбөр хатуу байгаа шүү. Сайн сурталчлаарай. Ус бохирдуулбал том арга хэмжээнд орно доо.

Санал хураалтад 40 гишүүн оролцож, 32 гишүүн зөвшөөрч, 80,0 хувийн саналаар хууль батлагдаж байна.

37.Төсвийн тухай хуульд нэмэлт, өөрчлөлт оруулах тухай хуулийн төслийг баталъя.

Санал хураалтад 40 гишүүн оролцож, 32 гишүүн зөвшөөрч, 80,0 хувийн саналаар хууль батлагдлаа.
38.Татварын ерөнхий хуульд нэмэлт, өөрчлөлт оруулах тухай хуулийн төслийг баталъя.
Санал хураалтад 40 гишүүн оролцож, 30 гишүүн зөвшөөрч, 75,0 хувийн саналаар энэ хууль батлагдлаа.
Их олон хууль баталлаа. Бараг 40-өөд хууль баталлаа.

Дараагийн асуудалд орно. Маш их хөдөлмөр гаргаж байж, багц хуулийг бид баталлаа. Энэ хуульд их олон хүн хөдөлмөр зарсан. Их үр дүн гарсан байх гэж найдаж байна. Сайн хуулиуд гарч байгаа байх.

Манай энэ салбарын, ялангуяа ажлын хэсэгт орж ажилласан хүмүүс болон Улсын Их Хурлын гишүүдэд баярлалаа /алга ташив/. Энэ хуулийг маш сайн сурталчил. Байгаль орчны яамныхан эрх зүйн олон хуулийн үндэслэлтэй, цааш ажлаа сайн хийх бололцоотой болж байна.
Донорын тухай хуулийг хэлэлцье. Наадахыг чинь маргааш санал хураачихъя, тэгэх үү?
Хууль санаачлагчийн илтгэл, Н.Хүрэлбаатар сайд. Энийг хэлэлцье.
Одоо ийм асуудал хэлэлцэх юм байна. 
Аюулгүй байдал, гадаад бодлогын байнгын хорооны санал, дүгнэлтийг сонсъё.

Дөрөв. Стратегийн ач холбогдол бүхий аж ахуйн нэгжид гадаадын хөрөнгө оруулалтыг зохицуулах тухай, Гадаадын хөрөнгө оруулалтын тухай хуульд нэмэлт, өөрчлөлт оруулах тухай, Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай, Ашигт малтмалын тухай хуульд нэмэлт, өөрчлөлт оруулах тухай, Цөмийн энергийн тухай хуульд нэмэлт, өөрчлөлт оруулах тухай, Аж ахуйн  үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн эцсийн хэлэлцүүлэгтэй холбогдсон санал, дүгнэлт.

С.Бямбацогтыг индэрт урьж байна. 

Н.Батбаяр: -Манай намын бүлгийн ҮЗ-ийн хурал болж байгаа.

Д.Дэмбэрэл: -Ардчилсан намын бүлгийнхэн хурлаа яг эхлэхээр оръё. Үүнийгээ хэлэлцээд явъя.

С.Бямбацогт: -Улсын Их Хурлын дарга, эрхэм гишүүд ээ. Улсын Их Хурлын 2012 оны 05 дугаар сарын 10-ны өдрийн чуулганы нэгдсэн хуралдаанаар Стратегийн ач холбогдол бүхий салбарт үйл ажиллагаа явуулж байгаа аж ахуйн нэгжид гадаадын хөрөнгө оруулалтыг зохицуулах тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн анхны хэлэлцүүлгийг хийж, эцсийн хэлэлцүүлэгт бэлтгэхээр Аюулгүй байдал, гадаад бодлогын болон Эдийн засгийн байнгын хороонд шилжүүлсэн билээ.
 

Байнгын хороод 2012 оны 05 дугаар сарын 15-ны өдрийн хамтарсан хуралдаанаараа Стратегийн ач холбогдол бүхий салбарт гадаадын үйл ажиллагаа явуулж байгаа аж ахуйн нэгжид гадаадын хөрөнгө оруулалтыг зохицуулах тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийг эцсийн хэлэлцүүлэгт бэлтгэсэн тухай асуудлыг хэлэлцээд Монгол Улсын Их Хурлын чуулганы хуралдааны дэгийн тухай хуулийн 23.1.1-д заасны дагуу анхны хэлэлцүүлгээр дэмжигдсэн саналуудыг төсөлд нэмж тусгасан эцсийн хувилбарын төсөл болон дараах санал, танилцуулгыг Улсын Их Хурлын чуулганы нэгдсэн хуралдаанд оруулж байна.

1.Анхны хэлэлцүүлгээр дэмжигдсэн саналыг төсөлд тусгаж холбогдох өөрчлөлтийг хийсэн талаарх багцлан авч үзвэл.

1/гадаад улсын төрийн өмчийн оролцоотой хуулийн этгээд болон бусад этгээд Монгол улсад хөрөнгө оруулалт хийх тохиолдолд Засгийн газраас заавал зөвшөөрөл авах,

2/гадаадын хөрөнгө оруулагч стратегийн ач холбогдол бүхий салбарт үйл ажиллагаа эрхлэх, эсвэл эрхэлж байгаа компанийн хувьцааны 1/3-ээс 49 хувь хүртэл эзэмшихээр бол Засгийн газраас. Харин 49-өөс дээш хувийг эзэмшихээр бол Улсын Их Хурлаас тус, тус зөвшөөрөл авах,

3/эхний ээлжинд стратегийн ач холбогдол бүхий салбарт эрдэс баялаг, банк, санхүү, хэвлэл, мэдээлэл, харилцаа холбооны гэсэн гурван салбарыг хамааруулах. Цаашдаа шаардлагатай гэж үзсэн салбарыг стратегийн ач холбогдолтой салбарт хамаарах асуудлыг тухай бүр нь Улсын Их Хурал шийдвэрлэж байх,

4/мөн төсөлд гадаадын хөрөнгө оруулагч, түүнтэй нэгдмэл сонирхолтой этгээд болон гуравдагч этгээдийн энэ хуульд хамаарах хэлцэлтэй холбоотойгоор нөгөө талд шилжүүлсэн төлбөрөөсөө Монгол улсын татварын хууль, тогтоомжийн дагуу албан татварт суутгаж, Монгол улсын төсөвт суутгаж байх. 

Стратегийн ач холбогдол бүхий салбарт үйл ажиллагаа явуулж байгаа аж ахуйн нэгж нь аливаа бараа, бүтээгдэхүүн, ажил, үйлчилгээг худалдан авахдаа Монгол улсын үндэсний аж ахуйн нэгжид давуу эрх олгох бөгөөд ийнхүү давуу эрх олгох журмыг Засгийн газар батлахаар тус тус тусгасан болно.

2.Чуулганы нэгдсэн хуралдааны анхны хэлэлцүүлгээр дэмжигдсэн боловч Монгол Улсын Их Хурлын чуулганы хуралдааны дэгийн тухай хуулийн 23 дугаар зүйлийн 23.2.1-д заасны дагуу гүйцээн боловсруулах чиглэл өгсний дагуу дараах саналуудыг Байнгын хороодын хамтарсан хуралдаанаар хэлэлцэж, чуулганы нэгдсэн хуралдааны эцсийн хэлэлцүүлэгт оруулж байна. Үүнд:

1.Төслийн 3.1, 3.2, 6.2, 6.3, 7.1, 7.6, 8.1, 8.2 дахь хэсэгт тус тус холбогдох этгээд нь Монгол улсад бүртгэлтэй стратегийн аж ахуйн нэгжээрээ дамжуулан аливаа хэлцэлтэй холбоотой асуудлаа зохицуулж байх. Хариуцлага хүлээх эзэнтэй болгох өөрчлөлтийг оруулах.

2.Стратегийн ач холбогдол бүхий салбарт үйл ажиллагаа явуулж байгаа аж ахуйн нэгжийн гадаадын хөрөнгө оруулагчийн хувь 49 хүртэл байж болох бөгөөд үүнээс илүү гарах тохиолдолд хөрөнгө оруулалтын хэмжээ нь 100 тэрбум төгрөгөөс дээш бол Засгийн газрын өргөн мэдүүлснээр Монгол Улсын Их Хурал шийдвэрлэх бөгөөд Засгийн газар энэ хуулийн 7.3-т заасан таван үндэслэлээс өөрөөр зөвшөөрөл өгөхөөс татгалзахыг хориглохоор тусгах.

3.Энэ хуульд үндэсний аж ахуйн нэгж Монгол улсын иргэн, хуулийн этгээд үүсгэн байгуулсан, Монгол улсын аж ахуйн нэгжийн орлогын албан татвар болон бусад татвар төлөгч Монгол улсын иргэн, аж ахуйн нэгж хувьцааных нь 50-иас дээш хувийг эзэмшдэг аж ахуйн нэгжийг ойлгохоор оруулах.

Байнгын хорооны хамтарсан хуралдаанаар эцсийн хэлэлцүүлэг явуулах үед хуулийн төслийн 5.2 дахь хэсэгт Улсын Их Хурлын гишүүн С.Бямбацогт үйлдвэрлэлийн зориулалттай тэсрэх, дэлбэрэх материалын үйлдвэрлэл, тэдгээрийг түгээх, хот суурины ус хангамжийн эх үүсвэрийг нөөцлөх, ашиглах. Химийн хорт бодис ашиглах, үйлдвэрлэл явуулах, түгээх, био технологийн үйлдвэрлэлд био комбинат технологи, халдварт өвчин үүсгэгч ашиглах зэрэг үйл ажиллагааг нэмэх.

Мөн хуулийн төслийн 5.1 дэх хэсэгт Улсын Их Хурлын гишүүн Д.Зоригт энэ хуулийн 5.1-д заасан зохицуулалтад Ашигт малтмалын тухай хуулийн 6.1.2-т заасан түгээмэл тархацтай ашигт малтмалын орд, банк, банк бус санхүүгийн болон хадгаламж, зээлийн хоршоо, төрөөс лизингийн үйл ажиллагаа үл хамаарна гэсэн 5.1.1 дэх заалт нэмэх зарчмын зөрүүтэй саналыг тус тус гаргасан боловч Монгол Улсын Их Хурлын чуулганы хуралдааны дэгийн тухай хуулийн 23.2.3-т заасны дагуу Байнгын хорооны хуралдаанд оролцсон гишүүдийн 2/3-оос доошгүй нь дахин санал хураалгах шаардлагагүй гэж үзсэн болно.

Мөн хуулийн төслийн агуулга, зарчмыг алдагдуулахгүйгээр найруулга, үг хэллэг, техникийн шинжтэй өөрчлөлтүүдийг хууль, Улсын Их Хурлын бусад шийдвэрийн төсөл боловсруулах, өргөн мэдүүлэх журмын тухай хуульд нийцүүлэн хийснийг тэмдэглэж байна.

Стратегийн ач холбогдол бүхий салбарт үйл ажиллагаа явуулж байгаа аж ахуйн нэгжид гадаадын хөрөнгө оруулалтыг зохицуулах тухай хуулийн төсөл болон холбогдох бусад хуульд нэмэлт, өөрчлөлт оруулах тухай хуулийн төслүүдийн эцсийн хувилбар болон зарчмын зөрүүтэй саналын томъёоллыг та бүхэнд тараасан болно.

Улсын Их Хурлын дарга, эрхэм гишүүд ээ. Стратегийн ач холбогдол бүхий салбарт үйл ажиллагаа явуулж байгаа аж ахуйн нэгжид гадаадын хөрөнгө оруулалтыг зохицуулах тухай, Гадаадын хөрөнгө оруулалтын тухай хуульд нэмэлт оруулах тухай, Хуулийн этгээдийн улсын бүртгэлийн тухай хуульд нэмэлт оруулах тухай, Ашигт малтмалын тухай хуульд нэмэлт оруулах тухай, Цөмийн энергийн тухай хуульд нэмэлт оруулах тухай, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслүүдийг тус тус хэлэлцэн баталж өгөхийг та бүгдээс хүсье. Анхаарал тавьсанд баярлалаа.

Д.Дэмбэрэл: -С.Бямбацогт гишүүнд баярлалаа. Байнгын хорооны танилцуулгаас асуух асуулттай гишүүн байна уу?

Д.Дамба-Очир гишүүн асуултаа асууя. Х.Наранхүү гишүүн дараа нь асууя.

Д.Дамба-Очир: -Би хоёр юм асуух гэсэн юм. Эрдэс баялгийн салбар гэдэг дотор газрын тос орж байгаа юу гэдгийг би тодруулах гэсэн юм. Газрын тос чинь бүтээгдэхүүн хуваах, 60/40 гээд олсон бүтээгдэхүүнээ хуваах гээд цаанаа хууль, дүрэмтэй л юм билээ /салбар нь/. Тэрийг нааш нь татаж оруулж ирээд. Одоо тэнд нэлээн хөрөнгө оруулалтууд явж байгаа байх гэж би ойлгож байгаа. Тэрийг татаж оруулж энд оруулж ирэнгүүтээ 49, 51-ээр яриад эхэлбэл хэцүү л заалт гарч ирэх юм байна. Тийм учраас энийг орж байгаа, үгүйг нарийн тодруулмаар байгаа юм. Энэ салбар нь өөрөө их эрсдэлтэй салбар явж байгаа.

Хоёрт нь, түрүүн бид нар ярьж байсан. 100 тэрбум төгрөгөөс гээд. Тэрийг бид нар авлаа гэж ойлгосон. Энэ дээр аваагүй юмуу? 100 тэрбум нь орж ирж байгаа юмуу?  Найруулгын алдаа гэж ойлгож байна уу, эсвэл 100 тэрбум чинь энэ чигээрээ дэмжигдээд орж ирж байна гэж ойлгож байна уу? Би ойлгохдоо үүнийг авчихлаа, 100 тэрбум гэдэг хязгаар тавихаа больё гэж ойлгосон шүү дээ.

Гуравт нь, би дахиад нэг юм асуух гэсэн юм. Улсын Их Хурлаар оруулдаг юмнуудыг заавал оруулах гээд зүтгээд байх юм. Би нэг юм ойлгож байгаа. Төрийн өмчит компаниуд худалдаж авах. Дээр нь хоёр компани хоорондоо наймаалцах зэрэг дээр Засгийн газраас зөвшөөрөл авах гэж ойлгож байгаа. Дээр нь IPO-г босгочихоод, манайд хөрөнгө оруулалт хийхгүйгээр өөр хүнд зараад явчихаж байгааг бас ойлгож байна. Тэрийг бүгдийг хорих нь зүйтэй. Гэхдээ энэ дээр Улсын Их Хурал дээр оруулж ирээд. Бид нар Оюутолгойг оруулж ирж хийх гэж? Одоо Таван толгойг ч гэсэн баталж чадаагүй байгаа юм. Жижиг ордуудыг хэн энийг чинь.

Би Монголын боловсон хүчин бэлтгэх, ноу-хау оруулж ирэх, монголчуудыг энд түлхүү оруулж ирж оролцуулах, Монголын компанийг оролцуулах дээр хоёр гараа өргөж байна. Гэхдээ энэ заалтаа эргээд аятайхан явуулчихаж болдоггүй юмуу гэж би хэлэх гээд байна. Саяын гурван асуулт дээр хариулаад өгөөч гэж би хэлэх гэсэн юм.

Д.Дэмбэрэл: -Хэн хариулах вэ? Н.Энхболд дарга хариулъя.

Н.Энхболд: -Газрын тос орж байгаа. Гэхдээ урьд нь байгуулсан гэрээ, хэлэлцээрүүдийн тухай тэр асуудлууд хөндөгдөхгүй гэж ойлгох хэрэгтэй. Байгуулсан гэрээ бол тэрнийхээ дагуу одоо байгаа үйл ажиллагаагаа үргэлжлүүлээд явна.

100 тэрбум төгрөгийг бид нар ингэсэн юм. 49 хувь гээд орхичихсон байснаа, 49 хувиас дээш, тэгээд оруулж байгаа хөрөнгө оруулалт нь 100 тэрбумаас дээш байвал Их Хурлаар оруулж байя гэсэн ийм санаа оруулсан. Өөрөөр хэлбэл,  тэр болтол бас тавьж өгч байгаа юм. 49 болсон ч гэсэн хөрөнгө оруулалт нь 100-гаас бага байвал тэр заавал Их Хурлаар оруулж байхгүй. 49 болохгүй, 200 тэрбум, 300 тэрбум байсан ч гэсэн 51 хүрэхгүй бол тэрийг бас заавал оруулж байх шаардлагагүй гэж. Өөрөөр хэлбэл, бид нар тэрийг чөлөөтэй болгож өгсөн. Эзэмшиж байгаа гадны талын хувь нь 51 хүрчихгүй бол хичнээн ч хэмжээний хөрөнгө оруулсан энэ дээр нь /хаалт, хорих хийхгүй/ заавал зөвшөөрөл авахгүй гэсэн ийм санаа оруулсан байгаа.

Улсын Их Хурлаар заавал оруулах, оруулахгүй асуудал дээр 3.7 дээр байгаа. Стратегийн ач холбогдол бүхий салбарт үйл ажиллагаа явуулж байгаа аж ахуйн нэгжийн гадаадын хөрөнгө  оруулагчийн хувь 49 хүртэл байж болно. Үүнээс илүү гарах тохиолдолд хөрөнгө оруулалтын хэмжээ нь 100 тэрбум төгрөгөөс дээш бол Засгийн газрын өргөн мэдүүлснээр Их Хурал шийдвэрлэнэ гэж байгаа юм. Бид нар ажлын хэсэг дээр Байнгын хороо хуралдсаны дараа ч гэсэн яриад байгаа юм. Шаардлагатай тохиолдолд гэдэг юмуу, ингээд оруулчихвал заавал Их Хурлаар оруулж байх ийм байж болохгүй болж болох юм. Одоо гишүүд энэ дээр санал гаргавал нэмж оруулж болох нь уу, үгүй юу гэдгээр.  Шаардлагатай гэж үзвэл Их Хуралд оруулдаг, Засгийн газар шаардлагатай гэж үзвэл. Тэгэхгүй, үүгээрээ болчихно гэж үзвэл, өөрөө түүгээрээ ямар ч хэмжээний хөрөнгө оруулалт байсан шийдээд явж болох юм гэсэн яриа байсан. Гэхдээ яг томъёолол дээр орж ирээгүй.

Д.Дэмбэрэл: -Одоо орох юм байхгүй. Энэ чинь эцсийнх.

Х.Наранхүү гишүүн больсон байна. Ц.Сэдванчиг гишүүн асуултаа тавья.

Ц.Сэдванчиг: -Баярлалаа. Манай улсын стратегийн ач холбогдол гэж тодорхойлж байгаа эрдэс баялаг, банк санхүү, хэвлэл, мэдээлэл, харилцаа холбооны салбарын өнөөгийн хөрөнгө оруулалтын байдлыг эргэж харвал яасан юм бэ? Үүнийг судалсан уу? Энийгээ үзэх нь зөв юм биш үү гэсэн асуултыг би энэ хуулийг хэлэлцэх эсэх, анхны хэлэлцүүлгийн үед ярьж байсан. Үүнийг та нар гаргаж үзэв үү? Бодит байдал ямар байна вэ? Гадны дотны хөрөнгө оруулалтын харьцаа, тэр тусмаа Засгийн газрын хөрөнгө оруулалтын хувь харьцаа гэж байна уу? Ер нь улс орноороо ямар харьцаатай байдаг юм бол гээд. Тоон талаас нь авч үзэх шаардлага байна гэдэг саналыг би хэлээд байсан. Энэ хэлэлцүүлгийн явцад Байнгын хороон дээр яригдав уу? Энэ бодит байдал ямар байна вэ?

Хоёрт, би энэ хууль гарснаар энэ хууль эргэж үйлчлэхгүй юм байна. Энэ хуулийн хүрээнд өнөөг хүртэл энэ салбаруудад хийгдсэн хөрөнгө оруулалтын хувь харьцаа эвдэгдэхгүй юм байна. Ямар нэгэн зохицуулалт хийгдэхгүй юм байна гэж би ойлгож байгаа. Энэ зөв үү? Ямар нэгэн байдлаар эрдэс баялаг, уул уурхайн салбар нэлээн хөрөнгө оруулалт хийгдсэн байгаа. Банк, санхүүгийн салбарт нэлээн хөрөнгө оруулалт хийгдсэн байгаа. Би гадны хөрөнгө оруулалтыг яриад байна л даа. Харилцаа, мэдээлэл, холбооны салбарт ч гэсэн бас тодорхой хэмжээний хөрөнгө оруулалтууд хийгдсэн байгаа. Энэ хөрөнгө оруулалтад хувь харьцааны ямар нэгэн  өөрчлөлт орохгүй гэж ойлгож байгаа. Энэ зөв биз? Энэ дээр тодорхой, ойлгомжтой хариулт өгмөөр байна.

Дараагийн нэг зүйл бол, яг энэ хуулийн төсөл хэлэлцэх эсэх, ер нь яригдаж эхлэх үед гадаад орны Засгийн газрын оролцоотой хуулийн этгээдийг тодорхой хэмжээгээр хязгаарлах гэдэг агуулгаар уг нь яригдаж, хуулийн төсөл өргөн баригдаж ингэж явсан юм. Тэгээд одоогийн батлагдах гэж байгаа хувилбарыг хараад байхад хувийн хэвшлийн хөрөнгө оруулалтыг тодорхой хэмжээгээр бүртгэх, зөвшөөрөл олгох ийм л байдал руу явчихлаа л даа. Уг нь гадны хөрөнгө оруулалтыг бид энэ 20-иод жил татах гэж үйлээ үзсэн шүү дээ. Тэгээд овоо аятайхан болоод ирж байгаа энэ үед нь /хувийн хэвшлийн хөрөнгө оруулалтыг яриад байна шүү, би/ ингэж зөвшөөрөлтэй болгож байгаа нь зөв шийдвэр мөн л байгаа даа гэдэг дээр жаахан юм бодогдоод байгаа юм. Энэ дээр бодвол нэлээн яригдсан байх.

Өнөөг хүртэл хийгдсэн хөрөнгө оруулалтууд үүнээс цааш хийгдэх хөрөнгө оруулалтууд гээд. Гадны хувийн хэвшлийн хөрөнгө оруулалтууд бол мэдээж өөрсдийнхөө эвслийг 100 хувь дааж байгаа шүү дээ. Манайх шиг ийм буурай хөгжилтэй, хууль тэр болгон үйлчилдэггүй, ер нь хүндхэн улс оронд гадны хөрөнгө оруулалт хийнэ гэдэг бол бас л эрсдэлтэй орны тоонд орж байгаа шүү дээ. Ер нь контр рейск гэдгээр манай Монгол маш өндөрт орж байгаа. Хөрөнгө оруулалтын эрсдэл, энэ улсын эрсдэл гэдэг бол нэлээн өндөрт орж байгаа. Энэ талаас нь Байнгын хорооны эцсийн хэлэлцүүлгийн явцад яригдсан уу? Ер нь цаашдаа энэ ямар нөлөөлөл үзүүлэх бол гэсэн ийм гурван асуултад. Би уг нь асуух нь асууж байсан. Гэхдээ хэлэлцүүлгийн явцад энэ агуулгаар дэлгэрүүлж яригдсан уу? 

Д.Дэмбэрэл: -Чуулганы хуралдаанд Төрийн өмчийн хорооны даргын зөвлөх Байлыхүү, Гадаад харилцааны яамны гадаад худалдаа, эдийн засгийн хамтын ажиллагааны газрын захирал Энхтайван, Гадаадын хөрөнгө оруулалтын газрын орлогч дарга Мөнхтуяа, Эрдэс баялаг, эрчим хүчний яамны уул уурхай, хүнд үйлдвэрийн бодлогын газрын орлогч дарга Батболд, Ашигт малтмалын газрын дарга Алтансүх нар оролцож байна.

Н.Энхболд дарга хариулъя.

Н.Энхболд: -Байнгын хороон дээр одоо энэ хуулиар стратегийн ач холбогдол бүхий салбар гэж тодорхойлж байгаа энэ гурван салбарт хөрөнгө оруулалтын харьцаа яг төчнөөн төгрөг байна, тийм хэмжээтэй, тийм харьцаатай байна гэсэн тоо яригдаагүй. Байнгын хороон дээр хамгийн эцсийн хэлэлцүүлгийн үед.

Хоёрдугаар асуудлын хувьд би одоо хөрөнгөө оруулчихсан, үйл ажиллагаа явуулж байгаа, эрсдэлээ үүрээд явуулж байгаа компаниудын хувьд энэ хуультай холбогдож үйл ажиллагаанд нь ямар нэгэн өөрчлөлт, шинэ шаардлага тавигдахгүй гэж ойлгож байгаа. Тэгж ойлгож болно.

Гуравдугаарт, хуулиуд орж ирэхдээ дан Засгийн газар гэж орж ирээгүй юм. Орохдоо эхнээсээ л Засгийн газрын төрийн болон төрийн өмчийн компанитай нэг хэсэг, хувийн салбарт хөрөнгө оруулж байгаа асуудлыг хариуцсан бас ийм хэсэгтэй ийм байдлаар орж ирсэн. Түүгээр нь үргэлжлээд явсан. Яг энэ удаа өргөн баригдсан гол сэдэл, шалтгаан нь төрийн өмчтэй компани, манайд үйл ажиллагаа явуулж байгаа компанийн хувьцааг худалдаж авах гэснээс үүдэлтэй гарч ирсэн. Гэхдээ хууль нь орж ирэхдээ аль, алинтай нь, төрийн ч, хувийн өмчийн оролцоотой ийм зохицуулалт хийхээр орж ирсэн юм.

Д.Дэмбэрэл: -Баярлалаа. Гишүүд асуулт асууж, хариулт авлаа. 

Зарчмын зөрүүтэй санал байгаа юм байна. Саналуудыг хураалгая.

Аюулгүй байдал, гадаад бодлогын байнгын хороо болон Эдийн засгийн байнгын хороо дэмжсэн саналууд байна.

1.Төслийн 3.1 дэх хэсгийн тохиолдолд гэсний дараа Монгол улсад бүртгэлтэй аж ахуйн нэгжээрээ дамжуулан гэж. Мөн 3.2 дахь хэсгийн байгуулахад, 6.2 дахь хэсгийн “хойш”, 7.1 дэх хэсгийн “хүсэлттэй”, 7.6 дахь хэсгийн “гаргагчид”, 8.2 дахь хэсгийн “этгээд” гэсний дараа “тус тус Монгол улсад бүртгэлтэй стратегийн аж ахуйн нэгжээрээ дамжуулан” гэж нэмэх саналыг Байнгын хороод гаргасан байна. Дэмжье гэсэн санал хураалт явуулъя.

Санал хураалтад 41 гишүүн оролцож, 26 гишүүн зөвшөөрч, 63,4 хувийн саналаар санал дэмжигдлээ.

Ц.Нямдорж гишүүн асууя. Одоо эцсийн найруулгатай л санал хэлж болно.

Ц.Нямдорж: -Стратегийн аж ахуйн нэгж гэж аж ахуйн нэгж гарч ирж байгаа юмуу? Ийм л юм сая хураачихлаа шүү дээ. Би стратегийн салбарт үйл ажиллагаа явуулдаг аж ахуйн нэгжээр гэсэн томъёолол байх ёстой юм болов уу гэж ойлгож байсан чинь, стратегийн аж ахуйн нэгж гэдэг юм гараад ирлээ. Үүнийгээ юу гэж үзэж байгаа юм бэ?

Д.Дэмбэрэл: -Стратегийн холбогдох аж ахуйн нэгжүүд юмуу даа. Нэр томъёон дээр юм байгаа юмуу? Н.Энхболд дарга хариулъя.

Н.Энхболд: -Хуулийн 4.1.1 дээр ингэж байгаа юм. Стратегийн ач холбогдол бүхий салбарт үйл ажиллагаа явуулж байгаа аж ахуйн нэгжийг гээд цааш нь стратегийн аж ахуйн нэгж гээд явъя гээд, тийм утгаараа тодорхой болчихсон юм. Хуулин дотроо тэгж хэрэглэе гээд товчилсон юм. Тэр утгаараа явж байгаа.

Д.Дэмбэрэл: -Эцсийн найруулга дээрээ анхаарах зүйл байвал сайн харж оруулж ирье.

2.Төслийн 6.3 дахь хэсгийн 6.1.1-д гэсний дараа 6.7.1 гэж нэмэх. Мөн шилжүүлсэн төлбөрөөс Монгол улсын Татварын хууль тогтоомжийн дагуу албан татвар суутгаж, Монгол улсын төсөвт шилжүүлнэ гэснийг шилжүүлсэн төлбөрөөсөө Монгол улсын татварын хууль тогтоомжийн дагуу албан татвар төлж, Монгол улсын төсөвт шилжүүлэх бөгөөд, энэ үйл ажиллагааг Монгол улсад бүртгэлтэй стратегийн аж ахуйн нэгж нь хариуцна гэж өөрчлөх санал Байнгын хороод гаргасныг дэмжсэн байна. Дэмжье гэсэн санал хураалт. Редакциудыг нь сайн хараарай.

Санал хураалтад 41 гишүүн санал хураалтад оролцож, 21 гишүүн зөвшөөрч, 51,2 хувийн саналаар санал дэмжигдлээ.

Гишүүдийг дууд. Цаана байгаа гишүүдийг оруулъя. Асуудал оруулж байгаа Байнгын хороодын дарга нар хаана явж байна вэ? Сонин байна, Байнгын хорооны дарга нар асуудлаа оруулж хаячихаад, өөрсдөө явчихдаг. Бид нар Байнгын хорооны ажлыг хийгээд суугаад байдаг. Гишүүдийг оруул.

3.Төслийн 8.1 дэх хэсгийн хувьцааг олж авсан талаар гэснийг хувьцааг олж авсан талаарх болон 6.1.7-д заасан нөхцөл байдлын талаар Монгол улсад бүртгэлтэй стратегийн аж ахуйн нэгж нь гэж өөрчлөх санал гаргасныг Байнгын хороод дэмжсэн байна /гишүүдийг дууд/. Сая энд байсан гишүүдийг оруулаач.

Санал хураалтад 41 гишүүн оролцож, 28 гишүүн зөвшөөрч, 68,3 хувийн саналаар санал дэмжигдлээ.

4.Төслийн 3.1 дэх хэсгийн хуулийн этгээд гэсний дараа аж ахуйн нэгж гэснийг хасах. Мөн аж ахуйн нэгж, компани гэснийг аж ахуйн нэгж, түүний гэж өөрчлөх саналыг Байнгын хороод гаргажээ. Байнгын хороодын саналыг дэмжье.

Санал хураалтад  41 гишүүн оролцож, 30 гишүүн зөвшөөрч, 73,2 хувийн саналаар энэ санал дэмжигдлээ.

5.Төслийн 3.2 дахь хэсгийн “нэгжтэй” гэснийг “нэгж болон компанитай холбоотой” гэж өөрчлөх. 

Санал хураалтад 42 гишүүн оролцож, 32 гишүүн зөвшөөрч, 76,2 хувийн саналаар санал дэмжигдлээ.

6. Төслийн 3.7 дахь хэсгийг дор дурдсанаар өөрчлөн найруулах. 

3.7.Стратегийн ач холбогдол бүхий салбарт үйл ажиллагаа явуулж байгаа аж ахуйн нэгжийн гадаадын хөрөнгө оруулагчдын хувь 49 хүртэл байж болох бөгөөд үүнээс илүү гарах тохиолдолд хөрөнгө оруулалтын хэмжээ нь 100 тэрбум төгрөгөөс дээш бол Засгийн газрын өргөн мэдүүлснээр Улсын Их Хурал шийдвэрлэнэ гэж байна.

Ц.Нямдорж гишүүн.

Ц.Нямдорж: -Хоёр өөр ойлголт холилдчихсон юм шиг байх юм. 49-өөс дээш гарсан тохиолдолд хувь нэмэгддэг нэг тохиолдол, энэ салбарт 100 тэрбум төгрөгөөс дээш хөрөнгө оруулалт хийх мөнгөний хэмжээ гэсэн ийм хоёр ойлголт хоорондоо холилдоод, уншихад их ойлгомжгүй байдлаар орчихлоо шүү дээ. Үүнийгээ та нар ялгаж, найруулгыг нь. Одоо энэ чинь эцсийн хэлэлцүүлэг явагдаж байна. Редакцийн үед Байнгын  хороо үүнийгээ засмаар байна. Маш ойлгомжтой хэлбэрт шилжүүлэх.

49-өөс давсан тохиолдолд Их Хуралд нэг оруулна. Стратегийн салбарт /би ойролцоогоор ярьж байна, ойлголт өөр байж мэднэ шүү/ 100 тэрбум төгрөгөөс дээш хөрөнгө оруулалт хийвэл Их Хурлаар оруулна гэсэн хоёр юм болж уншигдаад байна шүү. Нийлж байгаа бол нийлж байгаа гэдгээ хэлэх хэрэгтэй. Энэ чинь ойлгомжгүй байна шүү дээ. Жишээлбэл, бид одоо бие биенээ харж сууж байгаад маргалдаж эхэлж байна. Энэ чинь юм болохгүй байна гэсэн үг шүү дээ. Сонгууль дөхчихөөд наадахыг чинь засаад сууж байх зав надад алга л даа.

Одоо бид бие биенээ харж суугаад маргалдаж эхэлж байна. Энэ чинь юм болохгүй байна гэсэн үг. Сонгууль дөхчихөөд наадахыг чинь засаад сууж байх зав надад алга л даа. Тамгын газар аа? Уг нь Тамгын газрын удирдлагуудын нэг нь дарга юмуу, дэд дарга нь энд сууж байгаад хуулийн нарийн юмнуудыг Байнгын хороонд нь, Их Хуралд туслах ёстой юм шүү дээ. Одоо яадаг юм байгаа юм. Энэ найруулга биш. Хуулийн энэ юмнаас сүүлд нь ойлгомжгүй, элдэв маргаан үүсэж, хөрөнгө оруулагчдын дунд ойлгомжгүй нөхцөл үүснэ шүү дээ. Үүнийгээ засаарай.

Хуулийн ийм ойлгомжгүй юмнаас сүүлд ойлгомжгүй байдал, элдэв маргаан үүсэж, хөрөнгө оруулагчдын дунд ойлгомжгүй нөхцөл үүснэ шүү дээ. Үүнийгээ засаарай.

Д.Дамба-Очир: -Өчигдөр Байнгын хороон дээр ярихдаа бас “шаардлагатай” гэж үзвэл гэдэг үг орсон. Бас л байхгүй, өнөөдөр ороод иржээ. Засгийн газрыг нь үлдээгээд Улсын Их Хурлыг нь аваад хаячихмаар байгаа юм. Эсвэл шаардлагатай гэж үзвэл гэдэг үгийг оруулчихмаар байгаа юм. Энэ хоёрын аль нэгийг нь оруулмаар байна гэж би хэлэх гээд байна. Н.Энхболд гишүүн, ажлын хэсгийн ахлагч нэг тайлбар өгөөд, үүнийг зохицуулаад явчихвал зүгээр байгаа юм.

Д.Дэмбэрэл: -Шаардлагатай гэж үзвэл гэж өчигдөр Байнгын хороон дээр санал хураагдсан уу, үгүй юу? Түрүүн бас тийм юм хэлээд байсан. Д.Дамба-Очир үүнийг хоёр дахь удаагаа хэлж байна. Яг тэгж Байнгын хороон дээр санал хураагдсан уу, үгүй юу? Шаардлагатай гэж үзвэл Засгийн газар өргөн мэдүүлнэ гэж ойлгоод байна шүү дээ. Хэрвээ Засгийн газар шаардлагатай гэж үзээд өргөн мэдүүлэхгүй бол үлдэж байна гэсэн ойлголт бас байна.

Н.Энхболд дарга.

Н.Энхболд: -Яригдсан. Гэхдээ санал хураахдаа ингээд хураачихсан юм. Хэрэв шаардлагатай гэдэг үг орвол энэ чинь их өөр юм болж байгаа юм. Нэг дамжлага бүхэл бүтнээрээ байхгүй болж байгаа юм, үндсэндээ. Засгийн газар өөрөө шийдээд л яваад байж болно гэсэн хаалгыг бүрэн нээж өгч байгаа юм. Шаардлагагүй гэж үзэж байна гээд Засгийн газар шийдээд яваад байх ийм бололцоотой. Энийг найруулгын чанартай гэж үзэх үү, зарчмын чанартай санал гэж үзэх үү гэдгээ бас ярих хэрэгтэй.

Энэ дээр байгаагаар бол шаардлагатай гэж Засгийн газар үзвэл Улсын Их Хуралд оруулна гэсэн санаагаар байгаа шүү дээ. Яг энэ дээрээ бол. Энд оруулбал тийм санаа байгаа. Засгийн газар өргөн мэдүүлчихээд, шаардлагатай гэж үзвэл Улсын Их Хурал шийдвэрлэнэ гэвэл тэндээс гурван янзын хариу гаргаж байгаа юм. Үүнийг хийж болно, болохгүй, өөрсдөө мэд гэсэн ийм гурван хариу Улсын Их Хурлаас ирэх юм. Гэхдээ тэр Их Хуралд нэг л ороод ирвэл заавал Улсын Их Хурал Байнгын хороогоор дамжуулж шийдвэр гаргах ийм процесс заавал явагдана. Түүнээс, нэг хүн үзээд энэ шаардлагагүй гэж үзэж байна гээд цаашаа явчихгүй шүү дээ. Энэ өөрөө зарчмын асуудал болчихоод байгаа юм.

Д.Дэмбэрэл: -Н.Батбаяр гишүүн.

Энийг шаардлагатай гэж үзвэл гэвэл зарчмын энэ санал хураагдах болох гээд байна.

Н.Батбаяр: -Энэ дээр яг явсаар байгаад хуулийн үг, үсгийн асуудал гарч ирж байгаа юм. Н.Энхболд гишүүн шаардлагатай бол гэдэг үгийг нэг ойлгож байхад би өөрөөр ойлгож байгаа юм. Яагаад гэвэл өнөөдөр энүүгээр бичсэнээр бол 49 хувиас дээш бөгөөд 100 тэрбум төгрөгөөс дээш хөрөнгө оруулалттай байвал Засгийн газар Их Хурал руу зүгээр л дамжуулаад байх болчих гээд байгаа юм. Тийм биш ээ. Засгийн газар төвшиндөө энэ шаардлагагүй гэж үзвэл зөвшөөрөл өгөхгүй гэж хэлж болно. Зөвшөөрөл өгөх ёстой гэж үзэх тохиолдолд Их Хурал руу оруулж шийдүүлэх гэсэн санаа байх ёстой юм. Тэгэхгүй бол энэ бол Засгийн газрыг дамжуулагч болгочихоод байгаа юм. Тэр утгаараа шаардлагатай гэдгийг тэгж оруул гэж бодож байгаа юм.

Хэрвээ Н.Энхболд гишүүнийхээр хийвэл ерөөсөө Их Хурал руу орж ирэхгүй гэж. Их Хурал руу оруулж ирж болохгүй юм. Бидний гол философи нь том юмнуудаа Их Хурал дээр шийдье гэсэн үүднээс босго тавья гэж түрүүчийн, анхны хэлэлцүүлэг дээр яриад. Тэгэхгүй бол бүгдээрээ Их Хурал дээр орж ирэх гээд байна. 49 хувиас дээш бөгөөд  хөрөнгө оруулалтын хэмжээ нь 100 тэрбум төгрөгөөс дээш байвал, өөрөөр хэлбэл, энэ хоёр нөхцөл хоёулаа зэрэг шаардлагатай тохиолдолд Их Хурал шийднэ. Тэрнээс хөрөнгө оруулалтын хэмжээ нь 100 тэрбум төгрөгөөс доош байвал 49-өөс дээш.

Д.Дамба-Очир: -500 тэрбум гэвэл?

Н.Батбаяр: -Уучлаарай, өнөөдөр манайд 100 тэрбум төгрөгөөс дээш хөрөнгө оруулалттай аж ахуйн нэгжүүд харьцангуй цөөхөн байгаа. Одоо 514 аж ахуйн нэгж байна. Гадаадын хөрөнгө оруулалттай бүртгэлтэй. Тэр дотор дүрмийн сан нь 10 сая доллараас дээш хэмжээтэй, 16-хан аж ахуйн нэгж байна /уул уурхай дээр/. Байдал ийм л байна. 100 саятай нь хоёрхон байгаа. Өнөөдрийн байгаа аж ахуйн нэгжүүдийн хувьд аваад үзвэл. Энэ бол хөрөнгө оруулалт гэсэн үггүйгээр орж ирсэн байгаа. Тийм учраас нэгэнт эцсийн хэлэлцүүлэг юм чинь энийгээ баталчихаад дараа нь редакцийн үе дээр Ц.Нямдорж гишүүний хэлдгийн дагуу редакциа яаж зөв болгох гэдэг дээр болчихож байгаа юм. Редакци дээр одоо санал оруулж болохгүй болчихоод байгаа юм.

Д.Дэмбэрэл: -Р.Буд гишүүн.

Р.Буд: -Өчигдөр бас энэ асуудлыг Байнгын  хороон дээр ярьсан. Тэгээд манай нөхдүүд хуучнаар нь оруулаад ирлээ. Өчигдөр энэ дээр редакци хийгээрэй, ер ойлгогдохгүй байна гэж хэлсэн шүү дээ. Хэрвээ болж байвал ингэж хийж болж байгаа юм. Та нар 49-өөс давсан тохиолдолд Улсын Их Хуралд оруулж ирж болно. Нөгөө нь 100 тэрбум хүртэл гэж хэлээд байгаа. Тэгвэл энэ хэсгийг нь авчихвал болж байгаа юм. “оруулагчийн хувьд 49 хүртэл байж болох бөгөөд хөрөнгө оруулалтын хэмжээ нь” гээд. “Үүнээс илүү гарах тохиолдолд” гэж хэлэх хэрэггүй. Тэрийг авч хаях хэрэгтэй. “бөгөөд хөрөнгө оруулалтын хэмжээ нь 100 тэрбум төгрөгөөс дээш бол Засгийн газрын өргөн мэдүүлснээр Улсын Их Хурал авч хэлэлцэнэ гэх. Ингэвэл ойлгомжтой болно. Тэгэхгүй бол наадах чинь ерөөсөө утгагүй болчихож байгаа юм. Үүнийг би өчигдөр бас хэлсэн шүү дээ. Ингэвэл энэ салаа утгагүй ойлгомжтой болж байгаа юм. Тэгэхгүй, 49 хувиа бас зөвшөөрөөд, тэгээд 100 тэрбум гэвэл энэ ямар ч ойлгомжгүй. Би өчигдөр уг нь энийг хэлсэн. Протоколд байгаа. Найруулаач ээ гэж хичнээн хэлсэн.

Д.Дэмбэрэл: -Г.Занданшатар гишүүн. Оруулж байгаа хүмүүс үүнийгээ хэлээд орхи. Юу гэсэн логикийн юм явж байгаад ийм байдалд орчихоод байна вэ?

Г.Занданшатар: -Баярлалаа. Найруулгыг нь эргэж харж үзээд, байж болох гэдэг үгийг хасаад стратегийн ач холбогдол бүхий салбарт үйл ажиллагаа явуулж байгаа аж ахуйн нэгжийн гадаадын хөрөнгө оруулагчийн хувьд 49-өөс дээш гарах тохиолдолд болон дүрмийн сангийн хэмжээ нь 100 тэрбум төгрөгөөс дээш бол /дүрмийн сангаас гэхгүй бол хөрөнгө оруулалт олон хэлбэртэй болохоор тодорхойгүй болчихно/ гээд, Засгийн газар шаардлагатай гэж үзсэн тохиолдолд Улсын Их Хуралд өргөн шийдүүлнэ гэх. Н.Батбаяр гишүүний хэлээд байгаа. Тэрнээс доош нь зөвшөөрөл авахгүй гэсэн үг. Тэгээд шаардлагатай гэдэг үгээ оруулчихвал бүх юмыг Их Хурал руу оруулаад байх шаардлагагүй гэдэг санаа нь.
Д.Дэмбэрэл: -Будлиантай томъёолол битгий хэлээд байгаарай.

Г.Занданшатар: -Дээш гэдэг чинь доошхид нь зөвшөөрөл авахгүй гэсэн үг шүү дээ. Тэгээд шаардлагатай тохиолдолд гэдэг үгээ оруулчихвал бүх юмыг засаг руу оруулаад байх шаардлагагүй гэдэг санаа нь.

Н.Энхболд: -Ийм юмаа. Г.Занданшатар сайд аа, Р.Буд дарга аа. Бид нар үүнийг зориуд ингэж бодож оруулсан юм. Жишээлбэл, хэрэв та нарын хэлж байгаа шиг 49-өөс дээш гарвал авна, 100 тэрбумаас дээш гарвал авна гэдэг чинь шал өөр юм болчихож байгаа юм.

Бид ямар санаагаар хийсэн бэ гэхээр жишээлбэл, 49-өөс доош байхад 500 тэрбум хийсэн байсан ч энэ падгүй гэж байгаа юм. Засгийн газар түүгээрээ шийдээд л явчихна. 49-өөс дээш гараад ирвэл, тэгээд хөрөнгө оруулалт нь 100 тэрбумаас дээш бол уже Их Хурлаас зөвшөөрөл авч байгаа юм. 49-өөс дээш гарсан ч гэсэн 100 тэрбум хүрэхгүй бол заавал Их Хуралд оруулахгүй гэсэн үг. Ийм л утгатай юм. Давхар болзол тавьсан юм. Томъёоллоо ойлгогдохоор бичээд өгчихвөл авч болно. Санаа нь тийм шүү. Өчигдөр Байнгын хороон дээр ярьсан санаа тийм байгаа юм.

Д.Дэмбэрэл: -Энэ логик санаа, энэ санаагаа оруулж ир л дээ. Бид сохор томъёолол хэлээд яахав. 

Ц.Нямдорж.

Ц.Нямдорж: -Бид нар их л осолтой галаар сонгуулийн өмнөхөн тоглож байна даа. Ингэж ойлгогдоод байх юм. Энэ мөн үү, биш үү?

3.7-г чинь стратегийн ач холбогдол бүхий салбарт үйл ажиллагаа явуулж байгаа аж ахуйн нэгжид оруулах гадаадын хөрөнгө оруулалтын хэмжээ нь 49 хувь хүртэл байна гэж хэмжээг нь нэг тогтоож өгөөд. 3, 8 болгож салгаад, гадаадын хөрөнгө оруулалтыг эзэмших хувь энэ зүйлийн 3.7-д зааснаас нэмэгдсэн бөгөөд оруулсан хөрөнгийнх нь хэмжээ 100 тэрбум төгрөгөөс давсан тохиолдолд Засгийн газар саналаа Улсын Их Хуралд оруулж шийдвэрлүүлнэ гэсэн ийм ойлголт биш үү?  Арай өөрөөр уншигдах, ойлгогдох юм байхгүй ээ. Хууль бол “за, үгүй” гэдэг хоёр үгийн нэгээр л бичигддэг. Та нар түрүүн надад тайлбарласан нь бол 49-өөс даваад, оруулж байгаа хөрөнгийнх нь хэмжээ 100 тэрбумаас давбал Их Хуралд оруулж шийдвэрлүүлнэ гэж хэлсэн шүү дээ. Хэрвээ ингэж та нар ойлгож байгаа бол бичилт нь саяынх. Энэнээс өөр бичилт байхгүй. Энэ найруулга биш, ноцтой асуудал. 

Энийг хэрвээ биш гэж байгаа бол Р.Гончигдорж гишүүн ээ, өөр юмаа биччихээд ярилцах хэрэгтэй. Томъёолол дээр. Хуулийн эцсийн цэг тавих үед ийм нарийн юман дээр цэг, таслалаар нь хэн ч уншсан өөрөө ойлгохгүйгээр бичигдэж байж л наадах чинь бодлого болж гардаг. Тэгвэл өөр юу байгаа юм бэ? Тэрийгээ бичээд өгчих. Бичиж өгч чаддаггүй юм бол дахиж Байнгын хороогоор энийгээ хэлэлц. Маш явдалтай юм руу явж байна шүү дээ. Миний ойлгосноор уул уурхай гэсэн, хэвлэл, мэдээлэл гэсэн. Нөгөө нь харилцаа, холбооны салбарт гэж гурван салбар гэж хэлсэн шүү /банк, санхүү/. Энэ чинь юу хөдөлгөж байна вэ гэвэл Монголын уул уурхайн ирээдүй, банкны бүх салбарын ирээдүй, дээр нь харилцаа холбооны бүх ирээдүй гээд гал асдаг гол дөрвөн салбар дээр гадаадын хөрөнгө оруулалтын хэмжээг ямар нэгэн байдлаар хязгаарлах ийм бодлого гарч ирж байна шүү дээ. Тэгээд хязгаарлаж байгаа бол тун ойлгомжтой байдлаар энийгээ Монголоор бичээд, англи хэлэн дээр маш ойлгомжтой хэлбэрээр хэн ч уншаад хоёрдмол утгагүй ойлгох томъёолол хэрэгтэй байна.

Миний саяын ойлгодог биш гэж үзвэл Р.Гончигдорж гишүүн ээ, өөр ямар томъёолол байгаа юм бэ? Тэрийгээ гаргаад ир. Тэр дээр чинь ярья.

Д.Дэмбэрэл: -Зарчмаар нь санал хураалгаад, найрлагынхаа засварыг хийгээд явъя.

Аж ахуйн нэгжийн гадаадын хөрөнгө оруулалтын хэмжээ 49 хувь хүрсэн болон түүнээс давсан. Хөрөнгө оруулалтын хэмжээ нь 100 тэрбум төгрөгөөс дээш гарсан бол Засгийн газрын өргөн мэдүүлснээр Улсын Их Хурал шийдвэрлэнэ гэсэн зарчмаар. Үүнийгээ найруулаад оруулаад ир.

Одоо энэ зарчмаар нь санал хураая. Үгүй бол гурав дахь хэлэлцүүлэгт буцаая. Ажлын хэсэг, хоёр Байнгын хороо дундаа аваад завхарчихсан юм хийж байх юм даа.

Р.Гончигдорж.

Р.Гончигдорж: -Ц.Нямдорж сайд аа, таныхаар 49 хүртэл хувь байна гэхээр констант болчихоод, тэрнээс дээш байх боломж нь байхгүй юм гэсэн тийм юм сонсогдоод байгаа юм. Үнэхээр үүнийг анхны хууль санаачлагчдынх нь анхны томъёолсон хайрцаглалаас нь салгаад уншъя гэвэл стратегийн ач холбогдолтой салбарт үйл ажиллагаа явуулж байгаа аж ахуйн нэгжийн гадаадын хөрөнгө оруулагчийн хэмжээ нь 49 хувиас хэтэрсэн бөгөөд хөрөнгө оруулалтын хэмжээ нь 100 тэрбум төгрөгөөс дээш бол Засгийн газрын өргөн мэдүүлснээр Улсын Их Хурал шийдвэрлэнэ л гэсэн үг юм. Яагаад гэвэл эхлээд 49 хүртэл байж болно гэдэг эхний хууль санаачлагчдын тэр хайрцагт нь баригдаад байгаа юм. Тэр хайрцгийг нь задалчихвал миний саяын уншсанаар стратегийн ач холбогдол бүхий салбарт үйл ажиллагаа явуулж байгаа аж ахуйн нэгжийг гадаадын хөрөнгө оруулагчийн хувь нь 49 хувиас илүү  бөгөөд хөрөнгө оруулалтын хэмжээ нь 100 тэрбум төгрөгөөс дээш бол Засгийн газрын өргөн мэдүүлснээр Улсын Их Хурал шийдвэрлэнэ гэж бичиж болохоор байгаа юм.

Д.Дэмбэрэл: -Тэрийг хоёр салгаад. Энд хоёр л юм байгаа юм. 49 хувь хүрсэн, тэрнээс давсан тохиолдол юмуу, 100 /сая доллар/ тэрбум төгрөгөөс дээш гарсан буюу хувиар нь хөөсөн нэг юм байна гээд ойлголоо. 100 тэрбум төгрөгөөс бас давчихсан энэ тохиолдолд л Засгийн газрын өргөн мэдүүлснээр Их Хурал авч үзэх юм гэсэн зарчмаар санал хураая.

Санал хураалтад 42 гишүүн оролцож, 28 гишүүн зөвшөөрч, 66,7 хувийн саналаар энэ санал дэмжигдлээ.

Үүнийг томъёолохдоо Ц.Нямдорж гишүүний хэлсэн шиг 3.7-д эхлээд хувийг нь тавьчихаад, тэнд заасан болон 100 тэрбум төгрөгөөс дээш гэж томъёолох уу, саяын Р.Гончигдорж гишүүний хэлсэн байдлаар томъёолох уу гэдгийг найруулгынх нь хувьд томъёолоод, ажлын хэсгийн ахлагч болон санаачилсан нөхөд, хоёр Байнгын хорооны дарга нар гарын үсгээ тохирч зураад найруулгын засвар дээр оруулаад ир.

7.Төслийн 3.8 дахь хэсгийг дор дурдсанаар өөрчлөн найруулах.

3.8.Стратегийн ач холбогдол бүхий салбарт үйл ажиллагаа явуулж байгаа аж ахуйн нэгж нь аливаа бараа, бүтээгдэхүүн, ажил, үйлчилгээг худалдан авахдаа Монгол Улсын үндэсний аж ахуйн нэгжид давуу эрх олгох бөгөөд ийнхүү давуу эрх олгох журмыг Засгийн газар батална гэж Байнгын хороод санал оруулсан байна. Дэмжье гэсэн санал хураалт явуулъя. Засгийн газар дотоодынхоо аж ахуйн нэгжийг дэмжих талаар журам гаргасан байх юм байна.

Санал хураалтад 42 гишүүн санал хураалтад оролцож, 32 гишүүн зөвшөөрч 76,2 хувийн саналаар санал дэмжигдлээ.

8 дахь санал.

Н.Батбаяр: -8 дээр асуулт байна.

Д.Дэмбэрэл: -Н.Батбаяр. Би уншаагүй байгаа, Н.Батбаяр гишүүн саналаа хэлье.

Н.Батбаяр: -Аж ахуйн нэгжийг үндэсний аж ахуйн нэгж гэж байна. Болохгүй. Гадаадынхан 50 хувь, монголчууд 50 хувь байвал тэрийг үндэсний аж ахуйн нэгж гэж нэрлэх юм гэнээ? Болохгүй. Бүгдээрээ монголын хуулийн этгээд шүү дээ. Ялгаа байхгүй. Өнөөдрийн мөрдөгдөж байгаа Гадаадын хөрөнгө оруулалтын хуулинд гадаадын хөрөнгө оруулагч 25 хувиас дээш хувийг эзэмшиж байгаа бол гадаадын хөрөнгө оруулалттай аж ахуйн нэгж гэсэн тодорхойлолттой. Арван хэдэн жил мөрдөгдөж байгаа хууль чинь. Энэнтэйгээ зөрчилдөж байгаа юм. Тэгээд манай үндсэн концепцитой зөрчилдөөд эхэлж байгаа юм. Монголчууддаа Монгол улсдаа ажиллах эрхийг олгох байтал дандаа гадныханд давуу эрх олгох гээд байна. Анхны хэлэлцүүлгээр ийм байгаагүй шүү дээ. Тийм учраас энэ заалтыг дэмжиж болохгүй ээ.

Энэ бол одоогийн мөрдөгдөж байгаа хуультай зөрүүтэй, тэгээд үндэсний аж ахуйн нэгж гэдэг тодорхойлолт Монгол улсад одоохондоо хуулинд албан ёсоор байхгүй байгаа. Тэр тодорхойлолтыг гаргаж хийхдээ 50 хувь нь гадныхан байдаг аж ахуйн нэгжийг үндэсний аж ахуйн нэгж гэж тодорхойлж болохгүй. 50 хувиас дээш гэдэг чинь 50 хувь л гэсэн үг шүү дээ. Нөгөө нь 49,9 байхгүй юу. 50-аас дээш гэдэг чинь 50,1 гэсэн үг. Нөгөө нь 49,9 гэсэн үг. Гадаадынхан 49,9-тэй байгаа аж ахуйн нэгжийг үндэсний аж ахуйн нэгж гэж нэрлэж болохгүй. Өнөөдрийн хуулиар энийг чинь гадаадын хөрөнгө оруулалттай аж ахуйн нэгж гэж нэрлэж байгаа. Гадаадын хөрөнгө оруулалтын хуулинд гадаадынхан 25 хувиас дээш гэж бичиж байгаа бол гадаадын хөрөнгө оруулалттай аж ахуйн нэгж гэж нэрлэнэ гэсэн хууль өнөөдөр мөрдөгдөж байгаа. 15, 16 жил мөрдөгдөж байгаа хууль байгаа. Энэнтэйгээ зөрчилдөж байгаа. Бид нар нэг хууль гаргахдаа нөгөө хуультайгаа зөрчигдсөн хуулийг гаргаж болохгүй ээ. Тийм учраас энэ саналыг /энэ ажлын хэсгийн санал биш/ авахгүй байх хэрэгтэй гэсэн саналыг хэлж байна.

Д.Дэмбэрэл: -Би уншъя.

Төслийн 4.1.6 дахь заалтыг дор дурдсанаар өөрчлөн найруулах.

4.1.6.Үндэсний аж ахуйн нэгж гэж Монгол улсын иргэн, хуулийн этгээд үүсгэн байгуулсан Монгол улсын аж ахуйн нэгжийн орлогын албан татвар болон бусад татвар төлөгч, Монгол улсын иргэн, аж ахуйн нэгж хувьцааных нь 50-аас доошгүй хувийг эзэмшдэг аж ахуйн нэгжийг хэлнэ гэж найруулъя. Заавал 50-аас доош байвал аж ахуйн нэгж гэж үзэхгүй, заавал 50-аас дээш гэж хэлээд байгаа юм байна. 50-аас доош байвал татвараа төлөөд, анх үүсгэн байгуулсан бол хамаагүй болоод байна. Тийм үү?

Х.Наранхүү гишүүн.
Х.Наранхүү: -Угаасаа энэ үг чинь ганцхан заалтад хамаарч байгаа шүү дээ. Үндэсний аж ахуйн нэгж гэж. Тэгэхээр энэний тодорхойлолт байх шаардлагагүй юм шиг байгаа юм. Тийм учраас энэ тодорхойлолтыг хасчихвал, угаасаа Монголын хуулийн этгээдэд бүгдэд хамаарна гэсэн үг шүү дээ. Энэ чинь бараа, бүтээгдэхүүний заалтад л хамааралтай. Өөр заалтад хамаагүй шүү дээ.

Н.Батбаяр: -Монголын хуулийн этгээд гэдэг чинь.

Х.Наранхүү: -Энэ чинь бараа, бүтээгдэхүүний гэсэн заалтад хамаатай ганцхан юм байгаа биз дээ? Тийм учраас өөр заалтад хамаагүй шүү дээ.

Н.Батбаяр: -Гадаадын хөрөнгө оруулалтын хуулинд 25 хувиас дээш бол гадаадын хөрөнгө оруулалттай аж ахуйн нэгж гэнэ гэсэн тодорхойлолт нь байгаа байхгүй юу.

Х.Наранхүү: -Тийм учраас энийг хасчихъя гэж байгаа юм. Н.Батбаяр аа, энийг хасъя гэж би хэлээд байна шүү дээ. Ганцхан заалтад хамааралтай тодорхойлолт хэрэггүй л байхгүй юу. Хасъя.

Д.Дэмбэрэл: -Ц.Нямдорж гишүүн.

4.1.6-д л байгаад байна.

Ц.Нямдорж: -Бид нар зах зээлийн харилцаа, нээлттэй  нийгэмд шилжээд 20-иод жил болж байна. Ийм хачин юм хийж болохгүй шүү дээ. Аж ахуйн нэгжүүдийг үндэснийх, үндэснийх биш гэж ялгаад. Үндэснийхэд нь аливаа бараа, бүтээгдэхүүн, ажил, үйлчилгээ нийлүүлсэн бол давуу эрх эдэлнэ гэж заагаад. Давуу эрх эдлэх журмыг нь Засгийн газар батална гэж. Энэ ер нь юу вэ? Үндэсний аж ахуйн нэгж 50 гээд Н.Батбаяр гишүүний хуультай зөрчилдөж байна гэж яриад байгаа нь үнэн. Их осолтой юм хийгээд байна шүү дээ. Ийм асуудал сонгуулийн өмнө яриад сууж байгаа нь онцгүй шүү. Улс төрийн зорилгоор эдийн засгийг хорлож болохгүй. Явж байгаа том зарчмаасаа хазайж болохгүй. Тийм учраас гишүүд минь энэ дээр анхаараач. Одоо санал хураах юм байна.

Д.Дэмбэрэл: -Н.Батбаяр.

Үндэсний аж ахуйн нэгжийг тодруулсан юм байгаа юм.

Н.Батбаяр: -Баярлалаа. Ц.Нямдорж сайд аа, та санааг нь сайн ойлгоогүй юм шиг байна. Өнөөдөр жишээлбэл, манайд томоохон хөрөнгө оруулалтууд хийгдэж байна шүү дээ. Хувийн хэвшлийн томоохон хөрөнгө оруулалтууд хийгдэж байхад тэр дээр ажиллах, ажил гүйцэтгэх компаниудыг сонгохдоо дандаа гадаадын компаниудыг авчихаад байгаа юм. Тэр битгий хэл Монголд бүртгэлгүй компаниудыг. Тэгээд манай хүмүүс, компаниуд ажилгүй, гадны компаниуд орж ирээд ажлыг нь хийчихээд яваад өгч байгаа юм. Энийг хязгаарлах гэсэн санаагаар тэр санаа нь орж ирсэн юм.

Нөгөө талаар та санаж байгаа бол ийм байгаа шүү дээ. Энэ хязгаарлалтууд Төсвийн тухай хуулинд байгаа. Төсвийн тухай хуулинд 10 тэрбум төгрөгөөс дээшхид нь гадныхан орж ирж болно. Доошхид нь оролцож болохгүй гэсэн заалт байгаа шүү дээ. Энэ утгаар яах вэ гэхээр тэр заалтаа санаа болгоод ерөөсөө гадаадын хөрөнгө оруулалттай хувийн хэвшлийн компаниудад Монголын аж ахуйн нэгжүүд ажил, үйлчилгээ эрхлэх боломжийг нь нэмэгдүүлэх зорилгоор хийж байгаа юм. Тэгэхгүй бол дандаа гадаадынхан. Голдуу урд зүгийн хөршүүд орж ирж хийчихээд, ажлаа авчихаад, санхүүжилтээ аваад явчихаад, манай хүмүүст ажил олдохгүй байгаа юм. Энийг л зохицуулах гэж байгаа санаа. Ингэж хийхдээ үндэсний аж ахуйн нэгжийг тодорхойлж хийхдээ саяынх арай буруу ороод ирсэн байна. Тийм учраас энэ саналаа унагаачихъя гэж хэлэх гэж байгаа юм.

Д.Ганхуяг: -Би энэ саналыг оруулсан юм, би тайлбарлая.

Д.Дэмбэрэл: -Д.Ганхуяг гишүүн энэ будлиантай саналаа тайлбарлая.

Д.Ганхуяг: -Түрүүнээс хойш Ц.Нямдорж сайдыг сонслоо. Мэддэг юмаа яривал зүгээр байна. Иж бүрэн судалгаа хийгдсэн. Монгол Улсад жишээлбэл Оюутолгойн төслийг жишээ авъя. Тэнд нийлүүлэгдэж байгаа Caterpillar тоног төхөөрөмж, тэнд хэрэглэгдэж байгаа дугуй, дэлхийн хэмжээнд үйлдвэрлэсэн бүтээгдэхүүн нийлүүлж байгаа бүх юм нь Рио Тинто, Caterpillar хоорондын гэрээгээр явчихаж байгаа юм. Монгол Улсад орж байгаа нэг төгрөг ч байхгүй. Хоол, үйлчилгээг нь хүртэл гадны компаниуд нийлүүлж байна. Цементийг нь хүртэл нийлүүлж байна.

Тийм учраас энд монгол хүний байгуулсан тэр аж ахуйн нэгжид бас тодорхой хэмжээний давуу эрх олгохгүй бол болохгүй шүү дээ. Угаасаа бүх оронд  ийм байгаа. Та өөрийнхөө салбарын хуулийг сайн судалж хардаг байх. Бид нар энэ дээр үндэслэлтэй хандсан. Оюутолгойн гэрээг бид байгуулж байхад, Монголын эдийн засагт, монголчуудын амьдралд шууд бус утгаараа үнэхээр хэрэгтэй гэсэн. Одоо та Оюутолгой төсөл дээр очоод хараарай. Бараа, үйлчилгээ нийлүүлж байгаа нь дандаа гадаадын компаниуд байгаа. Зарим хүмүүс гадны компаниар дамжуулаад ашгаа авчихдаг байх л даа. Бусад хүмүүст ийм боломж байхгүй.

Яг хуулийн төсөлд Монгол улсын иргэн, Монгол улсын хуулийн этгээдийн 100 хувийн хөрөнгө оруулалттай гэж  байсан юм. Тэгэхээр нь 50/50 байг. Энэ том төсөл дээр нийлүүлэгдэж байгаа бараа, үйлчилгээ бол монгол хүний амьдралаар дамжиг, Монголын аж ахуйн нэгжийн амьдралаар дамжиг гээд. Зүүн азийн  бүсийн бүх орнуудын үндэсний аж ахуйн нэгж гэсэн тодорхойлолтыг судалсан. Бүгдээрээ ийм байгаа. Ийм л асуудал шүү дээ. Боломжтой улсууд нь гадны компаниасаа ашгаа авчихдаг байх. Энэ төслөөс чинь монголчууд шууд бус утгаараа бараа, бүтээгдэхүүн, үйлчилгээ нийлүүлэг л дээ. Ийм л тодорхойлолт байгаа. Заавал социализмын үеийн хуулийн хэлэлцүүлэгт нийлүүлж тэрийг яриад байх юм байхгүй. Энд ойлгомжгүй зүйл ер байхгүй байгаа.

Монголоор ярьж байгаа бол ойлго л доо. Энд өөрөөр хэлбэл, Монгол  улсын иргэний байгуулсан, Монголд бүртгэлтэй, татвараа төлдөг, Монгол улсын иргэн, хуулийн этгээдийн 50-аас дээш хувь эзэмшдэг аж ахуйн нэгжийг үндэсний аж ахуйн нэгж гэж хэлнэ гээд. Өнөөдөр Монгол улс шиг, жишээлбэл, өнөөдөр бид нар төсвийн хөрөнгө оруулалт Монгол улсад энэ жил 2,5 их наяд байгаа. Энэ дээр мөнгө ихтэйг нь бүгдийг нь гадныхан л хийж байгаа. Бүх тоног төхөөрөмж нь гадаадын, Монголд бүртгэлтэй дистербютерээр шууд явчихаж байгаа юм. Энэ яагаад монголчуудын амьдралаар, монгол хүний оролцоотой явж болдоггүй юм бэ? Ийм л асуудал шүү дээ.

Мөнгөнөөс үнэтэй зүйл байна. Энэ бол Монгол улсын үндэсний аюулгүй байдал. Монгол иргэд сайн сайхан амьдрах ёстой. Энэ ашигт малтмалыг ашиглаж байгаа бол.

Ц.Нямдорж: -Наадахаа өөр газар ярь.

Д.Ганхуяг: -Юу яриад байгаа юм бэ? 

Ц.Нямдорж: -Хууль ярьж байна.

Д.Ганхуяг: -Түрүүнээс хойш жишээлбэл, 49 хувийг ойлгохгүй гээд байна. Тэр чинь, 100 тэрбумаас дээш гарсныг нь гурван салбар дээр ялгаагүй ярья л гэсэн ийм асуудал шүү дээ. Өөрөө ойлгохгүй байж. Таны эдийн засаг ойлгоно гэж байхгүй.

Д.Дэмбэрэл: -Гишүүд ээ, эх хууль дээр байгаа 4.1.6 гэдэг нь үндэсний аж ахуйн нэгж гэж Монгол улсын иргэн, хуулийн этгээд үүсгэн байгуулсан аж ахуйн нэгж. Хувьцаа нь 100 хувь Монгол улсын иргэн, хуулийн этгээдийн эзэмшилд байгаа компанийг хэлнэ гэж байгаа юм. Одоогийн гишүүдийн, Байнгын  хороодын оруулж ирсэн нь бол татвараа төлж байгаа гэдгийг нэмээд, 100 хувь гэдгийг 50 хувь болгочихсон л байж байна л даа. Энэ нь арай Монголын аж ахуйн нэгжүүдэд ашигтай юм шиг, сүүлчийн оруулж ирсэн нь ашигтай, давуу талтай юм шиг л харагдаж байна. Тэгэхээр энийг хамаагүй хасаж болохгүй юм байна. Харин ч эхний хувилбар нь их хатуу байгаа юм байна.

Р.Гончигдорж: -Бид нар үндэсний аюулгүй байдал гэдгийг их цочирдуулсан үгнээс гадна үндэсний эрх ашиг гэж, үндэсний эрх ашигтай нийцсэн, үндэсний эрх ашгаа хамгаалсан, үндэсний эрх ашгийнхаа сонирхлыг илэрхийлсэн гэсэн энэ агуулга дотор энэ орж ирээд байгаа заалт байгаа юм. Энийг бараг аж ахуйн нэгж болгон дээр нь журам гаргах юм шиг, тендер болгон дээр нь журам гаргах юм шиг ярьж байснаа болиод, Засгийн газар универсаль журам гаргана, тэрний дагуу орно гэж.

Энд хоёр л зүйл яригдсан. Үндэсний аж ахуйн нэгж гэж юугаа хэлэх вэ гээд. Хуучин заалт нь бол сая Д.Дэмбэрэл даргын хэлснээр 100 хувь монгол гэж байгаа юм. Монголын иргэн, хувь хүн, төрийн. Гэтэл одоо бид нар  юу вэ гэхээр тухайлбал, томоохон компанид өрөмдлөгийн үйлчилгээ үзүүлье гэж бодлоо гэхэд өнөөдөр өрөмдлөгийн тоног төхөөрөмжүүдийг үндэсний компани нь цэвэр 100 хувь өөрсдөө бий болгоод, өөрсдөө оруулаад ирэх бололцоо нь хязгаарлагдмал байгаа. Ядаж 30 хувь дээр нь гадны хөрөнгө оруулалт аваад, тэгээд энэ хуулийг харангуут, энэ чинь бас тодорхой юман дээр илүү давуу талтай болох юм байна гэж харангуут,  Монголын компанитай хамтарч, Монголын өнөөдрийг компанид олдохгүй байгаа хөрөнгийг хөрөнгө оруулалтын хэлбэрээр хамтраад, тэгээд орж ирэх бас нэг том дуудлага болж байна гэж ойлгож байгаа. 

Энэ агуулгаар бид нар гадаадын хувь хэмжээ байна, тэр хувь хэмжээ нь 49-өөс хэтрэхгүй. 50 гэдгийг 51 гэж ойлгож болно. Энийгээ ингээд үндэсний гэж ингэж тохиръё гэдэг дээр Д.Ганхуяг гишүүн санал гаргасан юм.

Н.Батбаяр гишүүний хэлээд байгаа гадаадын хөрөнгө оруулалттай аж ахуйн нэгж гэдэг бол 25 бас түүнээс дээш хувь нь гадаадын хөрөнгө оруулалттай байвал гадаадын хөрөнгө оруулалттай аж ахуйн нэгж байна гэдэг бол цаад талд нь юу хэлж байна вэ гэвэл 25-аас бага байвал үндэсний гэж хэлж байгаа нь бас биш. Энэ бол гадаадын хөрөнгө оруулалттай биш л гэж үзэхээс биш,  үндэсний гэж хэлж байгаа юм бас биш байхгүй юу.
Энэ болгоныг бид нар ажлын хэсэг дээр бүгд ярьсан юм. Ярьж байгаад ерөнхийдөө өнөөдрийн хувьд Д.Ганхуяг гишүүний оруулсан энэ саналаар нь бид нар үндэсний аж ахуйн нэгж гэдгээ ингэе. Монголын нутагт монголдоо бүртгэлтэй байх юм, монголдоо өгөх татваруудаа төлдөг байх юм. Энд одоо Монголын оролцоо нь 50-аас доошгүй хувьтай байх. Энийгээ бид нар үндэсний гэж нэрлэе гэж. Тэрэндээ юу олгох гэж байгаа юм бэ гэвэл саяын энэ давуу байдлыг олгох гэж байгаа юм. Анхны орж ирсэн, одоо байгаа 4.1.6 бол 51 хувь нь Монголын үндэснийх байна гэсэн ийм агуулгатай анхны хууль санаачлагчийн төсөл дотор орж ирсэн. Тэр үед арга байхгүй монголын гэдэг нь цэвэр монголынх байх агуулга байх ёстой байсан юм. 51 хувь нь. Тэнд гадны ямар ч, ширхэг ч оролцоо байхгүй. Тэр нь Монгол улсын иргэн, Монголын улсын хуулийн этгээд, Монгол улсын төр. Ийм зүйлүүдийг ажлын хэсэг дээр ярьж байгаад саяын саналыг дэмжээд, Байнгын хороон дээр тэр нь орж ирээд ингээд орж ирсэн ийм түүхтэй юм. Тэгээд та бүхэн үүнийхээ дагуу шийдэцгээнэ гэсэн үг.

Д.Дэмбэрэл: -Ойлголцлоо. Хуучин үндэсний аж ахуйн нэгж гэдэг хэтэрхий их хатуу томъёолол байсан юм байна. 50 хувь хөнгөлж өгсөн байна. Энийг хасаж болохгүй юм байна.

Хоёр Байнгын хорооны оруулсан, миний түрүүн уншсан 8 дахь саналыг дэмжье гэсэн санал.

Санал хураалтад 41 гишүүн оролцож, 21 гишүүн татгалзаж, 51,2 хувийн саналаар энэ санал хасагдаж байна. 

100 хувь л хувьцаа нь байхгүй бол үндэсний биш гээд байдаг. Энэ ч мэдэхгүй ээ. Цаашаа явъя. Энэ санал дэмжигдсэнгүй. Хасагдлаа. Муу даа.

9. Төслийн 5.2 дахь хэсгийг дор дурдсанаар өөрчлөн найруулах. 

5.2.Үндэсний аюулгүй байдлыг хангахад стратегийн ач холбогдолтой гэж үзсэн салбарыг стратегийн ач холбогдол бүхий салбарт хамааруулах асуудлыг тухай бүр нь Улсын Их Хурал шийдвэрлэнэ. Дэмжье. /ямар юмыг Улсын Их Хурал шийдвэрлэх гээд байна вэ дээ/

Санал хураалтад 41 гишүүн оролцож, 23 гишүүн дэмжиж, 56,1 хувийн саналаар дэмжлэг авч байна. Энэ томъёоллууд их маргаантай явж байна. Гурав дахь хэлэлцүүлэгт дахиад нэг хийчихдэг юмуу /эцсийн хэлэлцүүлгээ/.

Ц.Баярсайхан гишүүн.

Ц.Баярсайхан: -9 дэх зүйл бол хуулийн төсөл нь өргөн баригдахдаа Засгийн газар энэ салбарыг стратегийн ач холбогдолтой салбарт хамруулъя гээд Их Хуралд өргөн мэдүүлэхээр заасан шүү дээ. Гэтэл саяын санал хурааж байгаа нь хэн Их Хуралд оруулах нь ойлгомжгүй. Тэгээд хэрвээ нэг гишүүн, хоёр гишүүн оруулбал энд чинь ашиг сонирхлын зөрчил үүснэ. Одоо аягүй бол, бизнесчүүд Их Хуралд сонгогддог шүү дээ. Тэгээд өөр салбарынхныг стратегид оруулна гээд өргөн баривал яах юм бэ? Үгүй дээ, хамтын хариуцлага хүлээдэг эдийн засаг, нийгмийнхээ юмыг удирдаж, чиглүүлж байдаг Засгийн газар нь энийгээ үзэж, оруулж ирэх ёстой. Тэгэхээр хуучин заалтаасаа муудчихлаа шүү дээ. Тодорхойгүй болчихож байгаа юм.

Д.Дэмбэрэл: -Г.Занданшатар. Сая Ц.Баярсайхан гишүүний хэлдэг, анхны томъёололтой нь харьцуулахад.

Г.Занданшатар: -Засгийн газар тухай бүр нь Улсын Их Хуралд өргөн мэдүүлж шийдвэрлүүлнэ гэж заасан нь илүү зөв байх. Ер нь Засгийн газрын хуралдааны механизм чинь өөрөө тийм амар механизм биш шүү дээ. Бүх яамдаас санал авдаг, бүх агентлаг, газраас санал авдаг. Ер нь тэр хүн Улсын Их Хуралд өргөн шийдвэрлүүлнэ гэдэг ч гэсэн нэлээн илүү хүнд суртлын механизм болчихож байгаа юм. Засгийн газар Улсын Их Хуралд өргөн мэдүүлнэ гэдгээрээ явбал, Ц.Баярсайхан гишүүний саналыг дэмжиж байна. Улсын Их Хурал дээр өргөн мэдүүлнэ гэдэг дээр шаардлагатай тохиолдол гэж дараа редакцийн үед авч үзэхгүй бол энэ бас хүндрэлүүд бий болгож магадгүй гэж харж байна.

Д.Дэмбэрэл: -Н.Энхболд.

Н.Энхболд: -Би Ц.Баярсайхан гишүүний ярьсан шиг тийм аргумент хэлсэн юм. Засгийн газар байх нь зүйтэй гэж. Тэгэхээр ажлын хэсгийн зарим гишүүд, Байнгын хороон дээр хууль өргөн барих эрхтэй субъектүүдийн эрхийг нь хязгаарлаад байна шүү дээ. Ерөнхийлөгч, Их Хурлын гишүүн гэсэн юм ярьсаар байгаад ингээд оруулчихсан юм. Яг үнэндээ миний бодож байгаагаар, яг Ц.Баярсайхан гишүүн шиг аж ахуйн талын үйл ажиллагааныхаа юмнуудыг Засгийн газар мэддэг байх нь зүйтэй гэж. Тэгээд би цөөнх болоод яах аргагүй ингээд явсан юм. Тэгэхгүй бол үнэхээр тэгнэ. Нэг гишүүн нэг орд газрыг энийг стратегийн салбар болгоно гээд зүтгээд, ямар ч зорилгоор байж болно шүү дээ. Хөрөнгө оруулалтыг зогсооё гэж бодож болно. Тэгээд янз бүрийн юм ярьсаар байгаад, ийм боломж байгаа юм. Тэгэхээр нэгэнт энэ хэмжээний том асуудлыг шийдэх, санаачилга гаргах эрх нь Засгийн газарт байх нь зүйтэй гэж би бодсон юм. Тэгээд олонхиороо ингээд явчихсан юм. Энэ уначихвал хуучин санал нь үлдэнэ. Бүрэн эрхэд нь хязгаарласан асуудал болно гээд үүнийг тал талаас нь их ярьсан юм. Жишээлбэл, яагаад Их Хурлын гишүүн барьж болдоггүй юм бэ, угаасаа хууль барих эрхтэй гэх мэтчилэн асуудлууд гарсаар байгаа юм.

Д.Дэмбэрэл: -5.2 бол, Засгийн газар шаардлагатай гэж үзсэн салбарыг стратегийн ач холбогдол бүхий салбарт хамааруулах асуудлыг тухай бүр нь Улсын Их Хуралд өргөн мэдүүлж, шийдвэрлүүлнэ гэж байсан юм. Гэтэл одоо Улсын Их Хурал барьж авч байгаад шийдвэрлэнэ болоод. Энэ уг нь анхны хууль нь зөв байжээ.

Саяын санал хураасан. Энийг авчихсан байгаа. Энэ саналыг хүчингүйд тооцъё гэсэн санал хураагаад үзье. 9 дэх саналыг сая санал хураасан. Энэ саналыг хүчингүй болгоё гэсэн санал хураалт явуулж байна. Н.Энхболд гишүүний гаргасан горимын санал.

Санал хураалтад 41 гишүүн оролцож, 30 гишүүн зөвшөөрч, 73,2 хувийн саналаар түрүүчийн хураасан саналыг хүчингүйд тооцлоо. 8 дэх саналыг бид хүчингүй болгож байна.

9 дэх саналыг хураая.

9.Төслийн 5.2 дахь хэсгийг дор дурдсанаар өөрчлөн найруулах.

5.2.Үндэсний аюулгүй байдлыг хангахад стратегийн ач холбогдолтой гэж үзсэн салбарыг стратегийн ач холбогдол бүхий салбарт хамааруулах асуудлыг тухай бүр нь Улсын Их Хурал шийдвэрлэнэ гэсэн томъёоллоор Байнгын хорооны дэмжсэн саналаар санал хурааж байна.

Санал хураалтад 41 гишүүн оролцож, 35 гишүүн татгалзаж, 85,4 хувийн саналаар энэ санал дэмжигдсэнгүй.

10.Дор дурдсан агуулгатай 7.7 дахь хэсгийг нэмэх.

7.7.Засгийн газар энэ хуулийн 7.3-т зааснаас өөр үндэслэлээр зөвшөөрөл өгөхөөс татгалзахыг хориглоно. Би томъёоллыг уншлаа. Санал хураалт явуулах гэж байна.

Н.Батбаяр.

Н.Батбаяр: -Баярлалаа. Ийм байгаа юм. Бид нар энэ зөвшөөрлийг олгохдоо ийм нөхцөл гээд болзлоо хэлчихсэн байгаа. Таван заалт байгаа. Тэр дагуу л олгоно. Тэрийг зөрчсөн байвал олгохгүй. Гэтэл одоо ингэж байна. Хамгийн сүүлчийн заалт ярьж байна. Одоо бид хуулиндаа тийм юм заагаад өгчихсөн мөртлөө нэмээд, дахиад энэ хуульд зааснаас өөр, өөр шалтгаанаар өгөхгүй байж болохгүй гэдэг нь зөрчилтэй болчихож байгаа юм. Тийм учраас энэ заалт хэрэггүй заалт. Аваад хаячих. Тэгэхээр ийм болчихоод байгаа юм. Хуулийн заалт гэвэл нөгөө таван заалтын дагуу л явна шүү дээ. Хууль угаасаа тэр тавын дагуу гэсэн байгаа. Хуулиндаа бид энэ таван заалтыг гээд хийгээд өгчихсөн байгаа. Тэр дагуу л хийх ёстой. Өгсөн ч тэрний дагуу өгөх ёстой, өгөхгүй байсан ч тэрний дагуу байх ёстой. Өөрөөр ийм байж болохгүй юм. Хуулиа тэгээд хийчихсэн. Тэгж хийсэн мөртлөө тэрэн дээр дахиж нэмж хийнэ гэхээр юутай адилхан сонсогдож байна вэ гэхээр ийм болж байгаа юм. Сонгуулийн хуулин дээр тээр жил Германаас хуулийн зөвлөх манай дээр ажиллажээ. Тэгээд ингэсэн гэсэн, “бид нар танайд хуулийн зөвлөгөө өгч чадахгүй юм байна. Яагаад гэхээр танайхан, бидний зарчмын санал зөрүүтэй. Бид нар хуулийг гаргахдаа яаж мөрдөх вэ гэж гаргадаг. Танайхан хууль гаргахдаа яаж зөрчих вэ гэж бодоод байх юм” гэж хэлж байсан. Тэрэнтэй адилхан бид ийм юм хийгээд байгаа юм. Тийм учраас хууль дотроо зөрчигдсөн заалт хэрэггүй. Тэр тавыг баримтлах ёстой бол тэр тавыг баримтлах ёстой. Өөр юм баримталж болохгүй нь тодорхой шүү дээ.

Д.Дэмбэрэл: -Н.Энхболд дарга.

Н.Энхболд: -Ийм шалтгаануудыг харсан юм. Манайхан дураараа их загнадаг шүү дээ. Н.Батбаяр гишүүний хэлж байгаа үнэн л дээ. Нэг түшмэл өөрөө нэг шалтаг заачихаад өгөхгүй гээд суугаад байх боломж байгаа юм.

Хоёрдугаарт, амьдрал дээр байгаа жишээ, лицензийг өгч болохгүй гэж хууль гараагүй шүү дээ. Гэтэл бас хуулиас өөр шийдвэр, юмаар лиценз олгохгүй гээд явж байгаа. Яг ингэж заахгүй бол дахиад нэг явц дундуур нь хуулиас өөр нэг  шийдвэр гарч ирээд, түр түдгэлзүүлчихье гэж Засгийн газар хэлсэн ч гэдэг юмуу, эсвэл агентлаг нь тэгж үзэж байгаа гэдэг ч юмуу, юм хэлээд нүх гараад байгаа юм. Тийм учраас энийг нь оруулчихаад, энэ чинь өөрсдөө энэ хууль өөрөө гадныхан ихээхэн эмзэглэж, болгоомжилж байгаа хууль. Ийм заалттай байвал энэ чинь бас л жаахан зөөллөж байгаа асуудал юм. Ядаж үүнээс өөр юм нэхэхгүй юм байна гэж бодно. Тэгэхгүй бол манайх хувиараа ч хийдэг, хуулиас гадуур байгууллага шийдвэр гаргачихаад тэрийгээ хууль шиг мөрдөөд явдаг ийм ч юм бий шүү дээ. Сая тодорхой жишээ хэллээ. Лиценз олгохоо зогсоодог чинь бол хуулиас гадуур шийдвэр шүү дээ. Саналаа хураая, дарга аа.

Д.Дэмбэрэл: -7.3-ыг та нар сайн харж байгаа биз. Би түрүүн томъёоллыг уншсан. Энэ бол хоёр Байнгын хорооны оруулж байгаа 10 дахь санал. Дэмжье гэсэн санал хураалт явуулж байна.

Санал хураалтад 41 гишүүн оролцож, 29 гишүүн зөвшөөрч, 70,7 хувийн саналаар санал дэмжигдлээ.

Зарчмын зөрүүтэй саналаар санал хурааж дуусгалаа. 6 дахь саналын хувьд найруулгыг сайн хийж оруулж ирэхээр боллоо.

Л.Болд: -Түрүүний найруулга ярьж, ярьж. 49, 100 тэрбумыг яриад байна. 49-өөс дээш, тэгээд 100 тэрбумын хөрөнгө оруулалт бол Засгийн газраас Их Хуралд оруулна гэж байгаа. Тэрний найруулгыг одоо Ц.Нямдорж сайдын хэлж байгаагаар бичихдээ 49-өөс дээшх хөрөнгө оруулалт нь 100 тэрбум шүү. Тэгэхгүй бол нийт хөрөнгө оруулалт гэвэл эргээд л энэ чинь жижгэрээд явчихна шүү. Тийм учраас энэ ойлголтыг нэг мөр болгож байгаа гэдгээ дахин хэлэх ёстой. Тэрийг зориуд протоколд тусгаж байгаа юм.

Д.Дэмбэрэл: -Хоёр Байнгын хороонд үүнээс хойш юм өгмөөргүй юм байна. Аль нь ч хариуцлага байхгүй.

Д.Ганхуяг гишүүн.

Д.Ганхуяг: -Үндэсний аж ахуйн нэгж гэдэгтэй холбоотой тодорхойлолт жаахан харамсалтай л байна. Тэгээд протоколд тэмдэглүүлье. Хэн ч ойлгомжтой л байх л даа. Монгол хүний 100 хувийн хөрөнгө оруулалттай аж ахуйн нэгжийг Монгол улсын иргэн л юм чинь 100 хувь гэж ойлгоно шүү дээ. Гадныхантай хамтарч ажиллах шаардлагатай байгаа юм. Жишээлбэл, 8 сая, 9 сая долларын машин хүртэл байгаа юм. Одоо тэрийг яаж байна вэ гэхээр тэрийг Монголын аж ахуйн нэгжид нийлүүлэх болохоор нөгөө аж ахуйн нэгжүүд зүгээр л монголын аж ахуйн нэгжүүдийг үнэтэй худалдаж ав гэж хэлнэ. Тэгээд авч чадахгүй, ийм л асуудал болж байгаа юм. 

Би Азийн арван орны үндэсний аж ахуйн нэгж гэсэн тодорхойлолтыг үзсэн. Тэгэхэд 34, 60, 50 гэсэн ийм гурван тоо байсан. Монгол улсын иргэний байгуулсан 100 хувийн хөрөнгө оруулалттай аж ахуйн нэгжийг Монгол улсын үндэсний аж ахуйн нэгж гэнэ гэж үзвэл угаасаа байсан ч, байгаагүй ч ингээд бодоод үзэхэд хэнд ч ойлгомжтой л асуудал. Энэ гол саналаа унагачихлаа. Ямар боломж байдаг юм бол гэж хэлэх байна. Энэ бол утгагүй болчихлоо. Яг энэнтэй холбоотой нь шал утгагүй болчихлоо. Ийм л юм болчихлоо. Цаад гадны компанид нь хөрөнгө оруулалттай, эсвэл эрх мэдэлтэй хүмүүс Монголын компанид ашигтай шахаж байхад нь тэндээс нь хувиа авч болох л юм. Тэр л асуудал. Тэрнээс 50/50 хувийн хөрөнгө оруулалттай байвал харилцан эрх ашигтай нийлүүлээд явах, монголын аж ахуйн нэгж нь өсөж өндийх тийм л боломж бүрдэх байсан юм. Энэ бол судалгаан дээр хийсэн асуудал. Тэрнээс монгол хүний байгуулсан 100 хувийн хөрөнгө оруулалттай үндэсний аж ахуйн нэгжийг үндэсний аж ахуйн нэгж гэнэ гэдэг чинь юу гэж байгаа юм бэ? Өөрөөр хэлбэл, энэ хуульд олон улсын төвшний хууль байх ёстой. Хаана ч ийм тодорхойлолт байхгүй /дэлхийд/. Ийм л асуудал болчихож байгаа юм.

Д.Дэмбэрэл: -4.1.6 сая тийм юм болчихлоо. Х.Наранхүү
 Х.Наранхүү: -Одоогийн байгаа 3.8 гэдэг заалт дээрээ үндэсний аж ахуйн нэгж гэдгийн оронд Монгол улсад бүртгэлтэй хуулийн этгээд, аж ахуйн нэгж гээд биччихвэл сая Д.Ганхуяг гишүүний яриад байгаа бүгдийнх нь яриад байгаа манайд бүртгэлтэй хуулийн этгээд гэдэг чинь угаасаа гадныхан ч бай, дотоодынхон ч бай, манайд бүртгэлтэй гэдэг чинь татвараа төлнө гэсэн үг. Манайд бүртгэлтэй гэдэг чинь гадны компани манай хүмүүсийг ажиллуулна гэсэн үг. Манайд бүртгэлтэй гэдэг, жишээлбэл, бид Caterpillar-ийг өөр компаниас авч чадахгүй шүү дээ. Гэхдээ бид нар Caterpillar-ийг та нар юмаа зарахдаа Монголд бүртгэлтэй компаниар дамжуулж зар гэж байгаа юм. Тэгэхээр тэр чинь татвараа төлнө шүү дээ. Тэгээд  энэ чинь манай Монголын бүх компаниудыг бүгдийг нь хэлж байгаа юм. Хуулийн этгээд гэдэг үг бол. Тийм учраас 3.8 дээр одоогийн байгаа Монгол улсад бүртгэлтэй, Монгол улсын хуулийн этгээд, аж ахуйн нэгжид гээд бичихэд л бүх асуудал ойлгомжтой болж байгаа ийм л вариант байна.

Д.Дэмбэрэл: -Ойлголоо. Гишүүд ээ, 8 дахь саналыг Д.Ганхуяг, Х.Наранхүү гишүүдийн саналаар хүчингүй хийгээд дахиад нэг санал хураая. Хувьцаа нь 100 хувь байвал үндэсний аж ахуйн нэгж гээд байгаа нь буруу болчихоод байна.

Н.Батбаяр. Та нар их будлиантуулж байна шүү.

Н.Батбаяр: -Уучлаарай, энэ санаа ингэж гарч ирсэн юм. Өнөөдөр жишээлбэл, Оюутолгой байна. Оюутолгой дээр хэдэн тэрбум долларын хөрөнгө хийж эхэлж байна. Тэр дээр Оюутолгой өөрөө тендерээ зарлаад, тодорхой ажил, үйлчилгээ хийхээр манай компаниуд ерөөсөө оролцож чадахгүй, дандаа гадаадын компаниуд оролцоод явчихаж байна. Тийм учраас монгол компаниуд оролцдог байх ёстой, Монголд бүртгэлтэй байх ёстой гэсэн асуудал тавьсан юм. Өөрөөр хэлбэл, Монгол улсад бүртгэлтэй компаниуд гэж. Тэгэхээр гадаадынхан заавал Монгол улсын газар нутаг дээр ажил хийх гэж байгаа бол, Монгол улсын газар нутаг дээр ажил, үйлчилгээ хийх гэж байгаа бол Монгол улсад бүртгэлтэй компаниуд ажил хийдэг байх ёстой. Тэрнээс гадаадын компани шууд орж ирээд манайд ажил хийгээд аваад гардаг юмыг больё гэсэн утгаар гарч ирсэн юм. Тэр санаа байгаа юм. Тэгэхээр Монгол улсад бүртгэлтэй гэдгээр явах ёстой. Тэгэхээр энэ чинь одоо Монгол улсад бүртгэлтэй гэдгээр үлдэж, энэ чинь унахаар Монгол улсад бүртгэлтэй гэдгээр үлдэж байгаа юм.

Д.Дэмбэрэл: -Тийм юм байхгүй. Д.Ганхуяг, Х.Наранхүү гишүүдийн горимын саналаар 8 дахь саналыг хүчингүй болгоё гэсэн санал хураалт явуулъя. 8 дахь саналыг хүчингүй болгох нь зүйтэй  гэдэг горимын санал хурааж байна.

Санал хураалтад 41 гишүүн оролцож, 23 гишүүн зөвшөөрч, 57,5 хувийн саналаар энэ саналыг, 8 дахь саналыг хүчингүй болгож байна.

Одоо 4.1.6 дээр үлдэж байгаа саналын томъёоллоор санал хураалт явуулъя. Гишүүд ээ, ойлгогдож байна уу? 4.1.6-г та нар санаж байгаа байх.

4.1.6.Үндэсний аж ахуйн нэгж гэж Монгол улсын иргэн, хуулийн этгээд үүсгэн байгуулсан Монгол улсын аж ахуйн нэгжийн орлогын албан татвар болон бусад татварыг төлөгч Монгол улсын иргэн, аж ахуйн нэгжийн хувьцааных нь 50-аас доошгүй хувийг эзэмшдэг аж ахуйн нэгжийг хэлнэ гэсэн саналаар санал хураалт явуулж байна. Дэмжье.

Санал хураалтад 41 гишүүн оролцож, 28 гишүүн зөвшөөрч, 68,3 хувийн саналаар дэмжигдлээ.

Энэ дээр найрлагын санал байвал хэлье. Эцсийн найруулгын саналаас өөр санал одоо байхгүй.

Н.Батбаяр, чи яасан их маргаж байна вэ, шал дэмий.

Н.Батбаяр: -Энэ үндэсний аж ахуйн нэгж гэдэг тодорхойлолтыг ганцхан энэ хуулинд байгаа, тэр заалттай л холбож ойлгоно. Бусад юманд өөр юманд хамааруулж ойлгохгүй шүү.

Д.Дэмбэрэл: -Хуулинд өөрөөр заагаагүй бол энэ үндэсний аж ахуйн нэгж гэдгийг үүгээр ойлгоно. Ингээд хуулиа баталъя. Зарчмын зөрүүтэй саналаар санал хураалт явуулж дууслаа. Донорын хууль ярина, болоогүй ээ.

Стратегийн ач холбогдол бүхий аж ахуйн нэгжид гадаадын хөрөнгө  оруулалтыг зохицуулах тухай хуулийн төслийг баталъя.

Санал хураалтад 40 гишүүн оролцож, 29 гишүүн зөвшөөрч, 72,5 хувийн саналаар хууль батлагдлаа.

Гадаадын хөрөнгө оруулалтын тухай хуульд нэмэлт, өөрчлөлт оруулах тухай хуулийг баталъя.

Санал хураалтад 40 гишүүн оролцож, 27 гишүүн зөвшөөрч, 65,0 хувийн саналаар хууль батлагдаж байна.

Хуулийн этгээдийн улсын бүртгэлийн тухай хуульд нэмэлт, өөрчлөлт оруулах тухай хуулийн төслийг баталъя.

Санал хураалтад 40 гишүүн оролцож, 28 гишүүн зөвшөөрч, 70,0 хувийн саналаар хууль батлагдаж байна.

Ашигт малтмалын тухай хуульд нэмэлт, өөрчлөлт оруулах тухай хуулийн төслийг баталъя.

Санал хураалтад 40 гишүүн оролцож, 26 гишүүн зөвшөөрч, 65,0 хувийн саналаар хууль батлагдаж байна.

Цөмийн энергийн тухай хуульд нэмэлт, өөрчлөлт оруулах тухай хуулийн төслийг баталъя.

Санал хураалтад  40 гишүүн оролцож, 29 гишүүн зөвшөөрч, 70,7 хувийн саналаар хууль батлагдлаа.

Аж ахуйн нэгжийн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай хуулийн төслийг баталъя.

Санал хураалтад 40 гишүүн оролцож, 28 гишүүн зөвшөөрч, 70,0 хувийн саналаар хууль батлагдлаа.

Хуулиуд батлагдлаа. Гишүүдэд баярлалаа.

Эцсийн найруулгыг их сайн боловсруулж оруулж ирье.

Тав. Донорын тухай хуульд нэмэлт, өөрчлөлт оруулах тухай хуулийн төслийг хэлэлцье.

Донорын хуулийн талаар хууль санаачлагчийн илтгэлийг сонсъё. Эрүүл мэндийн сайд Н.Хүрэлбаатар илтгэл тавина. Гишүүд сууж бай, Донорын хууль удахгүй байх. Энэ их удаж байгаа юм. Энэ хуулийг дэндүү их дуншуулж байна.

Н.Хүрэлбаатар сайдыг индэрт урьж байна. Гишүүд ээ, суудалдаа сууцгаая.

Н.Хүрэлбаатар: -Улсын Их Хурлын дарга, эрхэм гишүүд ээ. Үндсэн чиглэл батлах тухай Монгол Улсын хуулийн 2009 оны 38 дугаар тогтоолоор Донорын тухай хуульд нэмэлт, өөрчлөлт оруулахаар баталсан. Энэхүү хуулийн төслийн  хууль зүйн үндсийг боловсруулж бүрдүүлж байна. 

Сүүлийн жилүүдэд Монгол оронд эд, эрхтэн шилжүүлэн суулгах, бөөр, үе, нүдний эвэрлэг, яс чөмөг, үүдэл эс, зүрх судас, элэг мэдрэлийн судас, арьс, мэс заслын эмчилгээний тоо нь нэмэгдэх хандлагатай байгаа тул зөвхөн ах дүү, төрөл төрөгсдөөс донор сонгохоос гадна эдийн тохироо нь нийцсэн, эд, эрхтэнээ бэлэглэхээр хүссэн эрүүл хүнийг донорт сонгох хууль, эрх зүйн орчныг боловсронгуй болгох шаардлагатай байгаа юм.

Нийгмийн бодлого, боловсрол, соёл, шинжлэх ухааны байнгын хороогоор 2012 оны 02 дугаар сарын 01-нд уг Донорын тухай хуульд нэмэлт, өөрчлөлт оруулах тухай хуулийн төслийг хэлэлцэж, хэлэлцэх эсэхийг шийдвэрлэсэн болно.

Улсын Их Хурлын дарга, гишүүд ээ. Уг хуулийн төслийн хэлэлцэх эсэхийг шийдвэрлэж, хэлэлцэн шийдвэрлэж өгнө үү. Анхаарал тавьсан та бүгдэд баярлалаа.

Д.Дэмбэрэл: -Н.Хүрэлбаатар сайдад баярлалаа.

Байнгын хорооны санал, дүгнэлтийг сонсъё. Байнгын хорооны санал, дүгнэлтийг Улсын Их Хурлын гишүүн Д.Очирбат танилцуулна.

Д.Очирбат гишүүнийг индэрт урьж байна.

Д.Очирбат: -Улсын Их Хурлын дарга, эрхэм гишүүд ээ.

Монгол Улсын Засгийн газраас 2012 оны 01 дүгээр сарын 20-ны өдөр Улсын Их Хуралд өргөн мэдүүлсэн Донорын тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлыг Нийгмийн бодлого, боловсрол, соёл, шинжлэх ухааны байнгын хорооны 2012 оны 02 дугаар сарын 01-ний өдрийн хуралдаанаар хэлэлцсэн болно.

Донорын тухай хууль нь иргэдийн эрүүл мэндийг сайжруулах, амь, насыг аврахын тулд хүмүүнлэг сэтгэлээр, сайн дураараа цус, эд, эрхтэнээ үнэ төлбөргүй өгөх, донорын цус, эд, эрхтэнг эмчилгээний зориулалтаар хэрэглэхээр авах, боловсруулах, хадгалах, тээвэрлэх, хэрэглэх экспортлох, импортлох, донорын үйлсийг сурталчлах, түүнд иргэдийг татан оролцуулахтай холбогдсон харилцааг зохицуулж байдаг билээ.

Тус өргөн барьсан хуулийн төсөл нь иргэдийн эрүүл мэнд, амь, насыг аврахын тулд сайн дураараа эд, эрхтэн, цусаа үнэ төлбөргүй өгөх үйлсийг улам өргөжүүлэх, эд, эрхтэнийг амьгүй донороос авах эрх зүйн тогтолцоог сайжруулах, гамшиг, ослын үед цусны нөөцийг бүрдүүлэх зэргээр хууль, эрх зүйн орчныг боловсронгуй болгоход чиглэгдсэн байна.

Донорын тухай хуульд нэмэлт, өөрчлөлт оруулах тухай хуулийн төслийг Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэсэн саналыг Байнгын хорооны дийлэнх гишүүд санал нэгтэйгээр дэмжсэн болно.

Улсын Их Хурлын эрхэм гишүүд ээ. Донорын тухай хуульд нэмэлт, өөрчлөлт оруулах тухай хуулийн төслийг хэлэлцэх тухай Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг шийдвэрлэж өгөхийг та бүхнээс хүсье. Анхаарал тавьсанд баярлалаа.

Д.Дэмбэрэл: -Д.Очирбат гишүүнд баярлалаа.

Хууль санаачлагчийн илтгэл болон Байнгын хорооны санал, дүгнэлтээс асуух асуулт байна уу?

Н.Батбаяр гишүүн асуултаа тавья.

Н.Батбаяр: -Баярлалаа. Донорын тухай хуулийн асуудал орж ирж байна. Энэ дээр ийм асуудал байна. Амьгүй донор гэсэн нэг томъёолол байна. Энэ хуулийн шинэ нэр томъёо юу? Урьд нь хэрэглэгдэж байсан уу? Ер нь урьд нь нас барсан хүний эрхтэнээс донорын журмаар авч аливаа эрхтэнг өөр хүнд суулгаж байсан тохиолдол Монголд байсан уу? Байдаг уу? Үгүй бол энэ хуулиар шинээр энэ эрх зүйн үндэс үүсэх гэж байгаа юмуу? Энэ асуултанд би хариулт авчихаад дараагийнхыг нэмж асуумаар байна. Яагаад гэвэл, үнэхээр хүн өөрөө сайн дураараа цусаа, бусад юмаа хүнд өгье гэвэл тэр байж болно. Гэтэл нас барчихсан хүний эрхтэнг авч хэрэглэнэ гэдэг бол энэ өөрөө Монгол ёс, уламжлалд таарахгүй зүйл. Нэг талаасаа.

Нөгөө талаасаа Монгол улс цөөхөн хүн амтай. Юмыг яаж мэдэх вэ, муу санаатай хүмүүс донор олдохгүй байна гээд нэг хүн надтай адил төстэй юм байна гэж үзээд, нөгөө хүнийхээ эрхтэнг авах зорилгоор амь насанд нь халдах үйлдэл хийх вий? Үүнийг яаж зохицуулах юм бэ?  Танай орж ирж байгаа хуулинд энэ бол хамгийн эмзэг нэг асуудал байна.

Хоёр дахь асуудал нь, донор гэдэг хүмүүс хамгийн сайхан сэтгэлтэй тийм хүмүүс. Тэр донор хүмүүст манайд өгдөг төлбөр нь юу байдаг юм бэ? Тэр хүмүүстээ чиглэсэн нийгмийн асуудал нь ямар байдаг юм бэ? Тэрийг одоогийн энэ хуулиар ямар төвшинд, яаж сайжруулж байгаа вэ? Би энэ бүгдийг асуухдаа зориуд, бид нар Их Хурал дээр шинэ хууль орж ирэхэд нийгмийн анхаарал татсан асуудлуудыг Их Хурлын гишүүд хэдийгээр хуулиа уншаад танилцсан байсан ч гэсэн, олон нийтэд хүргэх зорилгоор асууж, хариулт авч, хэлэлцэж байх нь хүмүүст очих зөв мэдээллийн эх үүсвэр болдгийн үүднээс асууж байгаа юм. Энэ дээр дэлгэрэнгүй хариулт өгөөч. Энэ хариултаа сонссоны дараа би дараагийн асуултаа тавья. Миний 1 минут, 30 секунд үлдлээ. Баярлалаа.

Д.Дэмбэрэл: -Энэ чуулганы ажиллагаанд Н.Хүрэлбаатар сайдаас гадна Эрүүл мэндийн яамны Эмнэлгийн тусламж, үйлчилгээний газрын орлогч дарга Амаржаргал, Эрүүл мэндийн яамны газрын орлогч дарга Гончигсүрэн нар оролцож байна.

Н.Батбаяр гишүүний асуултанд сайд хариулъя. Амьгүй донор гэж хэн бэ?

Н.Хүрэлбаатар: -Н.Батбаяр гишүүний асуултад хариулъя. Энэ Донорын тухай хууль маань 2000 онд батлагдсан. Одоо мөрдөгдөж байгаа хуулинд 11 дүгээр зүйлд амьгүй донороос эд, эрхтэн авах гэсэн зүйл байгаа. Үүгээр бол амьгүй донороос бид эд, эрхтэнг авч хэрэглэж байгаа. Жишээлбэл, Монгол улсад 59 хүнд бөөрний шилжүүлэх хагалгааг хийсэн. Эдгээрийн 4 нь амьгүй донороос авч хэрэглэсэн байгаа.

Мөн Дэлхийн эрүүл мэндийн байгууллагын эрхтэн шилжүүлэн суулгахад баримтлах бодлого, удирдамж гэсэн зүйлд амьгүй донороос эд, эрхтэн авч байхыг дурдсан байгаа. Дэлхийн эрүүл мэндийн байгууллагаас. Дээр нь одоо мөрдөгдөж байгаа хуулийн 11.2-т, 11.3-т амьгүй донороос эд, эрхтэн авахдаа нас барагчийн өөрийн гэрээслэл, эсвэл түүний төрөл, садангийн зөвшөөрлийг бичгээр авах буюу шаардлагатай үед хуулийн байгууллагын зөвшөөрлийг авч амьгүй донороос эрхтэнг нь шилжүүлэх суулгах боломжтой гэж дүгнэсэн байгаа. Тэгэхээр энэ хуулийн зохицуулалтаар амьгүй донороос эрхтэн шилжүүлж суулгах боломжууд нээлттэй байгаа.

Хоёр дахь асуулт, одоо донорууд цус, бусад бүтээгдэхүүнүүдийг бэлэглэхэд дунджаар 2500 төгрөгийг тухайн хүнд нь өгч байгаа. Хоёрдугаарт, нийгмийн асуудлыг шийдэхийн тулд одоо нэмэлт, өөрчлөлтөөр орж байгаа 15.1-д нийгмийн асуудлуудыг нь шийдвэрлэж өгч байгаа. Нэгдүгээрт, Эрүүл мэндийн сайдад эмнэлгийн тусламж, үйлчилгээг хөнгөлөлттэй үзүүлэх, ахмад донорууд болон идэвхтэй доноруудыг Нийгмийн хамгаалал, хөдөлөмөрийн сайдад сувилалд үнэгүйгээр хамрагдах тийм асуудлуудыг энэ хуулиар шийдэхээр оруулж байгаа.

Д.Дэмбэрэл: -Зүйтэй. Н.Батбаяр гишүүн тодруулъя.

Н.Батбаяр: -Баярлалаа. Өөрөөр хэлбэл, амьгүй донороос эрхтэнг шилжүүлэх заалт маань одоогийн хуулинд байгаа, хэрэглэгдэж байгаа юм байна. Тэрийгээ та нар илүү тодотгож байгаа юм байна. Одоо хэлэлцэх эсэх. Хэлэлцэх үед нь саналаа хэлнэ л дээ.

Хоёрдугаарт, 2500 төгрөг цусаа өгсөн хүнд өгдөг гэж хэлсэн. Манайх гаднаас цус импортоор авдаг уу? Ер нь дэлхийн болон бусад оронд цусаа өгдөг хүмүүст өгдөг мөнгөний хэмжээ нь манай энэ 2500 бусад орнуудтай харьцуулбал хаана нь байдаг вэ?

Хуучин, миний санахад социализмын үед цусаа өгсөн хүнд өдрийн хоолыг өгдөг байсан. Одоо 2500 төгрөгөөр өдрийн хоол идэж чадахгүй шүү дээ. Энэ бүгд чинь сэтгэл гаргасан хүмүүстээ сэтгэл гаргаж чадаж байна уу гэсэн асуулт байна.

Д.Дэмбэрэл: -Сайд хариулъя.

Н.Хүрэлбаатар: -Монгол улс гаднаас цус, цусан бүтээгдэхүүнийг импорт хийдэггүй. Дотооддоо өөрсдийгөө хангаж ажилладаг. Ер нь донор авлагагүй донор гэж. Ерөнхийдөө сайн дурын үндсэн дээр авлагагүй донорын зарчим дээр явдаг. Бид цай, дээр нь 2500 төгрөгөөр унааны зардлыг өгдөг. Дээр нь нийгмийн асуудлыг энэ хуулиар нэмэлтээр шийдвэрлэхээр оруулж байгаа юм.

Д.Дэмбэрэл: -Баярлалаа. Гишүүд асуулт асууж, хариулт авлаа. Үг хэлэх гишүүн байна уу?

-Алга байна.

Санал хураалт явуулъя. Гишүүд наашаа орж ирье.

Донорын тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэсэн Байнгын хорооны саналаар санал хураалт явуулж байна.

Санал хураалтад 43 гишүүн оролцож, 33 гишүүн зөвшөөрч, 76,7 хувийн саналаар хэлэлцэх нь зүйтэй гэж үзлээ.

Нийгмийн бодлого, боловсрол, соёл, шинжлэх ухааны байнгын хороонд анхны хэлэлцүүлэг хийхээр асуудлыг шилжүүллээ.

Өнөөдрийн чуулганы хуралдаан завсарлалаа. Гишүүдэд баярлалаа.

Соронзон хальснаас буулгасан:

ХУРАЛДААНЫ ТЭМДЭГЛЭЛ ХӨТЛӨГЧ

